СТЕНОГРАФСКИ БЕЛЕШКИ
oд Третото продолжение на Сто дваесет и осмата седница на Собранието на
Република Македонија, одржана
на 15 декември 2010 година
Седницата се одржа во Собранинето на Република Македонија, сала 1, со почеток во 11,43 часот.

Седницата ја отвори и на неа претседаваше Трајко Вељаноски, претседател на Собранието на Република Македонија.

Трајко Вељаноски: Дами и господа пратеници, 

Продолжуваме со работа по  Сто дваесет и осмата седница на Собранието на Република Македонија.

Пратениците Арбен Џафери, Мендух Тачи, Имер Алиу, Садие Илјази, Мераил Узеир Ферати, Силвана Бонева, Борислав Стојменов, Фијат Цаноски, Имер Селмани, Бесим Догани, Даут Реџепи, Али Ахмети, Теута Арифи, Ермира Мехмети, Фазли Велиу, Вулнет Амети, Кенан Хасипи, ме известија дека се спречени да присуствуваат на седницата.

Втора точка - Интерпелација за работата на министерот за култура Елизабета Канческа Милевска поднесена од пратениците Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев, Томе Чинговски и Радмила Шекеринска.
Интерпелацијата Ви е доставена.

Ве известувам дека согласно член 3 од Деловникот за изменување и дополнување на Деловникот на Собранието на Република Македонија претресот по Интерпелацијата трае најмногу еден работен ден до исцрпување на листата за пријавени за збор, а се одлучува најдоцна до 24,00 часот.
Согласно член 48 став 1 од Деловникот на Собранието еден од пратениците што ја поднеле интерпелацијата има право на седница на Собранието да ја образложи во траење од 20 минути.

Дали некој од подносителите сака да ја образложи Интерпелацијата.
Ве молам пријавете се. 
Има збор господинот Ивановски Игор, повелете.

Игор Ивановски: Благодарам претседателе.

Почитувани колеги пратеници, претставници на медиумите.

Денес пред вас се наоѓа интерпелацијата за разрешување на министерката за култура Елизабета Канческа Милевска.

Македонија да е нормална парламентарна демократија во која владее редот и поредокот, одговорноста и правната држава, немаше воопшто да има потреба од оваа интерпелација. Заради своето досегано однесување, бројните скандали и афери поврзани со нејзиното име, министерката одамна или ќе поднесеше оставка, или ќе беше разрешена од премиерот Груевски, а воедно и ќе беше предмет на кривично гонење од судските власти. Но, во изминатите пет години на портокаловата изродба, Македонија под водство на Груевски е претворена во оака на криминалот, нечесното и незаконско работење, бројните конфликти на интереси, а како круцијален дел во тој систем, за Канческа не постои поимот одговорност, напротив таа е типичен пример и еден од водечките претставници на неодговорното, незаконско, нечесно, скандалозно и расипничко однесување и владеење на Груевски и фамилијата.

Сакам да ве потсетам дека лично Канческа го помина тренингот за незаконско работење, перење на пари и трошење на туѓи пари во фамозната партиска фирма Аналитико АИ која го даде првиот изродбенички тим на Никола Груевски, во Владата. Токму оваа фирма, позната по аферата со која се обезнани дека фирмата Аналитико АИ добивала пари од Македонскиот Телеком, а за што истрага водат и американските и германските истражни органи е, расадникот на кадри меѓу кои и Елизабета Канческа Милеска.

За што конкретно бараме итно разрешување на министерката: за досега првиот скандал од овој тип во Република Македонија, за исчезнувањето и уништувањето на тендерска документација од Министерството за култура, за скандалот патриотска метла.

Што се случувало во Министерството за култура во август оваа година:

На 11 август, заменикот на Канческа, Неделковиќ побарал проверка за исчезнатата тендерска документација. На 12-ти е испратен одговоро од Секторот за јавни набавки.

Ова е документот (го покажува документот) не на СДСМ, туку на Министерството за култура, со кој се констатира дека е исчезната документација за 14 тендери. Замислете, на 11-ти побарале, на 12-ти, за само 24 часа, веќе констатирале дека фали тендерска документација со што потврдуваат дека целата афера Патриотска метла била однапред позната и режирана. Потписник на документот е раководителот на Секторот за јавни набавки, а претходно член на бројни комисии за јавни набавки, човек од лична доверба на министерката, за што впрочем е унапреден, господинот Бранко Костовски. Лично тој констатира дека недостасуваат документи во спроведени 14 одделни тендери и тоа за четири проекти.

Согласно овој документ, исчезната е документацијата за тендери за Музејот за ВМРО и Стариот театар во Скопје, два конкретни Проекти од Скопје 2014. Исчезнатата тендерска документација се однесува и на Проектот „Театар од Велес“ и Проектот „Нобеловци“. Притоа недостасува тендерска документација за седум тендери кои се поништени. Самото Министерство констатира дека е исчезната документација и за седум конечни важечки тендери кои се спроведуваат и за кои се плаќаат огромни суми народни пари.

Конкретно, за 11 тендери недостасуваат понудите. За три тендери фалат конкурсните трудови. И едните и другите се клучни документи и за избор и вредност на тендерот, или пак за поништување на тендерите. Оттаму, уништувањето на оваа документација е сериозно кривично и незаконско дело и предизвикува сериозни правни финансиски импликации.

Во однос на уништената тендерска документација за седумте поништени тендери треба да се потенцира дека на јавноста и е многу познато дека еден од методите за криминал и корупција и местење на тендерите претставува токму нивното поништување. 

Вообичаена пракса за оваа власт е после поништување на тендерите да следи склучување на непосредна спогодба во четири очи, со однапред познаат изведувач.

Токму затоа и мора да се чува и документацијата за сите евентуално поништени тендери како доказ зошто се тие поништени и зошто се распишуваат нови. Само еден пример.

Во конкретниот документ, за проектот нобеловци покажува дека е уништена документацаја за трипати едно по друго поништени тендери за иста набавка, а тоа е печатењето на нобеловците. За сите нив има заедничка работа а тоа е што во сите поништени тендери се јавува фирмата Микена и за неа имаше многу голема врева во јавноста. Но има уште една заедничка работа, а тоа е конкретната министерка Камчевска. 

Понатаму, дека станува збор за  криминално однесување кое предизвикува и финансиски импликации говори фактот дека е уништена дел од тендерската документација и за седум важечки тендери кои тежат милиони, сакате во евра или во денари сеедно. 

Да бидам попрецизен, уништен е дел од тендерската документација за објектот за Скопје 2014, музеј на ВМРО за кој само до сега се склучени зделки, во вредност од 8 милиони евра народни пари. Или пак за карабината за стариот театар во Скопје вредна најмалку 6 милиони евра за која досега се платени најмалку 2 милиони евра, исчезнати се понудите на учесниците. Или пак досегашниот вкупен износ на платени пари за музејот на ВМРО, стариот театар во Скопје и театарот во Велес без нобеловците изнесува рекордни 25 милиони евра. Е за волку вредни проекти е уништена дел од тендерската документација. Конкретно како што велевме на почетокот и како што потврди и вашето  партиско Министерство за внатрешни работи документите се запалени во Комуна. 

Да резимирам, во Министерството за култура свесно е уништена дел од тендерската документација за милионските тендери од Скопје 2014. Мотив за тоа е злоупотребата на огромните суми на народни пари. Со операцијата патриотска метла, ВМРО-ДПМНЕ, а во реализација на министеката Камчевска од еден огромен влегува во друг надграден и проширен криминал. 

Со други зборови еден криминал се обидува да го сокрие со друг уште побрутален и поочигледен криминал со уништување на тендерската документација.

Впрочем, самиот факти што за овој случај цели три месеци се молчеше ис се држеше во најголема тајност од страна на владините институции, говори за каква мега афера станува збор. 

Впрочем,  и никогаш немаше да се дознае за неа да СДСМ не ја објави во јавноста Патриотската метла на министерката Канческа  која го покажа вистинското лице и на неа лично, но и на првиот тим на ВМРО ДПМНЕ. 

Почитувани пратеници, 

На сите во оваа држава им е кристално јасно дека Скопје 2014 е класична портокалова пералница за пари. И дека министрката Канческа е на чело на таа пералница. Таа е нејзин директен извршител. Затоа, фатена на дело, таа се одлучи дрско да лаже. Конкртно, кога ја објавивме Патриотската метла, таа изјави дека нема никаква афера и дека се што СДСМ и јас лично сме кажале во јавноста не е точно. И прв пат, за тој ден дрско излажа.

Следниот ден, таа рече дека целата документација за сите проекти од Скопје 2014 и се на број. И втор пат дрско излажа. Па, следниот ден рече дека фалело документација, само за поништени тендери. И трет пат дрско излажа. 

Па рече дека исчезнатата докуметнација не предизвикува финансиски импликации. И четврти пат излажа. 

Па рече дека само ги преместувале документите од една во друга просторија, па некаде им се изгубиле по пат. И, петти пат излажа. 

Па рече дека сите документи и биле во  тазе купените и свежи, без трошка прашина со новокупени налепници, регистри, подготвени и лични за прес конференција. И, 6-ти пат излажа. 

На крајот, тоа го потврди и премиерот Груевски кој, заради нејзината досегашна улога во неговото функционирање, застана зад нејзе и рече дека се што СДСМ рекол, сме излажале. И  тој, во негов познат стил, излажа. 

Министрката Канческа, во тие денови на почетокот на ноември лажеше, лажеше, лажеше. Секој ден  гледавме нова поуплашена, понервозна министерка која, за да излезе од својот скандал беше и е подготвена да излаже и манипулира со се. Впрочем, на страна што предизвикуваат смеење, фактот што таа одлучи на секоја висина, факт и докуметн што го презентира во јавноста да реагира со кривични пријави за клевета за мене, мислам дека до сега се 3 и на мене и на моите колеги ни потврди дека таа е фатена, што би рекле, 100:0. 

Нејзините пријави за клевета до мене се само ефтин и патетичен изблик на нервоза и немоќ на Канческа да избега од вистината за неа, вистината за нејзиното нечесно и незаконско работење. 

Мала дигресија министерке, со нетрпение и задоволство ве чекам на суд, да ве потсетам дека денеска не смеете да избегате од вистината во 13,45 часот во судница. 

Колеги пратеници, како може да дозволите македонските граѓани и понатаму да имаат ваков министер за култура, министер кој дозволува да се палат тендерски документи што мораат да се чуваат најмалку пет години. Министер кој секој ден безочно, во очи на граѓаните лаже и упорно лаже. Министер кој го претвори Министерството во царство на расипништво, криминал, перење пари. 

Елизабета Канческа е на врвот на криминалната пералница на пари Скопје 2014 што чини, до овој момент 350 милиони евра. До овој момент се платени 150 милиони евра, а ќе заврши на поламилијарда евра народни пари. Да ве потсетам дека и Груевски и таа, на самиот почеток ги лажеа македонските граѓани дека Скопје 2014 ќе чини 80 милиони евра. 

Таа ќе остане запаметена како министер која набавува рамки за слики во износ од 110 илјади евра, восочни фигури во вредност од 1 милион и 110 илјади евра, како министер во чие време се плаќаат авторски хонорари од 600 илјади евра за лавови, од 800 илјади евра, министер кој дозволува да се перат пари преку неколкуте раце на домашни и странски фирми и леарници. 

На чело со Елизабета Канческа, Министерството за култура е трансформирано во министрство за перење пари. Во нејзината работа најмалку се говори за култура, а започнатите проекти немаат допирна точка со промоцијата на културните вредности.
На чело со Елизабета Канческа Министерството за култура е трансформирано во министерството за перење пари. Во нејзината работа најмалку се говори за култура, а започнатите проекти немаат допирна точка со промоцијата на културните вредности. Тие имаат врска само со желбата да се истроша и исперат народните пари. Токму и затоа разрешувањето на министерката ќе претставува одличен потег кој ќе ги прекине сите досегашни ненародни проекти и ќе претставува позитивен стимул за развојот на угнетената, криминилизирана и партизирана културна дејност во Република Македонија. И што би рекле не телевизиите, но тоа не е се. 

Со Елизабета Канческа добивате подарок, двојно повеќе  незаконско и нечесно работење. Македонските граѓани видоа дека таа добивала финансиски надокнади како додаток на нејзината плата за учество за разно разни комисии за избор на идејни решенија, а за што ако не за објектите за Скопје 2014 година. 

Јавно презентиравме документи дека таа добивала по 40 илјади  денари за секоја комисија додека била државен секретар во Министерството и во која што учествувала. Додека со  измените на Законот за работни односи власта на Груевски ги заменува парите за прекувремена работа на работниците со дополнителен одмор и не им ги дава парите, Канческа добивала по две просечни македонски плати за работа во Комисија.  

И повторно видовме, нервозна панична реакција фатена на дело, таа изјави дека ги вратила парите. Народот вели не умри магаре до зелена трева. Не ги сакала парите, ама мајката, ги зела. Па  наводно ги вратила. Ама тоа го кажа дури откако ја фативме на дело. Јавноста виде некои хартии, каса прими, но без архивски деловоден број и без датум. Но Канческа не одговори зошто, ако ги вратила парите тоа не го направиле преку сметка? На истиот начин на кој и го добила, на трансакциска сметка. И зошто воопшто ги примила, ако сега откога е фатена на дело вели дека ги вратила. 

Не госпоѓо министерке, граѓаните ве прочитаа како го лажете во скандалот Патриотска метла. Не ви поминува ни оваа лага. Сите знаат дека во паника, на врат на нос, после нашите докази сте склепале набрзина  каса прими како ефтин и патетичен обид да се извадите и од овој ваш најнов, огромен скандал. Верувам, свесни сте дека никој не ви верува.

Во услови кога секој трет македонски човек е сиромашне и живее со по 2000 денари месечно, вие сте примале по 40 илјади денари плус за секоја комисија каде сте учествувале.

Почитувани пратеници, вашето МВР потврди дека е исчезната и уништена документација. За тоа се поднесени три кривични пријави против тројца служебници. Срамно е минситерката  да се крие зад жртвувувањето на овие нејзини службеници. Целокупната одговорност лежи исклучиво во неа. Таа е службеното лице која по закон го претставува и е одговорна за целото Министерството, и за  Патриотската метла  и за примањето пари од комисиите, таа треба да одговара. Знам дека верувате дека ги зела парите од Комисијата од 2007 година и затоа што е фатена наводно ги вратила пред два дена. 
Знам дека и вашите членови и граѓани од средините каде доаѓаат ви велат дека не можете да браните нешто што не се брани. Но и знам дека од вашата партија ве притискаат да ја спасите затоа што таа знае за многу, учествувала во многу и реализирала многу  сомнителни и незаконски зделки. 

И, целосно знаете дека ако сега нешто се сокрие, а гледате дека излегува од површина, многу наскоро идната нова влада ќе ги отвори сите работи. 

Затоа бирајте помеѓу тоа да ја спасите министерката која ја врзува незаконското нечесно и скандалозно  однесување и да ја разрешите и колку толку да го обелите образот. Со сите досегашни нејзини постапки и скандали сосема е јасно дека министерката за култура, ако и дадете подршка, може да биде легална но не и легитимна. Таа нема никаков политички но и морален и етички кредибилитет да продолжи да ја извршува својата функција. И затоа треба да се разреши. 

Што и да направите, како и да одлучите сакам да ве уверам дека криминалните дела не застаруваат и вие тоа го знаете. Елизабета Камческа порано или подoцна ќе одговара во секоја смисла, за секое свесно сторено дело. Во име на народот, во име на правдата и чесноста, во име на градењето на Македонија во кое ќе се знае кој е чесен и одговорен, ве повикувам во име на пратеничката група на СДСМ да гласате за разрешување на министерката Камческа. Благодарам.

Трајко Вељаноски: Благодарам.

Согласно дека согласно член 48 став 2 од Деловникот на Собранието министерот за култура Елизабета Камчевска Милевска има право на седница на Собранието да даде устен одговор на интеперпелација во траење од 20 минути. 

Дали министерот за култура Елизабета Камчевска Милевска сака да даде усмен одговор поставената  Интерпелација.

Има збор минстерката за култура Елизабета Камчевска Милевска, повелете.

Елизабета Канческа Милевска: Почитуван претседател на Собранието на Република Македонија, политувани пратеници, почитувани новинари,
На почетокот да изразам голема благодарност до пратениците на СДС и посебна лична благодарност до подносителот на интерпелацијата, господинот Игор Ивановски. Ви благодарам.

Оваа интерпелација ја гледам како одлична можност пред македонската јавност и пред пратениците во Собранието на Република Македонија да дадам отчет за целокупното работење на Министерството за култура, за сите преземени активности, за сите реализирани проекти, за сите работни часови на посветеност, преку кои се почувствува силен импулс во културата и културниот развој на Република Македонија.

Одгласот, почитувани пратеници, се мери со множеството печатени страници и емисии во електронските медиуми, не само во Македонија, туку и на меѓународно ниво.

Мојата благодарност кон почитуваниот господин Игор Ивановски ќе ја изразам на еден поинаков начин во однос на стилот и реториката што се карактеристични за пратениците на СДС, а се преполни со омаловажување, понижување, надменост без покритие, создавање раздор меѓу Македонците, меѓу Македонците и Албанците, деструкција што не е забележана во севкупната историја на Македонија, не само политичка. Тоа и денеска се потврдува во обраќањето на господинот Игор Ивановски, кој се служи со груби невистини, лаги и манипулации, како и до сега.

Денеска, пред вас, сакам со спокој и едукација да ги изнесам фактите поврзани со работата на Министерството за култура, во мојот мандат, на што не се неопходни стилски фигури, особено не персифлажи, афоризми, аугументации и уличен жаргон со погрешно акцентирање и непознавање на сопствениот јазик, сопствената култура и културното богатство. 

Мојата благодарност до господинот Ивановски, СДС ќе ја изразам и преку споредбена анализа на работењето на Министерството за култура во периодот кога СДС беше на власт, за да им помогнам на патот кон откривањето, што е вистинска опозиција во парламентарната демократија. Ова нема да и оди во полза на мојата партија, бидејќи со ова ќе им покажам како треба да се борат за власт, ако сакаат да ја заслужат и да ги добијат гласовите на македонските граѓани. Но нам, сепак ни треба опозиција.

Почитувани пратеници, почитувани граѓани, со доаѓањето на Никола Груевски и неговата Влада  за прв пат во историјата на независна Република Македонија, културата зазема значајно место во програмата на Владата на Република Македонија и во системот на функционирање на општествениот развој на државата. За прв пат во историјата на независна Република Македонија, на културата, историјата и културното богатство се оддава должно вмимание и почит. За прв пат во историјата на независна Република Македонија културата не е маргинализирана, како што беше во политиката и Програмата на СДС.

За да можете да ме разберете што значи почит, а што непочит, ќе го кажам само соодносот на вложените средства и инвестициите во културата. За само четири години ние вложивме најмалку шест пати повеќе годишно за културата. Инвестициите во културата ги гледате пред вас секојдневно. СДС, за 12 години не реализираше ниту една инвестиција. За жал, освен изградбата на меморијалниот центар Пелинце, што од медиумите беше прогласен за финансиски скандал на годината. Да ве потсетам зошто:

Ќе го цитирам весникот Време од 13.12.2004 година. Изградбата на Меморијалниот центар кај Пелинце е финансиски скандал на годината, затоа што за негова изградба и уредување во четири очи министерот за култура Благоја Стефановски, овластен од тогашниот премиер Бранко Црвенковски склучил договор вреден два милиони евра народни пари што се плаќаат од Буџетот.

Ќе ве потсетам почитувани колеги од СДС, дека Државната комисија за спречување на корупцијата, што на посебна седница расправала за овој случај, му препорачала на Собранието да поведе постапка за утврдување  на одговорноста на Стефановски и на Владата, кои, сите постапки за јавна набавка ги извршиле без тендер, со непосредба спогодба, спротивно на Законот за јавни набавки.

Почитуван Ивановски тоа е вистина, и што поважно, таа може да се види.

Почитувани пратеници, овде би можела и да завршам. Секој кој умее да слуша и го познава македонскиот јазик може да разбере за што станува збор и со кого и пред кого треба Министерството за култура да ја образложи одговорноста со која што ги исполнува работните задачи и пред која ја искажува почитта за своите гласачи и за својот народ. Но, сакам да ги искористам драгоцените минути и повеќе пред македонската јавност отколку пред несериозната интерпелација да изнесам уште некои подробности преку кои ќе се види обемот, чувството за одговорност и ефикасноста на Министерството за култура.

Денеска ќе ви ги презентирам следните аргументи. 

Висината на буџетот на Министерството за култура за годишната програма за 20078 година бележи рапидно зголемување за околу 300 милиони денари во спордба со 2006 година. И во 2009 и во 2010 година и покрај економската криза издвоените средства се повисоки во споредба со години кои претходеа и во кои  Владата на Социјалдемократскиот сојуз имаше подобри услови и можност да ја креира културната политика. Кои беа вашите приоритети и каде се слеваа средствата од буџетот кога вие бевте на власт. Тоа вие треба да одговорите на македонската јавност. И нешто што е многу значајно почитувани пратеници и граѓани. Во периодот кога владееше Социјалдемократскиот сојуз издавањето на просторот во сите установи од областа на културата се вршеше со непосредна спогодба за период подолг од 10 години, а финансиските средства од закупот одеа во непознат правец. Тогаш така се склучуваа спогодбите господине Ивановски и пратеници од Социјалдемократскиот сојуз, во четири очи. 

Да ве потсетам во Центарот за култура Битола беа издадени две простории, пренаменети за угостителска дејност, сопственост на државата и тоа без надомест. Истите беа издадени на користење на две приватни фирми, за период од 8 и 10 години. Денес Министерството за култура секој простор во институциите од областа на културата, го издава по пат на јавно наддавање, транспарентност, со финансиски надомест кој е сопствен приход на самата институција. 

Почитувани пратеници од Социјалдемократскиот сојуз, каков беше статусот на уметничкиот кадарв во вашиот период на владеење. Ќе ве потсетам. 

Уметничкиот кадар без кои не можеа да се реализираат програмите на институциите беше третиран со договор на дело. На вашиот несоодветен третман кон уметниците, ние одговоривме со вработување на 175 уметници, со што со децении се реши проблемот со кадровската неекипираност на иснтитуциите од музичко сценската дејност. Исто така ќе ве потсетам се вработија многу млади актери во сите театри во нашата држава. И нешто уште што е поважно о.г. успеавме да вработиме 480 лица во сите институции од областа на културата. 

Почитувани пратеници, трудот на уметниците конечно се вреднуваше на вистински начин со зголемување на нивните месечни примња, тие денес имаат за речиси 60% повисок личен доход во споредба со изминатиот период. 

Ве прашувам, кој е вашиот контра аргумент колеги од Социјалдемократскиот сојуз. Колку уметници беа вработни за вашиот 12 годишен мандат и владеење. Колку од нив добија соодветна евалуација на трудот. 

Почитувани пратеници, почитувани граѓани на Република Македонија, 12 години Социјалдемократскиот сојуз не можеше да види дека Македонската Филхармонија нема достоинствени услови за работа. За 12 години Социјалдемократскиот сојуз не можеше да види дека Макдонскиот Народен театар работи во простор кој не е проектиран за театар. За 12 години СДСМ не можеше да види дека е неопходно да се создаде музејски простор кој има специјална намена за најважните епопеи за Македонија во 20-от век. Илинденското востани и Народноослободителната борба. 

За 12 години Социјалдемократскиот сојуз не можеше да види дека е неопходен музеј за најпозната сестра на милосрдието Мајка Тереза која е родена токму во главниот град на Република Македонија Скопје. За 12 години Социјалдемократскиот сојуз не можеше да види дека на Националанта и унвиерзитетска библиотека Св. Климент Охридски и е потребен соодветен простор за згрижување на целокупниот книжен фонд и за негова дигитализација. За 12 години, додека Социјалдемократскиот сојуз беше на власт не можеше да види дека една извонредна екипа на врвни актери во Велес, која ја издигна на високо ниво на македонската култура со невиден ентузијазам и љубов кон својата работа повеќе од децении работеше во коњушница. 

Почитувани пратеници, Владата на ВМРО ДПМНЕ и ова Министерството за култура им одадоа признание, почит и благодарност на сите уметници создавајќи им достоинствени услови за работа. 

Се прашувам уште колку години ќе останеше без реконструкции и луминации една од најважните тврдења во Македонија и најголемиот архитектонски украс, круната на градот скопската тврдина, која како тврди самоконтинуитет од 1400 години а континуитет на живеење од 7 илјади години.  Додека Социјалдемократскиот сојуз размислуваше како да ја врати стражарницата на Камениот мост во центарот на градот, имаше голем број неуспешни обиди, ние успеавме за многу кратко време да ја поставиме стражарската кула и да извршиме илуминација на овој најважен симбол на градот. 

Ве прашувам почитувани пратеници на Социјалдемократскиот сојуз што направивте со Старата скопска чаршија. Го згаснавте животот во неа. Го згаснавте највашиот дел од левата страна на реката Вардар. Да потсетам Министерството за култура донесе посебен закон за Старата скопска чаршија, посебна програма за ревитализација и успеа преку најразлични културни содржини, манифестации и проекти да го заживее овој значаен дел од градот во кои вие го поминавте слободното време ова лето. 

Почитувани пратеници, ако ја читате инерцијата со која што работеа досега нашите опозиционери, се прашувам колку  векови им беа неопходни за да го направат Музејот на заливот на коските, кој го покажува длабокиот корен на македонското градителство. Особено ме зачудува изјавата на господинот Макрадули, почитуваниот пратеник, и неговото непознавање за културното наследство и за историското значење на музејот на вода. 

Господине Макрадули, музејот на вода е праисториска на клона населба која постоела 1200 година пред нашата ера. И ако сакате повеќе информации, ќе ви дадам соодветна стручна литература. 

По долги години, несоодветен третман во заштитата на културното наслество што го поседуваме Владата на ВМРО ДПМНЕ имаше чувство за инвестирање во археолошките истражувања, кои се резултираа со многубројни пронајдени епохални артефакти. 

До 2006 година се вршеа минимални археолошки истражувања и воопшто не се издвојвуаа средства за ова намена. Очигледно е дека на Социјалдемократскиот сојуз не му е важно културното наследство и неговата заштита, преку  која се познава и зрелоста на државата. Едноставно Социјалдемократскиот сојуз им остави доволен голем простор за маневрирање на дивите копачи, кои ги уништуваа локалитетите, нашето минато историја и култура.

Ве прашувам дали археолошките истражувања на голем број капитални архиолошки локалитети и ископаните над 100 илјади артефакти вредни, ви значат нешто почитувани пратеници на Социјалдемократскиот сојуз. Или и ова за вас е непотребна инвестиција. Дали се сеќавате колку пати со гнев и без причина го нагрдувате реконструираниот објект Св.Пантелејмон на Плаошник, а сепак, безсрамно сите делегации кои доаѓаа во Република Македонија ги носевте на тоа свето место. Денес без почит ја напаѓате изградбата на Св.Климентовиот унвиерзитет. Но сигурна сум дека и за овој проект ќе го смените мислењето. 

Почитувани пратеници, се прашувам кој се плаши и вас ве прашувам за сопственото минато. И не сака да го слави. Само тие што имаат сомнително минато. Ако немате со што да се гордеете од минатото тогаш немате сопствена историја и немате идентитет. 

Со вашето владеење господа не ги уништивте само спомените од минатото,  уништивте и еден важен дел од македонската култура, тоа е македонското книжевно творештво и издаваштво. Реализираните проекти 130 тома македонска книжевност, предводот на 106 дела на автори добитници на Нобелова награда. 1379 публикации од областа на литерурата и културата се проекти од непроценлива важност за македонското литературно творештво. Не знам дали за вас има значење изградбата на Спомен куќата на Тоше Проески? Нашата најголема македонска музичка  икона, инвестиција која е во завршна фаза. Се прашувам колку време ќе ви требаше вам, почитувани пратеници од СДСМ, да изградите Музеј на Тоше Проески. 

За меѓународната соработка која ја остварува Министерството за култура може многу да се зборува и вам, колеги, да ви се посочи како се продлабочува  и унапредува соработките со другите држави,  како се зголемуваат донациите и другите финансиски извори од меѓународните организации, како успешно се реализираат проекти и преставување на македонската култура, како се станува лидер на полето на создавање на една глобална платформа за мир, како  врвни светски имиња се веќе дел од македонската сцена. Времето ме ограничува и затоа, почитувани пратеници од СДСМ, со задоволство ќе ви подарам неколку примероци од брошурата која за брзо време ќе  излезе и во која ќе биде презентирана културната политика, приоритетите кои што можат многу да ви послужат на вас, за во понатамошниот период.

Почитувани пратеници, колку и да се труди СДСМ да ја маргинализира вистинската оправданост за изградбата на новиет објекти да  ја дефокусира јавноста од вистинските придобивки од изградбата на овие зданија ќе потенцирам дека за прв пат во нашата држава со реализација на овие инвестиции, вложуваме и во македонското стопанство и македонското градежништво. Македонските фирми работат, македонските граѓани се вработуваат.

Почитувани  пратеници од СДСМ, фирмите во вашето време се затвораа и се ставаа под стечај. Македонските граѓани остануваа без работа. 

Почитувани пратеници, ова што денес се случува во македонскиот Парламент е учебничка лекција за тоа како не треба да работи опозицијата. Да ви појаснам. Иницијативата за интерпелацијата доаѓа од мојата иницијатива која спаѓа во мојата надлежност и која се вика контрола на работата во Министерството. По мојата иницијатива опозицијата бара интерпелација. Каков апсурд. 

Вие помогнавте да се сфати колку оваа Влада, почитувани пратеници, ги контролира работите во сопствената надлежност и колку транспаретно зборува за своите успеси  и недостатоци кои низ работата мора да ги контролира и отстранува секој министер. 

Аспурдот е потврден и од надлежни служби во Министерството за внатрешни работи кои јавно изјавија во медиумите. Ќе ве потсетам: Недостига само дел од документацијата од посочените 14 предмети кои по барање на Министерството за култура МВР постапи во согласност со своите законски надлежности. МВР потврди дека нема никакви финансиски импликации од направениот пропуст, ниту пак е исчезната финансиска документација и финансиски договори со милионски суми кои што господинот Ивановски бесправно и повторно денеска пред Собранието ја манипулира македонската јавност за исчезната документација од 20 милиони евра, почитувани граѓани, па потоа 8 и повторно пак нова бројка денес. 

МВР ги потврди ставовите на Министерството за култура дека немало ниту налог, ниту решение за посочените документи да бидат уништени и ги демантираше  клеветите на СДСМ за сомнителни намери. МВР ги потврди ставовите на Министерството за култура дека е направен пропуст кај одредени лица и точно го лоцираше сомневањето за нивна одговорност, демантирајќи го СДСМ по клеветите на наводната вина на највисоко ниво. Дека е направен пропуст кај одредени лица и точно го лоцираше сомневањето за нивна одговорност, демантирајќи го СДСМ по клеветите на наводната вина на највисоко ниво. 

И уште нешто  морам да ве разочарам господине Ивановски, со овие сите 14 предмети, јас не сум била министер за култура во Министерството, јас не сум ги спровела тие постапки. Тоа  за вас е големо разочарување. 

Како и на почетокот повторно ви благодарам што ми озвоможивте да се обратам пред македонскиот народ за да може самиот да пресуди со какво темпо, со каква желба и љубов работиме за да ја осветлиме заматената гордост која беше основна задача на нашите опозиционери.

Сосема на крај почитувани интерпелатори, велите дека никогаш нема да одите во возобновениот театар, велите дека никогаш нема да присуствувате на концерт на филхармонија во новиот објект. Велите дека нема да влезете во музејот на македонска борба. Сите овие објкети по својата дефиниција се селективни почитувани пратеници. Тие се за  луѓе кои го сакаат сопствениот народ, сопствената култура и сопствената држава. Сигурна сум дека ви пречи и дека ве боли дека овие објекти ќе бидат создадени во времето на оваа Влада и во времето на мојот мандат. Но јас, како министер за култура и  оваа Влада ја добивме довербата од граѓаните да ги реализираме програмата што ја ветивме. Сите инвестиции не ги реализираме поради сопствената суета, ги реализираме заради длабоката почит кон сопствениот народ, нашите граѓани, нашата култура и идентитет, довербата што ја добивме токму од граѓаните на Република Македонија.

За едно сум сигурна, можеби вие нема да ги посетите сите овие објекти и зданија. Но тоа ќе го сторат, бидете убедени, вашите потомци. Времето ќе ја покаже вредноста на овие инвестиции за државата и сите вложувања во областа на културата. Ви благодарам.

(Аплауз) 

Трајко Вељаноски: Благодарам.

Отворам претрес. 

Согласно утврдениот редослед на пратеници по пратенички групи и пратеници кои не се организирани во пратенички група, а ќе  учествуваат во претресот му давам збор на пратеникот господинот Јани Макрадули, повелете.

Јани Макрадули: Благодарам претседателе.

Госпоѓа министерке, вашиот говор е пример за ароганција за најбезобразен настап овде во Собранието некој што го имал со елементи на фашизоидност.

Денеска, да ве потсетам, не правиме муабет за културата, ова нема врска со културата, правиме муабет за корупција и за криминал. И затоа бидејќи сакате да подучувате на кој слог паѓа акцентот на зборовите кринимал, лопов, корупција и лажго. Можете да ми кажете. 

Ако сакате  да се  изразам со вашиот речник, ќе кажам а зошто вие бесрамно го чествувате втори август на Пелинце? Па како не ви е срам, па каде ќе го чествувавте втори август ако не беше Пелинце, а нас ни забранувате да одиме  на места. Браво. Пример за корупција и криминал кој што треба да се замени со „каде паѓа акцентот“. Или сакавте да се задскриевте зад папките што тазе ви ги купија сабајле, после прес конференцијата на Игор Ивановски кога се вративте од Украина од музејот на восочни фигури. 

И таму во папките замислете, празни ви беа. Метла имаше. 

Јас мислев дека вие ќе поднесете оставка денеска, нема оставка, господо пратеници на кои Собранието му должи по седум до осум илјади евра за патни трошоци.

Кој е тој тајниот завед што го има братството Аналитико АИ економско братство што го имаат направено што се држи вака цврсто. Размислете пред да гласате денеска, колку чини тоа братство од Аналитико АИ што вака службеникот на директорот Ален Зеќиров се однесува, лаже, без срам, почит кон ова Собрание. Колку вреди тоа, колку ги чини граѓаните на Република Македонија. Значи јас денеска нема да зборувам колку картичкки сим сте продале и во која трафика за Ален Зеќиров, зошто сте вработиле сопруга на пратеник и зошто сте дале пари на организација невладина што е во сопственост на пратеничка на ВМРО-ДПМНЕ. Тоа не е битно. 

Денеска нема да зборуваме ниту за Скопје 2014 за која што сте вие извршител во промена на идентитетот, во хеленизацијата, антиквизацијата и хунизацијата на Македонија. Денеска треба да одговориме зошто најголемиот коледарски оган го направивте со материјалите за јавни набавки во Министерството за култура. Каде се парите, тука не станува збор за барок, тука не станува збор за Пелинце, тука не станува збор за театрите во Македонија, тука не станува збор за глума, иако да ви признам како магистар по европски студии одлично одглумивте, мислам дека после оставката или после денешната интерпелација ќе си најдете место во некои од театрите во Македонија.

Она што е пример за вашето работење е лицемерието. На овие документи како државен секретар вие сте се потпишале како магистар по европски науки. Овде имаме четири документи од кои што два се однесуваат на музејот на ВМРО. Секој месец сте добивале по 40  илјади денари, малку сте напишале вчера сметкопотврди што ви ги дале во Министерството и други има документи дека сте примале 40 илјади денари месечно, ама како магистар по европски студии, под услов да сте вие таа Елизабета Канчевска Милевска или државниот секретар. Јас не знам дали има две Елизабети Милевски Камчевски, ама знам дека има две Ганки Самоилови, едната вистинска, другата копија, ама бледа. Едната виртуозна виолина. Другата виртуоз на метла. Едната замина од политика со крената глава, другата го пави изборот денеска. Или вие ќе отидете со оставката со крената глава или ќе тонете во живиот песок, ама заедно ќе ги повлечете сите оние луѓе од Министерството за култура кои што сега за жал одработуваат за вас и по цена на кривничните пријави и не за џабе господинот што е потпишан на документот што го барал заменик министерот за култура се наоѓа во сите решенија за доделување на средства за избор на објекти. И затоа секој ден не само што лажете туку правите ново кривично дело, лажно претставување, фалсификување, даночно затајување. Јас претпоставувам дека денес Министерството за внатрешни работи со 150 специјалци што беа пред две недели на едно место, денес се на Џуро Џакович 61 во потрага по сефот и по кешот. Бидејќи, добро како виртуоз на метла  не мора да знаете дека кешот од министерствата баш и не е дозволена операција. Претпоставувам дека вечер Латас ќе имаат директен пренос на отворањето на сефот на Министерството за култура и да набројува кој се од тој кеш црпел. Лицемерието ви се гледа не само во денешниот настап, Министерството за кулура  тие проекти не ги има во буџетот. Грешно го преставувате и буџетот. Да ве потсетам во 2010 годна ви дадоа милијарда денари буџет, ама кога во август ве фатија дека чепкате во нивното купче, на фамилијата која што не е целосно дел од економското братство  Аналитико АИ буџетот ви го сведоа на само 278 милиони денари. 700 милиони денари ви одзеде Груевски зошто премногу брцнавте со раката  во медот. И затоа ве казнуваат прво со Буџетот, а потоа откога Груески ќе ги избламира овие пратеници и ќе ви дадат подршка, тогаш и ќе ве зареши. 

Пред некој ден ја гледавме емисијата за луѓето на Никола Груевски, за вас рекоа носите одело кое е три пати  поголемо, во метафорична смисла на зборот. Очигледно она што сте одбрале да го одработувате од продавањето на сим картички во Аналитико АИ, денес го правите за братството и делот на фамилијата на Никола Груевски, со премногу леснотија, со премногу ароганција. 

Денеска еден од објектите кој што нема документи е и театарот во Велес. Интересна работа, на интернет све може да се најде. Еве тука слики од отворање,  сте биле во бело, Илија Димовски присутен, Влатко Ѓорчев. Еве што сте им дале на граѓаните, 20 мај 2008 започнува изградбата, планирано е градежните работи да завршат во средина на 2009, а комплетна изградба 2010 година. Може да отидеме на овој театар на претстава. Под услов да  не врне, да си донесеме столчиња и да најдеме глумци.  И затоа ја нема оваа документација почитувани пратеници, зошто за оваа документација некој дал и поефтина понуда и пократок рок. Ама затоа била избрана фирма која што треба постојано со анекси да се храни и да се товари економското братство Аналитика АИ, затоа нема театар во Велес зошто ова треба премногу долго да трае. Зошто  анексите станаа синоном за работа на ова министерство. 

Почитувани пратеници, премногу пари отидоа во вода. Од око се гледа дека го нема мостот Око, од око се гледа дека го нема театарот во Велес, на вас останува да верувате на вашите очи и на вашите џепови. Да се запрашате, зошто никој освен Елизабета Канчевска Милевска нема привилегија да биде и државен секретар и десетина месеци да добива по 40 илјади денари за разни активности, за избор на идејно решение на ВМРО-ДПМНЕ во април месец, во мај месец за изборно идејно решение на музеј на ВМРО, во јуни за избор на идејно решение на музејот на ВМРО, и многу други такви објекти. Размислете дали државен секретар може тоа да го прави. Дали господинот Јован Лазоров како заменик министер за образование можел да биде член на Комисија и да добива хонорар. Прашајте се зошто некој во Владата може за неколку месеци да заработи пет илјади евра, а вие тоа треба да го подржите. Благодарам.
Трајко Вељаноски: Благодарам. 

Има реплика, министерката за култура, повелете. 

Елизабета Канчевска Милеска: Почитуван пратеник Макрадули. 

Срамота е како пратеник да излегувате со празни папки. Тоа може да е вашиот стил на работење вие кога бевте на власт. Но сите папки во Министерството за култура беа презентирани пред овие новинари. Новинарите кои што се овде видоа дека папките се полни со документација. И како второ па јас господинот Ивановски го поканив лично, со било кој експерт да дојде и да изврши увид во документацијата. Тој ако ја кажуваше вистината, ако беше доблесен и чесен ќе дојдеше. Ќе извршеше увид. И јавно ќе кажеше што има, што нема. Јас го поканив Ивановски да дојде во собраниска сала, да ги поканам сите фирми кои што учествувале на тендери во Министерството и тој лично да покаже која е таа фирма. Тој сега може да лаже, но на суд ќе треба да докаже, да покаже документи, факти и аргументи. 

Во делот на инвестициите почитуван Макрадули вие ништо немате изградено и не знаете што значи процес на градба, што значи сложена градба, што значи архитектонско дело итн., и за тоа манипулирате со рокови. 

И втора работа, јас сум тука пред вас, ако нешто сум згрешил тука сум да одговарам, не е проблем, јас не бегам од одговорност. Јас сум првиот министер кој што побарал со мој потпис Државен завод за ревизија да дојде и да изврши увид на целокупното работење на министерот за култура во периодот додека сум била и додека сум сега. Благодарма. 

Трајко Вељаноски: Благодарам. 
Пратеникот Макрадули Јани има контрареплика, повелете. 

Јани Макрадули: Госпоѓо министерке, клучните работи се следни: вие не одговоривте каде се па - ри-те, во слогови ова го делам за да го разберете. Каде се парите? Тоа е клучот. Затоа постојат во демократските држави парламенти да ги контролираат парите на граѓаните. Никој не ви дал за право како државен секретар да си земате 40 илјади денари 10-тина месеци - опа, паричка! Никој не ви дал за право по законот да ги палите документите. Министерството за култура во овој момент предлага Министерството за внатрешни работи еден да го пломбираат, да го одземе сефот во кој што се наоѓа ќешот каде што се вратени парите и да ја повика Агенцијата преку која се добиени парите да се направи увид во целиот трансакциски финансиски пренос на средства. Благодарам. 

Трајко Вељаноски: Благодарам. 

Реплика има госопоѓа Цветковска Соња, повелете. 

Соња Цветковска: Благодарам. 

Почитуван колега Макрадули, направивте извонредна проекција на вашето работење во 1998 година кога за вас не позната категорија беа јавните набавки и тендери. Тогаш беше непознато тоа, не се случуваше. 

Во поранешниот период од 2006 година го спомнавме Пелинце која е во мојот кумановски крај, невиден коруптивен криминал се направи. Тогаш и вашата Влада зазема став и рече Валдата нелегално го изградила Меморијалниот центар во Пелинце и се правдаше со тоа дека немала време да го утврди истиот. 

Исто така, во овој тежок криминал од 2 милиони евра не застанал тогаш и таму, туку продолжително се случува и денес. Во самиот комплекс  работи ресторанот каде што вашиот градоначалник и локалната власт почитуван колега, секојдневно чаши и флаши се фрлаат таму и од народни пари се трошат од 20 до 40 илјади денари. Така функционирате вие. 

Вие денес тн., патриотска метла ја извадивте само за да прекреите невидена, дури во светски рамки прочуена ваша Надеж, и затоа безнадежно и постојано се обидувате да се оправдате. Кажете како ги потрошивте тие 340 илјади евра народни пари. 

Почитуван колега Макрадули, денес пред нас имаме најкомпетентен исполнителен работлив и вреден министер за култура. Тоа треба да ви претставува задоволство. Откако ќе биде поставен споменикот на Никола Карев пред Собранието, понатаму движејќи се кон споменикот на Мајка Тереза, Гемиџиите, Ченто, Даме Груев, Гоце Делчев, тргнувајќи преку Камениот мост, наидувајќи кон Старата скопска чаршија и плоштадот Скендер Бег, тука се гледа заложбата на Владата на Република Македонија, оживотворување на културниот и националниот идентитет и многу побитно, почитување на сите наши вери, без оглед на социјална и друга припадност. Тоа е Владата на Република Македонија. За овие градби се ангажирани повеќе од 26 фирми, 52 фирми кооперанти, тука многу градежни работници работат денес и многу усти не се гладни. Тоа не го знаете, бидејќи фирмите во ваше време стагнираа и немаа работа и обврска. Благодарам. 

Трајко Вељаноски: Благодарам. 

Пратеникот Макрадули Јани има контрареплика, повелете. 

Јани Макрадули: Да ве потсетам, во петтата година по ред во која сте на власт, освен метлата кај Канческа го имате и стапот и за се она што го зборувате може да го примените и кога господинот Вељаноски држи говор на Пелинце и кога господинот Иванов држи говор на Пелинце, изберете. Јас навистина ќе се размислам и ќе се замислам колку е вредна и работлива министерката Камчевска, кога во себе носи ќеш 160 илјади денари за документите што ни се овде и 180 илјади за документите што ни се горе. Вие имате во вас 320 ијлади денари ќеш да ги вратите одма после прес-конференција на Игор Ивановск, навистина тоа е плод на тешка мака, работливост, 320 илјади денари ќеш вадите од џеб, оп, каса прими. Каде живеете вие?
Трајко Вељаноски: Госпоѓа Јаневска Наташа има реплика, повелете.

Наташа Јаневска: Благодарам претседателе.

Почитуван колега Макрадули, јас не го оспорувам тоа што се изградило на Пелине. И навистина го подржувам тоа, меѓутоа сакам едно да ви кажам, тоа не го амнестира министерот за култура Благоја Стефановски нелегално да спроведен постапка за изградба на меморалниот центар АСНОМ. Понатаму, знаете што констатирала Државната комисија за спречување на корупција на која вие вака по цели денови тука не малтретирате и ја почитувате, дека Владата постапила спротивно на законите бидејќи одлучила поради итност, замислете на роковите на изградба без обезбедување на пари сите други фази освен идејното решение за градба да се изведат по пат на непосредна спогодба. И замислите по пат на непосредна спогодба два милиони евра народни пари во четири очи. Супер, непосредна спогодба. 

Згора на тоа да биде уште поголемо, Владата предводена од ВМРО-ДПМНЕ, го плати долгот од 20 милиони евра за изградбата на Пелинце. Па можете да замислите што станува со таа непосредна спогодба. Има уште, поради злоупотреба на службената положба и нанесување штета на Министерството за култура и на државата од 14 милиони евра, поранешниот министер Благоја Стефановски заработи кривична пријава од битолската полиција. А знаете зошто? Затоа што како министер за култура склучил договори со фирмата Херакли комерц од Битола за издавање на 85 квадратни метри деловен простор за користење на 8 години и со Бонум фирмата за закуп од 380 кавадратни метри деловен простор. Парите никаде ги нема. Изградени се угостителски објекти и ноќни кафулиња. За разлика од вас, денес оваа Влада сите простори од областа на културата се даваат со јавно надавање, транспарентно, а сите пари се уплаќаат на сметка на самата културна институција. 

И најдобро е што со вашата метла што ја покажувате тука исчистете го вашиот двор. Исчистете ги луѓето кои што тоа го направиле, па после покажувајте со прст на други луѓе. Благодарам.

Трајко Вељаноски: Господинот Јани Макрадули има контра реплика, повелете.
Јани Макрадули:  Благодарам.

Јас ви препорачувам да поднесете интерпелација  за работата на министерот за култура Благоја Стефановски, нема проблем, ние ќе бидеме спремни тогаш. Ама сега сме 2010 година. Сега сме ден од кога оваа Влада спадна на подршка од  само 64 пратеници. Зборуваме за министер на Влада која што ја подржуваат само 64 пратеници. 

И јас да ве прашам истото прашање, госпоѓо Наташа Јаневска, вие имате 160 илјади денари во ќеш, сега во вас, па кога ќе излезе на прес конференција некој пратеник од опозиција да ги извадите од џеб и да дадете каса прими. Размислете колку многу  се 160 илјади денари за да ги носите во ќеш или колку голема ташна треба да имате за да ги собере тие пари. Овде, човекот што го браните, секој месец си добивал по 40 илјади денари, на вас останува тоа да го подржувате. 

Трајко Вељаноски: Благодарам.

Следен за реплика е госпоѓа Стефановска Анета, повелете.

Анета Стефановска: Благодарам почитуван претседателе.

Почитуван колега Макрадули, парите еве за Битола ќе кажам каде се, еве го ова е музејот кој што за прв пат е прогласен во светот за најдобар музеј во Битола, еве го, како изгледа Широкиот сокак во градот Битола, во време на ВМРО-ДПМНЕ во време на оваа министерка, еве го Домот за културата за прв пат десет милиони евра одблокиран за прв пат во историјата, еве како изгледа со санитарните чворови, еве го театарот на Битола како изгледа сега. Ама ќе ве прашам, за прв пат во историјата на Македонија, Министерството за култура и оваа министерка, се случија капитални инвестиции, за прв пат во историјата. За прв пат во историјата оваа министерка пишува историја заедно со оваа Влада на Република Македонија. Јас се надевам дека после оваа интерпелација нема да ви сметаат тие капитални инвестиции. Ама ќе прашам, каде се парите за времето на Благој Стефановски, 4 години ова го чекам бидејќи јас бев една од брканите директори од Благој Стефановски, кога бев во Националната библиотека, 250 директори со полиција беа бркани, беа бркани на улица, почитуван колега, од тој Благој Стефановски.

Иначе, ќе ви кажам министерот склучи во 4 очи спогодба за 650 ијлади евра за Пелинце, иначе на госпоѓата Радмила Шекеринска му го даде на братучет му Граше просторот за 8 години на 10 години на користење, просторот што е долу во Клубот преку фирмата Харакли комерц и овие сите што ги наброја колешката Јаневска, да не се повторуваме, сеуште трааат. Во 4 очи, каде се тие пари? Каде е домот на Армијата најубавиот објект во Битола што се даде под закуп со години и никој не го зеде и сега дури ќе го зеде општината да го санира. Каде се тие пари почитуван колега, од каде живее Благој Стафановски, што не може по широкиот сокак да прошета од зулумите што ги правеше во Битола, каде се тие пари. Иначе, најголемите конкуренти на т.н. Баге годинава беа Златко Петров, пишува Време. На 13.12.2004 година Славко Петров адвокат во улога на минстер за земјоделие и Агрон Буџаку министер за транспорт кој само еден од 32 договори за непосредни договори што ги слкучил Буџаку за продажба на земјиште, Петров го обвинува...

Трајко Вељаноски: Благодарам, благодарам, ви заврши репликата.

Господинот Јани Макрадули има контра реплика, повелете.

Јани Макрадули: Госпоѓо Стефановска, зошто не ја браните Канческа Милевска, што му диктира на Цветко што да каже сега? Зошто не ја браните министерката? Зошто го браните Баге? Ајде поднесете интерпелација за Баге, вие бидете овластен претставник и ќе зборуваме за Баге. 

Да ве потсетам, освен што спаднавте само на мнозинство од само 64 што ја подржува Владата, денеска треба да ја браните Елизабета Канческа Милевска. Нејзе одбранете ја. Гледам, првиот ред ви го нема. Во хаос сте. Ама, одбранете ја неа, оставете го Баге. Размисете пред да гласате. Дали вие имате 160 илјади денари во ќеш да ги вратите со каса прими и прашајте го претседателот на Собранието или генералниот секретар дали може да ви дадат пари без трансакциона сметка? Прашајте еве на паузата од 14 до 15 часот. Па после гласајте. Дали може во некоја институција без  трансакциона сметка да се изврши исплата на овие што се функционерите.

Трајко Вељаноски: Благодарам.

Госпоѓа Дулиќ Благородна има реплика, повелете.

Благородна Дулиќ: Госпоѓо министерке, честитам што предизвикавте интерес за опозицијата најдобар доказ дека добро си ја работите работата. Значи, секој кои што во Владата исклучително добро си ја работи работата заслужува интерпелација од страна на опозцијата. Последен пример е министерката за култура. Заради тоа што успесите што ова Министерство ги постигна во Македонија и во светот се бројни. И на тоа за да се тоа омаловажи, за да се тоа минимизира, ќе се најдат начини на кој начин тоа да се направи за нејзино работење кога била државен секретар. Па вие за министерска функција сега дискутирате, или за државен секретар. И на крајот на краиштата има институции на системот кои за тоа  се надлежни и кои што ќе си водат сметка ако навистина има нешто, а вие секако дека преку вашите доушници сте дошле и сте разоткриле по ваше мислење некои работи, па искористете и онаму каде што треба, а не за интерпелација за министерка за нејзина работа како државен секретар. И сега ќе се фаќаме за џебот, имате пари, или немате пари, волку или онолку. Парите се кај вас, ние немаме толку пари, меѓутоа ако треба ќе се собере, ќе се позајми, ќе се направи, ќе се најдат пари. 

Колеги, дајте да не се будалиме, сите сме свесни што направи министерот за култура. Што направи бум за културата во Република Македонија во сите сегменти на културното живеење. Што го врати угледот, што го врати достоинството на бројни уметници кои што ги имаме во Република Македонија, со кои што сите треба да се гордееме, а беа доведени до просјачки стап. И ние сега треба да зборуваме зошто се прават музеи, зошто се градат театри, зошто се прават споменици, зошто Филхармонијата ќе има свое место за вежбање и за одржување на концерти. Па тоа е нон сенс, јас не знам до каде сме дошле до дното и под дното, одиме да минимизираме се она што Република Македонија ја прави препознатлива во светот. Ако продолжите понатака, меѓутоа, мислам дека рачката на метлите ви е кратка. Треба да ја продолжите. 
Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули: Ама долга е затоа раката на ВМРО-ДПМНЕ, па брцнала во државните пари краде ли краде. Значи, и вие застанавте во подршка на криминалот и корупцијата на ВМРО-ДПМНЕ. И нека ви е чест што го браните тоа. Претпоставувам и вие сте ги вратиле парите во ќеш што ги добивавте во исто време и како плата и како пензија заедно со Маневски. Инаку нема смисла зошто би го превеле ова. Договорот што го потпишала Канчевска дека ќе добива 40 илјади како државен секретар десетина месеци, треба да склучи авторски договор кој што парите ги префрла на трансакциона сметка. Ама така е по закон. Е затоа е прашањето, како овие од трансакциона сметка 160 илјади од џеп, оп кеш. Тоа е прашањето, ништо друго. Културата тука врска нема. Само лоповлукот на Канческа. 

Трајко Вељаноски: Госпоѓа Честоева Весела има реплика, повелете.

Весела Честоева: Благодарам претседателе.

Почитувана министерке, колеги пратеници, почитуван господине Макрадули.

Со големо внимание ја слушав вашата дискусија во која што имаше многу навреди и лични дисквалификации за министерката и за Министерството за култура. Од типот на даночно затајување, фалсификување и други квалификации кои ги искажавте за министерката. Јас сакам да ви порачам господине Јани Макрадули од оваа говорница, да ги оставиме институциите на системот да си ја завршат работата низ една редовна судска постапка бидејќи ние овде не ја преставуваме судската власт, ние сме пратеници и ја преставуваме  законодавната власт. Сакам да зборувам со факти, а овие факти можат да се пороверат  во Министерството за култура. Министерството за култура, почитуван господине Јани Макрадули во 2007 и 2008 година по основ на судски извршни решенија, должничко-доверителски односи повреди на правата на работниот однос и неплатен данок на ДДВ, исплати во 2007 и 2008 година, долгови во висина од 105 милиони денари. Вредноста на овие долгови почитуван господине Јани Макрадули беше 19% од вкупниот Буџет за 2007 година. Долговите на институциите од областа на културата од каде што и јас дојдов беа целосно санирани во 2007 година со што се овозможи тие редовно да функционираат. Тоа се фактите господине Јани Макрадули. Благодарам.

Трајко Вељаноски: Благодарам.

Господинот Јани Макрадули има контра реплика, повелете.

Јани Макрадули: Почитувана колешке, Уставот освен законодавната ни дал уште една можност, а тоа е интерпелацијата и политичката одговорност за одреден министер и ние тоа го користиме. Која е регуларноста да ве прашам вас и по кој закон на каса прими се удира печат без број и датум. Затоа уште еднаш го повикувам Министерството за внатрешни работи бидејќи во овој момент добиваме нови информации, дека министерката  го злоупотребува печатот на Министерството бидејќи не знае колку горе имаме договори ние за кеш што ги добивала. Да ги заплени печатите од Министерството за култура. Значи по законите во Република Македонија ако на каса прими нема број и датум архивски незаведено, не смее да удира печат па макар и таа се викала Елизабета Канеческа Милевска. 

Трајко Вељаноски: За реплика е пријавен господинот Грозданов Цветко, повелете.

Цветко Грозданов: Благодарам претседателе.

Е нема што. Социјалдемократите се мајстори за извртување на тезите. Сината папка е синоним на работењето на СДСМ. Беше празна, а тоа е синонимот на нивното работење. Значи не направиле ништо. И сега, од оваа говорница се фрлаат одредени тези. 

Прво, во која работа министерката учествувала за да ги добива хонорарите. Ако добро ги погледнете документите ќе видите дека ниту еден хонорар каде што е пишан хонорар на барање на министерката Милевска Канчека одбиени се хонорарите и не се земени. За учество на меѓународни конкурси каде следува награда таму министерката ги враќа. Има доблест за разлика од нив кои што во изминатиот период земаа, а не враќаа. Она што сакам да го кажам оттука беа исфрлени неколку тези, што им дала на граѓаните госпоѓата министерка Елизабета Канческа Милевска. 

Госпоѓо министерке Канческа, од името на охриѓани да ви се заблагодарам, за Уранија, да ви се заблагодарам за Музејот, да ви се заблагодарам за наколното живеалиште, да ви се заблагодарам за зголемувањето на туристичката сезона и да ви се заблагодарам  за она што никој не го направил за Охрид и охриѓани. 

Што СДСМ, кој се храни со анекси и чиј синоним се. Еве ви го договорот за градење склучен во времето на СДСМ. Еве ви господо новинари и македонска јавност анекс на договорот чиј синоним се анексите  за чие владение, од СДСМ, анекс на договор. И еве ги господо СДСМ кривичната пријава за вашите министри. Немате никакво морално право господине Макрадули да зборувате за доблест, ако имате доблест, вратете ги средствата кои што ги земавте за софтверското решение кое што и ден денеска не го изготвивте за безпилотните летала. Ако имате доблест господине Макрадули излезете од оваа говорница и кажете каде заврши кешот од продажбата на железните мостови кои што ги продадовте на кило. Или можете вие господине Макрадули да се брцнете во џепот не се работи за 180 или 360 илјади денари, можете ако си брцнете во вашиот малку подлабок џеп да извадите и неколку милиони евра. Благодарам.
Трајко Вељаноски: Господинот Макрадули Јани има контра реплика, повелете.
Јани Макрадули: Типично за Цветко Грозданов, кога нема аргументи веднаш оди со лаги, навреди и измислици.

Јас знам, првиот ред од ВМРО-ДПМНЕ избега, нема аргументи за министерката, иако цел Охрид знае дека Уранија е дадена на владеење на МАНУ, со одлука на Радмила Шекеринска, потпишана од Владата.

Инаку, вие не ја гледавте прес конференцијата кај Канческа, имаше многу сини папки, кога ги празни, секако, бидејќи тогаш сабајле ги купуваа, а можам да ви кажам и која продавница.

Значи вие знаете дека таа не ги земала парите, а што враќаше вчера. Од дома си земала. Вика, слушајте, од дома, дајте 160 илјади денари, треба да ги вратам, оти не сум ги земала. Затоа нема архивски број и дата на каса прими, оти од дома биле парите. Така кажете, дека од дома ги донела. Таа воопшто не ги земала, но толку е морална, морала да ги врати парите.

Трајко Вељаноски: Благодарам.
Реплика има госпоѓа Цена Матевска, повелете.

Цена Матевска: Благодарам.

Господине Макрадули, инаку да ви кажам дека пратениците од ВМРО-ДПМНЕ тука сме денес и тука ќе ја браниме министерката за култура, бидејќи велите дека не сме биле тука. Нашата пратеничка група е многубројна, имаме 63 пратеници од сите градови и ќе ги опфатиме сите области и достојно како што треба ќе ја одбраниме министерката.

Вие во вашиот говор изнесовте многу невистини, испревртени факти, сакавте да создадете една матна слика пред македонските граѓани. Но, господине Макрадули, македонските граѓани ја знаат вистинската слика и реалноста во културата во Република Македонија.

Од 2006 година наваму културата доживеа преродба, посебно во периодот од 2008 кога на чело на Министерството за култура застана госпоѓата Елизабета Канческа Милевска. Ќе ви набројам само дел од реформите што се случуваа  во Министерството за култура, а ќе се случуваат и натаму.

Капиталните инвестиции минатите години, тие ќе се случуваат во 2011 година, се реновираа и реконструираа 33 центри и домови на култура, се средија музеите, потоа доекипираност на кадри во установите, 175 уметници се вработија, капитални проекти во издавачката дејност, археологијата над 20 локиалитети. Потпишани се 15 програми за спогодба во соработка со културата од кои 12 ги потпиша министерката. Културни манифестации надвор од државата, стратегија за развој на креативните индустрии беше донесена, а тоа значеше позитивна работа во Извештајот на Европската комисија за Република Македонија за 2010 година и ред други активности, програмско збогатување во сите области и дејности, во сите културни установи ширум нашата држава.

Господине Макрадули, би сакала нешто да ве прашам, нели вие не сакате плоштади и културни обележја на плоштадите, меѓутоа во последно време вие и вашата пратеничка група се удирате во гради со отворањето на Плоштадот во Струмица, што таму заедно со вашиот лидер ја пресокоа црвената панделка.

Вие, господине Макрадули зошто како душегрижници не му советувавте на вашиот градоначалник парите да ги даде на земјоделците во Струмица, на невработените лица, туку вие добро знаете дека тоа што се гради останува во трајна вредност на граѓаните и на државата, а ВМРО-ДПМНЕ гради насекаде, гради плоштади, патишта, училишта, спротски сали и затоа ја има довербата на народот. Неа ќе ја има и на наредните избори, а вие уште 10 години ќе останете опозицијата, со вашата деструктивна политика, со вашиот негаторски однос, со опструкциите што правите и се она што е добро сакате да го негирате. 
Трајко Вељаноски: Благодарам.
Господинот Макрадули Јани има контра реплика, повелете.

Јани Макрадули: Она што го реков и пред малку, првиот ред од ВМРО-ДПМНЕ, метла. За нив зборував. Знам дека лојално ќе си ја завршите работата.

Господинот Ѕинго ме потсети на една изјава која вели ВМРО гради ама Канческа гради, малку ја преработив.

Уште еднаш апелирам, не знам дали министерката отишла таму, до  Министерството за внатрешни работи, во овој момент да ги одземе печатите во Министерството за култура да не удира некој, да мисли на семејствата на тие  вработени што ги тера да прават криминал, да не удира печат на каса прими која по законите во Република Македонија, освен што треба да има датум и архивски број, туку се знае и колку максимум може да биде сумата.

Апелирам до вработените во Министерството да не влегуваат во криминалот на Канческа. 
Трајко Вељаноски: Благодарам.
Реплика има госпоѓа Лиллјана Затуровска, повелете.

Лилјана Затуровска: Благодарам.

Колега Макрадули, ако од вашето образложение на интерпелацијата го отстраниме дневно политичкиот маркетинг и вашата ароганција константно ја имате во вашите образлагања, тогаш единствено што ни преостанува во случајот, по законот на логиката, налага да ги ставиме достигнувањата на Канческа Милевска и достигнувањата на СДСМ во сферата на културата. Но, споредбата нема да ја направам за целокупниот Проект Македонија 2014 на ВМРО-ДПМНЕ и Проектот уништена Македонија од СДСМ.

Јас само ќе направам една кампарација за тоа по што Струга ќе ја запамети Елизабета Канческа Милевска, а по што Струга го памети СДСМ. Споредбата, како претпоставувате е иста како да се споредува еден облагодер со сета своја грандиозност и една трошна куќарка која едвај се држи да не се распадне.

По што Струга ќе ја памети министерката: по конзервација и ревитализација на амамот Мустафа Челеби во Струга, конзервација на оштетените икони од струшката збирка во црквата Свети Ѓогѓија во Струга, реализиран проект за обнова на галеријата на икони во црквата Свети Ѓорѓија во Струга, конзервација на дел од мозаичните подобви од археолошкиот локалитет Свети Никола во село Октиси - Струшко. Изработка и реализација на проект за заштита на покривната конструкција на базиликата во Радолишта. Во тек е проектот кој ќе се реализира во 2011 година, адаптација и обнова на спомен куќата на браќата Миладиновци за која ќе бидат издвоени шест милиони денари.

Струга ќе ја памети СДСМ по нешто најстрашно, најниско, најнечовечно што една гарнитура може да му го направи на својот народ.

Во Струга, почитуван колега, сеуште одекнуваат зборовите хулигани и мала група бандити. Стружаните сеуште го чувствуваат ќотекот и омаловажувањата што им ги направивте на 22 јули после полноќ, фрлајќи ги во Дрим.

Знаете што кажуваат вашите сопартијци во Струга? Дека најстрашно и најмногу боли е тоа кога ќе го направат најблиските. Затоа почитуван колега вие и вашиот креатор Бранко Црвенковски, она што досега требаше да го направите е да исчезнете од политичката сцена за конечно да се сопрат вашите сценарија, мрачни сценарија против својот сопствен народ, а тој не заборава. Струга тоа никогаш нема да го заборави. 
Трајко Вељаноски: Благодарам.

Господинот Макрадули Јани има контра реплика, повелете.

Јани Макрадули:  Колешке Затуроска колку пари ви префрли Елизабета Канческа Милевска во годишна програма на вашата невладина организација, што има толкава омраза кон вас за СДСМ? Знам, тука пишува. Вие ги вративте парите? Во кеш? Знаете што е ароганција? Не тоа што сакате да исчезне СДСМ од политичката сцена, тоа зборува за друг карактер на вашата партија. Ароганција е што дозволивте семејството Миладинови, 200 Годишнината да ја чествуваат сами. Откога видовте дека сами се организираат, дополнително направивте второ чевствување, ама откако фамилијата си го заврши, бидејќи не им помогнавте со ниеден денар. 

Знаете каков облагодер е ВМРО-ДПМНЕ? Како оној што го изградивте, трите 100 катници наспроти Холидеј Ин. 
Трајко Вељаноски: Благодарам.

Процедурално има Цветанка Иванова, повелете.

Цветанка Иванова: Благодарам претседателе.

Денес расправаме за интерпелација на Елизабета Канческа Милевска, министер за култура. Во салата не ја гледам. Затоа ве молам веднаш да дојде затоа што се сомневаме да не земала уште еден куп блокчиња да удира печати, за враќање. 
Трајко Вељаноски: Ве молам немојте сега. Добро тргна расправата, немојте сега да ја превртувате тезата. Секој нека си ги изнесе аргументите. Не ги превртувајте тезите. Погрешно ви дадоа инструкција да ја направите процедуралната забелешка.

Реплика има господинот Амди Бајрам, повелете.

Амди Бајрам: Благодарам претседателе.

Денес расправаме за интерпелација на министерката за култура. Оваа интерпелација на министерката што денес ја ставивме на дневен ред, најнормално човек што прави добро, се знае што е работата, за добар коњ прашина се дига.

Доста работи се прават во државата и доста успомени во културата ќе останат. Тоа значи многу. После 2-3 години ќе има големо дело, секој кој ќе дојде во оваа држава ќе може да види што е направено, од Македонија 2014, па се друго што се гради, се гради преку Министерството за култура. Ако ја немаме културата тогаш не вредиме ништо, ниту ние во Парламентот. Затоа сакам да кажам, не е добро, со метли дојдовте овде, дали ви се чисти метлите или се валкани, дигнете ги метлите да видат новинарите и граѓаните. Ни го одземавте она наше благо а тоа е, Ромите се чистачи, чистат секаде, а сега вие со овие метли ни го земавте нашето работно место. Значи дојдовте со метли, но сакам да знам дали се чисти или валкани.

Второ, сакам да ви поставам прашање господине Макрадули. Со Пелинце каква е ситуацијата, вашиот министер колку средства потроши и каде е одговорноста за неговата работа. Ја заташкавте таа работа. 

Второ, зошто толку кревате џева, краделе, правеле. Вие крадевте од оваа држава, златото од Бучим, со Чифлиганец, од тука го однесовте во Србија да го преработите во Мајданпек, со покојни Милошевиќ и сега го нема никаде златото. Каде е златото, каде се парите. Богатството на Македонија го украдовте. Сега е за Чифлиганец да покренете. Но, јас ќе покренам пратеничко прашање, милијардите каде се, знаете кој, Чифчиганец, Бранко Црвенковски и Милошевиќ на тоа да ми одговорите. 
Трајко Вељаноски: Благодарам.

Господинот Макрадули Јани има контра реплика, повелете.

Јани Макрадули: Претседателе очекував вие да реагирате за навредите кон министерката, а јас само ќе кажам, за жал, затоа ни требаат избори, во тој Парламент да нема претставници на Ромите кои мислат дека Ромите треба да бидат чистачи. Затоа на листата на СДСМ имавме дипломиран правник, жена Ром. Ние сметаме дека Ромите треба да бидат интегрирани во општеството, а не да бидат чистачи како што мисли Амди Бајрам, а сите вие од ВМРО-ДПМНЕ се смеевте. Срамота.

Трајко Вељаноски: Благодарам.

Реплика има госпоѓа Анита Кирапизовска Крствска, повелете.

Анита Кипаризовска Крстевска: Благодарам.

Почитуван колега Макрадули, повторно истата приказна ја терате.

Во еден момент самите вие колега и вашите колеги од пратеничката група конструирате т.н. афера, потоа самите утврдувате дека постои уништување на докумтација, недостаток на истата, за понатаму да одите дека на јавноста и е многу познато во вашиот говор дека еден од методите за криминал и корупција, местење на тендери, нивно поништување. Понатаму велите - во Министерството за култура или некој свесно ја уништил или некој ја украл документацијата, што според вас секако е злоупотреба на одредени суми на пари.

Зарем во сето ова што го искажувате и во говорот и во вашата интерпелација, не ви е нешто чудно, зарем не мислите дека сте ги испомешале улогите, зарем не гледате дека во исто време преземате неколку улоги, се разбира мислите дека ви е вродено тоа, станувате полицаец, во исто време станувате истражен судија. Но, не застанувате тука, имате и друга вродена улога, станувате јавен обвинител, кажувате што се покажало во т.н. афера, ги откривате сите тие работи како добар полицаец и секако во исто време станувате и судечки судија, веќе и го пресудивте предметот. Ако сите постапуваме така како што вие постапувате, тогаш  Министерството за внатрешни работи ќе може да суди, судот ќе може да носи закони, Парламентот да гони криминал и тогаш што сме направиле. Секој ќе си го работи она што мисли, ќе се чувствува подготвен за секоја функција, ќе презема секакви улоги и се разбира тогаш секој за секого ќе може да конструира афери, а понатаму знаете дека на овој начин ќе направите тотален хаос.

Јас сметам дека е добро да оставиме надлежните органи да ги преземаат одредените дејствија што впрочем и почнаа да ги превземаат. Да ги оставиме да ги вршат работите без притисок, да го констатираат она што го констатираат, а потоа сите заеднички да го почитуваме тоа и во согласност со тоа така и да се однесуваме. Само така ќе успееме како пратеници, како законодавен дом. Благодарам.

Светлана Јакимовски: Благодарам.

Господинот Макрадули Јани има контра реплика, повелете.

Јани Макрадули: Како пратеници сите ќе успееме тогаш кога ќе прашаме едно единствено прашање, како е можно Наколната населба да чини 3,5 милиони евра за дрвца и стапчиња колку целите концесии за сите шуми во Македонија да чинат 3,4 милиони евра, односно помалку. Знаете зошто е тоа 3,5 милиони евра? Сега случајно го видов, од Елизабета Канческа Милевска, оп Паско Кузман. И тој дечко земал 40 илјади денари. И тој зема по 40 илјади денари секој месец, ако е тој директор, нема врска тоа и тој си земал. Сега дали тој го вратил кешот како директор, тоа не знаеме. Тоа ќе провериме. Затоа бараме од  Министерството за внатрешни работи да ги земе печатите во овој момент од  Министерството за внатрешни работи и вработените што се тука за да не удираат печати сега на каса прими, па за Паско Кузман. Благодарам. 
Светлана Јакимовски: Благодарам.

За реплика е пријавен господинот Крсто Мукоски, повелете.

Крсто Мукоски: Благодарам потпретседателке.

Колега Макрадули, денес ја прекрдашивте, дефинитивно ја прекрдашивте денес да зборувате за Министерството за култура и за интерпелација на министер за култура, мислам дека е надвор од памет, барем вие од СДСМ. Надвор од памет е заради тоа што во ваше време дури и не знаевте каде ви се наоѓа Министерството за култура. Тоа Министерство ви беше монета за поткусурување со коалиционите партнери. Кажете ми барем едно име од вашите министри, ако се сеќавате, од вашите. Знам дека ќе се сетите само на Елизабета Канческа Милевска и на Ганка Самоилова Цветанова. Кажете ми едно име од вашите министри и не само што не градеа ни објекти, туку и тие манифестации што беа стари како Вевчанскиот карневал по 1400 години не наоѓаа за сходно денар да дадат, манифестации кои што во раните 90-ти години први беа примени во Светското дружение на карневалски градови под уставното име Република Македонија. Единствено министрите од ВМРО-ДПМНЕ за такви манифестации најдоа за сходно да помогнат. И сега вие ми зборувате мене за Министерството за култура, зборувате за проекти итн.  Ако зборувате за некои грешки во процедура, за некаков криминал, прејудицирате и т.н., има релевантни институции во државата кои треба да ги разрешат тие случаеви, меѓутоа не на овој начин. На овој начин вие однапред  да обвинувате и да пресудувате, не е  коректно. 

И накрајот кога зборувате за парите од Телеком, колега Макрадули излегоа ревизорските извештаи. Аналитико АИ го спомнавте во тој контекст. Излегоа ревизорсктие изветшаи. Многу добро се гледа, наскоро ќе излезат, како ги трошевте парите од Телеком,  како ги изнесуваа со торби парите надвор од границите на Република Македонија, членовите на Управниот одбор на Бордот на директори и т.н., по колку пари и зошто ја продадовте златната акција. Се иам црно на бело, ќе разговараме и на таа тема. 

Светлана Јакимовска: Благодарам.

Контра  реплика има господинот Јани Макрадули, повелете.

Јани Макрадули: Благодарам.

Господине Муковски не знам дали сте биле во Македонија до 1998 година. Јас ќе го кажам, верјатно едно од најголемите имиња што Македонија го има тоа е Слободан Умковски. И сум ви кажал многу пати, него треба да го  ставите на Си Ен Ен реклама, а не  криминалците од Аналитико АИ. И денес немаме интерпелацја на Министерство за култура, туку имаме интерпелација на криминалци од АИ од Аналитико АИ кои што наместо да вложат пари и во Вевчани да има повеќе вработени луѓе, тие  парите си ги перат и си градат наголни населби кои што којзнае кај постоеле, си играат играчки, а паричките си ги земаат тие. Продолжете да ги брантие криминалците од Аналитико АИ, мислите дека Слободан Унковски е никој и ништо и ќе ви се случи она што му се случи на СДСМ во 1998 и во 2006. Благодарам.

Светлана Јакимовска: Благодарам.

За реплика е пријавен господинот Трипуновски Цветан, повелете.

Цветан Трипуновски: Благодарам.

Почитуван колега Макрадули, минситерката нема да ја бранам, бидејки тоа што е направено во културата е опипливо и делата говорат за тоа што е направено. Јас друга инспирација добив слушајки ја нејзината дискусија . Сакав да погледнам на интернет што Јани Макрадули има направено за културата и за Република Македонија ими излезе првиот документ кој вели вака, пратеникот на СДСМ Јани Макрадули учествува во скандалозна и конструирана акција во која заедно со тогашниот министер Владо Бучковски го оштетиле Буџетот на Министерството за одбрана  за 7 милиони денари. Во случајот, непостоечкиот софтвер за безпилотно летало, Макрадули, се јавува во две улоги и како член на тимот на Министерството за одбрана направен од Бучковски и како член на тимот од Електротехничкиот факултет и тоа како главен координатор, замислете. 

Макрадули, работел од двете страни. Почитуван коелга, да излезеше да зборув анекој човек кој има чест во својата работа, кој има морал, да ве сфатевме. Ама, вие имате најмалку право да зборувате почитуван колега Макрадули. Вие зборувате за криминалот и корупцијата, а не за културата. Овој документ зборува нешто друго. Благодарам.

Светлана Јакимовска: Благодарам.

Контра реплика господинот Макрадули Јани, повелете.

Јани Макрадули: Е, па тоа е типична кукавица. Се служи со лаги кога нема аргументи да ги одбрани криминалците на Аналитико АИ. Јас ќе ви кажам, 2001 година Љубчо Георгиевски и Никола Груевски го ангажираа вработентие на Елетротехнички факултет кои не беа ништо тогаш за 4 милиони долари да ги исперат парите од Телеком. Ние ги одбивме. Да ви кажам. Само, тоа ви кажувам, поведете постапка, што сакате правете, можете колку и како да ги испревртувате работите. Она што Министерството за одбрана го направи е тоа што еден објект на АРМ во Центарот на Скопје го поклони на Министерство за култура и тој објект, наместо да биде Министерство за култура, го направија шпорет и си палат документи. Тоа е разликата.

Светлана Јакимовска: Благодарам.

За реплика е пријавена госпоѓа Танчева Тулиева Нада, повелете.

Нада Танчева Тулиева: Благодарам потпретседателке.

Госодине Макрадули, во досегашниот мандат министерката за култура Елизабета Камческа Милевска реализираше многу активности што заслужуваат почит и внимание. Но очигледно вие, како предлгач на интерпелацијата не сакате да ги видите навистина големите резултати во ова Министерство. Интерпелацијата е обид да ја дефокусирате јавноста од аферите што вашата политичка структура перманентно ги фабрикува  со цел да се сокријат епизодите од вашиот серијал метли, фабрика 1, фабрка 2, Надеж Перо Наков и т.н. и т.н. Најнапред би ја истакнал фундаменталната вредност во работата на минситерката Камчевска како дел од владиниот тим, таа отпочна еден процес на реализирање на проекти што значат истражување, конзервација и презентација на нашето културно наследство, активност што значи афримација на нашиот културен, национален идентитет, нашето потекло и историја коелга Макрадули.

Наведените активности имаат еден друг фид бег. Пројавување на огромен интерес за случувањата во македонското културно милје, културнито еснаф во земјата и странство, негови еминентни претставници, зглем интензитет на соработка, со научници и меѓународни научни кругови кои осознаа нови аспекти од нашата историја, со што кај нив ја срушија сликата за македонската историја што ја градеа големосрпските, големобугарските и прогрчките научни кругови колега Макрадули, кругови кои работеа на Стратегијата на национално и културно разнебитување на македонскиот народ. 

Ваквата активност во Министерство за култура значеше и вклучување на голем број млади луѓе, дипломирани историчари,  археолози, етнолози, архитекти, сликари, антрополози да бидат во една активност заедно со уште погоелм број на креативци во разни нивоа на реализацја на проектите д аможеме слободно да кажеме дека се изврши една демократизација на културата, нејзино приближување кон граѓаните, како преку негово директно и индиректно вклучување на активностите на Владата, но и преку дифузија на инфорамци и активности што се однесуваат за текот на работата, постигнатите резултати и презентирање на истите пред заинтересираната домашна и странска јавност.

Колега, во интерес на времето, понатаму ќе ви кажам за делот од она што е направено во доменот на културата во источниот дле на Република Македонија, вклучувајки го и градот Штип. Ќе ви кажам во кратки црти дека во овие три години се сработи повеќе отколку во последните 33 години колега Макрадули. 

Трајко Вељаноски: Благодарам.

Господинот Макрадули Јани има контра реплика, повелете.

Јани Макрадули:  И 17-от репликант од ВМРО-ДПМНЕ не кажа збор за министерката.

Денеска има во еден дневен весник дека една министерка што не платила радиодифузна такса си поднела оставка. Ама тоа било во Шветска. 

Овде нема муабет градење, Штип, не правиме муабет за тоа. Правием муабет зошто е запалена тендерската документација што вреди во вкупна вредност од 20 милиони евра и зошто некој и како дражвен секретар во исто време си земал секој месец, многу месеци, хонорар. Тоа нема врска ни со Штип, нема врска ни со Охрид, ни со Делчево ни Берово. Има врска само со криминалците од Аналитико АИ.

Трајко Вељаноски: Благодарам.

Следен за збор според редоследот утврден на координацијата е господинот Васко Шутаров, повелете.

Васко Шутаров: Благодарам почитуван претседател.

Почитувани предлагачи на  Интерпелацијата, почитувани колеги, почитувана министерке за култура, 

Јас имам право да се надевам како претседател на собраниската Комисија за култура дека  денешниов ден сепак ќе биде одбележан како ден за културен натпревар меѓу пратениците, иако имам подеднакво право да се посомневам во тоа.

Кога идеологот, во аманет ни ја оставил пораката дека треба да бидеме секогаш дел од светскиот културен натпревар, длабоко во себе ја осознал најголлемата предост на народот и останатите заедници кои живеат во Македонија, за сталоженоста на луѓето и нивниот силен креативен дух, биле секогаш најсилното оружје што го имале како своја предност пред другите.

И, кога жвиееле во најгоелма скромност, кога биле слободни или под туѓ јарем, кротките раце и креативниот ум твореле најголеми чуда и само од камен и само од дрво и само од прости природни бои обојувале, живописувале, длабеле, вајале, креирале чуда на кои што им се восхитувале и знајни и незнајни и блиски и далечни. Длаборезите во Бигорски и Свети Спас, иконостасите на Свети Ѓорѓија во Курбиново и во црквите во Охрид, Шарената Џамија во Тетово,  најубавите можни мозаици, накитот и филиграните се денеска дел, најсилниот дел од светската културна традиција. Да чекале подобри и побогати времиња да создаваат, да го одложувале тоа за тој за некои подобри времиња, каде ли денеска ќе беше Македонија на светската културна мапа? Создавјаки го писмото, Светикломентовто, испраќајки ги чудата на Свети Наум, ја прелеале силата на својата духовна енергија низ цела Еврпа.

Златните раце на знајните и незнајни творци и автори, златните грла на знајни и незнајни го опеале најубавото во светското музичко творештво, оставајки ги Зајди Зајди, Јано мори, Анѓа, Јована, Калина, во еднствениот музички ритам во кој што чука срцето на граѓаните на оваа држава. 

Да чекале полесни времиња, лесните нозе на играорецот никогаш немаше да го изиграат најубавото оро, Тешкото. 

Има нешто во културната традиција на луѓето од Македонија, што е нејзина можеби најсилна одлика.  Кога некој почнува да гради, да твори, нему н апомош му доаѓале сите. Најблиските роднини. Комшиите, пријателите, соселаните, сограѓаните. Му доаѓале сите на помош. И на темелите на домот и на скелињата, на покривот од храмот. Културата на градење во овие краишта, во оваа земја секогаш ја следела култура на радување и култура на сложно живеење. Минатогодишниот пожар во нашиот свет храм Бигорски го покажа тоа. Извештајот Македонците и Албанците и Турците и Ромите и Србите, сите поелтаа, поитаа да помогнат. Затоа, идеологот, кога напишал натпреварувајте се во културата, мислел на најсилните страни на македонската култура. Нејзината препознатливост, посебност и неспоредливост, нејзината така силна жилава одржливост, нејзиното богатство вткаено во мултикултурната раскошност. 

Мудроста на мислата за културен натпревар содржи во себе и уште една скриен  порака дури е светот и векот ќе има луѓе кои ќе сакаат да зборуваат со јазикот на културата и милоста божја, луѓе кои ќе творат, градат и духовно воздигнуваат и оние на кои творештвото и градењето ќе им биде туѓо и ќе го доживуваат како опасност. И светот е така создаден, помеѓу вечната борба, помеѓу оние што градат и оние кои рушат и опустошуваат. За среќа светот секогаш  го придвижувале оние што градат, а не оние што крадат. 

И, светската културна традиција е преполна со такви примери, некултурни контраверзи.  Во дијалозите помеѓу Фауст и Мефисти , во нишките меѓу мајсторот и Маргарита, во смртната прегратка меѓу Моцарт и Салиери и по Пикасовата Герника плукале, на Салвадор Дали му се исмејувале, Марја Калас со најголема страст ја озборувале, а фрлени јајца доживувале и Бителси.

Утрово, пред да дојдам на работа, слушнав дека на денешен ден е роден конструкторот на Ајфеловата кула во Париз. Ме потсети на сите најсилни светски градби што Париз му ги дал на светот, на Богородичната црква Нотер Дам де Пари, Виктор Иго ја напишал и познатата книга и го измислил Квазимодо, ноќното грбаво суштество кое требало да ги плаши Парижани, профаните парижани за да не ја напаѓаат Богородичната црква како чудо што израснало, градителско чудо во Париз. Кога се градела Ајфеловата кула, Парижани мислеле дкеа тоа ќе биде само добра платформа за сите оние кои сакале да се фрлат и полесно извршат самоубиство. Денеска, тоа е најпосакуваната градба во светот.

Кога во средината на 70-тите, сведок сумна тоа, се водеа дебати за светскиот културен и уметнички центар Жорж Помпиду, познатиот  Бобур, цел Париз се крена на нозе за и против. Денеска е тоа најсјајниот изложбен простор во Париз. Истите дебати беа за стаклената пирамида во Лувр и истите дебати беа за еден автосалон на Шанзелизе на познатата фирма Ситроен. Секогаш е тоа така.

Некој гради, некој се бунтува против градбите и после сите признаваат дека останува траен спомен и за светот и за човештвото. 

Но, да се вратиме на темата. Во својата најнова 20-ет годишна независна историја Република Македонија имаше, за среќа, добри министри за култура, кои биле дел од различни влади. Имале поддршка од разични парламентарни мнозинства. Дозволете ми на сите нив да им се поклонам за сето она што го оставиле повеќе или помалку од своето работење. Секој од нив оставил свој белег, свое камче во градењето на мозаикот на современата македонска култура. Последните 4 години од македонското совремие и современиците, а убеден сум еден ден и историчарите ќе ги забележат како 4-те големи години за македонската култура. Во тие 4 големи години за македонската култура свој влог имаат Владата на Република Македонија, премиерот лично, парламентарното мнозинство, но најголем дел почитуваната министерка Елизабета Камческа Милевска, за која и тие кои ја сакаат и тие кои помалку ја сакаат, ќе кажат дека е  исклучително вреден и пожртвуван работник. 

Културнтие координати што Министерство за култура во изминатите 4 години ги остави и оваа Влада се недостижни за жал за сите оние што ја критикуваат и ќе останат долго време недостижни. И угоре високо, удолу длабоко, поставени поставени се такви културни вертикали за кои што сите идни генерации ќе ги почитуваат и ќе се диват. Јас уште сега се дивам на остатоците од културата, на градбите нема да чекам 20 години да се покажувам и дури тогаш да поредам дека убаво направиле. Не сакам да се клањам по туѓи споменици по туѓи држави, сакам да се клањам на своите јунаци, сакам да видам отворени библиотеки, отворени музеи, нови театри, заживеано музика сценск а дејност, полно издаваштво, среќни и задоволни артисти, топол културен бран во секој град на Република Македонија како што жвиееше миантата, претходната и уште попретходната година.

Благодараност на министерката за куклтура и за слухот и за чувството што го имаше и ќе го има за собранисктие дебати, одвоивме време за дебата за употребата на македонскиот јазик во јавната комуниакција, за неговото наградување, за заложбата што ја донесовме да ги вложиме сите инструменти и можнсоти да го зачуваме изворното и најубавото од македонскиот јазик, а кога ќе престанат овие силни возбудувања околу неа ќе продолжиме со дебатите за музичката продукција во Република Македонија, за културното движно, недвижно и духовно наследство во Република Македонија. Моја лична поддршка и поддршка од  пратеничката група и парламентарното мнозинство за работата на министерката Елизабета Камчевска Милеска.

Трајко Вељаноски: Благодарам.

Господинот Бучковски Владо има реплика.

Владо Бучковски: Благодарам.

Господине Шутаров ова беше добар говор, ама ја промашивте седницава. Ова ќе беше добро да го кажете за до година ако сето ова е како што вие велите ако преживее политички министерката дa ја предложите за некоја награда, а ние сметаме дека ако сакате да и помогнете, ако толку љубов има кај вас ќе не поддржите. Немој да ја жртвувате, не е нашата цел министерката,нашата цел е погрешната политика која и вас во овој момент толку  ве фасцинира што не ги гледате документите. Значи не се уништуваат документи заради тоа што во историјата некој сака да ги помати  заслугите на оваа министерка, туку да се сокрие криминалот. На Бирото за јавни набавки врз основа на транспарентноста му дадовме можност се што не интересира нас пратениците да отвориме и да најдеме. На Бирото за јавни набавки врз основа на транспарентноста му дадовме можност се што не итнересира нас пратениците да отвориме и да најдеме. Министерката за еден од спорните објекти, кој до сега требаше да биде готов, а тоа е Музејот на ВМРО ДПМНЕ, има дадено изјава дека ќе чини 4,5 милиони евра, со клуч на рака, договор што таа го склучила со Бетон од Штип. Во меѓувреме има две причини зошто Музејот не е готов. Првата причина е лукративна и треба да докаже некој друг, ние бараме политичка одговорност затоа што има уништено документи, зошто е влезено во фаза на непосредно спроведување и кој е тој што не се согласува прво фасадата да биде онаква како што мислеле оние од Бетон Штип травертин увезен од Турција, понуден во 2009 година не бил доволно добар, па се отишло на травертин од Рудникот од прилепскиот дел на Мариово во мај 2010 година, не бил и тој доволно добар, значи не можел за тие 4,5 милиони евра да ги задоволи потребите на инвеститорот, но кога некој рекол ај понудете мермер, сами беш од Египет, е тоа може, ама инвеститорот вели за тоа треба пари. Колку пари, еве што вели Бирото за јавни набавки, уште половина милион евра. 500 илјади евра, еве еден Анекс кој во моментов е актуелен, а ги немаме претходните фази за тоа што се уништени. Ова отвора сомнеж дека некој ја мести министерката, затоа што е очигледно дека и за внатрешното уредување на тој музеј идејниот творец според нашите информации месец дена бара да се откаже од сето тоа, затоа што не планирал внатрешноста да чини повеќе од 5 милиони евра колку што некој предвидува внатре да се потрошат. 

Трајко Вељаноски: Благодарам. 

Господинот Шутаров Васко има контра реплика, пвоелете. 

Васко Шутаров:  Почитуван колега Бучковски, меѓу нас и меѓу вас има разлика како политички партии како меѓу сонцето и месечината. За жал, на некои луѓе погледот на свет им е месечината со сите нивни месечеви мани, па така и се однесуваат, како што се однесува месечината. Ние не правиме разлика во вербата на институциите и во гонењето на криминалот, ние не го правиме тоа селективно. Јас имам апсолутна доверба во системот на институциите дека сето што денес претставува вас сомнеж дека ќе го истражат како што треба и наскоро ќе имаме резултанта. Институциите на системот во време на ВМРО ДПМНЕ не прават разлика меѓу ваши и наши како во ваше време. 

Трајко Вељаноски: Благодарам. 

Госпоѓа Топузова Каревска Роза има реплика, повелете. 

Роза Топузова Каревска: Благодарам. 

Почитуван колега Шутаров, одговорноста била една од најзначајните одлики и на творците и на оние кои требале да го чуваат нашето културно богатство. Денес овде говориме за одговорност како може почитуван колега да има три кривични пријави за тројца вработени во Министерството за култура, а да нема одговорност за министерката за култура. Не е можно. Тоа го немало ниту во минатото, ниту сега. Како може почитуван колега да исчезнува документација во Министерството за култура, одговорна за чување на документацијата и тоа документација која покрај другото може да говори за криминални и коруптивни афери. Тендерите, најчувствителното нешто на корумпираноста на министрите. Не може почитуван колега и срамно е на оваа расправа и на било која во Парламентот постојано да слушаме кој министер, без разлика на која Влада припаѓал, дали на СДСМ или на ВМРО ДПМНЕ, повеќе украл и да се спомнуваат милионски суми. Не може почитуван колега да земете пари, да земе министер пари и за тоа што не го сработил, макар и после тоа да ги врати, уште посрамно е. 

И на крајот, точно е почитуван колега дека во минатото кога било што се градело во оваа земја, помагале сите, затоа што народот бил сиромашен, но и точно е ако било кој особено од оние што имале одговорност посегнал по нешто што е туѓо, по нешто што е свето, се прогласувал за срамен и му ги отсекуале рацете. Благодарам. 

Трајко Вељаноски: Благодарам. 

Господинот Шутаров васко има контрареплика, повелете. 

Васко Шутаров: Почитувана колешке, вие сте човек од културата и не верував дека така лесно ќе влезевте во драмолетката со четки и метли што денесе ни ја приредуваат колегите од СДСМ. 

Белки не очекувавте министерката за култура после 2 и 3 да земе метла и да ги чува документите во Министерството за култура. Ако тоа го очекувате од неа, инаку, честа не може никкому да му се одземе, честа може да се изгуби, кажал Чехов. Кај нас во ВМРО ДПМНЕ владее таа традиција сеуште. 

Трајко Вељаноски: Благодарам. 

Господинот Макрадули Јани има реплика, повелете. 

Јани Макрадули: Благодарам. 

Собранието е место во кое пратениците мораат да зборуваат како се трошат парите на граѓаните. Може би за вас е тоа драмолетка, за мене и за СДСМ е трагедија. 

Вие добро знаете бидејќи се повикавте на традицијата дека не станува збор тука за Св.Наум Чудотворец, тука станува збор за свети Елизабета евротворец. Вие добро знаете кога се повикувате на традицијата дека граѓаните на Македонија се домаќини луѓе и знаете колку труд и мака треба да се вложи за да заработите само 2,5 илјади евра, овие што се вратени преку каса прими. Колку пати вие треба да дојдете на седница, колку закони треба да прочитате за да ги заработите тие пари, бидејќи вие сте од оние кои ги читаат законите. Некој се решил како мене и вас да ги чита законите и да ја заработува платата, некој се решил да молчи, да не зборува и да ја добива истата плата, а некој се решил, односно сте го избрале вие да биде министер за култура, а тој да стане свети Елизабета евротворец, надвор од сите закони и вредности што како граѓани и традиција ги имаме со многу вемкови наназад. 

Во вашиот говор, бидејќи не зборувавте ништо за одбрана на министерката, ќе ви одговорам во ист стил. Кога се градело во Македонија имало култура на радување, не мислам дека вчера стечајните работници од радост фрлаа со јајца по лавовите, не мислам дека беа радосни. Ми личеа на гладни, изнемоштени и излажани од премиерот Груевгски. 

А, кога го спомнувате Митеран, човекот кој го носел прекарот Сфинга, бил заљубен во египетската култура, ама тој не направи пирамида од камења пред Лувр, туку направи пирамида од стакло и тоа е разликата како се третира културата односно копијата. Благодарам. 

Трајко Вељаноски: Благодарам. 

Господинот Шутаров Васко има контра реплика, повелете. 

Васко Шутаров:  Благодарам. 

Кога сме кај фрлањето јајца, да ви кажам тука многу ми мириса на вас, ја препознавам ароганцијата на Катерина Медичи, ако немаат луѓето мед, нека јадат колачи. Само вие можете да го натерате автобусот на Кумановка наместо да ги користи тие јајца да ги фрла по спомениците. Тоа е примитивизам и ароганција што многу ми личи на вас. 

Инаку, разликата меѓу успешните и неуспешните луѓе се состои во самата реченица, вие цело време ќе викате ние немавме време. Ние имаме имаме време. 

Трајко Вељаноски: Благодарам.
Госпоѓа Бендевска Весна има реплика, повелете. 

Весна Бендевска: Метлата не ќе ви ја позајмам кога ќе ви треба за летање колешке Дулиќ. Метлата е симбол. Метлата е симбол на она што започна и е катакстрофално, криминално раководење со секторот Министерството за култура од страна на Канческа, тоа е скандалот наречен патриотска метла. Ако не знаете зошто денес дојдовме со метли, заради тоа беше. 

Колега Шутаров, ви честитам на говорот, 10 минути одличен говор и навистина собравте сила и храброст да не навлезете на тенкиот мраз што значи можност за одбрана на неодбранливите наши аргументи дека министерката Елизабета Канческа Милеска мора да замине само заради тоа што уништувањето на службената документација претставува злоупотреба на службена должност, примањето авторски хонорани беше дел од она што се нарекува етичка или морална одговорност, но стравот ја натера да направи кривично дело, а тоа е уплата, повраток на парите во кеш на каса прими само со печат без потпис и датум, и тоа е кривично дело. Кеш министерка мора навистина да понуди неотповиклива кеш оставка и да ја остави тука и тогаш ќе говориме за доблести на носител на јавна функција. Да бидеш министер значи да имаш и права но и одговорности. До сега госпоѓата министер навистина ги користи само правата од фунција,  се обидувате сите вие, со што станувате директни соучесници, дека одговорностите не се дел од описот и пописот на нејзините работни задачи. Но веќе е јасно, како ќе тече денешното сценарио, што помалку пратеници во првите три реда, бидејќи немате аргументи со кои ќе го спасите ноторниот факт, некој уништуваше документи во Министерството за култура, ниту пак имате аргументи со кои ќе докажете дека не е кривично дело да се вратат 160 илјади денари на каса прими во кеш. Другите пратеници, што погоре тоа подобро во оваа сала, имаат веќе аргументи да говорат за минати влади, но, ниту еден од вас денес нема да каже ниту збор аргумент во прилог на Елизабета Канческа и за тоа сте потполно во право. Затоа, придружете се на овој  стил, колеги, не заслужувате да бидете повлечени за директно соучесништво во одбрана на еклатантен криминал во рамките на Министерството за култура. 

Трајко Вељаноски: Благодарам. 

Господинот Шутаров Васко има контра реплика, повелете. 

Васко Шутаров: Колешке, чисти се нашите дворови за вашите метли, исчистете си ги прво вашите праговори и дворови, после тоа ќе можеме да разговараме. Разликите меѓу нас се навистина сеуште огромни. 

Кога зборуваме за културата, идентитетот и јазикот и за Република Македонија ние имаме концепт, а вие велите дека имате рецепт. Знаете кој има рецепт? Доктор Оеткер и во серијата „сите очајни домаќинки“, по ред. 

Трајко Вељаноски: Благодарам. 

Госпоѓа Иванова Цветанка има реплика, повелете. 

Цветанка Иванова: Благодарам.

Колега Шутаров, навистина мислев дека до крај ќе ја држите вака вашата дебата академски како што го почнавте говорот, меѓутоа, очигледно нервозата е голема и не можете и вие да издржите иако имате големо трпение. 

Навистина жалам што вам ви падна честа, во наводници да бидете прв говорник и да браните тежок криминал. Колега Шутаров, исклучително ве ценам како чесен човек и навистина требаше овој пат да ја одбиете партиската задача. Не требаше да се ставите како подржувач на криминалот, не требаше да се ставите како прв избран од пратеничката група кој ќе зборува и ќе го поддржува криминалот. Меѓутоа, ако размислам поинаку овде навистина нема спремен човек во вашава пратеничка група кој што би можел да направи ваков говор како што вие го одржавте, со кој со ниту еден единствен збор не се ставивте во диреткна одбрана на министерката, а сепак успеавте да излезете на говорница. 

Колега Шутаров, јас мислам наместо овој говор што го прочитавте потрошете го до крајот на денот времето и убедете ги колегите, навистина треба да гласате за оваа интерпелација, ако министерката до крајот на денот не се одлучи сама да си поднесе оставка, тоа би било најдобро, затоа што од денес почнува да се размотува клопчето за тешкиот криминал со проектите преку Министерството за култура каде што се испрани огромни буџетски средства од граѓаните на Република Македонија.

Колега Шутаров, ние се радуваме да се гради, но се радуваме да се гради во време кога е тоа навистина можно да се прави, а не во време на глад, во време на сиромаштија, во време на беда. Доколку тоа градење е навистина во интрес за зачувување на националниот идентитет, а не на раздор на Република Македонија. Доколку тоа градење е навистина во итнерес на културните вредности на македонскиот народ, а не за перење пари на фамилијата и Никола Грувски. Погледнете само колку средства се испрани и погледнете како само - еве, јас ќе ви ја д адам оваа хронологија на настаните - како почнува прво случајот, со негирање дека има такво нешто, потоа со потврда дека има такво нешто, потоа со жртвување на тројца службеници, потоа со враќање на пари на обична каса прими и на крајот можете да замислите каде ќе заврши, на Илинденска бб. 

Трајко Вељаноски: Благодарам. 

Господинот Шутаров Васко има контра реплика, повелете. 

Васко Шутаров: Да, ако го дадете авторското право во пералната на Бихачка бб. 

Пред да почине најголемиот градител и склуптор во светската цивилизација Микеланџело кажал нема поголема штета од изгубеното време. Денес ми е чест и гордост да застанам зад сите проекти на Министерството за култура, но нема да престанам да жалам за сите изгубени години во ваше време во кое неостваривте никаква културна трага за нашето постоење. 

Трајко Вељаноски: Благодарам. 

Господинот Петров Андре има реплика, повелете. 

Андреј Петров: За кои изгубени години зборувате господине Шутаров? Веројатно за овие 11 години од оние 20 во кои сте на власт, мислам на вашата партија. За тие ли зборувате? Тие се годините, повеќе од половина во овој период сте на власт. За тие изгубени години зборувате? 

И покрај тоа што од аспект на припременост на говорот и она што како содржина имате да го кажете сте се подготвиле, можам да ви кажам дека Нотрдам не оди со „Очајни домаќинки“ и секако не оди со „Танго и кеш“. Имате една работа која никако не можете да ја одбраните. Не можете да одбраните дека оваа власт тука треба да одговара во Парламентот за политичката одговорност на главните креатори на забеганиот проект Скопје 2014. 

Бидејќи ми е кратко времето во оваа реплика, ќе го земам најеклатантниот пример Музејот на ВМРО. Музејот на ВМРО е синоним за коруптивен проект. Објектот сеуште не е изграден, требаше да го изградите  уште одамна, но сеуште не е завршен, сеуште е карабина. Пресметките кажуваат дека ќе чини повеќе внатре, целиот оној ентериер, отколку што чини карабината и сето останато околу објектот. И да ви ги редам: Министерството за култура восочни фигури 1.141.000 евра, Министерството за култура детали за ентериерно внатрешно уредување 189.000 евра, Министерството за култура дополнителни работи 123 илјади евра, Министерството за култура рамки за уметнички дела 109 илјади евра, Министерството за култура не предвидени работи 503 илјади евра. Министерство за култура - непредвидени работи 503 илјади евра, Министерство за култура - ентериер, мебел и опрема 811 илјади евра, Министерство за култура - илуминација 895 илјади евра, Министерство за култура – централна купола, изработка, изедбен проект, конструкција на витражот 520 илјади евра. Огромни пари на граѓаните се дадени за објект кој одамна требаше да биде направен и кој сеуште не е изграден. Начинот на кој овој мегаломански проект внатре се прави со сводови и со не знам какви рамки со сето она што треба да преставува, покажува дека треба да биде обележје не на историјата на Македонија и на вистинското ВМРО туку на забеганоста на оваа владеачка гарнитура дека целиот свет почнува од нив. Ако на тоа го додадете и примерот на исчезнување и на палење на документацијата сликата зборува сама за себе. Не онаа од оние рамки кои треба да ги овековечат, туку оваа од Скопје 2014.
Трајко Вељаноски: Благодарам.

Господинот Васко Шутаров има контра реплика, повелете.

Васко Шутаров: Благодарам претседателе.

Почитуван Андреј Петров вам повеќе ви прилега да зборувате за Скопје отколку за мене, доаѓам од друг град, но ги знам маките на авторите на разгледници на град Скопје од 1963 година наваму. Со години луѓето се мачеа навистина да најдат навистина нешто значајно и да стават на разгледниците на Скопје заради тоа што на Скопје не му прилегаше да ја снимаат или да ја пуштат во промет разгледницата на која што наместо плоштад имаше ливада, чергари и по некоја колска кола. Тоа до неодамна се случуваше на главниот плоштад во метрополата на оваа земја. Постои разлика меѓу вас и нас почитуван господине Петров. Ние кога велиме  Македонија се фаќаме за срцето, а вие кога велите Македонија се фаќате за втрешниот џеб од сакото. 

Трајко Вељаноски: Благодарам.

Господинот Николов Марјанчо има реплика, повелете.

Марјанчо Николов: Господине Шутаров, ние денеска зборуваме за работата на министерката, не зборуваме за културата воопшто.  Вие ја знаете можеби како човек, ние ја знаеме како избран функционер кој му е даден мандатот да троши народни пари и притоа да носи одговорност. Меѓутоа кога веќе зборувавте во вашиот говор ништо не кажавте за министерката во одбрана. Збоувавте за културата и велевте дека она што вие го правите многу било значајно за македонската култура и споредивте еден пример во Париз со Ајфеловата кула кога се градела, сите биле против. 

Господине Шутаров, кога се градела Ајфеловата кула било нешто авангардно, во вашите проекти нема ништо авангардно, се е копија. Вие се фаќате за минато, за барок кој што не е македонска традиција. Јас не се разбирам многу во култура, лаик сум на таа област, меѓутоа што вие градите, бледи копии на нешто што е минато. Никој во светот повеќе не го практикува како стил. Дури и не се ни навраќа на тој ситл, па срамете се кога велите дека вие така ја штитите македонската култура и идентитет. Го уништувате. Што е автентично  тоа што го градите македонско. Нашите уметници светски позинати ќе ги спомнам некои, Унковски, Тоше Проевски, Милчо Манчевски, Симон Трпчевски станале брендови, затоа што се оригинални, имаат нешто свое, а не затоа што им фалела Филхармонија, или не знам некоја барокна зграда. Тоа треба да го подржувате и немојте да глумите патриоти за пари. Такви патриоти на Македонија не и требаат.

Втора работа, кога се пушташе театарот во Велес се стави камен темелник на 20 Мај. Свештените лица го опеаа. Знаете после што се случи? Се ископа камен темелникот, се уништи, затоа што беше направен набрзина за да се сликаат премиерот и министерката и сите луѓе што требаше да бидат таму. А велите дека сте партија која духовното го има во својата идеологија. Вие ни тоа не го почитувате заради маркетинг. Значи, два пати удиравте камен темелник на театар во Велес кој што требаше да биде завршен, оваа година да има театарска претстава, а сеуште е на ниво на карабина. Такви патриоти јас не признавам. Со таква реторика нема далеку да стасате. Има голема разлика меѓу ВМРО и СДСМ, а тоа е што вие лажно глумите штитење на македонскиот идентитет.

Трајко Вељаноски: Господинот Васко Шутаров има контра реплика,  повелете.

Васко Шутаров: Почитуван господине Марјанчо Николов, знам дека не ви е  фах културата, туку ви се фах парите и секогаш кога зборувате и за културата и за се друго, не можам, а да не откријам сласта за власта и тоа е единствено нешто од човековите карактерни особини што можам да ги препознаам кај вас и кај вашата пратеничка група. Не можете удолу толку длабоко колку што ние можеме угоре толку високо, за ваша жал. 

Трајко Вељаноски: Благодарам.

Реплика има господинот Томе Чинговски, повелете.

Томе Чинговски: Благодарам претседателе.

Почитуван министер, почитуван колега, јас навистина можам да упатам само честитки за вашиот говор, за вашата дискусија која што ја  имавте, добра, искрена. Меѓутоа, со репликиве докажавте дека темата ви беше промашена. Со самиве реплики докажавте дека апсолутно избегавте од ова денеска што треба да го правиме. Значи, темата е интерпелација на министерката. Многу малку кажавте во одбрана на министерката, не многу малку, скоро ништо не кажавте. Ако со вашиот говор сакавте да направите некоја споредба со актуелниот министер за култура, во тој случај многу погрешивте. Да се разбереме, овде имаме една интересна тема која треба од една страна вие да извадите аргументи зошто сте против она што ние денеска го имаме како барање, оставка на министерот за култура. Не се работи за тоа кој повеќе ја познава, или помалку ја познава министерката. Се работи за факти и аргументи кои што се извадени веќе во јавноста на кои што аргументи и факти министерот за култура се обиде да се спротивстави, меѓутоа безуспешно. Ние очекувавме од вас навистина да ви кажам како претседател на таа Комисија дека со против аргументи ќе излезете на тие тези, на тие аргументи. Добри се вашите говори, сите говори, не само овој последниот, меѓутоа, што кажуваат. Вие кажавте дека немате одбрамбен механизам, само тоа го кажавте, ништо повеќе. Ни свртевте низ културите низ цел свет. Да зборуваме за културата и како во Министерството за култура работат, како ги трошат парите на граѓаните. Дали тоа можете да го одбраните во овој момент? Јас нема да кажувам многу аргументи сега, затоа што ќе зборувам подоцна сум пријавен. Зборувам само за она што вие го кажавте. Мислам дека на таков начин, бегање од темата, бегање од актуелната тема само докажувате дека немате ниту еден аргумент во одбрана на Министерството и на мининстерката. Дајте, не сега со репликите да искористите она што го погрешивте во вашиот говор, најверојатно говорот ви беше за некоја друга пригода и сега го употребивте. Можеби и тука имате погрешено, но затоа ви честитам на вашиот говор. Но, употребете го на друго соодветно место. Овде ни требаат аргументи. Зошто вие ја браните министерката и Министерството за култура. Тоа кажете ни го.

Трајко Вељаноски: Благодарам.

Господинот Васко Шутаров има контра реплика,  повелете.

Васко Шутаров: Почитуван колега, се дури вашите говори личат на балони од мастика заради тоа што институциите на системот во кои што јас верувам се немаат произнесено. Таа метафора што би кажале вие, балони од мастика се дури личат вашите говори на балони од мастика, јас ќе се однесувам така. Имаме одбранбен механизам почитуван колега Чинговски. Тоа што Охрид на светската културна мапа е уште повисоко отколку што беше заради сите откритија, заради градбите, заради Уранија, затоа што на светската културана мапа е уште поголем центар. Не ни треба одбранбен механизам, нашите дела ни се најдобра одбрана. 

Трајко Вељаноски: Благодарам.

Тука ја прекинувам седницата.

Продолжуваме во 15,15 часот.

(Пауза од 14,15 часот)
(По паузата седницата продолжи со работа во 15,28 часот)
Трајко Вељаноски: Според редоследот утврден на координација, следен за збор и има збор господинот Тито Петковски, повелете.

Тито Петковски: Благодарам претседателе.

Почитувани колеги, излегов да ја поддржам оваа интерпелација, ќе кажам од кои причини, но пред тоа една дигресија.

Кога стануваше збор за отчетот на Владата за годишнот биланс за годишното владеење на Владта на господинот Груевски, некои новинари ме прашаа што мислам за Владата и за поедини министри, отворено реков, можеби и сте го прочитале, дека министерката за култура е една меѓу 20-те министри што заслужуваат моја поддршка, кои имаат динамичен однос според ресорот што го водат, чии резултати се конкретни, се гледа, станува збор за култивирана личност на која и прилега ресорот што го води и не сум го изменил тоа мислење до деновиве кога се случи тоа што се случува во Министерството и кога си го поставив прашањето што треба во Република Македонија на јавна сцена да се случи, па политичката одговорност да добие право на граѓанство. Да бидам поконкретен.

Малку сум разочаран, тоа не е ни битно, нели, заради моите очекувања, но мислев дека ќе соберете храброст и доблест достоинството да продолжите да го браните од три причини.

Првата причина е, има конкретна одговорност во вашиот случај, политичка одговорност, говорам за политичка, апсолутно не сакам да навлегувам во кривичната одговорност итн, за сите можни шпекулации. Вие сте министер кој водите конкретен ресор. Во тој ресор се случи да изгубат материјали и заради кредибилитетот на Министерството, функцијата што ја покривате и се разбира угледот на Владата, вие како човек што стои на чело на Министерството имате конкретна политичка одговорност.

Мислев дека ќе соберете храброст да кажете да, секој носител на функција греши, нема човек што не греши во животот. Нашиот народ вели не греши само оној што ништо не работи. Тој пак најмногу греши.

Значи, природно е и да се греши и да се каже да имам одговорност за таа работа, меѓутоа тоа ќе го надоместам на начин кој ќе го одбрани кредибилитетот на функцијата.

Второ, имате исто така конкретна политичка одговорност затоа што станува збор, барем она од медиумите, што го слушнавме од образложувачите на интерпелацијата, дека се земени пари во вид на хонорар, на награда итн, а се враќаат сега и тоа е конкретна одговорност. Добро би било да добијам одговор на прашањето дали е тоа вистина или не. Зошто тоа го поврзувам?

Некој спомна, денес еден медиум потсетува на една доблесна министерка, ама тоа не се случува во Република Македонија, ниту на Балканот, станува збор, во 2006 година министерката за култура на Шведска, само после 10 ден од сопствениот мандат, поднесува оставка на функцијата министер за култура под притисок на јавноста, од две тривијални причини. Првата причина е што не платила тв претплата и втората причина што не платила данок за дадилката. Значи, заради кредибилитетот на функцијата таа го вратила мандатот, ги вратила и парите. Се разбира, како на функционер и следувала и апанажа, се откажала од апанажата. Мислам, покажува на кој начин, на кое ниво е политичката култура во светот кон кој ние се стремиме. Ако е така, имаме обврска да градиме однос на одговорност кон политичката функција. За мене, нашиот устав предвидува таква корелација помеѓу моќта на функцијата и одговорноста за вршењето на политичката функција. Значи тој кој има права, овластување, моќ, има и политичка одговорност. Јас говорам само за политичката одговорност, ништо повеќе. Собранието врши политичка контрола врз работата на Владата и на министрите, а министрите одговараат пред премиерот и пред Собранието. Значи, легитимно право е ова Собрание да бара политичка одговорност за овие две постапки на министер кои што го прават недостоинствен да ја врши функцијата министер. Говорам за демократскиот свет со голема парламентарна култура, традиција, па ако сакате и политичка култура и пошироко.

И третата причина е, ќе цитирам еден, според мое мислење од корифеите како што некои сакаат да кажат, на македонскиот идентитет на бранители Блаже Коневски, еден од твоите колеги во една прилика го нарече, џуџето од Небрегово. За Блаже Коневски станува збор кој во една прилика рече дека културата е вистинското мерило, правиот репер за цивилизацискиот дострел на едне народ. Јас тука гледам, неговото мислење за Македонскиот народ, се разбира. Сега навистина би сакал да добијам одговор, која е вредноста, цивилизациска што Македонија го остава како културно светско наследство со Проектот Скопје 2014. Барем еден аргумент. Што тоа има, барем асоцира на традиционалната македонска архитектура, култура, дали има нешто што светот се натпреварува со футуризам, со нови идеи итн. Значи, вие како министер за култура и човек што стои на чело на ресорот и на тој проект барем според она што во јавноста може да се стекне впечаток, имате обврска да одговорите, кои се тие културни вредности и пораки, да речеме што објектите според својата архитектура, не говорам за културните содржини, ја праќаме надвор за цивилизацискиот дострел на македонската нација во овој момент. И што е тоа што ќе говори како еден културен идентитет целиот комплекс на Проекто Скопје 2014 што ќе говори за тоа на кое ниво е оваа Влада и овој народ што го води оваа Влада денес после да речеме 10, 15, 20, после 100 години. Ќе се заборави дека на чело на Владата бил Никола Груевски, ама ќе останат спомениците. Дали не смеевте тоа да го направите, тоа е друго прашање. Бидејќи се знае, зад проектот стои со глава премиерот. Ако тоа не е така, вие веројатно дека ќе имате и некој маневарски простор од тоа да побегнете и да кажете јавно што мислите вие како човек кој што е задолжен за културата во Република Македонија.

И конечно, мислам дека навистина должите и одговор, ако сето ова стои, ако сте зеле хонорар и го враќате сега, во Република Македонија да земете и позајмица, да земете кредит од банка го враќате со камата. Дали сето тоа е направено со камата, како што тоа го направила министерката што ја спомнав. Значи, јас не сакам да се служам со шпекулации, апсолутно не сакам да говорам за вашите заслуги во создавањето на македонската култура овие години кога сте вие на чело на Министерството, апсолутно не спорам тоа кој колку допринел досега во градењето и афирмирањето на македонскта култура, говорам за конкретна политичка одговорност како носител на јавни функции и ништо повеќе. Значи, би било добро навистина да добиеме одговор, дали во врска со овие трите фундаменти на кои го темелам своето сознание дека има тука политичка одговорност и треба да се одговара, дали тоа навистина сум во право, или не. И би сакал навистина да чујам, за да претпоставувам и некои други од пратениците кои што сеуште не се определиле како ќе гласаат и да се определи. За мене е неспорно дека во овој случај прво вие требаше да си поднесете оставка. Второ, премиерот, говорам доколку постојат сите тие, премиерот требаше да ве разреши. И трето, ако тие два претходни чина недостасуваат, тогаш Парламентот треба да усвои интерпелација за вашата работа како министер за култура. Благодарам.

Трајко Вељаноски: Благодарам. 

Реплика има господинот Живко Пејковски, повелете.

Живко Пејковски: Благодарам.

Почитуван претседателе, почитуван министер, почитувани колеги пратеници,

Господине Петковски? За жал, Македонија е млада демократска земја во која прво се осудува, а после се суди и докажува. Дали била политичка морална или материјална одговорност има институции во системот во кои што верувам и вие треба да верувате ќе оставиме тие да судат понатаму. Јас само благодарност до вас што и вие бевте дел од Владата на Република Македонија од 2006 до 2008 година и во почетоците кога се работеа проектите и кога почнаа да се градат сите проекти, не само Скопје 2014, туку и Македонија 2014. Секогаш кога ќе излезе некој крупен проект кај некого предизвикува восхит, кај некого сомнеж, а кај некого револт. Секој нов проект ја менува околината и секојдневието, ја нарушува монотонијата затоа што ништо не се случувало во Македонија. Затоа некој многу брзо се прилагодува, а на некого ќе му треба подолг временски период да се прилагоди на тоа, да ја разбере идејата, да ја разбере целта и поентата, зошто тој проект е направен. За жал, огромен број на туристи и странски граѓани кои што ја посетуваат Македонија побргу ја сфаќаат целта од многу наши граѓани. Меѓутоа, сигурен сум дека она што останува во наследство ќе биде восхит за некои идни генерации, ако ние не можеме да ја сватиме целта за која што тоа се прави во Македонија. 
Трајко Вељаноски: Благодарам. 

Контра реплика има господинот Тито Петковски, повелете.

Тито Петковски: Благодарам господине Пејковски.

Прво, заради вистината, дури бевме во Владата на Република Македонија ваков проект не постоеше. Второ, дали има сознание и јавно дека се изгубени документи од Министерството за култура. За тоа имаме сознанија и според кажувањето на министерката. Имаме ли тука конкретна одговорност? Имаме. Трето, околу вредноста на Проектот Скопје 2014. Мислам елементрано право е да ги праша Владата, власта, граѓаните во какво опкружување сакаат да живеат. Премиерот често пати говори дека за името кога ќе го прашаат некои, за тоа граѓаните мора да одлучат, ама барем да ги консултираше скопјани дали тоа го сакаат. Не само што не отиде на референдум, не направи ниту анкета, а сите анкети говорат на јавното мислење дека мнозинството скопјани тој проект не го поддржуваат, не се визионери. 
Трајко Вељаноски: Благодарам. 

Реплика има господинот Цветко Грозданов, повелете.

Цветко Грозданов: Благодарам претседателе.

Господине Петковски, очигледно е дека не ги следите најверојатно дискусиите до крај. Јас ќе спомнам дека само за она што беше Скопје 2014 година, да ве потсетам значи, изгласаните споменици на Александар Македонски, Филип втори македонски, на Дамјан Груев, на Гоце Делчев се изгласани во 2005 година од општина Центар, поточно од тогашниот совет на локалната самоуправа. Во тој временски период ќе ве потсетам, беше господинот Пенов, пред изборите, можете да проверите дека сето тоа е во тој временски период изгласано. Зошто тогаш не кревавте таква врева? Или затоа што немаа можност, сакаа, но не знаеја и не умееја како сето тоа да го направат. За разлика од нив оваа Влада знае. И искрено како премиер во сенка очекував од вас да направите одредена дистинкција во однос што е решение за формирање на работна група каде што се спомнува името и презимето на министерката Канческа во кое што децидно се укажува дека од точка 6: на претседателот на работната група што е именуван за државен секретар во Министерството за култура не му следува паричен надоместок за работа во работната група. Овде министерката нема земено никаков хонорар. Вие треба да направите господине Петковски една дистинкција каде што можете да видите дека награди следуваат на лица, поточно на лицето магистер Елизабета Канческа Милевска која што учествува на меѓународни конкурси кои што нормално за вложениот труд следи одредена парична награда. Но, големината на министерката во тој поглед е во тоа што се откажува и ги враќа и овие средства. За разлика од вас кои што не направивте ниту една дистинкција од она што се хонорари, што е она каде што имаме државен секретар во Министерството за култура и денеска воопшто не спомнавте господине Петковски, што се е направено. Јас жалам што на почетокот, вие сами кажавте дека имавте добро мислење и сето тоа било во ред и сте имале добар вокабулар во смисла на госпоѓата Елизабета Канческа Милевска. Но, познати сте по она што ги менувате многу лесно ставовите. Уште еднаш, немојте да подлегнувате под притисоците на Социјалдемократскиот сојуз наведувањето за одредени ваши позиции кои што ќе бидат понатаму доколку се согласите со нивните мислења. Размислувајте со својата глава. Благодарам. 
Трајко Вељаноски: Благодарам. 

Контра реплика има господинот Тито Петковски, повелете.

Тито Петковски: Благодарам.

Господине Грозданов, јас говорам само врз основа на факти. Никогаш не говорам на памет. Значи, еве го решението во кое што стои, за награда за госпоѓа Канческа магистер по европски студии 40 илјади денари. И факт е дека тие пари се пратени со сметкопотврда. Така ли е, или не е така? Не е така. Второ, јас воопшто не говорев за спомениците господине Грозданов, ако ме слушавте внимателно. Јас говорев, која е цивилизациската вредност на објектите, на архитектурата што денес ја гради оваа Влада пред светот. Со што Македонија се претставува? Одговорете ми.

И конечно, дали изгубените документи не е потврда, вие потврдивте само дека се изгубени документи за некои од проектите. Зад тоа вие стоевте, министерката стоеше на чело. Не можете да побегнете од одговорност, нема шанси. 
Трајко Вељаноски: Благодарам. 

Реплика има госпоѓа Соња Цветковска, повелете.

Соња Цветковска: Благодарам почитуван претседателе.

Почитуван колега Тито Петковски, ме изненадивте пред малку кога колегата Игор Ивановски ви даде што да прочитате. Тоа не е вашето ниво очигледно. Но, исто така, општо познато е дека ниту ви е во природа, ниту во идеологија да се грижите за народот и да зборувате за граѓаните и за цивилизациски вредности. Еве зошто? Внимателно како историчар ве слушав пред малку, тоа го сфатив како извинување пред македонските граѓани, бидејќи сепак, пројавивте морална и политичка одговорност, бидејќи опстојувате долги години на македонската политичка сцена и водите корени уште од комунистичкиот режим од бивша Југославија кога не беше удрен ниеден камен темелник ниту споменик во Република Македонија. Бевте долги години на македонската политичка сцена и водите корени од комунистичкиот режим на поранешна Југославија, кога не беше удрен ниту еден камен темелник ниту споменик во Република Македонија, па од таму веројатно зборувавте за културниот идентитет, сте еволуирале, тоа е добро и свесни сте дека не можеме да одиме во евроинтегративните процеси успешно да се интегрираме со европските цивилизации доколку имаме скокнато огромни урбанистичко историски фази во градбата на културниот и националниот идентитет кој е императив. Дури и европскиоте држави, иако сега градат т.н. наднационален или субнационален идентитет, тие си ги зачувуваат нивните идентитети..
Не дофрлувајте колега Игор Иваноовски, ќе имате можност да зборувате. Затоа ве повикувам јавно да се поклоните пред споменикот на Ченто, на чија личност, на чие дело му нанесовте огромна неправда. Имавте можност таа неправда да ја исправите од порано.

Инаку, она што говорите за градбите, кои сега се во нашето опкружување, не соодвествувале. Па почитуван колега Петковски, вие знаете дека територијата на Република Македонија има милениумска историја. Цивилација која опстојува со векови. Да кажеме една помлада држава како што е САД, практично која опстојува само 250 години има градби од различни периоди. Зошто на Република Македонија да и отсуствува тоа? Практично Владата на Република Македонија и Министерството за  култура ништо не му даваат сега на народот со овие градби, практично му дава сила и енергија духовна и материјална, пратично со ова Владата му го дава на народот тоа што вие сте му го земале, нешто што отсуствувало со децени и векови. Благодарам.

Трајко Вељаноски: Благодарам.

Господин Петковски Тито има контра реплика, повелете.

Тито Петковски: Почитувана колешке, ако мојата политичка кариера или моето опстојјување на политичката сцена зависи од вас, мене уште утре ќе ме нема или барем до сега ќе ме немаше. За среќа, не одлучувате вие. Дури граѓаните стојат зад мене мора да ме гледате овде, сакале или не. А кој ќе биде тука следниот мандат, да сме живи и здрави, па ќе се видиме.

Говорите што е направено во минатото во системот во кој секојдневно плукате. Па  нели гледате дека денес, не само денес, овие 20 години ништо не е направено во Република Македонија. Што рече еден мој пријател, вие не можете ни да го окречите она што ние сме го направиле, нема шанси.

И особено околу Ченто, проучете ги историите, ќе видете дека сум меѓу првите потпишан за рехабилитација на Ченто пред 30 години. Ајде проверете, еве има историја. 

Трајко Вељаноски:  Благодарам.

Господин Мукоски Крсто има реплика, повелете.

Крсто Мукоски: Благодарам претседателе.

Колега Петковски, навистина не планирав да ви реплицирам, меѓутоа бев поттикнат од самиот факт што со вашата дискусија ја признавте беспредметноста на оваа интерпелација. Значи две третини од вашата дискусија на фалевте министерката онака како што доликува и како што треба како вредна личност, како личност која што создала многу во делот на културата како област во Република Македонија  и има конкретни дела од она што го запаметив, така. Кога се фаќате за процедурата, за некаква, да преудицираме некаква кривична одговорност или морална или етичка одговорност, ајде да одговориме и на тие две три работи. Единствениот министер  можеби и од осамостојување на Република Македонија  до денес што сам побарал Државниот завод да дојде во нејзиното Министерство и изврши увид за работењето  на тековната година е Елизабета Канческа Милевска. Единствениот министер до сега, кажете ми друг пример, што самиот на некој начин поттикнал, односно ги повикал институциите во државата, МВР, судските органи итн., да констатираат дека недоставуваат одредени документи од тендерската документација. Елизабета Канческа Милевска. Тука е транспаретноста и отвореноста во работењето. На крајот ако сакате да ви кажам едиснтвениот министер кој шти не направил никаква коруптивна зделка, бидјеќи како лице што учествувало за одредени меѓународни проекти примила одреден хонорар и надомест што не морало да ги врати во Министерството, бидејќи не се работи за државниот секретар во Министерството за култура, туку се работи за Елизабета Канческа Милевска е таа што ги вратила средствата во Министерството за култура. И ако веќе сме толку доблесни колегата Петковски,  ако толку зборуваме, за етика морал итн., кажате ми вие, свеж е примерот зошто не побаравте одговорност од вашиот државен секретар во Министерството за одбрана кој што освен што имаше фалскификат диплома беше фатен на дело во коруптивна зделка. Зошто тогаш вие не  побаравте одговорност од неа и самите не сносевте одговорност. Ако така постапуваме, тогаш ќе ви веруваме на оние зборови што ги кажавте. Се друго се празни фрази. Благодарам.

Трајко Вељаноски: Благодарам.

Господин Петковски Тито има контра реплика, повелете.

Тито Петковски: Господине Мукоски, државниот секретар во Министерството за одбрана знаете и сами дека веднаш го разрешивме. Треба  ли за тоа нешто повеќе да се говори. Очекувам барем нешто слично ВМРО ДПМНЕ да направи.

Второ, околу ревизијата, самата министерка точно побара, барем според она што го слушнав од неа, немам причина да не и верувам, од неа слушнавме, меѓутоа, знаете ли кога ќе дојде државниот ревизор според програмат да го контролира Министерството? Не може кога сака. За 4 години. Вие тоа го знаете подобро од мене, ако не е така, еве кажете пред јавноста. 
Според тоа асполутно не говорев за тоа како министерката со нејзините постапки реков дека има основ на политичка одговорност и многу подоблесно ќе беше да се каже да, постоеја, згрешив, повелете правете што сакате, политички мислам околу одговорноста. Значи не станува збор за никаква дискредитација, она што му припаѓа на Собранието како надлежност. 

Трајко Вељаноски: Благодарам.

Господинот Котевски Никола има реплика, повелете.

Никола Котевски: Благодарам претседателе, почитувана министерке, 

Колега  Петковски, мило ми е што барем во два сегменти денес се разликувате од вашите колеги од опозицијата. Прво  во делот каде што кажавте и самите вие дека сте задоволни од министерката за култура се до оној момент додека не сте слушнале за таканареченото наводно исчезнување на документи од Министерството за култура. Значи, дали исчезнале или не ќе докажат органите  во една нормална законска процедура. Значи не би сакал да навлегувам во тој дел. Според мое мислење министерката за култура не е архивар во Министерството. Во Министерството има по систематизација и по опис на работни места луѓе задолжени кои што треба да ја чуваат документацијата. И мислам дека околу тој дел доста се зборуваше. Значи тоа е во делот каде што признавте дека министерката за култура одлично си ја извршува својата работа. И во вториот  момент каде што се разликувате од оваа денешна наша метларска опозиција и не излеговте тука со метла на говорница да мавкате. Мислам дека е и тоа позитивна придобивка затоа вие добро знаете дека тоа е промашена работа и девалвирање на Собранието на Република Македонија.

И трета работа како искусен политичар кој што го ценам затоа што ете 20 години сте во македонскиот Парламент, не ми е јасно што ви смета од Проектот „Скопје 2014“ и зошто вио смета. Што ви смета од изградбата на зградата на Македонската филхармонија, што ви смета во изградба  на зградата на Музејот на макодонската борба, што ви смета во изградба  на Стариот театар во Скопје, што ви смета во изградба  на спомениците на Даме Груев, Гоце Делчев, Ченто, на Гемитџиите, што ви смета изградба  на споменикот на Александар Македонски. Сето тоа е дел од нашата македонска историја, од историјата на овие простори. Мислам дека треба да дадете одговор на ова прашање.

И конечно разликата помеѓу нашите критики во позиција и вашите критики во опозиција се кога бевме ние во опозиција критикувавме зошто сегашната опозиција тогашна власт крадеше, а вие критикувате зошто ние создаваме. Тоа го  е многу битна разлика и тука се разликуваме во вкусовите. Вас можеби не  во се допаѓа тоа што го правиме ние, но ние создаваме. Конечно на изборите граѓаните ќе кажат дали е тоа добро или лошо.
Трајко Вељаноски: Благодарам.

Господин Петковски Тито има контра реплика, повелете.

Тито Петковски: Видете дека документација исчезнала тоа е факт, никој не го побива, ниту минстерката, значи имате конкретна одговорност. Дека се земени хонорари, тоа стои во решението. Дека се вратени сега и тоа стои со сметкопотврда. 

Трето што е многу карактеристично за ВМРО ДПМНЕ, не е осамен случај, па нели работиме 24/7 зошто хонорари. Па вие за тоа примате плата. Како ќе примате хонорари. Мислам  која е пораката кај луѓево, ние сме на власт и можеме да ја злоупотребуваме власта за проекти за кои што ние сме овластени надлежни и парите може да си ги делиме. Тоа е некоректен однос спрема гласачите. Затоа говорам, политичка одговорност има, не заговарам никаква кривична одговорност. Кривична ќе си кажат органите. 

Трајко Вељаноски: Благодарам.

Според редоследот утврден на координација  следен за збор е господинот Горан Минчев, повелете.

Горан Минчев: Благодарам претседателе, почитувани колеги пратеници, 

Минстерката за култура одамна требаше да си поднесе оставка и така нејзиниот чин ќе соодејствуваше  со функцијата што ја извршува односно со она што значи искрено поимот култура. 

Госпоѓо министерке очекував денес вие од оваа говорница на оваа  седница на оваа дебата, да си поднесете оставка и ја имавте можноста елегатно вака да се изметете и тоа требаше да го направите до сега и тоа многу елегатно метење ќе направевте.  Меѓутоа за жал,  тоа не го направивте и затоа ве повикувам и ве потсетувам дека сеуште имате време за тоа, сторете го тој доблесен  чин. За жал вие министерке Канческа тоа не го направивте и со тоа потврдувате дека соучесник  во корупциските скандали во оваа владеачка гарнитура. 
Почитувани колеги пратеници требаше на сите да ни биде јасно веднаш откако се откри дека и госпоѓата министерка е вработена во контроверзната фирма Аналитико АИ која претставува фирма за маркетинг услуги и дистрибуција на сим картички, дека и таа е дел од сценариото и план на тогашниот директор  Зекиров и нејзиниот вистински директор односно шеф Груевски за еден голем криминал, корупциски скандал како што е Проектот „Скопје 2014“. 

Затоа сакам искрено да ве прашам министерке, дали сето ова што го правите во Министерството за култура го научивте во Аналитико АИ? Дали таму научивте бесрамно да крадете од џебовите на македонските граѓани? Дали во тоа друштво таму научивте како се промовира туѓа култура со тоа што издавате книги и изданија за Тодор Александров? Дали таму научивте безгласно, скандалозно да ги спроведувате идеите на вашиот шеф Груевски и фамилијата? Дали таму научивте како да ги извртувате фактите, како да лажете, како бедно да продавате популизам? 

Се научивте госпоѓо министерке, само не научивте она што требаше, а тоа е како во овие 4 години да ја промовирате македонската култура, македонскиот иденитет и македонската држава. Вашето Министерство госпоѓо Канческа стана дувло на криминал и коруција, но исто така вие ќе бидете запамтени и  по нешто друго, со скандалозниот Проект „Скопје 2014“, ќе бидете запамтена како предизикувач  на разодорот во македонското ткиво.

Госпоѓо министерке, вашиот кредибилтет исчезна во мигот кога беше јавно презентиран аферата „Патриотска метла“, јавно бевте прозвана на криминалот на Груевски и во стилот на најголемите џепџии од холивудските криминални филмови ја уништивте документацијата за наместените тендери. Ова е таа документација која што е ваш документ, од Министерството за култура, каде што јавно признвате од ваши службеници дека недостасуваат или пак мистериозно исчезнале  14 тендери за Проектот „Скопје 2014“, тешки 20 милиони евра. Меѓу нив е и тендерот од Музејот на ВМРО, понатаму исчезнаа понудите на учесниците на два тендера за внатрешно уредување на Музејот на ВМРО, зделки тешки 8 милиони евра. И тоа не е се. Понатаму, станува збор за тендери за филхармонијата, за Театарот, за Триумфалната капија итн. Се мој до моега. Јасно е дека  и вашите градби се само параван  зад кој што бескрупулозно ги крадете македонските граѓани.

Сакам да ве прашам министерке, вие сте министерка за култура или сте министерка за градежништво. Ако сте министерка за култура, тогаш треба да знаете дека културата не подразбира само градење на мостови и на порти, туку и негување и почитување на некои духовни колективни вредности, како на пример  македонскиот јазик и немојте сега да ми кажувате дека искрено се грижите за македонскиот јазик, бидејќи тоа го докажавте со поместувањето на споменикот на Крсте Петков Мисирков,  творецот на македонскиот јазик и со тоа докажавте дека вие и Крсте Петков Мисирков за вас преставува само една саксија на цвеќе плус, бидејќи ако искрено се грижевте за македонскиот јазик, за македонската култура сигурен сум дека ќе најдевте подостоинствено место за Крсте Петков Мисирков отколку оние споминиците на шмизлите и биковит.

Излеговте срамно би рекол на една емисија второкласна „Јади бурек“ да ги покажате затворените кутии се некакви документи, демек тука биле во регистрите доказите и се било на место и потоа се повлековте и од вашата прес конференција и од сите овие докажи кои ги презентиравте односно мамевте. Се докажа уште еднаш и од вашиот документ и од МВР дека вие и на вашата прес конференција сте лажеле, таму биле само празни регистри за сликање налепени со проекти итн. Во нив немаше ништо, се беше изметено, за жал. Се надевам дека тоа не е вашата достоинствена презентација за сите овие проекти.

Ако вашиот углед и угледот на вашето Министерството како што велите биле загрозени сигурно тоа немапе да го правите во емисијата на Јанко „Јади бурек“, меѓутоа, тука се фативте во стапица, најајувајќи дека ќе барате одговорност од државните службеници кои се дел од Секторот за јавни набавки во вашето Министерство, а можам да ви тврдам со сигурност затоа што постојано тоа го правите така и сакате да го затворите овој корупциски скандал. Она што се нарекува истрага во МВР ве уверувам дека ќе биде фарса. Ве уверувам затоа што целта на таа истрага не  е да го најде вистинскиот виновник, туку сето да оди на грб на некој државни службеници, а не да биде на вистинската адреса за криминалот, а тоа  сте токму вие и вашиот шеф Груевски.

Госпоѓо Канчевска, сакам да ви нагласам дека и министерот за култура исто како и другите министри  од владеачката структура во една демократска држава се должни да работат во интерес на народот и државата. Со вашето арогантно тврдење дека нема ништо спорно, затоа што се работело за документи од поништени тендери, вие се ставате над интересите и довербата на овој народ. На јавноста и е мнигу добро познато дек еден од методите за криминал и корупцијата и местење на тендерите преставува нивното поништување, односно во вашиот случај не е поништување туку е пеплосување, вие сте мераклија на изразот пепел итн. Но исто така вие не постапувате затоа што законите за вас не важат, повторно ќе кажам и тоа го докажува целосно пеплосаната документација и за Проектот „Скопје 2014“, меѓутоа, и за 8 други тендерски постапки. За вас криминалот со преокти и надвор од Скопје 2014 е легален и легитимен. Тоа го кажувавте на вашите прес конференции. Овие ваши истапи се страшни и опасни за иднината на македонскиот народ и државаат и укажуваат на тотална неодговорност од ваша страна.
Министерке ова, погледајте добро, е каса прими, има многу ливчиња. Јас тврдам дека сите овие рпатеници денеска можеме да си пишеме по една каса прими, да си пополниме една пристојна сума на пари и да го викнеме Бранко Костовски, првообвинетито во оваа афера, да ни удри печат и да тврдиме дека ние сме дале пари во Министерство за култура. Меѓутоа постојано ви фали нешто, односно во овој случај круцијалниот доказ. Покажете извод од Министерство за култура кој што ќе докаже дека вие овие пари, кои што наводно сте ги вратле, во што јас искрено се сомневам, се ставени на сметката на Министерство за култура. Таков доказ немате, а ако имате таков доказ тогаш ќе утврдме во кој период се вратени средствата на сметката на Министерство за клтура.

Искрено министерке, жалам што навлеговте во еден ваков голем криминал, во еден корупциски скандал и најверојатно некоја друга власт ќе го каже своето мислење и жалам што најверојатно ќе бидете еден од првите патници за Идризово. Благодарам.

Трајко Вељаноски: На крај мислам ја згрешивте многу работата. Не треба. Колега Минчев ако на некому му посакуваш да оди на некое место, прво размисли сам за себе дали ти е тебе местото. Ве молам, па не треба. Мислам дека денешната дебата до сега беше за пофалба, но на крај вие со последната реченица, сиот труд денешен вие го упропастивте. (Дофрлање од место).

Па добро може некој друг ќе го посети, повелете. Јас не знам кој бил таму. 

Госпоѓа Матеска Цена, само ве молам не се заканувајте на други зашто не  е убаво за вас. 

Госпоѓа Матеска Цена  има реплика, повелете.

Цена Матеска: Благодарам претседателе.

Колега Минчев, ве следев со внимание и не можам да се изначудам на фактите и аргументите што ги изнесовте, а сакавте да ја испревртите реалноста. Како можете да плукате и да негирате сето тоа што се гради во Министерство за култура. Јас повторно ќе ви набројам дел од проектите што се реализираат, капиталнтие инвестиции. 

Спомен куќата на Мајка Тереза со 150 илјади посетители во овие две години. Музејот на вода, 130 тома македонска книжевност, илуминација на Скопската тврдина Кале, поставување на 35 склуптури во централното градско подрачје, понатаму санација на објектот во кој што е сместена националната установа Конзерваторски центар Гостивар, понатаму во тек на реализација се стариот Театар, концертната сала на Македонската филхармонија,  Театарот  Велес, Музејскиот комплекс на  Македонската борба, Турскиот  театар Скопје. Започна реализацијата на проектот Старата Скопска  Чаршија и еден куп други проекти кои што вие со самиот ваш анастап, со самиот ваш говор сакате да ги негирате, сакате да го оцрните тоа што се прави. 

И вие коелга Минчев ќе ми зборувате за скандали и корупциски афери. Јас повторно ќе ве потсетам за вашиот екс министер Благоја Стефаноски кој во четии очи склучи договор за тендер вредност од два милиони евра за објектот Пелинце и кога требаше да се прослави Илинден комплексот не беше сеуште дограден, а Министерство за култура во 2006 година и во текот на 2007 година мораше да доплати 20 милиони денари што останале недоплатени благодарение на домаќинското работење на вашиот министер. Или уште еднаш да ја спомнам аферата за склучувањето во четири очи во Битола со фирмите Херакли  Комерц и Бони Пром, кога во четири очи се даваат простории в Центарот за култура и тие наместо да се наменат за културни дејности тие повторно се наменуваат за угостителски цели. Зарем тоа е домакинско работење на вашите министри во вашата Влада. 

Не, господине  Горан Минчев вие со вашите наоди со оваа интерпелација сакате да се задскриете зад други работи, зад аферата Надеж, зад Перо Наков б.б. и на тој начин да ја замајувате јавноста. Но верувајте македонскиот народ реално знае да го процени тоа што е добронамерно и што се гради во негов интерес. Благодарам.

Трајко Вељаноски: Господинот Минчев Горан има контра реплика, повелете.

Горан Минчев: Благодарам.

Сега претседателе не ви мафтам со прстот, вака со грб ќе ме слушате, уште еднаш ве предупредувам да не ја користите позицијата која што ја имате таму. 

Трајко Вељаноски: Ве молам, не сакам да ме предупредувате.

Горан Минчев:Реплицирате на секој дискутант на СДСМ иронично. Откажете се од таквата  функција и бидете достинствен претседател на ова Собрание. 

Трајко Вељаноски: Вие бидете достоинствен на функцијата што ја имате.
Горан Минчев: Колешке, највероватно знаете дека новиот надимак на госпоѓата Кмческа е кеш, произведен од филмот Танго и Кеш. 

Ако за вас е нешто добро направено, дали тоа значи дека Музејот на ВМРО од најавени 4 милиони евра, ќе чини 10 милиони евра македонски народни пари? Дали тоа значи дека е добро 190 илјади евра да се даваат за рамки за слики. Па какви се тие рамки, златни? Дали е добро Ванчо Михајлов убиецот на македонштината да се дава за восочан фигура во Музејот на ВМРО, за срамота.

Трајко Вељаноски:  Благодарам.

Госпоѓа Стефановска Анета има реплика, повелете.

Анета Стефановска: Благодарам почитуван претседателе, 

Колега Минчев, ВМРО-ДПМНЕ еве го Музејот, сакам да видат сите што прави. Еве ја зградата за дигитализација на Библиотеката во Скопје. Еве ја Македонската опера да гледат сите какви убавини гради ова Министерство. Еве наспроти тоа вашата Влада Благој Стефановски екс министерот склучил договор во четири очи со фирмите Херакли Комерц и Бони Пром од Битола за издавање под закуп во Домот на културата на Битола на Грашевски, братучет на Радмила Шекеринска. Ова е од испитувањата на Благој Стефановски околу Пелинце на 3.12.2004 се откриваат и другите кривични дејанија негови.

Хари Костов што вели. Во четвртокот во Обвинителството своите докази за постоење на корупција во Владата во ваше време и презентираше екс министерот Хари Костов. Тој во средбата со обвинителот изјави дека претежно зборувал за случаите за корупција во Министерство за култура, во Министерството за транспорт и врски еден од нивните случаи бил и државниот серкетар во Министерството за одбрана Љупчо Поповски. Што се случува со одлуките на функционерите во време наа СДСМ? 
За Министерство за земјоделие, дали Петров во  Валандово со непосредни спогодби во четири очи, човек фирми им додели 78 хектари најквалитетно земјоделско земјиште на роднини, на близок роднина на Ристо Пенов скопксиот градоначалник и т.н. и т.н. Овде треба да се споменат и фирмтие на близок роднина на Јани Макрадули пратеник и координјатор на пратеничката група на владеачкиот СДСМ чиј братучед од Битола преку неговите фирми, Трговија  Макро, Шпедиција Макро и Макро ДООЕЛ во изминатите две години набавуваше резервни делови и материјали на  потребите на РЕК Битола.

 Во Време пишува. Минатата недела за РЕК Битола објави уште еден скандал, затоа што раководството на овој комбинат на тендер за набавка на леб ја избрало најскапата понуда и прифатило леб во 2005 година да плати 60 илајди повеќе од годинава. Поради ова раководството на Електростопанство на Македонија го разреши раководителот на сектор за набавки во РЕК Битола Панде Лазаров. Во овој случај го разреши и Љупчо Кузмановски директор на службата за јавни набавки. Сакате уште да ви читам. Во вашите редови кои се корумпираните, уште сакате? Благодарам имам и за понатаму да кажам, ќе си оставам малку и за понатаму. Благодарам.

Трајко Вељаноски: Благодарам.

Господин Минчев Горан повелете имате контра реплика.

Горан Минчев: Госпоѓо Стефановска, можеби сте го гледале филмот Враќање во иднината. Вие имате враќање во минатото. Денеска не говориме ние за Баге. Дај Боже да има министри како Баге ќе останеше нешто и во оваа држава. Денеска говориме за Бети Камчевска, денеска говориме за криминал во триумфалната капија 4,5 милиони евра, денеска говориме за криминал вложени пари на граѓаните во панорамско тркало, денеска говориме за пеплосана тендерска документација, архивирана, криминал, фали има кривични пријави. Еве како го разбира криминалот ВМРО-ДПМНЕ и Камчевска. Каси прими колеги, ливчиња за кои што ова аминистерка зимала парично надохнада и ги вратила божем во Министерство за култура. Вас ве должат пари, ама она има за сите. 

Трајко Вељаноски: Господинот Котевски Никола има реплика, повелете.

Никола Котевски: Почитувани колеги, присуствувавме на една можам слободно да речам безвредна дискусија од коелгата Минчев, во која што имаше еден куп навреди и немаше воопшто никаква аргументирана дискусија и тука мавташе со една метла. Мислам дека со таа метла треба да си го подзачистите криминалот во вашите редови. Да расчистите со криминалот и со носителите на криминалот во следниве афери: Пелинце, Надеж, Бачило, Резервни делови, Октопот, криминалот од матната приватизација. Значи со таа метла треба да си расчистите во вашите ссптвени редови, па пота да зборувате за наводниот криминал во редовите на ВМРО-ДПМНЕ . 

ВМРО-ДПМНЕ има подеднаков аршин во борбата против криминалот и корупцијата. И кон спствените редови, но и кон опозицијата. Но тој аршин го нема кај вас. Значи прво треба да зачистите во сосптвентие редови и да ја средите таму работата па пота да зборувате за другите. Затоа што вие немате кредибилитет да зборувате за криминал во владеачката гарнитура ако еден куп криминалци од поранешната Влада седат на раководни позиции од вашат аполитичка партија. 

И на крај, пошто гледам дека ви се специјалност метлите денес во Битола јавното претпријатие Комуналец распиша оглас за 10 метлари. Кој ќе се покаже од вас, ќе се потрудием, ќе ургираме да добие по едно работно место, значи ако доволно добро се покажете денес има 10 слободни места во Битола за метлари слободно можете да ги земете тие работни места.

Трајко Вељаноски: Колеги би ве замолил, колеги, ве молам колеги, мислам дека до сега беше дебатата, колеги би ве замолил, ве молам колеги, дебатата , колеги би ве замоли, денешната дебата беше на ниво, мислам дека не би требао сега да ја нарушиме. Тоа вака.

Како што му кажав на господинот Минчев Горан така му кажувам и на господинот Котевски Никола, викам дека несоодветни зборови не треба да употребува. Полека господине, полека. 

Господинот Минчев Горан има контра реплика, повелете.

Горан Минчев: Господине Котевски, ако мојата дискусија е безвредна вие како личност сте безвредни, бидејки се јавувате на реплика на безвредна дискусија. Сам себе се обезвреднувате. Вие господине Котевски во Битола сте синоним за криминал и корупција. Зошто? Зато ашто вашиот стрико потроши 1,5 милион евра за некаква индустриско зона која што не постои така наречена Жабени. И раката на ВМРО е долга. Го изметоа вашиот стрико, елегантно, е сега затоа ви препорачам земете една  метличка и вие изметете се од Парламентот.

Трајко Вељаноски: Благодарам.

Јас вака полно пати сум кажал кога наведуваме други добро ни е и се смееме, кога не навредуваат лошо ни е и се буниме. Јас упатувам апел до сите пратеници од било која  пратеничка група да внимаваме, сепак.

Повелете господине Грозданов Цветко имате реплика , повелете.

Цветко Грозданов: Благодарам претседателе.

Господине Минчев, искрено јас од вас и не очекував да ги разберете овие работи затоа што и немате некој кредибилитет да зборувате по однос  на она што се нарекува институција конкурс и она што се нарекува тендери и анекси затоа што вие со луѓето во четири очи ги склучувавте вие додека бевте директор тука на Службата за општи и заеднички прашања.

Сега кога веќе го прочитавме и она што беше излагањето и поднесокот за интерпелацијата, јас сакам да укажам на неколку работи. Зборувавте за немањето на целосна тендерска докумнентација за Музејот на ВМРО и кажувавте дека е, значи тука во истиот овој документ кој што ги имате вие точка 13 и точка 14 зборува и кажува дека нема само, од самиот тој, нема за набавка на проект значи за ентериерот. Тоа е од она што го имате и вае. Значи само за ентериерот, а ќе ви поднесам некои други работи, ќе ви укажамна тоа дека поништените копии, значи од таа тендерска постапка за  ентериерот ги имавте и бевте повикани ако сакавте да ги видите и да ги согледате.

 Укажувавте на тоа дека станува збор за вредност од некаде на 8 милиони евра, а сето тоа изнесува некаде околу 198 илјади евра. Но, подоцна обвинувате, значи ретерирате на ставовите и подоцна обвинувате дека сето тоа одма е  склучено во четири очи. Што ќе ви кажам дека не е точно, затоа што имате понуди повторни кои што се објавени, објави кои што кажуваат дека е поведена повторна постака за овие, значи тендери каде што нема, каде што викате дека нема, поточно каде што има, но вие се повикувате дека нема такви појави и можете да ги имате и вие до колку ги сакате, затоа што бевте лично поканети од министерката Еизабета Камческа Милевска, да ги согледате и да се соочите со вистината. Но, вашиот ментален склоп и матрицата е таква што вие одите само на тоа дека треба да се поднесе на некој интерпелации и ако треба на некој да му поднесеме интерпелација, треба да му поднесеме на некој што се најдобрите. И така почна да се одмотува клопчето во кое што прво на госпоѓицата сега госпоѓа  минситерка за внатрешни работи, па после на Елизабета Милеска Камчевска затоа што знаете дека во изминатиот период во областа на културата вие не направивте ништо и сега нема што и да понудите. Значи кога би понудувале, што би понудиле. Немате што  да понудите, затоа што вие немате можност, вие немате знаење, вие не знаете, едноставно парите што ги собирате од граѓаните да ги вложите во вакви културни споменици, да ги вложите во културата, во воздигнувањето на културата во идентитетот на македонскиот народ, но знаете да ги заробите и поточно да ги ставите во вашите џепови. Што е доказ за она дека немате право да зборувате за она што е објава поточно државната институција конкурс, затоа што во ваше време конкурсот беше непозната работа.

Трајко Вељаноски: Благодарам.

Минчев Горан има контра реплика, повелете.

Горан Минчев: Господине Грозданов околу кредибилитетот со една реченица, кој има кредибилитет. Прв пат човек со завршено фискултурно образование да зборува за култура како што сте вие господиен Грозданов. Онаков каков што сте, искрено, јавно признавте дека тој не е Музеј на ВМРО, туку дека е Музеј на ВМРО-ДПМНЕ, со тоа ја верификувате политиката на пробугарско крило во редовите на вашата партија, со самото тоа што Ванчо Михајлов ... 

Трајко Вељаноски: Ве молам, ве молам ќе реагирам. Ве молам седете на место. Седете на место.

(Дофрлање од место) 

Само момент. Мислам дека сите кои се овде во оваа сала се Македонци и ...

Горан Минчев: Не кажа така Љубчо Георгиевски дека сите се ваши.
Трајко Вељаноски: Не се сите, точно. Но не смееме ние, никој не ви дава право ...

Горан Минчев: Може претседателе...

Трајко Вељаноски: Ве молам, никој не ви дава право да удирате по национална основа. Најмалку треба во Собранието овде да се внесе раздор по национална основа.

Горан Минчев: Дозволете да завршам.

Јас останувам на своето тврдење за пробугарско крило. Зошто? Затоа што...
Трајко Вељаноски: Благодарам, заврши репликата.

Горан Минчев: Не заврши, како заврши.

Трајко Вељаноски: Заврши контрарепликата.

Горан Минчев: Не може. Затоа што таму го внесувате Ванчо Михајлов...
Трајко Вељаноски: Согласно Деловникот имам право, исклучете го. Благодарам.

Согласно Деловникот имам право затоа што се држите надвор...

Горан Минчев: Ма немој.
Трајко Вељаноски: Имам право. Ве молам, напуштете ја говорницата. Напуштете ја говорницата.
Горан Минчев: Имам 15 секунди,како тоа немам.

Трајко Вељаноски: Напуштете ја говорницата.

Госпоѓа Честоева Весела има реплика, повелете.

Весела Честоева: Благодарам претседателе.

Репликата сакам да му ја упатам на колегата Минчев во делот каде што упати една груба лична дисквалификација кон министерката за култура нарекувајки ја министер за градежништво, а не минситер за култура, цитирам „бидејки не се грижела за македонскиот јазик со тоа што дозволила преместување на склуптурата на Крсте Петков Мисирков“. 

Мислам дека на овие ефтини трикови, што имаат за цел само политички маркетинг, никој не ви верува.

Сакам да ве информирам колега Минчев дека Министерство за култура реализира низа манифестации што се за поддршка и на македонскиот јазик и на македонската култура. Да ве потсетам, ако не знаете во 2009 година се одржа манифестацијата Денови на македонската култура во САД, Њујорк и Чикаго. Во 2009 се одржаа Денови на македонската култура во Прага, па потоа во Виена. Поддржани се неколку саемски манифестации кои, за разликаод кај вас, во 2006 година беа одвоени бедни 350 илјади денари за некој саем во Болоња за литература за деца, ова министерство и оваа министерка подржа саемски манифестации во Франкфурт, Москва, Лајпциг, Париз, Болоња, Тирана и во Белград, за што се обезбедени 5 милиони и 610 илајди денари. Тоа го работи министерката за култура за поддршка на македонскиот јазик и македонската култура. Ви благодарам.

Трајко Вељаноски: Благодарам.

Господинот Минчев Горан има контра реплика, после ќе добиете процедурално.

Минчев Горан: Колешке, Љубчо Георгиевски кога ви одговара дека го направил Плаошник се китите со тие пердуви. Меѓутоа, кога ќе ви каже Љубчо Георгиевски дека во ВМРО-ДПМНЕимало пробугарско крило, тогаш негирате.

Јас само ги прецизирав фактите. Со тоа вие се гордеете. Не го негирате тоа.

Дали е факт дека слика на Ванчо Михајлов ќе има во музејот на ВМРО, како што го вика Цветко, ДПМНЕ? Дали е факт дека ќе иам восочна фигура на Тодор Александров? И на Мара Бунева? Тие кои беа крвници на македонскиот народ сега ќе ги ставите во музејот на ВМРО-ДПМНЕ. 

Инаку, на крајот, се надевам дека нема да ми ги скратите овие 10 секунди, господинот претседател Вељаноски, сакам да ве рпашам министерке Камчевска дали е платен данок на кешот. Редно време е да излезете со доказ.

Трајко Вељаноски: Благодарам.

Процедурално никој не бара.

Следен за збор е господинот Илија Китановски, повелете.

Илија Китановски: Благодарам господине претседателе.

Почитувани колеги, 

Денеска, на дневен ред е интерпелацја за работата на министерот за култура. Значи, интерпелација за работата на министерот за култура. Тоа значи дека не е на дневен ред она, како што претходно слушнавме од колегите, на кого личи министерката, ниту е на дневен ред што работела претходно и како тоа го работела претходно, туку интерпелацијата и според текстот што сами сте го срочиле колеги, значи интерпелација за работењето на министерката за култура во нејзината работа додека била министер за култура. И за тоа ќе се обидам да зборувам во наредните десетина минути, што ќе ми претставува посебно задоволство, затоа и се пријавив за дискусија, иако не сум некој посебен познавач на културата или на областите што ги покрива ресорот култура.

Многу е лесно да се зборува за работењето на Министерство за култура и на министерот во последните две години, затоа што во последните две години, со факти и со слики што ги покажуваат колегите, ги имам и јас тука, сами се уверија колегите од СДСМ дека во последните две години Министерство за култура изработило и направило толку проекти од областа на културата, во сите домени, колку што не е во претходниот мандат, ни во претходните 50 години не е направено во Република Македонија. Тоа се факти. Фактите и делата, колеги, остануваат. Зборовите се тие кои траат  ден - два и се забораваат. Но, делата остануваат. Е сега кога сме кај делата ќе ни треба веројатно многу повеќе од десет минути за да можам да ги набројам или да ги искоментирам што тие знашат иако сите добро знаеме што значат.

Прво, ќе почнам со спомен куќата на Мајка Тереза. 

Значи, претходните години, имаше еден  период кога Мајка Тереза во Република Македонија и во институциите и во владините и невладините беше доста вака непознаница или несоодветно третирана, така да изградбата на спомен куќата на Мајка Тереза е еден проект кој што доби и верифиакција во меѓувреме. Значи не е започнат, не е завршен, не е во завршна фаза или изградба, туку објект кој што станува препознатлив за Република Македонија. Објект кој што илјадници, стотици илјадници посетители претежно странци сакаат да го видат и да го посетат. Тоа е она што еден само од објектите кој што може да се види за кој што не мора да трошиме зборови, затоа што кажувам  зборовите бледнеат, ама делата остануваат. 

Друг таков проект и објект е Музејот на вода во Охрид, односно реконструкција на старата наколна населба, за која што не ние како политичари и како лаици од струката туку еминентни стручњаци експерти и од Македонија и надвор од Македонија, кажале, покажале и докажале дека во тој регион, во регионот на Охрид уште во пред десетици илјади години постоеле организирани човечки населби и тоа е исто така една работа што Македонија ја вбројува во земјите со ретко културно наследство. Меѓутоа требаше некој тоа да го афирмира и да го направи, да го изгради.

Друг таков проект кој што секојдневно посебно навечер можете да го видите кога ќе поминувате низ центарот на Скопје, односно кога ќе одите преку мостот Гоце Делчев или било каде во околината и кога ќе го свртите погледот кон тврдината Кале, ќе видите една, вака за мене, бидејки јас не сум од Скопје можеби вонвременска или вонземна убавина од тврдината Кале која што во изминатите години, децении беше да не речам ругло на главниот град на Република Македонија.

Исто така шетајки во тој дел на Скопје, јас како  човек кој не живее во Скопје многу ме изненади ревитализацијата и ревитализираната стара Скопска Чаршија, не само со објекти и со она што значи нејзина автентичност туку и со луѓе, со млади луѓе, со проекти, со живост, со флуктуација. Значи тоа во најдобрите времиња на старата Скопска Чаршија го немаше или може да се спореди само во тоа време во времето кога можеби мојата генерација студираше па имавме прилика да шетаме во старата Скопска Чаршија.

Понатаму, изградбата на стариот Театар која што е во завршна фаза. Концертната сала на Македонската филхармонија. Ова се објекти кои што даваат обележје на една држава, даваат обележје на  припаднциите на жителтие на таа држава и даваат едно чувство на гордост без разлика во кој стил се направени. Во многу држави во светот се правени објекти во разни стилови во модернистички, во готски во не знам какви. Значи, помалку е битно стилот и за тоа допуштам да дискутираат некои што се постручни и  покомпетентни од мене. Меѓутоа факт е дека и сега во  фаза на изградба чувството и изгледот е навистина прекрасен затоа што на тој простор немаше ништо, буквално ништо, нити уреден простор.

Музејот на  македоснката борба, комплексот на Музеј на македонската борба кој што за Република Македонија како релативно малда држава која што како независна држава постои едвај 20-тина години е битна работа, битна работа не само од аспект на национално чувство, зборам  национално за сите ители и сите граѓани на Република Македонија, туку и од туристички аспект, од аспект на она што значи било кој намерник, кој ќе го посети главниот град на Република Македонија, да има на најавтентичен, најдобар возможен начин, на визуелен начин да се запознае со она што значи кратка или подолга историја на граѓаните на Република Македонија, на Македонскиот народ во борбата за самобитност и своја независна и самостојна држава.

Свети Климентовито Универзитет на Плаошник, уште еден проект што овие, претходно што ги спомнав , во свое врме, додека беа градени, додека се градени се оспорувани, како што беше и Свети Кломентовата црква на Плаошник оспорувана.  Не е битно во чие време е започната градбата, во чие време е завршена, дали бил премиер Љубчо Георгиевски, Бранко Црвенковски или Никола Груевски, кој како ја користел, битно е  дека сите, сите влади, сите институции кога имаат нешто да покажат на еминентни гости го прават тоа со големо задовослтво, што е исправно, ги носат да ја видат таа прекрасна црква, тоа прекрасно здание на Плаошник. Тоа е најважното. Тоа сега Македонија го им аи тоа е најбитното. И самата изградба на Свети Климентовиот Универзитет на Плаошник што, според сите историски податоци е еден од првите европски универзитети е една добра работа, една благородна работа. Верувајте дека, уште еднаш ќе повторам, зборовите ќе избледат, но делата,објектите ќе останат. Ќе ги гледаме постојано и ние кои сме го гледале нивното градење и оние кои не го одобрувале. Верувајте, самите тие ќе ве демантираат во вашите тврдења.

Во своето работење Министерство за култура, под раководство на министерката за култура Елизабета канчевска Милевска направи и серија  реконструкции на сите, буквално на сите домови на културата низ Република Македонија, на сите поважни музеи низ Република Македонија, зборувам во внатрешноста. Исто така, посебно сакам тука да ј апофалам манифестацијата на Министерство за култура Топол културен бран, како човек кој доаѓа од внатрешноста лично бев сведок на неколку такви изведби што се случуваа во Кичево, сите градови во внатрешноста каде што, навистина, врвните културни настани од театарската, оперската, балетската дејнсот беа доближени до граѓаните кои живеат во внатрешноста, а немаат можност да уживаат во нив и сите овие работи се во време кога министер за култура е Елизабета Камческа Милевска. Можеме да дискутираме колку, таа како личност, во сите овие објекти има свој удел. Има. За проценти не можеме да зборуваме, но факт е дека има.

Ќе остане запаметен фактот дека сите овеи објекти се изградени во време кога минситер за култура била Елизабета Камческа Милевска. Тоа е сосема доволен аргумент за да министерката за култура и понатаму ја има нашата неподелена доверба. Благодарам.

Трајко Вељаноски: Господинот Бучковски Владо има реплика, повелете.

Владо Бучковски: Благодарам .

Колега Илија виес те, веројатно најискусниот меѓу овие коелги од ВМРО-ДПМНЕ кои добија задача да ја бранат министерката. Но, не сте коректен. Никој не вели дек асето ова што се гради го гради Бети Канческа Милевска. Го гради Никола Груевски. Да го одбележи својот период на владеење. Мислам дека е коректно, сега не ми покажавте дека имате солдиарност кон министерката и вие да ја поддржите нашата иницијатива. Бидејки не треба да гори Бети Канческа. Треба да гори тој кој смислил проекти што таа овде треба да ги брани и, бидејки не може да ги одбрани, некој од вас дава наредба да горат дел од документите. Затоа што таму, со вас можам релевантно да зборувам затоа што сте економист, бевте директор на ЈП за стопанисување со станбен и деловен простор и знаете колку чини квадрат на новоградба. Намерно ви говорам новоградба, независно дали е станбен, деловен или ваков простор, музејски или не знам каков. 

Неверојатно е и треба да кажете кој тоа го смисли, да ако во просек еден квадарат во Скопје, каде сакате, чини од 600 до 1000 евра, карабина, како можеше некој да направи тендер, каде што новиот Уставен суд квадарат ќе чини 7 илјади евра. Тоа го нема ниакде, никаде во овој момент во светот. Значи, не постои таква градежна оператива или таков материјал што може да се палти 7 илајди евра.

Второ, што е спорот? Зборуваше мојот помлад коелга Минчев, значи, не е спорно да градите музеј. Прво, рековте е на  ВМРО,  сега слушаме бил на ВМРО-ДПМНЕ. На ДУИ му кажувате на жртвите на комунизмот, па сте им дале некое крило и тие подготвуваат, не знам кого, Мефаил, Џемо, затоа што Мефаил и Џемо одговараат да бидат покрај Тодор Александров и Ванчо Михајлов. Мислам дека тоа навистина ќе биде спектакл ког аќе ги видиме сите на исто место.

Очигледно, тоа е проблемот. Друго е колку чини проектот. А за тоа , повторно е виновна министерката Бети Канческа Милевска. Оној кој го смислил, не може сега ние, условно речено, жената која ни ја нудите како жртва да прифатиме дека ќе го сопре гневот на сите оние кои гледаат како безмилосно ги трошите парите на граѓаните на Република Македонија. Затоа ве прашувам дали вие искрено сакате во оваа дебата да дојдеме до вистината? До вистинсктие виновници? А не да биде виновен архиварот, тој некој господин Бранко Костовски или во краен случај Елизабета Канчевска  Милевска. Да отвориме дебата кој сето ова го смислил и како можеше до ова дереџе да дојде Република Македонија.

Трајко Вељаноски: Господинот Китановски Илија има контра реплика, повелете.

Илија Китановски: Благодарам претседателе.

Господине Бучковски, овде не станува збор  да ја покриваме или скриваме, како да е некоја срамота. Сите објекти што ги наведов се гордост на Република Македонија, на граѓаните на Република Македонија и се дел од проектот во кој што, сигурно премиер на Владата е господинот Никола Груевски, а министер за култура е госпоѓа Елизабета канчевска, Милевска и таа како ресорен минситер, сигурно го има својот дел и својот печат како заслуга. Вие се обидовте во друга конотација да го пркажете дека некого истураме како жртва за нечии други проекти. Тоа се добри проекти и добро ќе биде  да завршат. Инаку не е коректно да  нагаѓате кои личности ќе бидат во Музејот на македонската борба. Ќе видием кои ќе бидат. Посебно не да набројувате личности кои не се длабоко упатени.

Трајко Вељаноски: Благодарам.

Господинот Макрадули Јани има реплика повелете.

Јани Макрадули: Господине Бучковски нема да го добиете одговорот бидејки ДУИ се решија и денес да молчат. 

Навистина денеска не сакам да ја дефокусираме темата и да зборуваме за архитектонската какафонија, каква што е спомен куќата Мајка Тереза, во која што е гревота што за Музејот на ВМРО имало 7 души во комисија, а во оваа 15 души. Неколку месеци што добивале надохнада, меѓу кои и минситрката со 40 илјади денари. Не знам дали знаете против архитектот на таа куќа е покрената иницијатива за плагијат, бидејќи тие птици што се таму закачени се автори на еден холандски архитект. Ама денес не е тема тоа. И уште нешто сакам да ви реплицирам господине Китаноски, јас си го почитувам минатото, за разлика од некои други политички партии не газам по минатото. Јас сум присуствувал 2000 година на промоцијата на господинот Ристо Пенов на Кале, осветлено, направено. Значи, вие не му присвојувајте нешто, не и го додавајте тоа на Канчевска нешто што господинот Пенов го направил.

И трета работа, јас не знам дали вас ви смета, или не ви смета Ванчо Михајлов, или Тодор Александров. Бидејќи вчера присуствував на војната на Фејсбук што се водеше, ја гледав каде што постарите членови на ВМРО-ДПМНЕ се бунат за она што се случило во Прилеп. Дали вас ви смета господине Китаноски тоа што во просториите на директорот на спортската сала во Прилеп под знамето на ВМРО е сликана Цеца Ражњатовиќ. Бидејќи еве, ниту вие, ниту јас, можеби се разбираме во култура, дали вие припаѓате на тие постари од ВМРО кои се бунат за сликата на Цеца со партискиот симбол на ВМРО-ДПМНЕ. Благодарам.

Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам претседателе.

Од место ќе реплицирам колку што е тоа можно за една минута. Значи, околу проектот, или околу куќата на Мајка Тереза. 150 илјади посетители го посетиле овој објект. Не е важно што мислиме јас, или вие за тоа и дали неколку архитекти, или експерти мислат дека е тоа архитектонска какофонија, или другите мислат дека е добар објект. Битно е дека посетителите, граѓаните ја посетуваат и има што да се види. Битно е дека е изграден објект, дека е изграден во ова време и дека е изграден во време додека министер во Владата за култура била Елизабета Канчевска Милеска. А инаку околу тоа кој под која и под чија слика сака да се слика, или каква музика обожава, тоа е личен избор и тоа навистина не би сакал да го коментирам. 
Трајко Вељаноски: Благодарам. 

Реплика има господинот Игор Ивановски, повелете.

Игор Ивановски: Колега Китаноски, ова не е дебата од областа на културата иако и за тоа сме спремни да разговараме. Можеме сите по малку што сме читале, ќе се повикаме на архитекти, на инженери и на трендови во светот и ќе разговараме за архитектура, за културни вредности итн. Но, клучното прашање е што оваа гарнитура на ВМРО-ДПМНЕ на чело со Канчевска во тоа Министерство ја злоупотребува културата лажно во име на перењето и крадењето на пари. Ве молам, објаснете ми како може на еден архитект да се дадат 600 илјади евра хонорари за изработка на Проект за еден споменик наречен Александар македонски. Како е возможно два лава да чинат 800 илјади евра кога готови лавови од тие димензии со таа тежина, во Кина во овој момент може да ги купите Франко Скопје за 100 илјади долари. Вие одвојувате 800 илјади евра и велите, па ние градиме. Господине Китаноски никој вас не ви дава право ако нешто чини пет денари вие да го наплатите 25, затоа што сте граделе. Е тоа е криминал затоа што трошите народни пари. Кога Канческа Милевска од свој џеб дома ќе си реновира, може да си купи што сака, тоа е нејзино приватно. Ама таа потпишува државни народни пари. И човек кој што земал, иако го знае конфликтот на интереси, не е законски да земаш пари како државен секретар и да членуваш во комисии. Заводот за ревизија има заклучок дека тоа е спротивно на законот. Антокорупциска за тоа има заклучок. Затоа  и ги разрешувавте еден куп ваши функционери од ВМРО-ДПМНЕ на почетокот на септември. Не е законски и не е етички таа да зема пари за членство во комисии. И откога ја фативме на дело, тогаш да рече: се извинувам не важи, сега ги враќам на каса прими без датум, без архивски деловоден број што може да го направи кога сака. Тоа е направено завчера. Јас прес конференцијата ја држев во два часот, а таа закажа итна прес конференција во 16,00 часот за да набрзина се спакуваат каса исплатите, да се покаже некоја сума и на крајот на краиштата да се покаже дека таа ги вратила парите. Ако сакала да ги врати, немала да ги прими, ако сакала да ги врати, ќе ги вратела преку сметка. Но ништо од тоа нема направено. Човек што прима пари спротивно на законот и практикува конфликт на интереси и кој што различно и упорно тврди дека не му исчезнале документи кои што се запалени во Комуна, нема кредибилитет да говори за било што. Ако вчера земала 160 илјади денари, утре може да земе милионски суми евра што се случува во пералницата на пари Скопје 2014. 
Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам претседателе.

Господине Ивановски, значи иметничките дела и нивната изработка не сум ниту компетентен ниту навистина можам да проценам колку вреди изведбата на уметнички дела. Знам само дека се избрани на конкурс каде што релевантни луѓе од нивната струка оценуваат кој би можел да биде изработувач на тоа уметничко дело. Но, избрани се на конкурс, за разлика од на пример мозаикот на Пелинце, мислам Пенушлиски го изработи и му беа исплатени некаде 800 илјади евра, таму немаше ни конкурс. Тоа е уметничко дело и во ред, веројатно толку вреди. Така што, тоа е одговорот на вашата реплика. 
Трајко Вељаноски: Благодарам. 

Реплика има госпоѓа Славица Грковска, повелете.

Славица Грковска: Благодарам.

Господине Китаноски прилично неуверливо се обидовте да ги презентирате дострелите во културата и покрај тоа што денес станува збор за нешто сосема друго. Вие ниту еден збор во вашиот говор не посветивте на она за што денес ја бараме одговорноста од министерката Канческа. Вие со ниту еден збор не се обидовте да кажете дали е точно дека е исчезната документација за 14 тендери, дали е точно дека недостасува тендерска документација за седум тендери кои се поништени, дали е точно дека за седум конечно важечки тендери, исто така е исчезната документацијата, дали е точно дека за 11 тендери недостасуваат понудите, за три тендери фалат конкурсните трудови што и за едните и за другите се клучни документи кои влијаат и за изборот и за реализација на конечната вредност на тендерот. Вие ни збор не кажавте за тоа. Притоа, заборавате дека за се ова СДСМ излезе со документи со кои аргументирано ви покажа и ви докажа дека е тоа така и уште повеќе имавме потврда и од самата министерка дека точно е дека недостига тендерска документација. Заборавате дека ако некој идеално да си ја врши својата работа, ако направи една грешка, особено од ваков ранг со енормно големи последици, тогаш мора да си даде оставка и да си оди од функцијата. Најдобриот функционер нека е, најдобриот раководител, најдобриот директор на претпријатие, кој и да е, ако направи една грешка, мора да одговара за грешката. Меѓутоа, вие денес не зборувавте за одговорност. Вие не чувствувате одговорност за злоупотреба на службената положба, не чувствувате одговорност за тоа што дефакто се случило, за што има потврда и од Министерството за култура, за што има потврда и од самата министерка. За тоа не слушнавме ни збор. Од вас слушнавме само за реконструкција на Кале, за куќата на Мајка Тереза, што патем речено и странците ја оценуваат како неверојатен кич кој не е во согласност со карактерот на Мајка Тереза и единствениот аргумент ви беше дека се е тоа избрано на конкурс. Тоа не е доволно. Во овој случај треба да зборувате за одговорност, да се однесувате како пратеник во Собранието на Република Македонија кој има обврска да го контролира работењето на Владата и да бара одговорност од сите оние кои ја злоупотребиле својата положба и не работеле согласно со законите на оваа држава. 
Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам претседателе.

Ќе се обидам колку што е можно во една минута да дадам контра реплика.

На почетокот од моето излагање кажав дека денес имаме интерпелација за работа на министерката за култура, за нејзиното работење како министер.

Тоа што сакате, додека била државен секретар за култура, и следувал надоместок, не го земала, го земала па го вратила, тоа е тема што можеби може да делува на нејзиниот морален интегритет, но факт е дека на крајот на приказната, не земала надомест кој со закон и следувал. Тоа доволно говори за нејзиниот морален интегритет и толку за таа приказна.

За документите, јас имам сознание повеќе од медиумите, има поднесено кривични пријави и тие кривични пријави се однесуваат за предвремено уништување на документација или за несоодветно третирање на документација, на не толку битна документација. 
Трајко Вељаноски: Благодарам. 

Реплика има госпоѓа Цветанка Иванова, повелете.

Цветанка Иванова: Благодарам.

Колега Китаноски вие сте слушнале за друга одговорност освен кривична, прекршочна, материјална и дисциплинска одговорност? Таа се вика политичка одговорност. Политичката одговорност е резервирана, условно кажано, за носителите на јавни функции и тие не мора ниту да се кривично одговорни, не мора да се дисциплински одговорни, ниту материјално одговорни, а сепак да носат политичка одговорнос. Навистина, кога ќе почувствуваат дека се политички одговорни, ако се доблесни треба сами да си дадат оставка или пак како што е во овој случај, Собранието да одлучува преку интерпелација. Тоа е политичка одговорност. Во овој случај не само што имаме политичка одговорност, во овој случај имаме и кривична одговорност, имаме и судир на интереси затоа што самиот факт што министерката како носител на јавна функција, државен секретар, примала пари за работи кои требало да ги изврши како државен секретар и со самиот факт што истите тие пари повторно ги вратила, се потврдува и кривичната, но секако и политичката одговорност. Затоа вие не сакате денес ниту еден, ниту министерката во својот одговор, ниту еден од двајцата пратеници од ВМРО-ДПМНЕ, кои досега говореа, да зборуваат за нејзината одговорност, или ни најмалку пак да ја одбранат дека таа е неодговорна. Затоа вие се определивте денес наместо да дадете одговор на главното прашање каде се парите од овие тендери, од оваа документација што е изгорена, зошто се земени па вратени овие пари, од каде се враќани, зошто вратени од џеб. Значи прашањата се јасни. Фактот што вие избегнувате да дадете одговор на овие прашања, значи дека потврдувате, во недостаток на аргументи, се она што го тврди опозицијата е точно и дека навистина министерката треба да си оди од оваа позиција затоа што навистина нема морален кредибилитет понатаму да ја води оваа институција. 
Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам претседателе.

За морална одговорност зборував, и за политичка но и за морална, што ќе се согласите е многу поголема и од политичката и од кривичната.

Елизабета Канлеска Милевска, кога не била министер и следувало да добие надомест за учество во проекти и не го земала тој надомест. Дали го одбила, дали го земала па го вратила, дали воопшто не го земала е помалку важно, важно е дека имала доволно морален интегритет за да одбие надомест кој по закон и следувал. Тоа е морална доблест и многу повисока од политичката, или евентуално од кривичната, бидејќи таква и не постои. 
Трајко Вељаноски: Благодарам. 

Реплика има госпоѓа Весна Бендевска, повелете.

Весна Бендевска: Благодарам.

Во жарот на борбата моите колеги го забораваат основниот симбол на денешната дебата.

Колега Китаноски, денес не говориме за културата. Ние говоревме, имаше точка за Скопје 2014, денес говориме за криминал и од денешната дебата треба да добиеме одговори на минимум четири клучни прашања. 

Прво, дали вас не ви е чудно што споменикот на Скендер Бег чини околу 70 илјади евра, поставен на Плоштадот, а за споменик со приближно иста големина, ист материјал, Канческа што сега бега, ама не ќе може да избега од правдата, исплаќала 10 пати повисоки суми. Тоа на Илија Китаноски не му е чудно? Вам не ви треба тој одговор. 32 милиони евра за досегашните споменици, како претседател на Комисијата за труд и социјална политика, на оваа стапка на сиромаштија, на оваа стапка на невработеност. Имате ли личен став дека тие пари кои се десетократно повеќе, ако судиме според Скендер Бег, може да се употребат за сиромашните и невработени граѓани.

Трето, знаете дека имаме во сила Закон за спречување на судир на интереси.

Дали на Илија Китаноски не му е чудно што тогашниот државен секретар учествувал во Комисија на ниво на елиминација на пристигнати трудови, а потоа истата личност, ама сега во рамките на Министерството за култура, одлучувала за победникот. Тоа е класичен судир на интереси. Дајте да не говориме за морална, етичка, кривична одговорност има, бидејќи одлучувала за пари, трошела неколку пати повеќекратно од она што чини еден споменик.

И конечно, сакам до вас едно лично прашање.

Долги години бевте директор на едно Јавно претпријатие за стопанисување со станбен и деловен простор, дали вие како директор во вашата кариера дозволивте палење на документација, макар и да била со поминат рок. Дајте да говориме за фактите и да утврдиме дека Елизабета Канческа, нема буквално да размислувам дека навистина таа го избрала трудот на Божиновски за оној срам на Скопје, не на Скопје, на името и делото и на величината на Мајка Тереза. Она е ругло и таа учествувала, дури и земала 40 илјади денари хонорар. Затоа дајте, престанете да бегате во, божем во водите на културата. Нашата интерпелација е мотивирана исклучиво од класичен криминал кој треба да се исчисти. 
Трајко Вељаноски: Благодарам. 

Контра реплика има господинот Илија Китаноски, повелете.

Илија Китаноски: Благодарам претседателе.

Повторно околу проценката или оценката на уметничките дела и на нивната вредност.

Колешке Бендевска, право да ви кажам, во 2001 и 2002 година кога разбрав колку чини мозаикот на Пелинце, дека чини 800 илјади евра, што го изработи Пенушлиски, без тендер, ми изгледаше многу скапо, ама јас лаик. После консултираф некои луѓе од сферата на уметноста и ми рекоа дека тоа е навистина вредно уметничко дело. Претпоставувам дека и вие кога ќе се консултирате со стручњаци и со експерти, нема да си дозволите ние овде да ја оценуваме уметничката вредност на тие дела и нивната финансиска компензација за тоа. 
Трајко Вељаноски: Благодарам. 

Следен пријавен за збор според редоследот утврден на координација е господинот Томе Чинговски, повелете.

Томе Чинговски: Благодарам претседателе.

Овие изминати 20 дена овде водиме жестоки дебати и почитуваните колеги од владеачкото мнозинство се трудат да наметнат некоја теза како во времето на СДСМ ништо не се градело, а за времето на владеење на ВМРО-ДПМНЕ се градело и сето тоа сакаа да го опишат со една реченица. Ние во наше време градевме, вие во ваше време крадевте. Меѓутоа, излегоа некои работи на виделина, што зад параванот градење излегоа и други работи,  за жал што јас лично да ви кажам право не сакам да поверувам, меѓутоа, гледајќи ги  овие докази и аргументи кои се извадени пред јавноста не само од пратениците на СДСМ, туку од  медиумите во Република Македонија, укажуваат дека треба да има еден голем сомнеж, треба да резултира со оставка на министерот за култура.
Некој се обиде да каже колку долго ја познава министерката, колку верува  во нејзините способности и квалитети. Да, јас можам да кажам дека можеби ја познавам многу и пред вас, сме имале многу добра соработка, тоа го почитувам, соработка  која траеше до 2008 година се додека не стана министер за култура за жал почитуваната Канческа.

Видете почитувана министерке, морам да ви кажам дека после една ваква афера не треба оваа седница да ја чекаме до нејзиното завршување. Совеста кај вас треба да преовлада и да си поднесете оставка. Не е начин, не е во ред оние раководители кои верувам вие сте ги поставиле сега поради некои ваши или наметната задачи кои резултирале со грешки на луѓето да им бидат поднесени кривични пријави. Можеби учестувале во сето тоа, можеби не, ние тоа не можеме да го знаеме. Да, точно, не повикавте да дојдеме во Министерството за култура да ги провериме документите, меѓутоа таа шанса вчера ја испушитвме. СДСМ кога ќе влезе таму нема да излезе. Вчера таа можност ја испуштивме, требаше да гласаме за предвремени парламентарни избори, ќе дојдевме, ќе ги разгледавме и ќе ги констатиравме сите оние аномали кои се случуваат во Министерството за култура. И овие парагон  блокчиња со кои сакавте да покажете дека средствата кои сте ги земале во изминатио период пред 3-4 години, пред 2 и пол години сега ги враќате на еден многу едноставен начин со каса прими. 

Сега еден мој совет до вас. Добро би било сега да поднесете и кривична пријава до тој што ги земал парите, а и до раководителот на тој сектот, затоа што со тоа ќе мислите дека ја избегнувате и таа одговорност и на  таков начин јавноста  можеби ќе ја пренасочите во друга насока, дека вработениет во Министерството за култура, сите раководители и сите вработени се нечесни,  оставува чесен само  министерот и никој друг. Треба да покажеме доблест, храброст, треба да излеземе пред македонската јавност, да им  кажеме дека не е така, дека невработените како што вчера еден, ми се чини беше прво обвинетиот, во медиумите кажа: никој луд тоа не би го направил, никој нормален тоа не би го направил. Се работеше за онаа тендерска документација која во  прво време вие кажувавте дека е тука, дека е комплетна и сега испадна наеднаш дека точно е, не само што ја нема, туку е и спалена. Човекот вели треба да сте луд тоа да го направите, ќе го пренесам сето тоа до надлежните релеватни институции во Република Македонија. Од сето што ќе произлезе се надевам дека јавноста и сите ние ќе бидеме информирани и ќе видиме за што станува збор.

Друга работа, сакавте да ни наметнете една теза со која тврдевте дека сето ова  што го градите е во  интерес на сите граѓани. Меѓутоа, огромен борј, преку 60% од граѓаните се изјаснија дека не е така, дека не се за Проектот „Скопје 2014“.  Добро е кога нешто се гради, добро е и за време на криза кога нешти се гради, меѓутоа, тоа нешто треба да им значи на граѓаните. Плоштадот го направивте како што еден колега вчера кажа гробишта, на мртвите им изградивте, а живите живи ги закопавте. Тоа мислам дека не е во ред.

Друга работа, некој денес тврдеше дека тоа е едно од највисоките достигнувања во културата. Ако преку изградба на споменици и на згради тврдите дека ја подигнувате културата на повисокото ниво во тој случај не само што самата се лажете, се обидувате сите нас овде да не лажете. Сите овие објекти, мојот колега претходно кажа и упати едно прашање до поранешниот директор на ЈП за стопанисување со станбен и деловен простор, праша колку чини метар квадратен. При тоа рече една бројка од 600 до 1000 евра на м2 што тврдам дека не е точно, карабина не чини повеќе од 350 до 500 евра, ништо повеќе карабина не чини од сето тоа. Во вашите тендерски документации гледаме дека квадратниот метар за карабина достигнува ништо помалку, ништо повеќе,  7000 илјади евра. Ве уверувам никаде во светот на најскапите локации било каде во Европа или пошироко земете м2 не чини толку. Меѓутоа, Министерство за култура и се е можно!. Зошто сакаме, зошто се обидуваме,  односно зошто се обидувате народот да го правите слеп при очи. Зошто еднаш не излезете и кажате ова го правиме само заради личен интерес и ништо друго, ова е еден голем параван зад кој сакаме сите ние да се скриеме, параван  зад кој што  до скоро ги убедувавте граѓаните дека е за доброти нивно дека го правите за да остане, а од друга страна гледаме дека сето тоа била само една голема маска со која маска неуспешно вие се покривате. Убеден сум дека за културата кога зборуваме тогаш треба да ставиме други приоритети. Тогаш споменците треба да бидат последното нешто во културата. Не кажувам дека не е добро нешто што ќе се изгради. Во Охрид некои работи се направија добри и јас тоа го поздравувам. Меѓутоа периодот кога се прават, кога се инвестираат таму средства е многу погрешен. Средствата треба да се пренасочат во друга насока, каде што ќе имаат благодет сите граѓани на Република Македонија, а при тоа не ќе се има и личен интерес. Овде во овие проекти задскриени зад културата имаат интерес само мал број на луѓе. Откако на сите ќе им доставите кривични пријави  во вашето Министерството тогаш не знам кој ќе продолжи да работи, дали тогаш ќе продолжите вие сами без раководители и без вработени кои ќе сакаат да го зачуваат лебот, достоинствено и чесно да го истераат вашиот мандат. Затоа предлагам  што побрзо заврши  вашиот мандат, тоа подобро за сите вработени.

Светлана Јакимовска: Благодарам.

За реплика е пријавен пратеникот Влатко Ѓорчев, повелете.

Влатко Ѓорчев: Благодарам.

Гледаме едне цело попладне каде постојано се зборува корупција, корупција, Министерството не работи како што треба итн.

Министерството за култура е дел од една институција што се нарекува Влада на Република Македонија и е важен сегмент во државната управа во Република Македонија.

Она што Република Македонија го има како резултат во изминатите 4 години, тоа е дека има пад на листата на  корупција од 105 место, во друштво на Бурунди, Мозамбик, Мадагаскар сега е на 62 место. Занчи ако ова Министерство, министерката за култура и целата државна управа,  беше толку корумпирана, толку проблематична и исцрнета, тогаш Република Македонија немаше да напредува за 40 и нешто места. Можеме сите ние да замислиме каква беше корупцијата во министерствата и во целата државна управа кога Република Македонија беше на 105 место.

Господине Чинговски, од СДСМ имало до сега тројца министри. Еден од нив е врвен  режисер, господинот Слободан Укновски, но мислам дека како министер не се снајде најдобро. Тоа што беше врвен работник во културата, еден од најдобрите режисери во  поранешна Југославија, тоа не значи дека беше и добар министер. Еден меѓу тие две години беше   министер и Ѓунер Исмаил. Што остана позади него, на што можеме да се сетиме на Унковски како министер, како режисер секоја чест, но што можеме да забележиме, еве ние како лаици, како конзументи на културата итн., не што можеме да се сетиме, на два години Унковски, на две години Ѓунер Исмаил и 4 години на Благоја Стефановски. Благоја Стефановски е еден од подобрите театарски работници, но релативно неуспешен министер, со понекое можеби добро дело, но генарално без било каков личен печат и голем  проект зад себе.

За Елизабета Канќеска Милевска, верувајте, ќе поминат 5 години, 10 или 20, ќе се заборават овие работи и сите овие работи што ги гледаме, сите работи за кои зборуваме, немо ќе зборуваат што и како таа направила и сето тоа ќе биде потстетник колку претходно не се направило, а колку сега се направило.

Светлана Јакимовска: Благодарам.

Контра реплика господинот Томе Чинговски,  повелете.

Томе Чинговски:  Благодарам.

Делата на тие министри од СДСМ што го спомнавте, ќе ги памтат уште генерации, генерации. Ви во сзамиот ваш говор кажавте кои се тие и вие уште се сеќавате на нив затоа што оставиле дела од областа на културата.

Ви се молам, визуелното, лавот, бикот, или било кој друг споменик брзо ќе се заборави, само што ќе остане тука како објект. Не е тоа од областа на културата. Да  не ги мешаме овие два поима. Вие ја заборавивте и претходната министерка, а оваа за час ќе ја заборавите, не е проблем тоа за вас. Треба да го истера само проектот и за ден ќе се заборави, а овие претходни министри на СДСМ генерации потоа ќе ги спомнуваат.

Светлана Јакимовска:  Благодарам.

Реплика има госпоѓица Марија Рашковска, повелете.

Марија Рашковска: Благодарам потпретседателке.

Господине Чинговски очигледно е дека нашите ставови по однос на прашањето за интерпелацијата, се радикално спротивни, нема изглед на ди ги доближиме истите. Меѓутоа  сосема јасно и очигледно е дека ние нема да дозволиме да замине госпоѓата министер од иоваа функција заради афирмацијата на мекедонскиот јазик преку многу проекти, за зачувувањето на македонскиот фолклор преку многу проекти заради санацијата и рекострукцијата на многу домови на културата ширум целата република, заради зачувувањето на нашата историја од аспект на културата. Верувам дека  ќе се согласите со мене дека сето тоа беше малку повеќе запоставено во еден период од пред неколку години.

Меѓутоа, на крајот од мојата реплика сакам да изразам еден восхит од тоа што имавте доблест да ги признаете и да ги поздравите добрите проекти за вашиот град Охрид што ги има спроведено Министерството за култура на чело со госпоѓата Канческа и затоа сметам дека вие како граѓанин на Охрид и како пратеник од Охрид, прво не требаше да се потпишете на оваа  интерпелација. Но имаме време во 24 часот, јас искрено се надевам дека во името на вашите граѓани вие ќе го промените својот став.

Светлана Јакимовска: Благодарам.

Контра реплика господинот Томе Чинговски,  повелете.

Томе Чинговски:  Благодарам.

Почитувана колешке, да, ќе фалам  проектите коисе за Охрид и се што е за Охрид ќе гоподржам без разлика од која страна доаѓа. Меѓутоа да не заборавате дека најдобрите проекти беа во времето кога СДСМ беше на власт и претходната министерка од ВМРО  Ганка, што не сакате да ја спомнете. Плаошник е во тоа време изграден  и тоа е за поздравување. 

Зачувување на фолкорот, многу проекти. Кои се тие многи проекти, еден најброите, или за јазикот, за било што. Еден проект кажате. Немојте така во се молам, да бидеме искрени пред јавноста и за себе.

Светлана Јакимовска: Благодарам.

За реплика е пријавен пратеникот Соња Цветковска, повелете.

Соња Цветковска: Благодарам.

Колега Чинговски вашето излагање очигледно беше со една посмирена интонација, како и секогаш, но сепак во вашата дискусија провејуваат невистини низ се она што е својствено за вашата идеологија.

Спомнавте дека не било битно изградбата на спомениците за културниот индентитет. Зарем вам не ви отсуствуше споменикот на Ченто, на Даме  Груев, на Гоце Делчев, на Гемитиџиите и др. зарем сега вие не сте горди  и не се чувстувате посигурни и како такви да одиме во Европа со тие наши национални обележја.

 За Проектот „Скопје 2014“ искажавте една голема невистина дека граѓаните не дале подршка. Тоа беше набележано во програмата како одејно решение и граѓаните во 2008 година гласаа за тоа. И сега граѓаните го поздравуваат проектот, гледаат дека тоа што им недостасуваше со децении го имаат во своето опкружување. За истиот проект испочитувани се сите законски прописи, од идејните решенија до тендери за изведувачи за што всушност вие сега ја обвинувате министерката. Можевте елегантно да отидете во Министерството и да се уверите во тоа. 

Мене лично што ми недостасува. Еве на пример во Куманово каде вие со децении сте на власт, освен плоштадот што го унакажавте, извадивте квалитетни плочки и ставивте нешто налик на плочки и споменик на Батко Ѓорѓија кој сеуште се вика Нова Југославија.

Ми смета распиништвото на локалната власт каде во околните кафеани, на големо се зборува во Куманово, се трошат народните пари, се прават цехови од 20, 30, 50 илјади. Како може да си дозволи локална власт, еве ќе го спомнам Денот на жената 8 март, градоначалникот на сите вработени во општината да дели бонови од 5 илјади денари за општинарките од СДСМ да отидат  и да си купат се што треба од Лиска. 

Светлана Јакимовска: Благодарам. 

Контра реплика господинот Чинговски Томе, повелете.

Томе Чинговски: Благодарам. 

Почитувана колешке, вие сте историчар ако не се лажам. 

Прво спомнавата дека била смирена мојата дискусија. Душава ми знае каква е мојата дискусија. 

Јас се трудам само да бидам смирен. Едно да ви кажам и јас сум за споменици, вие како историчар треба да знаете дека државава имаше, можеби мал број на споменици. Можеби и требат во секој град. Значи кога се гради треба да се гради во свое време и на свое место. Што ќе личи плоштадот кога ќе се финализира, на што ќе личи? На Гробишта. Па верувајте ми мртвите ги извадовте живите живи ги закопавте. На ваков начин живите ги закопувате секојдневно. 

Светлана Јакимовска: Благодарам. 

За реплика е пријавена госпоѓа Честоева Весела, повелете.

Весела Честоева: Благодарам потпретседателке. 

Колега Чинговски, јас морам да констатирам дека не смирен туку дека имавте еден депресивен говор, од кој што можеше да се добие впечаток дека ви е криво зошто македонската јавност го дели нашето мислење, дека Владата на ВМРО ДПМНЕ гради во чиј сегмент е и Министерството за култура. Дека тоа е така ќе направам една компаративна анализа. Само за спореба господине Чинговски. 

Владата на СДСМ во периодот 2002-2006 одвои бедни 6,5% од вкупниот буџет за разлика од вас владата на ВМРО ДПМНЕ во периодот 2006-2010 година, процентот изнесуваше 40,2%. Или во делот од кој што доаѓам јас, археологијата, буџетски средства кои што се одвоени средства за археологијата, во вашата Влада господине Чинговски од 2002 до 2006, беа одвоени 7,5 милиони денари. Дали знаете колку се одвоени со буџетот во периодот 2006-2010. Господине Чинговски 278 милиони денари. Тоа се факти господине Чинговски. Ви благодарам. 

Светлана Јакимовска: Благодарам. 

Господинот Чинговски Томе контра реплика, повелете. 

Томе Чинговски: Вие правите психоанализи како археолог. Тоа утре ќе го правите, утре имаме таа тема. 

Мене колешке ми е криво што минситрката за еден ден учество во Комисија, земала онолку пари, колку што вие земате за цел месец. Вас не ви е крив? На граѓаните не им е криво мислите? За еден ден учество во КОмисија, министрката земала 40 илјади денари, колку вие овие три недели само работите по 24 часа. Вие што земате за цел месец, или за едно 10 члено семејство со просечната плата колку што земаат за цел месец, толку за еден ден зела министерката. По сликовите да ми објасните. 

Светлана Јакимовска: Благодарам. 
За реплика е пријавена госпоѓа Стефановска Анета, пвоелете. 

Анета Стефановска: Благодарам почитувана потпретседателке. 

Мојата реплика према Чинговски ќе се однесува на тоа што би сакала најпрво да му кажам колку е направено за неговиот град Охрид, што сите снимки и слики јас мислам дека е најмногу срамота вие да реплицирате и да кажувате лошо за нашата министерка. 

И сакам да ви кажам дека добро е да пофалите нешто, барем нешто да признаете реално пред граѓаните дека никогаш во историјата повеќе подобро не се изградило особено во градот Охрид, најдревниот град во Република Македонија. Ако вас ви го пишале тоа што го кажувате, мислам дека не е добро да го читате и со подготвени говори да одите, бидејќи сепак реалноста треба да преовладува почитуван колега. 

Јас се извинувам ама од Сугаревски, потпретседателке не можеме да зборуваме овде, цело време толку некултурно, а зборуваме за култура. Па не можам да сфатам. Господине Сугаревски на што личите. 

Почитуван колега Чинговски, мислам дека сепак овој пат треба да се тргнете од она што е партиското и реално околу културата треба да се надминеме и надполитички да размислуваме и треба барем вие да кажете она што е добро и законито работење во Министерството за култура за прв пат се случува од како е оваа Влада, а особено оваа министерка. Благодрам. 

Светлана Јакимовска: Благодарам. 

Контрај реплика господинот Чинговски Томе, повелете. 

Томе Чинговски: Колешке Анета, добар ден и пријатно. 

Ви велам добар ден, затоа што тоа што го побаравте од мене, јас убаво одговорот го имав. Сето она што е направено за Охрид го пофалив. 

Светлана Јакимовска: Благодарам. 

За реплика е пријавен господинот Пејковски Живко, повелете. 

Живко Пејковски: Благодарам почитувана потпретседателке, почитувани колеги, 

Господине Чинговски, вие сте реален човек и ве замолувам додека не се докаже одговорност према надлежните институци, обвинителство, студии, не е фер предвреме да осудуваме. 

Ако судиме врз основа на коментарите од медиумите, користејќи ја и едните и другите нивната поделеност, ќе стане и обвинители и судии. Мислам дека не е тоа нашата работа. Наша работа е да дебатираме, да разменуваме свои мислења, штитејќи ја презункцијата на невиност, не само наша, туку и за сите за кои зборуваме. Верувајте дека говорницата трпи се и навреди и добри говори и добри реплики и сето тоа останува да се памети. Тоа е ваша девиза. Затоа, за одговорност да оставиме надлежните институции да ценат, да судат.

Напорите на Министерството за култура и Владата на Република Македонија, не само оваа Влада туку и претходната Влада, за прикажување, докажување и презентирање на македонското културно богатство, македонското културно наследство пред Европа и светот, треба да се поздрават. Верувајте нема такви пари со кои може да се купи или пак недај Боже да се сокрие историја, култура, традиција. Тардиција на една нација. Јас знам дека вас и мене цел свет да ми го подарат, нема да продадеме ниту една историска вредност на Македонија. Тоа е свето исто како и верата. 

И на крај, се што е направено не е за потценување се има своја вредност, треба да помине време, за оние кои сега не можат да се навикнат. Ќе се навикнат и тие на сите промени во околината и сите квалитетни промени во нивниот живот. 

Светлана Јакимовска: Благодарам. 

Контра реплика господинот Чинговски Томе, повелете. 

Томе Чинговски: Колега Живко јас уште на почетокот на мојот говор кажав дека не сакам да верувам дека сето ова е вистина. Меѓутоа како што излегуваат документи не само јас што верувам, целата македонска јавност верува дека е вистина. И тоа треба да се докаже. Ако се поднесе оставка, видите во културните земји само за претпоставки поднесуваат оставка, а не за факти. Овде веќе имаме се работи за факти. Јас и препорачат на министерката да го смени советникот, кој што ја советува на ваков начин да се брани, што повеќе се брани, повеќе се закопува во песок. И не може да излезе. 

Друго почитувна колега, јас вие и сите овде присутни, треба пред нашите граѓани што за нашиот мандат сме сработиле, дали имаме некакви резултати постигнато. Дали во нашиот мандат додека ние сме биле пратеници сме поддржале некој проект кој што е од општ интерес на сите граѓани. Културата не се спомениците. Културата се делата кои што еминентни писатели ги оставаат зад себе. Музичари ги оставаат зад себе и ред други уметници. Благодарам. 

Светлана Јакимовска: Благодарам. 

За реплика е пријавена госпоѓа Матевска Цена, повелете. 

Цена Матевска: Благодарам потпретседателке. 

Колега Томе слушајќи го вашиот говор почувствував како да не доаѓате од Охрид. Па вие колега Чинговски мислам дека треба да упатите благодарност до Министерството за култура и до министерката за култура госпоѓата Елизабета Канческа Милевска, бидејќи од 2006 година па натаму Охрид како лулка на културата, навистина го зазема тоа значајно место, што не беше случај до тогаш. 

Колега Томе, јас ќе ве потсетам на сите проекти кои што Министерството за култура ги реализираше и инвестициите што ги вложи за Охрид, за Охрид да го добие значајното место како културен град. Инвестиции беа направени за реконструкција и обновување на покривот на Центарот за култура Глигор Прличев - Охрид. Вработувња и покачување на платите во националните установи. Фестивалот Охридско лето во изминатите 4 години, односно од 2007 до 2010 година буџетот на установата е зголемен за 65% во споредба со буџетот од 2006 година. Колега Томе Меѓународната конференција за меѓуцивилизациски и меѓурелигиски дијалог во 2007 и во 2010 година беше одржана во Охрид. Таму ги посетија врвни уметници, политичари од светски калибар. Тоа е доста значајно за Охрид. 

Потоа проекти од областа на заштитата на културно наследство. Во периодот од 2007 до 2010 година на Плаошник се реализираа обемни систематски археолошки истражувања. Тоа е гордост за Охрид. Камен темелникот на Св.Климентовиот универзитет беше псотавен на денот на државноста 8 септември 2010 година. Во ноември 2010 година беше свечено отворен музејскиот комплекс Музеј на вода. Во периодот од 2009 до 2010 година Министерството за култура потпиша Договор за реализација на донаторски средства од амбасадорскиот фонд на САД во Република Македонија за реализација на проектот конзервација, реставрација и ревитализација на комплексот Св.Богородица Перивлепта. 

Колега Томе Чинговски, дали знаете вие дека Центарот за култура во Охрид во 2006 година беше хендикепиран, сметката беше блокирана, не можеше да се исплатат сметките за електрична енергија, не можеше да функционира Центарот за култура. Мораше да се исплатат долговите што ги остави вашиот кадар поставен од вашата партија, а понатаму да може Центарот за култура, правилно и потполно да ја реализира својата програма. 

И уште нешто би сакала да кажам во врска со хонорарите што ги спомнувате за министерката. Во Комисијата каде што таа учестуваше како државен секретар тогашниот министер за култура, со решение како награда и ги дава тие средства. Може да и ги даде тие средства. Но таа како државен секретар се иззема, не ги зема тие средства. Понатаму тие средства ги добива како стручно лице во Комисија за идеен проект на музејскиот комплекс. И тогаш како стручно лице, рамо до рамо, со стручњаци архитекти од светски ранг, таа повторно тие средства ги враќа и не ги зема. 

Светлана Јакимовска: Благодарам. 

Контра реплика господинот Чинговски Томе, повелете. 

Томе Чинговски: Сте знаеле да читате за Охрид. За Крушево што не кажете збор.

( Реакции од место) 

Може времето да ми го вратите. 

Светлана Јакимовска: Ќе ве замолам колеги да не се  дофрла од место, да го сослушаме господинот Чинговски Томе. 

Томе Чинговски: Почитувана колешке, тие проекти не се од 2006 до 2010. Дел од тие проекти се многу порано почнати. Јас кажав дека од 1998 до 2002 се направи плаошник. И тоа го поздравив, вие го заборавивте тој период. Нешто избришан ви е од меморијата. Имате многу други проекти кои што се направени. 

Друго за дуплирање на буџетот на Охридско лето, секоја чест. Меѓутоа за квалитетот на Охридско лето да позборуваме. Со дупло зголемен буџет, а три пати послаб квалитет. Тоа што значи колешке? Ајде кажете сега викајте од место. Немојте ви се молам, нешто што не знаете вие за Крушево, два збора немате кажано, сега за Охрид мене ќе ми држите лекции. Се што е добро, секој го поздравува, и јас ги поздравувам добрите проекти, не се срамам од тоа и горд сум што во Охрид се прават такви проекти.
Светлана Јакимовска: Благодарам. 

За реплика е пријавена госпоѓа Димеска Катерина, повелете. 

Катерина Димеска: Благодарам почитувана потпретседастелке. 

Би сакала да се јавам за реплика на дискусијата на колегата Томе Чинговски, кој во неговото обраќање истакна дека некои работи се направија добри во Министерството за култура. Јас би сакала да потенцирам не дека некои туку многу работи се направија добри и во таа насока би сакала да потсетам за проекти кои што се реализираа токму во мојата општина односно во општина Прилеп од каде што доаѓам. 

Тука би морала да го споменам еден од најзначајните фестивали во Прилеп, кој традиционално се подржува од Министерството за култура. Фестивалот Војдан Чернодрински, кој што слободно можеме да кажеме дека во 2007 година, фестивалот успеа да го врати своето реноме и доби значителни награди во своите активности. 

Посебно би сакала да го спомнам и Стибера во прилепско каде што во периодот од 2008 до 2010 година, на овој локалитет Стибера, се одвиваа обемни системски археолошки истражувања, со кој се овозможи соодветна научна валоризација на локалитетот со што се создадени услови за негова научна и комерцијална презентација. Не е добро да не се спомене исто така и Зрзе, затоа што во изминатиот период во овој манастирски комплекс беа извршени големи археолошки истражувња, кои што резултираа со пронаоѓање на Монашката населба од Втората половина на 9-от век во Бигорната карпа и старохристијанскиот комплекс со базилика  и стара гробница кои што датираат од 4, 5 и 6  век. Се изврши реконструкција исто така во овој манастирски комплекс и на Владичкиот конак, а следната година треба да отпочне реконструкција на Монашкиот конак. 

Почитуван колега мораме да го споменеме и манастирскиот комплекс Трескавец во Прилеп, на кој што се одвиваа систематски, археолошки истражувања кои што овозможија собирање на податоци за овој сложен комплекс од различни градби, урнатини и доградби. Имаме многу кратко време, манастирот Св.Никола во Манастир и многу други активности. Значи многу работи се завршија од страна на Министерството, така да не е соодветна констатацијата дека се завршија само некои проекти. 

И заради тоа, не е добро денес да има интерпелација на министерката. 

Трајко Вељаноски: Благодарам. 

Господинот Чинговски Томе има контрареплика, повелете. 

Томе Чинговски: Благодарам почитувана колешке, 

Сето она што го говорев дека голем дел од проектите се параван за она што се случува во Министерството за култура вие го потврдивте. Мислам дека вие имавте поубедителен говор и од мене и од сите пратеници на СДС. Успеавте и македонската јавност да ја убедите дека она што го зборуваме ние е вистина. Благодарам.

Трајко Вељаноски: Благодарам.

Следен за збор е госпоѓа Флора Кадриу, повелете.

Флора Кадриу: Почитувани, мислам дека треба да се истакне фактот дека тоа со што ние денеска, како граѓани на Република Македонија се соочуваме и што нешто треба да не вознемири е тоа што нашето општество поминува низ еден процес на рефрагментација. Модифицирањето на границите на идентитетот и редефинирањето на македонската нација или пак т.н. антиквизација, ги брише постојните граници и форми на општественото организирање. 

Занимавањето со минатото, што е посебно евидентно во инкорпорирањето на неокласичната естетика во архитектурата и на применетата уметност се подржува од државните институции, а посебно од Министерството за култура. Ова прашање е исклучително вознемирувачко и загрижувачко.

Почитувани пратеници на парламентарно мнозинство ова прашање треба да ве загрижи и вас. На културолошки план вие почитувана министерке, како дел од преродбата, направивте парам парче во областа на културата, на политичката култура. Тоа што јасно се забележува е доминирање на фантазијата на кичот, во која пример без конкуренција сигурно дека ќе биде проектот Скопје 2014. Проект кој исто така сигурно ќе се студира и анализира по светските факултети и се разбира како пример за тоа до каде може да оди културолошкиот инжинеринг на една популистичка влада. 

Современата антиквизација покажува форсирање на само еден историски период, за сметка на сето тоа  што следи, истовремено докажува за фактот на поистоветување со сличните карактеристики на етнитетот, идентитетот и квалитетот на лицата од антиката, што говори за еден наметнат политичи и културолошки инжинеринг. Така почитувани, сите ние и сите граѓани на Република Македонија, денес живееме живот меѓу културолошки реплики.

Ревизионизмот и антиквизацијата се продукти, потхранувачи на антиевропските вредности. Сето ова, во комбинација со недостатоците на политичкиот систем во Македонија асистираат при намалување и речиси исчезнување на толеранцијата, како значаен, битен елемент во развојот на едно демократско општество. Сето ова со помош и подршка на партнерот во владината коалиција, ДУИ. 

Почитувани, зборот култура од етимолошки аспект подразбира негување, а со зборот негување не само што се подразбира чување, туку се подразбира и развој. И тоа не само на фасадата и надворешната козметика, туку и зрелост и понатамошно надградување на интерен план во содржината, формата и моделите на делување. 

Еден од основните знаци на кич, дека културата почнала да трасира различни, дискурсивни и делувачки практики е и децентрализацијата на истата. Меѓутоа ова, почитувани, не ни оди толку лесно. Ниту во областа на културата. Оваа област преставува само еден сегмент во општата слика на неуспешната децентрализација во земјата.

Во овој период на владеење на партнерите во коалицијата, ВМРО-ДПМНЕ и ДУИ, со право може да се констатира дека се зборува за форсирање или зајакнување на современата антиквизација, од една страна, и за акултуризација на Албанците од друга страна. Некаде, од износот на вкупни финансиски средства, предвидени во областа на културата и финансирањето на дејностите во областа на културата, во Буџетот за 2011 година, финансирањето на албанската култура во Република Македонија е 1,1%. На пример, паралелата кај финансирањето на сценско уметничка дејност, говори сама за себе. 

Стариот театар 531.600.000 денари. Албанскиот театар во Скопје 6 милиони денари. Додека пак паралелата што се извлекува за музејската дејност,  Музејот на ВМРО и Музејот на жртвите од комунизмот е 237.070.000 денари. А Музејот на Албанската азбка во Битола 2.770.000 денари. Додека пак  Музејот во Чаир воопшто не постои во регистарот на културните институции во Министерството за култура. 

Значи, враќањето кон минатото и преставувањето на минатото во денешницата, всушност не скршнува од европскиот пат само затоа што ВМРО-ДПМНЕ и ДУИ избрале македонизација, рекомпонирана и истата да ја прогласат за супериорна, минимизирајќи ги културните вредности на другите етнички заедници во Република Македонија посебно вредностите на албанската етничка заедница. Не треба да се дозволи веќе релативизација на сите вредности и сите општествени субјекти од страна на оваа Влада. 

Крајно време е, затоа ние, пратениците од Нова Демократија сметаме дека вие госпоѓо министер, бидејќи не сте предвиделе заеднички културни проекти што би помогнале токму на меѓуетничките односи во Македонија на подобрување на меѓуетничките односи, туку напротив се направени проекти во вашиот мандат, проекти што всушност направиле етничка поделба, дури со тенденција за поделба и од верски аспект. 

Затоа сме имале многу реакции, истовремено и сугестии и критики во разните извештаи од страна на Стејт Департментот од Америка, но и од Еврпската комисија итн. Имајќи предвид дека всушност вие не ја преставувате културата на сите граѓани во Република Македонија, затоа што Република Македонија, врз основа на Уставот, преставува мултиетничка, мултиконфесионална и мултикултурна држава. Додека пак проектите што се реализираат се проекти повеќе моноетнички, проекти во интерес на ВМРО-ДПМНЕ. Всушност, тука не го спомнувам интересот на ДУИ, затоа што тие воопшто немаат пристап во ова Министерство или оваа област, во моментот на нивното владеење во текот на овој период на две ипол години. Благодарам.

Трајко Вељаноски: Благодарам.

Господинот Грозданов Цветко има реплика, повелете.
Цветко Грозданов: Благодарам претседателе.

Госпоѓа Флора, една поговорка вика, за вкусовите не треба да зборуваме и кога зборуваме за кичерајот за кој зборуваме, ќе напомнам дека пред три години медиумите ако се сеќавате зборуваа како Флора Кадриу се облекува и кои се нејзините манири на облекувањето. Ние сите тука тоа го прифативме и вие самите го прифативте дека белегзиите што ги носите е она што ја прави Флора Кадриу тоа што е Флора Кадруи и ние сето тоа го почитуваме. Она што вие се повикувате на тезата дека за еден историски период јас ќе ви спомнам. На плоштадот Македонија госпоѓо Флора, се наоѓа македонската историја. Тргнувајќи од Александар Македонски, одејќи понатаму преку Цар Самоил, одејќи кај Гемиџиите, кај Гоце и Дамјан, одејќи кај сите оние дејци кои придонеле за развојот на историјата меѓу кои и одредени албански истакнати  личности. 

Кога излеговте тука на говорницата госпоѓо Флора сметав дека ќе зборуваме малку повеќе за она што и како е направено во областа на културата, за албанскиот електорат да биде малку повеќе запознаен и сметав дека ќе го спомнете Музејот на албанската азбука во Битола, сметав дека ќе зборувате за аланскиот театар кој што редовно е сервисиран од страна на Владата на Република Македонија, ќе ви спомнам дека редовно се финансирани сите проекти во албанскиот театар, како сценски, така и театарски, реков ќе зборувате бидејќи доаѓате од таа фела и ќе зборувате малку повеќе околу таа област. Сметав дека ќе зборувате за театарот или библиотеката или средствата што се одобрени за нов објект во Тетово, сметав дека ќе зборувате за конзерваторскиот центра во Гостивар, сметав дека ќе зборувате за  вработувањето или лицата кои добија редовен работен однос, од албанската популација кои се занимаваат со областа на културата. Сметав дека ќе споменте дека и Скендер Бег поточно Џорџ Кастриот кој  доаѓа од една историја, кој  доаѓа одредено време е прифатлива личност за сите нас. Сметав дека и вие самите ќе ги прифатите овие вложувања во културата кои што настанале во овој период. Сметав дека самите вие ќе дадете подршка затоа што и бевте дел од случувањата. 

Сметав дека правилно ќе резонирате и ќе укажете на тоа дека средствата кои што се вложуваа во сферата на културата не се вложувале никогаш како сега и сметам дека она што е издвојувањето кај албанските институции се издвојуваат средства како и никогаш досега. Сметав дека ќе дадете една позитивна нота на сето ова што тука следи, а не дека ќе дадете само бледи искажувања. 

Трајко Вељаноски: Благодарам.

Госпоѓа Флора Кадриу има реплика, повелете.

Флора Кадриу: Господине Цветко Грозданов, мешате личен стил со државен интерес, прво.

Второ, кои се спомениците на плоштадот, тоа кажете им на ДУИ, дека мене ми беше многу јасно.

Трето, што се однесува до проекти од албанската култура вие изгледа апсолутно  не сте ме слушале што говорам. Значи доколку имаме за стариот театар над 500 милиони денари, а за албански театар за кој што спомнавте вие само 6 милиони. Па таа компарација е доста јасна, не ви говори доволно. Или Музејот што го споменувате на албанската азбука, 2,7 милиона, а колку има за Музејот на ВМРО, 270 милиона. 

Оттука сметам дека е напросто залудно она што го говорите затоа што 3 милијарди и 100-тина милиони денари за култура говориме, 34 милиона се за албанската култура во Македонија. Бројките говорат, а не белегзиите.

Трајко Вељаноски: Благодарам.

Госпоѓа  Стефановска Анета има реплика, повелете.

Анета Стефановска: Благодарам претседателе.

Почитувана колешке, сакам да  разјаснам една работа заради македонската јавност.

Почитувани колеги, да ви дадам конкретно објаснување за она што го зборувате цело време и за целава јавност и за вас. 
Имате пред вас два вида решенија, во едните решенија каде што Бети Канческа Милевска е определена како државен секретар тогаш таа нема право на надомест, тоа е се еве на пример, решенија во Комисија за изработка на распис на конкурс и проектна програма за реализација на проектите македонска книжевност и превод на литературни дела кој што добиле Нобелова награда за литература и тука таа нема право на надомест и така е наведено. Меѓутоа имаме ние еден друг вид на решенија, каде што госпоѓата Елизабета Канческа Милевска членува како стручно лице односно како магистер по европски науки во кој што членуваат и еве на пример во Комисијата за избор на идејно архитектонско решение за Мајка Тереза и за Музејот на ВМРО. Тука како стручно лице госпоѓата Елизабета Канческа членува како стучно лице и во неа членуваат Александар Никуљски, Томе Тимов, Гоце Аџи Метрески, Руди Ричоти кој што е од Париз Франција еден од најеминентните архитекти, тука членува и Елизабета Камческа меѓутоа како магистар за евроинтеграции. И тогаш таа во тие решенија во таа работа има и законско и правно право да земе хонорари. И тука таа точно од морални причини се откажала, самата сакала да се откаже заради етичкиот дел, тоа што го велите, самата се откажала од хонорарите.

Значи тука треба да правите разлика. И друго, сакам да ве демантирам и со фактот дека Владата немала подршка од страна на архитектните. Значи покрај домашните архитекти, тука членувале и домашни и странски еминентни лица од МАНУ, дури и Руди Ричоти од Франција. Еве ги тука решенијата на увид можете да ги видите и целата македонска јавност. 

Значи тука треба да правиме разлика, кога Елизабета Канческа имала право законито да земе хонорар, а кога членувала како државен секретар. Е тоа е тоа што вие ја замајувате јавноста, тука сакав да ја искористам оваа реплика околу правењето разлика помеѓу едното и другото. Кога членувала како стручно лице, како магистар по европски науки, кога членувала како државен секретар. И заради етичките причини таа се откажала самоволно од своите хонорари. Благодарам и на почитуваната јавност што ме слушаше.

Трајко Вељаноски: Благодарам.

Госпоѓа Флора Кадриу има контра реплика, повелете.

Флора Кадриу: Почитувана колешке, јас не знам дали оваа реплика беше за мене, всушност јас во мојата дискусија воопшто не спомнав дека или дали учествувала министерката во некакви комисии или не. 

Меѓутоа тоа што можам да го констатирам од формата на вашата реплика е дека всушност вие воопшто не слушате кога се говори за вредности и интереси на Албанците во Република Македонија. Јас оваа реплика, се извинувам, но сметам дека е  потценување на интересот на Албанскиот народ во Република Македонија.

Трајко Вељаноски: Благодарам.

Господинот Хани Тахир има реплика, повелете.

Хани Тахир: Почитуван претседателе, првенствено сакам да го истакнам фактот дека денешната дискусија на госпоѓа Флора Кадриу е на едно конструктивно ниво и мислам дека се разликува од претходните дискусии што ги имала, но сепак како и да е, мислам дека перцепцијата за Министерството за култура е поинаква и таа зависи од тоа од кој политички субјект доаѓа лицето или пак кога е тој политички субјект во позиција или во опозиција и така се менуваат и ставовите. 

Се разбира дека Министерството за култура има доделено средства досега за основање на државната институција Музејот на албнската азбука во Битола, кое што достигнување е големо затоа што да се институционализира овој Музеј на албанската азбука во Битола е навистина елемент од големо значење за албанската култура. Исто така сакам да го истакнам фактот дека Министерството за култура ќе инвестира и во новиот објект на тетарот и  библиотеката во Тетово, кое  што нешто долго време не успевало да се добие  дозвола за да се продолжи со работите во оваа насока.
Кога говориме за минатото, за Министерството за култура сакам да го  истакнам  фактот дека Министерството за култура проектите кои што ги развива постојано се проекти кои што се почнати проекти  од еден  период од 2006 година и траат  и до ден  денес. За сите проекти за кои што говори госпоѓата Флора Кадриу, за кои што се доделуваат финансиски средства од страна на Министерството за култура се  проекти кои што се усвоени и ставени во процедура или во постапка во  Министерството за култура, или во Владата уште од 2006/2008 година, кога истите беа и членови  на ДПА и беа составен дел на Владата на Република Македонија и на владините седници се усвојувале токму овие проекти, за кои што тие денес спорат.
И на почетокот кога реков дека вообичаено ставовите се менуваат, кога еден  политички субјект е во позиција, кога е во опозиција и за истите проекти за кои што кога биле во позиција гласале и ги усвојувале за да  бидат составен дел од инвестициите од страна на Министерството за култура сега се спротивставуваат на истите, како што е на пример градењето на музеите, спомениците итн. Во оваа насока тоа  што ние го говориме за Проектот Скопје 2014 година ДУИ успеа да  ја измени моноетничката структура на овој проект и да внесе и нови мултиетнички елементи, така како што и одговара да биде на главниот град, на Скопје, како главен град на сите граѓани во Република Македонија.

Трајко Вељаноски: Благодарам.

Госпоѓа Флора Кадриу има контра реплика, повелете.

Флора Кадриу: Господине Тахир Хани не се  менува ставот врз основа на  определбата, туку врз основа на фактите. Кога говорите за  програми, истите ги имам пред себе, Програмата за работата на Владата 2006/2010 година  и делот култура и  Програмата 2008/2012 година исто така делот за културата, меѓутоа сега проширена и надградена итн. Никаде во програмата за 2006 година не постојат спомениците, Проектот Скопје 2014.  Никаде воопшто и јас истата Програма ќе ви ја приложам за да ја  имате.

Додека  тука се говори и за градењето на спомениците всушност за фонтаната, за мостот и за сите овие со финансиски средства од Владата, или од Буџетот, така што јас ќе ви ги предадам да ги погледате.
(на координаторот на ДУИ му предава некои документи)

Трајко Вељаноски: Повелете.
Наташа Јаневска: Благодарам претседателе,

Почитувана колешке многу ми е чудно зошто вака жестоко не се обидувавте  да зборувате кога бевте коалиција со нас и кога  многу од градбите на спомениците на некои од капителните инвестиции, како што е Музејот на жртвите на  комунизмот и Музејот на ВМРО, Стариот театар и други инвестиции беа започнати во  2007-та година, а вонредните избори беа во 2008-та година. Тогаш министер за култура беше Арихитмет Џемаили кој  што го подржа тоа, а мислам дека и вие сестрано го подржавте. Но не можам да се сложам едно со вас. Зошто зборувате дека станува збор за македонизација на Скопје кога и самите знаете дека Министерството за култура се  грижи да ја зачува  историјата на сите етникуми кои што живеат во Македонија. Јас ќе ви набројам неколку капитални инвестиции кои што се прават, кои што се опфатени од сите етникуми. На пример се реализира Проект за реконструкција на куќата на Мустафа Кемал Ататурк. Во тек се активности за изградба на Тупан чарши - џамија во Тетово, реконструкција и санација на Амамот во Дебар, реконстуркција и санација на Албанскиот театар за кој вие велите дека не се одвоени средства. Токму тој Албански театар е носител на бројни домашни и меѓународни награди. Албанскиот театар реализираше вработување на 21 лице на неопходни работни места. За Албанскиот театар беа одобрени, одделни за квалитетна продукција, беа одделни за многу режисери и многу проекти одредена сума на пари каде што се истакнаа многу уметници, како што се Куштрим Бектеши, Осам Ази итн. Потоа се одвоија пари за да може Албанскиот театар да оди и надвор да не презентира како достојни амбасадори на Република Македонија и тоа на меѓународниот фестивал во Гнилање, Косово со претставата Аквариум, каде што ги доби наградите за најдобра претстава и за најдобра споредна улога, за актерката  Грета Паласка. На истиот театар годинава со претставата Генералот на мртвата војска ги освои наградите за најдобра претстава. 

Да не набројвуам понатаму само сакам уште нешто да ви кажам дека во тек е реконструкцијата на Домот на културата во Тетово, па би сакала да се поканам утре да дојдете на концертот за отворање на Домот на култура односно Центарот за култура во Тетово кој што беше реконструиран после 40 и повеќе години.

Навистина искрено жалам тоа што не присуствувавте на отворањето на Националниот конзеваторски центар кој што беше отворен во амамот во Тетово. Благодарам.

Трајко Вељаноски: Благодарам.

Госпоѓа Флора Кадриу има контра реплика, повелете.

Флора Кадриу: Почитувана колешке, историјата така се зачувува со споменици само од македонската историја односно личности? На тој начин според вас? И после тоа откога опозицијата е многу остра во своите критики во делот на тоа што Проектот Скопје 2014 не рефлектира мултиетничност и мултикултура потребно е вашиот коалиционен партнер одвај некако да одвои место за три споменици и тоа дали ќе бидат или не тоа е веќе прашање на време.

Но, кога говорите за Албанскиот театар, јас не знам за кој театар во моментов говорите, јас укажав Албанскиот има шест милиони денари. Објаснете ми зошто се двојат само 1,1% од сите финансиски средства од сферата на културата за Албанците во Република Македонија, за нивните културни вредности.

И кога кажувате за фестивали зошто традиционалните фестивали за албанците веќе се укинати и зошто Албанскиот театар не можеше да отиде на фестивалот во Албанија летото, токму со проект односно со драма.

Трајко Вељаноски: Благодарам.

Госпоѓа Весела Честоева има реплика, повелете.

Весела Честоева: Благодарам претседателе.

Госпоѓа Флора Кадриу вие сте дел од културната фела, член на Комисијата за култура и добар познавач на културната политика во Република Македонија. Дека Министерството за култура заедно со министерката води мулти културна политика зборува фактот дека во 2008-2010 година освен редовните активности на археолошките истражувања беа извршени и систематски аархеолошки истражувања на конзерваторско реставраторски работи на локалитетот Тетовско кале Балтет.

За овој Проект Министерството за култура издвои 29 милиони денари.

Исто така беше извршена конзервација и реставрација на архитектурата и ентериерот и интериерот на Шарената џамија во Тетово која е еден од најинтересните споменици од Османлискиот период со многубројни живописи и насликани орнаменти.

За оваа намена Министерството за култура издвои еден милион денари. Тоа се фактите госпоѓа Флора Кадриу дека Министерството за култура заедно со министерката води мулти културна политика. Благодарам.

Трајко Вељаноски: Благодарам.

Госпоѓа Флора Кадриу има контра реплика, повелете.

Флора Кадриу: Почитувана колешке, можеби сме двете членови на Комисијата за култура, меѓутоа не ве имам видено во Комисијата за финансирање и буџет за да ве потсетам дека при носењето на секој буџет и ребаланс на буџет еден од нашите амандмани е токму амандманот за одвојување во ставката каде што се секогаш предвидени исти финансиски средства за Виничкото и Тетовското кале заедно. Каде што немаме увид кои се средствата што се доделуваат за едното или за другото кале. Никогаш амандманите не се прифаќаат од страна на опозицијата во интерес на барањата на самите граѓани, во овој случај нашите амандмани кои што се однесуваат на граѓаните од албанска етничка припадност. Токму и во делот на културата.

Не може да ми говорите за мулти култура кога ви велам дека имаме 1,1% финансиски средства за Албанците во Република Македонија од сферата на културата. Тоа за вас ли изгледа дека е мултикултура?

Трајко Вељаноски: Благодарам.

Госпоѓа Надица Танчева Тулиева има реплика, повелете.

Надица Танчева Тулиева: Благодарам колешке Флора Кадриу, бидејќи доаѓате од таа фела, а вие сте актер, знам дека сте свесна колку многу е направено во културата.

Јас ќе бидам кратка и ќе ве прашам само едно. И самата сте свесна каков статус имаа актерите во Република Македонија во времето кога СДСМ беше на власт, бидејќи сте актер. Сега ќе ве потсетам и ќе ви кажам што за актерите, за уметниците направи Владата на ВМРО-ДПМНЕ и коалиционите партнери за вашите колеги уметници. 

Уметничкиот кадар без кој не може да се реализираат програмите на институциите беше третиран со договор на дело. Ние одговоривме со вработување на 175 уметници што со децении се реши проблемот кој што го имаа со кадровска неекипираност институциите од музичко сценската дејност. Исто така ќе ве потсетам дека се вработија многу млади актери во сите театри на нашата држава и уште нешто што е поважно.

Оваа година успеавме да вработиме 480 лица во сите институции од областа на културата.

Почитувана колешке, трудот на уметниците конечно се вреднуваше на вистински начин со зголемување на нивните месечни примања. Тие денес имаат за речиси 60% повисок личен доход во споредба со изминатиот период.

Почитувана колешке Флора Кадриу мислам дека заради вашите колешки и колеги тоа и вас треба да ве радува. Благодарам.

Трајко Вељаноски: Благодарам.

Госпоѓа Флора Кадриу има контра реплика, повелете.

Флора Кадриу: Почитувана колешке кога сме веќе кај уметничките кадри се поставува прашањето зошто при прославата на либерализацијата на визите немаше повикан ни еден албански пеач на Плоштадот кога се славеше тој ден. Дали Албанците не беа дел од граѓанството во Република Македонија? Тоа е првото мое прашање.

Второто прашање е, се случуваше да има квалитетни, со вредност, пеачи кои што се албански претставници и на дадени фестивали, особено ќе прашам зошто не и на Евровизија. Никако не се дозволува да победи албански претставник.

Доколку веќе говориме за мултикултура и дека се кај нас е во ред и во таа димензија тогаш зошто на ваков начин се врши дискриминација на албанските претставници од областа на културата. Зошто ова се случува токму со уметничките кадри?

Сметам дека во делот кога говориме за уметнички кадри, доколку веќе започнеме да навлегуваме и во вработувањето тогаш ќе се отворат и нови дилеми. Колкав е процентот на вработување во културата општо и колку токму во албанската култура.

Трајко Вељаноски: Благодарам.

Има реплика госпоѓа Косана Мазнева Николиќ, повелете.

Косана Мазнева Николиќ: Почитувана колешке Флора Кадриу, ве почитувам како колешка, и очекував дека вечарашниот ваш стил на говорење ќе биде малку поинспиративен и дека ќе биде малку потеатрален, токму на таков начин како што знаете да се презентирате пред македонската јавност и пред македонските граѓани. Искрено да кажам дека сум разочарана од ова што пред малку го слушнав.

Се работеше за еден крајно исплакнат, сув и дегутантен говор кој што ништо друго не знаеше, не умееше да се каже со тој говор освен да внесе раздор помеѓу владеачката коалиција, помеѓу ДУИ и помеѓу ВМРО-ДПМНЕ, која што за ваша несреќа, а за наша огромна среќа функционираат непречено.

Она што би сакала да ви кажам а да не се повторувам со останатите дискутанти е дека културата навистина преставува еден жив процес и постојано се развива. Се разбира дека област на културата од областа на останатите етнички заедници, помали етникуми кои што живеат во Република Македонија имаме навистина богата плејада, богат спектар на споменици, на  музеи. Тука е Тетовскиот театар, тука е реконструкцијата на куќата на Мехмет Палоши, која што чини три милиони денари, тука е Скендер Бег, која што е потврда дека навистина се вложува во културата се изјавите на сите релевантни заменици министри и министри од останатите држави. Да не ја споменувам Мајда Ширца која што е министер за култура на Република Словенија, Небојша Брадиќ, министер за култура во Република Србија, министерот за култура во Чешка итн. Би сакала само да го цитирам господинот Нихад Џул, кој што е заменик министер за култура на Република Турција кој што ќе каже дека обновата на куќата на Ататурк е добар показател за тоа колку Македонија им придава значење на добрите односи помеѓу двете држави, за што според него сведочи и фактот дека Турција прва ја има признаено Република Македонија под нејзиното уставно име.

Вакви слични коментари, вакви слични реакции имаме од сите релевантни институции ширум светот. Да не заборавиме исто така дека во периодот 2007-2010 година се организираше првата и втората светска верска конференција за меѓурелигиски и меѓуцивилизациски дијалог на која што учествуваа 200 лидери од сите религии.

Овде Република Македонија беше лидер, на оваа конференција и на мое огромно задоволство можам да се пофалам дека ова е еден од добрите примери за мултикултурна, меѓукултурна и меѓуцивилизациска соработка. Благодарам.

Трајко Вељаноски: Благодарам.

Госпоѓа Флора Кадриу има контра реплика, повелете.

Флора Кадриу: Колешке Косана и јас ве почитувам како колешка, меѓутоа исто така и јас бев многу, многу разочарана кога лани на Унијата на жени на ВМРО-ДПМНЕ вие како претседателка дозволивте да се испее српска песна, а живеете токму тука со Албанци, со Турци, со Босанци и Срби и Роми нормално, меѓутоа тоа за вас што претставуваше. Тоа е прво.

Второ, куќата на Ататурк не е ни започната да се гради.

Трето, за кој Скендер Бег говорите? Нема финансиски средства издвоено во Буџетот за 2011 година издвоено по име, презиме, ама баш во ниту една ставка од Буџетот нема финансиски средства за Плоштадот Скендер Бег. Нула финансиски средства инегзистентен. Тој проект е виртуелен, онака како што ДУИ е во власта виртуелно.

Трајко Вељаноски: Благодарам.

Следен за збор и има збор е госпоѓица Христина Рунчева, повелете.

Христина Рунчева: Благодарам претседателе.

Почитувана госпоѓа министер, почитувани колеги пратеници, 

Ќе се обидам времето за одбрана на министерката за култура да го искористам за да го разгледаме работењето во рамките на нејзиниот мандат и воопшто во работењето на Владата предводена од ВМРО-ДПМНЕ.

Имено, во Програмата на Министерството за култура за прв пат во историјата на независна Македонија се придвидени серија капитални проекти и инвестиции кои што имаат за цел развој на културата, инвестиции во археологијата, инвестиции во градба, инвестиции во филмски фонд, поддршка на театарската уметност и решавање на долгогодишни статусни и просторни проблеми кои што се однесуваат на работата на уметниците, за кои мора да признаеме дека пред 2006 година беа на маргините на општеството. Се сеќавам во 2006-та година колеги кога барањата на Македонската филхармонија беа  нереализирани од тогашната Влада на СДСМ и резултираа со свирење на посмртниот марш кој Македонската филхармонија го свиреше пред тогашната Влада. Или тоа најавија дека ќе го сторат практично на сите ваши предизборни митинзи. Од состојба кога уметноста и културата беа погребани во Република Македонија, кога се свиреа посмртни маршеви, денес имаме состојба кога значително се инвестира во  културата и уметноста во Република Македонија.  Еве оваа интерпелација ни даде и прилика да разгледаме дел од тие проекти на кој начин и каде се реализирани и каде се движат инвестициите во изминатите 4 години.
Да почнеме од 2006-та година кога ВМРО ДПМНЕ дојде на чело на Владата. Во првите две години, за жал Министерството за култура беше обврзано по различен основ без разлика дали се работи за судски извршни решенија, за должничко-доверителски односи, или повреда на права од работен однос и неплатени даноци за исплатени долгови беа исплатени 105 милиони и 15 илјади денари од Министерството. Ова беа долговите во кое беше затекнато Министерството во 2006 година. Во процентуален износ од буџетот на таа година изнесува 19% што е речиси една петина, од вкупниот буџет на Министерството за 2007 година наменет се разбира за реализација на предвидената програма на  Министерството за култура. Само за пример, по санирањето на овие долгови Министерството денес е  способно да управува со своите институции и да  работи  со добивка. Ако земеме за пример најголемиот загубар во културата, а тоа добро го знаат луѓето од културата Македонската опера и балет чиј што долг беше над 16 милиони денари, денес работи со профит од 20 милиони денари на годишно ниво. Занчи наместо загуба може со разумно работење да се дојде и до добивки во  институцијата. 

Би сакала да се осврнам на еден сегмент за кој што малку дискутиравме, не би сакала да се повторувам со моите колеги, меѓутоа во 2006-та година затекнатата состојба со уметничкиот кадар беше на ниво, добар дел беа неекипирани, добар дел работеа со договори на дело, со нерегулиран статус што беше големо оптоварување за целиот уметнички кадар односно уметничката фела. Од тогаш до денес вработени се 175 уметници во три установи. Прво Македонската филхармонија, потоа Македонската опера и балет и Ансамблот на народни игри и песни Танец со што после многу децении беше решен проблемот на кадровска неекипираност во овие институции од музичко сценската дејност. Да не заборавиме регулирањето на статусот на над 50 актери во Република Македонија  кои што работеа со договори на дело и со примања во износ од нивна плата која беш под износот на било која достионствена плата во оваа земја. Зголемени се нивните месечни примања и денес  платите на уметниците се за речиси 50% повисоки од она што беа пред 2006 година и мора да признаеме дека е ова голем исчекор во делот на регулирање на статусот на младите уметници и зголемување на нивните плати. Тоа делува  и мотивациски затоа  што голем дел од уметниците дури и не се одлучуваат да ја изберат професијата актер или уметник токму поради нестабилноста во нивниот статус при засновањето на  работен однос поради ангажманите со договор на дело итн. Значи да се биде уметник беше навистина професија која што даваше сериозен ризик за тоа како ќе напредувате во сопствената кариера. 

И не само тоа. Би сакала да се осврнам и на состојбата во голем број на културни центри во Република Македонија. Не само во Скопје, низ цела Македонија забележливи се инвестиции со кои што беа и санирани и реконструирани центри и домови за култура. Од нивното основање  до денес ни еднаш не е извршена било каква санација и реконструкција како што се во центрите и домовите за култура во Кичево, во Неготина, во Охрид, Битола, Штип, Крива Паланка, Куманово, Струга, Кочани, Тетово, Струмица итн. Реновирани се и санирани се музеите,  ќе споменам дел од нив, времето не ми дозволува да зборуваме за сите музеи, и во Кавадарци и во Неготино и во Кратово и во Св.Николе и Кичево и Крушево и Тетово итн. Факт е дека Макединскиот народен театар до сега не беше реконструиран. Огромни средства беа вложени и за внатрешна реконструкција и на фоајето на Македонски народен театар и надворешна санација, почнувајќи од покрив, па преку санирање на сите временски неприлики кои што практично влегуваа во нашите културни установи. Свесни сме дека се случуваше да биде ризикуван животот и на актерите и на сценските уметници токму поради временските неприлики и поради староста на сцената на која тие настапуваат. Ваква инвестиција до сега не е вложена, не е санирано од нивното основање до денес. Некои од нив се постари од 50-тина години и дотраени и навистина ги бараа овие инвестиции и за прв пат им беа пружени овој пат.

Како дополнение, што се однесува до филмскиот фонд, ако зборуваме за Кинотеката на Македонија, за прв пат беа уредени подрумските простории, каде што соодветно се чува и штити филмското наследство. Беа пуштени во употреба климатизирани депоа, каде што има услови за чување и заштита на филмското наследство, а и самите знаеме колку се битни временските услови и условите кои ќе бидат создадени за чување на ваква архива, затоа што во депоата практично се чува нашето културно богатство. Инвестирано е многу повеќе и во краткометражни филмски проекти и копродукции кои се аплицирани до Министерството за култура и сето тоа дава соодветен реаултат. И на сето ова, ако може да се додадат и археолошките истражувања на многубројните локалитети на Република Македонија, мора да признаеме дека тие се и огромни и незапеметени до сега, преку Управата за заштита на културното наследство и Музеите на Македонија спроведени се голем број истражувачки проекти кои дадоа епохални откритија кои се во корист на потврдувањето на континуитетот на егзистенција на овие наши простори. Над 20 археолошки локалитети се опфатени, меѓу нив би ги споменала оние најзначајните, највидливите, Скопската тврдина Кале, Стоби, Св. Климентовиот универзитет на Плаошник во Охрид, Хераклеа во Битола, Исар Марвинци. Атрефактите кои се таму пронајдени се од исклучително значење и пред нив не можеме да замижиме и да не ја признаеме вредноста на овие артефакти кои се пронајдени. Овие инвестиции не завршуваат тука, инвестициите не се центрирани само во Скопје, не се одвиваат само во главниот град како што многу пати се обидувате да ја прикажете сликата. Инвестициите во областа на културата одат во секое место на нашата држава. Затоа ги споменав и сите културни центри и мусзеи каде што се вложени буџетски средства со цел да се подобрат и унапредат условите за работата на културните уметници.

Кога сме веќе кај културата и уметноста, несомнено треба да се спомне проектот за издавање 130 тома македонска книжевност, каде што на 32 илјади страници се прикажанми целокупните развојни процеси на македонската литература и тоа со сите жанровски стилски вредности и особености на голем број истакнати раскажувачи, поети, романсиери, драмски автори, критичари, есеисти итн. Ова е само уште еден од поректите кој што дава свој придонес токму во развојот и унапредувањето на македонската култура и унапредување на условите во кои работат и творат македонските уметници.

Она што е клучно и кое се очекува да биде финализирано и кое се очекува да биде од исклучително значење на сите уметници е долго посакуваната сала на Филхармонијата, она што е неопходно за македонските уметници е да свират и настапуваат во услови кои ќе бидат пристојни и кои ќе им дадат можност да се реализираат себе си како уметници како што е очекуваната сала на Македонската филхармонија, а воедно ќе биде возобновен и Народниот театар, онака како што постоеше пред земјотресот. Урнекот е добро познат и добро е Скопје да го добие вистинскиот белег и впечаток на главен град кој што го имаше пред земјотресот. 

Затоа што овие проекти вредат и треба да продолжат да се реализираат, јас ќе гласам против интерпелацијата на министерката. Благодарам.

Трајко Вељаноски: Благодарам. 

За реплика е пријавен пратеникот Андонов Миле, повелете.

Миле Андонов: Благодарам.

Почитувана колешке Рунчева, можеби немаше дадам реплика на вашиот говор, но вие вио вашиот говор го спомнавте Кочани како еден од градовите во провинцијата каде што Министерството за култура вложило. Што вложило? За 9 години по втор пат само го реконструираа покривот на Домот на културата на Кочани, еднаш во времето на министерката Ганка Самоилова, сега по втор пат за време на министерката Канческа. Зошто покривот за 9 години два пати се менува? Можеби е добро затоа што ако не се сменеше ќе го снајдеше истата судбина како покривите на во Медицинскиот центар Тетово и Медицинскиот центар Гостивар. Можете од тој аспект да погледнете какви инвестиции Министерството за култура вршело во Кочани и слични градови како Кочани.

А што конкретно за културата во суштина направивте? На  10 вработени во Домот на културата во Кочани редовно вработени оваа година оваа минстерка даде 8 решенија за 8 нови вработени со редовен работен однос. Замислете само еден со високо образование, останатите 7 со средно образование и ниту еден во допир со културата. Еминентни завршени докажани автори, глумци од културата и уметноста конкурираа на тие конкурси, меѓутоа, беа исфрлени со едно единствено образложение, немале партиска книшка од ВМРО ДПМНЕ. Ете така вие се грижите за културата во градовите кои се провикција во Република Македонија. културата не е само во Скопје, ОХрид, Битола, таа треба да се негува насекаде. Сите граѓани на Република Македонија го полнат буџетот рамноправно, меѓутоа што се случува? До Проектот „Скопје 2014“ на Владата на Република Македонија, кој е паралела со Министерството за култура и денес со министерката госпоѓата Канческа, уште еден доказ сега случувањата со патриотска метла и со средствата кои ги примила како надомест како државен секретар потврдија за криминалот кој неколку години по ред го потврдуваме дека постои по овој проект. Ова е конкретен доказ дека има нешто матно во целата оваа работа и ние за жал сме убедени дека патриотска метла нема да мете само во Министерството за култура, по оваа шема, по овој терк секаде каде што јавни набавки врши оваа Влада ќе имаме вакви случаи. Меѓутоа, бидете убедени дека се повеќе и повеќе од ден на ден како печурки ќе се појавауваат.

Трајко Вељаноски: Благодарам.

Госпоѓица Рунчева Христина има контра реплика, повелете.

Христина Рунчева: Благодарам.

Почитуван колега, ќе се согласам со вас во делот што го спомнувате дека културата треба подеднакво да се гради подеднакво в о Македонија и подеднакво да се инвестира. Вие самиот прашавте зошто е саниран покривот и самиот си дадовте одговор, за да не им се случи она што им се случуваше на институциите, а тоа да паѓаат покриви и да повредуваат актери на сцените. Сите сме свесни во каква состојба ги затекнавме културните центри и домови каде што  не беше инвестирани повеќе од 50 години и добри се ваквите инвестиции затоа што влијаеме да ги заштитиме животот и здравјето на оние ки работат на сцената, чие што достоинство беше под секое ниво.

Што се однесува до патриотска метла и другите серија прашања што ги отворивте, дајте да не го претвораме Собранието  во судница. Мислам дека Собранието е место каде штп можеме аргументирано да дискутираме, да дебатираме, да спротивствуваме аргументи, меѓутоа, оставете ги надлежните органи да ги водат постапките до колку постојат основани соменвања за тоа. Овде можеме да се натпреваруваме и во идеи и во аргументи. Благодарам.

Трајко Вељаноски: Благодарам.

Пред  да и дадам збор на госпоѓа Радмила Шеќеринска да ве информирам дека имаме едно утврдено непишано правило на координација дека секој координатор може да изврши промена на редослед на пријавени пратеници за збор. Ова е за запознавање на тие што треба да знаат.

И второ, после говорот на Радмила Шеќеринска и ако има реплика и  контра реплики ќе дадеме половина час пауза за да дадеме нов распоред.

Има збор госпоѓа Радмила Шеќеринска, повелете.

Радмила Шекеринска: Благодарам претседателе. 

Јас сакам да се заблагодарам што еве функционираше ова правило и денес, заради некои обврски со претставниците на дипломатската заедница, ќе морав да заминам веднаш потоа, па заради тоа благодарам тоа што профункционира правилото. 

На дискусијата која што ја имавме пред два дена околу распуштањето на Собранието и околу шансата Македонија да ги реши овие проблеми со еден потез, а тоа е со одење на избори, споменав дека храбрите умираат еднаш, а плашливите умираат на рати. 

Мислам дека денеска на пратениците и на министрката за култура им доспеа првата рата на тоа умирање, политичко се разбира. 

Во денешнава дискусија можете да забележите неколку констатнти. Една од тие највидливи константи е дека ниту еден збор не кажуваат и пратениците па и министерката за да одговорат на клучните тези кои што се поставени во интерпелацијата. Денска можевме овде да имаме интерпелација на министерката за култура во која ќе се расправавме дали културната политика е паметна или не, дали на вистински начин се стимулираат одредени културни дејности или не. Меѓутоа тоа не стои во оваа интерпелација. За тоа ќе дискутираме друг пат. Оваа интерпелација е напрапвена со цел да се добие одговор на многу едноставно прашање: како се трошат парите на граѓаните на Република Македонија. И после 15 или 20 минути на министерката, одговор на ова прашање не добивме. Против, после неколкуте дискусии и многуте реплики од парламентарното мнозинство одговор не добивме на овие прашања. Дури еден пратеник немаше срце да ја одбрани министерката дека постапила така како што треба, па рече вака: Видете, ова е се законски, можеби не е морално, ама законски е. Тоа го кажаа припадници на парламентарното мнозинство. 

Кога бараме политичка одговорност не зборуваме само за законската одговорност, зборуваме исто така за одговорноста на политичар кој што во тек на својот мандат направил работи кои што се еквивалентни со конфликт на интреси. 

Јас не сакам да се повторувам со тоа што го кажуваа колегите, сакам само да ви сугерирам на сите оние кои што се интресираат за работата на Министерството за култура, па и на другите министерства, да отидат на интернет малку на страницата за јавни набавки. Ќе видите многу интересни работи. Заплеткани се многу страници, многу документи, многу датуми. Меѓутоа ако малку сте повнимателни, на површина ќе излезат работите заради кои оваа министерка мораше да замине. Мораше да замине. Мораше да замине со оставка. На површина излегува криминалот и корупцијата под работен наслов Анекс договор. Ако не сте сигурни каде лежи криминалот и корупцијата, само напрвите едно пребарување Анекс-договор се ќе ви стане јасно. Ќе ви излезат и фирмите и сумите и датумите и отписниците. 

И еве ако погледнете само за едно Министерство во Владата на Груевски, а тоа е Министерството за култура, за кое патем речено, ревизија уште од 2006 до денеска најавува секоја година дека нема да испрати ревизија. Нормално луѓето на Груевски тоа го сфаќаат како зелено светло тука да стават повеќе пари и да обезбедат повеќе профит за партиски криминал. Ако погледнете велам табелата на многуте набавки во изминативе само година и половина, не повеќе, ќе видите дека 125, пазете 125 имате постапки кои што се водени без објавен оглас. 125 тендери доделени без оглас! 125 тенери подарени на фирми за кои што одлучила министерката.Во истиот тој период само 48 постапки се водени во отворена постапка каде што можеле и други да конкукрираат. Пазете, 125 тендери договорени. И ако почнете еден по еден да ги листате, ќе видите договорен орган, предмет на договор, адреси, постапки, постапката е без претходно објавување на оглас, колку се пријавиле, број на добиени понуди - еден. Број на добиени понуди 1! Број на добиени понуди 1, итн. итн. и ќе барате упорно да стигнете 2, но нема да најдете таков. 

Е сега да видиме неколку карактеристични примери. Еве го на пример чесно споменуваниот пример на Музејот како што ни кажа еден колега на ВМРО ДПМНЕ. Нема да ја спомнам сумата која отиде на главниот проект, на изведбата. Тој проект требаше да обезбеди целосна изградба на музејот, врз база на такви технички документации фирмата го доби тендерот. Е сега откако тргнале со спроведување нашле дека треба да се изведат дополнителни и непредвидени работи на објектот Музејски комплекс - Музеј на ВМРО. Еднаш, два пати, три пати, четири пати. Зошто се најдени дополнителни непредвидени работи?Не одговарал мермерот. На страна прашањето какви биле понудите на останатите фирми во главниот тендер, кој можеби сметале со добар мермер, па затоа понудите им биле поскапи. Кој носи одговорност во Министерството за култура заради тоа што еден ваков сериозен тендер со големи пари, резултирал во 4 ако не и повеќе aнекс-договори? 150 милиони денари оваа фирма со aнекс-договори ги добива под рака. 2,5 милиони евра без тендер - на една фирма. Еве првиот, бил на 2 март 2010. Вториот на 16 јули 2010 и сега многу интересно, пазете во ист ден министерката потпишува 30 милионски договор, Анекс-договор, со едната фирма и вднаш потоа уште еден од 30 милиони денари, кој само е заведен два - три дена подоцна.30 милиона, па уште 30 милиона. 150 милиони денари поминати без тендер. И сега ќе ми кажете дека е тоа добро? Не ми покажувајте слики, друг пат ќе говориме за тие теми. Поставете точка на дневен ред да зборуваме за културна политика и ќе зборуваме. И колку актери се вработени и ќе поздравиме тоа, и каде е изградено тоа што е изградено и тоа ќе го поздравиме, ама немојте со градби, една, две, три, пет, да перете криминал само во овој случај од 150 милиони.
Еве случај 2, дека не е овој единствен. Случај 2 - Театарот во Велес. Исто така, основниот проект не го спомнувам 124 милиони денари. На основниот проект се направени 1, 2, 3, Анекс договори. Во вкупна вредност од 69 милиони. На втора фирма давате 69 милиони подарок. Е сега, најинтересното, односно најопасносто од сето тоа е, ако го прочитате образложението на еве вториот договор, кај мене барем стои:

Вика, како дел од овој Договор е изградбата на челичната кровна конструкција која грешно била дефинирана во проектната задача? Кој носи одговорност што грешно била проектирана. И најважното прашање - знаете кој е изведувач на челичната кровна конструкција - познатата фирма Еуропроект од Тетово. Истата онаа фирма на која што и падна кровот на болницата во Тетово. Е на такви фирми, на кои им паѓаат кровови, вие без тендер, им давате еве да не згрешам 69 милиони. 

Третиот пример со истата онаа фирма од првиот, да не мислите дека три фирми частеле, Стариот театар Скопје, им давате уште 2,5 милиони евра. Еден договор без тендер, два договри без тендер, три договири без тендер. Сите три, број на добиени понуди еден и единствен. 

Постојат вакви уште серија примери, јас немам време за сите да говорам. Меѓутоа сакам да споменам дека интересно е кога ќе видите дека еден добар проект превод на литературни дела, добитници на Нобелова награда во вредност од половина милион евра се доделува без тендер, практично во четири очи. Една понуда. Интересно е кога во овој склучен договор за јавна набавка на првата страна  ќе го прочитате лицето за контакт, Бранко Костовски, а после на втората страна ќе го прочитате името на неговиот татко Зоран Костовски сума, оваа само за 400 илјади денари. Дали министерката за ова не била свесна и логиката во Министерството за култура е покриј ги моите гревови, па ќе ги покријам твоите. 
Колеги пратеници, мислам дека не заслужува ваквото работење во Министерството за култура да добие ваш јорган. Благодарам. 

Трајко Вељаноски: Благодарам.

Господинот Владимир Ѓорчев има реплика, повелете.

Владимир Ѓорчев: Благодарам претседателе.

Значи јас би сакал неколку работи да кажам тука. Тоа е првата работа, следна за оваа интерпелација ние може да гласаме за или против. Ако гласаме за оваа интерпелација, тоа значи дека министерката Елеизабета Камческа Милевска треба да си замине, а ако гласаме против тоа значи дека министерката Елизабета Камческа Милевска треба да остане и прашањето е дали сето она што таа го има направено од нејзиното доаѓање на функција, значи од летото 2008 година заслужува да добие преодна оценка или заслужува да добие недобра. Јас не само што сметам дека треба да добие преодна оценка, туку напротив мислам дека она што сега во моментот се прави е буквално со децениска, децениска важност за Република Македонија.

Госпоѓо Шекеринска и вие и јас, сите ние знаеме дека онака како што Скопје било планирано, градено, запоставувано и  маргилинизирано во сите државно-правни творби кои што битисувале на овие просотри. Значи секогаш Скопје било димензионирано и Македонија генерално како држава, како територија, како административна единица да биде на периферијата, да биде запоставена, да биде провенционална паланка во која што ништо не се инвестира, а нашите луѓе и сето она што луѓето од Македонија го твореле, го правеле да биде за „туѓи бели дворови“. Независно дали тоа било во Цариград, дали тоа било во Софија, дали тоа било во Белград или на некое друго место. Значи за прв пат имаме можност во историајта или барем во историјата која што ја паметат овие генерации или неколку претходни да ја градиме Македонија како држава и Скопје како главен град на таа држава.

Во врска со објектите кои што ги спомнавте. Значи сите анекси кои  што се направени се во рамките на 30% законските 30% кои што ги дозволува законодавецот независно дали е Владат аод ВМРО-ДПМНЕ од СДСМ, дали се минситрите од ЛДП, од НСДП или од било која партија. Затоа што кога почнува градбата, кога се прават проектите, никој ни најсовршениот архитект не можел да предвиди какви се трошоци ќе има, не можел да предвиди точно колку ќе трае изградбата и цела низа на фактори. Значи во ниту еден случај не се  прекорачени 30% законски и на крајот мислам дека сите граѓани на Република Македонија ќе видат во 2011 година летото што ќе се направи со Театарот на македонската револуционерна борба. Се извинувам претседателе само една реченица,каква ќе биде куќата на Тоше Проевски уште наредниот месец во јануари,каков ќе биде Уставниот суд во 2012 година, каков ќе биде театарот и сите оние објекти кои што ќе се отвораат и пуштаат во употреба во текот на целата 2011 година.

Трајко Вељаноски: Благодарам.

Госпоѓа Шекеринска Радмила има контра реплика, повелете.

Радмила Шекеринска: Ајде да се обидам со една ваква паралела. Утре ќе дискутираме за здравство, па замислите да сме секој од нас еве јас од себе ќе тргнам, пациент не дај боже. Човек оди на операција. Одлично му ја изведуваат операцјата. Се прават што треба. Хирургот е беспрекорен, забораваат газа добива човекот сепса, утре го губи животот. Дали ќе кажеме дека докторот ја завршил добро работата. Никој луд не е за да каже дека е ова добро завршена работа. Така и овој случај. Друг пат ќе дискутираме за вредноста, вкусовите не се дискутира на сите овие дела. Да земеме дека еве тоа сега не ни е тема за дискусија. Дали тоа значи дека криминал и корупција треба да се амнестира? Дајте тогаш да кажеме нема да има криминал и корупција. Некој кога гради не треба и да гради, инаку ќе треба вие да го смените Законот и тоа за сите ваши министри да се однесува.

Трајко Вељаноски: Благодарам.

Госпоѓа Стефановска Анета има реплика, повелете.

Анета Стефановска: Благодарам почитуван претседателе, почитувани колеги,

Колешке Шекеринска, јас навистина жалам што долго време бевте во Владата, а гледам дека немате доволно познавање околу Законот за јавни набавки или пак сакате така да прикажете невистини и лаги. 

Еве ќе кажам Слаѓана Тасева во 2004 година во Утрински весник од 16.10 излезено. Благоја Стефановски изврши класична злоупотреба на службените овластувања и тоа е кривично дело. Сега Јавниот обвинител треба да ја разгледа инициајтивата на Комисијата за спречување на корупцијата и да констатира дека е направена злоупотреба и да интервенира. Законот не познава категорија 5 до 12 и немање време. На што се правда Владата и Стефановски. Еднаш обвинителот мора да направи преседан и да поведе постапка против министер што го прекршил Законот и да добиеме судска одлука. Со тоа ќе почнеме да ја градиме судската практика и практично да покажеме што е борба против корупцијата вели Слаѓана Тасева, членка на Државната комисијата за спречување на корупцијата.

Ви кажав, многуте, многу тендери во времето на Владата кога бевте и вие таму во четири очи спогодба. Еве во оваа Влада што е направено, еве го Музејот во Битола, прв Музеј  од светски ранг признат,награден. Еве ја Хераклеја Битола. Ако во цел период од 8 илјади метри квадратни се ископала за две години 6 илјади метри квадратни е ископано,  500 луѓе ангажирано. Еве ја куќата на Уранија, еве ги ископините по сите места, Стоби, Кале сите места каде како се истражува Република Македонија. Гледајте почитувани граѓани, гледајте почитувани колеги. Еве Зрзе Прилеп, еве Дом на култура Штип, еве и за Штип, еве Шарена Џамија, еве ви Некрополата, еве ви Театар Велес, еве ви Стоби, еве ви повторно Стоби што се  не, еве ги ангажираните работници почитувани коелги кои јадат леб од оваа Влада, еве ја дигиталната Библиотека, еве го Музејот  колку иште сакате слики да ви кажам почитувани коелги. Срамота е да кажувате непознавање толкаво на Законот за јавни набавки. 

И  на крајот Министерство за внатрешни работи не врши селекција на ваши и наши. Благодарам.

Трајко Вељаноски: Благодарам.

Госпоѓа Шекеринска Радмила има контра реплика, повелете.

Радмила Шекеринска: Благодарам.

Барав брзо, брзо фотографија од пирамидите Египетски и тие да не ги направивте од ВМРО, и Стоби сте го направиле и Хераклеја сте ја направиле, што уште сте направиле, и Собраниево сте го направиле, пирамидите само фалат. Знаете која  е разликата точно е ВМРО-ДПМНЕ е тој кој што го смени намерно Законот за да се обиде да ги легализира ваквите анекс договори кои што смртад на криминал и корупција. Меѓутоа вие велите во 5 до 12 не можело нешто да се претпостави, не е ова во 5 до 12, во ист ден минситерката потпишува два анекс договори. Од сабајле нешто немало во договорот, попладне и текнало дека и канализација нема. Па побогу кого сакате да го убедите, дајте свртете се кон министерката и речете и дека не е во ред да ве доведува вас од  пратеничката група во ваква ситуација. 
Трајко Вељаноски: Благодарам.

Госпоѓа Флора Кадриу има релика, повелете.

Флора Кадриу: Почитувана колешке, побарав реплика и особено во првичниот дел од вашата дискусија кога истакнавте дека за многу важни прашања од сферата на културата немаме одговори. 

Токму во тој дел сметам дека сум во исто мнение со вас затоа што и лично сеуште немам добиено одговор дали воопшто законско почитување на дадениот принуден одмор на вработени во Министерство за култура кои што се од албанската етничка заедница, при што имав и поставено пратеничко прашање токму од оваа димензија и одговорот беше дека немало простор и место во самото Министерство за да истите можат да си ги вршат своите обврски, задачи. Но, одговор денес немаме сеуште за сето она што се случува во  албанскиот Театар, со вработувањето, значи во ова сценско драматичка дејнсот. Значи, во однсо на тоа што се случува со актерите Иљбер Муртези и Висар Вишка кои што се доволно познати во јавноста, кои што имаат огромно исксутво, кои што наводно ги исполнуваат се разбира сите критериуми, меѓутоа ете директорот и значи институцијата не гледа за сходно тие личности да бидат вработени  што на некаков начин повеќе мириса на партиско и политичко вработување, дури за жал и во институциите од културата.

Исто така немаме одговор што се случува и со Един Јакуповиќ кој што наводно бил вработен во Турскито театар, значи со дадено решение, но веднаш потоа се исфрла да наречам афтоматски од институцијата како личност која што не ги исполнува условите за да продолжи со својата работа. Значи, одговори се многу потребни, токму одговори во делот на тоа зошто дозволуваме политиката длабоко да навлезе во сите пори на нашето општество особено во културата и во институциите од оваа област.

Сметам дека тоа е поразително за една демократија пред се за една функционална демократија и држава која што треба да укаже на институции кои што непрекосновено и без инслуенци политички партиски се разбира ќе создаваат, креираат и ќе презентираат културни вредности. Благодарам.

Трајко Вељаноски: Благодарам.

Госпоѓа Дулиќ Благородна има реплика, повелете.

Благородна Дулиќ: Почитувани  колеги, колешката Шекеринска рече дека интерпелацијата била поднесена за да се утврди и да се види како се трошат  парите во Министерство за култура.  

Си помислив дали има некој друг текст од оној што јас го имав, па затоа и се проверив кај колегите, ми рекоа дека единствен текст е оваа интерпелација која што се однесува за мистериозни околности за исчезнување на поголем дел од  тендерската докуметнација поврзана со Проектот Скопје 2014. За чудо навистина ова за што се терети во  она интерпелација министерката денес не се прозборе. Зошто коелги, кого штитите? Зошто не се прозборе за она  за што е поднесена интерпелацијата, а излегувате со некои листови, анекси, чуда. Нити сме чуле, ните разбрале, нити сме могле да провериме, нити сме могле да видиме, ниту можеме да дискутираме. Што е тоа сега. Што се случува денес по  повод на поднесена интерпелација, а да не се зборува за она што е содржано во интерпелацијата? Тоа е навистина симптоматично и се поставува прашање, што се случува коелги до какви нови сознанија дојдовте од вашите лица инсталирани во Министерство. Дали евентуално некој ваш таму е замешан па сега заради тоа за ова воопшто не се дискутира,не знам претпоставувам, претпсотавувам немам никакви податоци, меѓутоа ова што се случува ми дава за право да ве прашам. Што се случува? 

Празната папка ја видовме, метлата ја видовме, рачката не ја видовме, меѓутоа очигледно дека тоа е тука. Значи, колеги ако ние користиме ненаменски ова денешна седница да зборуваме за се и сешто за ние што неможеме воопшто да одговориме и да провериме и да видием дали има нешто анекси договори секогаш се прават во градежништвото. Тоа е секојдневна работа. Тоа предвидено во Закон за облигациони односи, ако не ви е познато, дали некој злоупотреба прави, еве ги институците на систем, каде што се сомневате дека тоа е направено, поднесете пријава неака се испитува, а не тука да ни мавтате со некоја ливче хартија и врз основа на тоа народот да го прдизвикувате да помисли дека леле, каков криминал се направил во Министерство. 

Трајко Вељаноски: Благодарам.

Госпоѓа Шекеринска Радмила има контра реплика, повелете.

Радмила Шекеринска: Молчењео  е злато госпоѓо Дулиќ и тоа прва го сфати министерката. Зарем не ви е чудно да излезе некој на оваа говорница и да мафта не со некои хартии, официјални  документи објавени во кои што стои дека министерката овозможила 125 набавки без тендер и министерката не станува за реплика. Зарем тоа молчење не ви кажува се. Извештајот вие се најдовте да го брните кога првиот човек молчи, мистериозно исчезнале документи, што мислите зошто исчезнале документи, министерката се трудела да биде новиот женски Хари Потер? Не, исчезнуваат документи кои што сведочат за криминал. Меѓутоа, знаете како кога некој чисти криминал траги остава. Ова се дел од многуте траги, гребнете под површината на интернет оти тоа е и ваша обврска кога ќе ги видите сумите и вас ќе ви застане здивот.

Трајко Вељаноски: Благодарам.

Госпоѓа Јаневска Наташа има реплика, повелете.

Наташа Јаневска: Благодарам претседателе.

Почитувана колешке вие ни извадивте документи кои што навистина може да се најдат на страницата на Бирото за јавни набавки,  може да се видат транспарентно и за разлика од времето на вашата Влада кога оцени идејното решение имавме низ сите фази имаваме само спогодба непсоредна,односно спогодба во четири очи и тоа кога се трошат народните пари.

Понатаму сакам да ви кажам дека министерката Камчевска Милевска е единствената минсистерка која што повика да дојде Државна ревизија, да го види тоа што значи на увид ги стави сите документи кои што беа на распоалгање. Извештајот на крај почитувана колешке, ајде да излеземе на улиците сакате во Скопје, сакате во Тетово во било кој град во Македонија и да прашаме било кој случаен минувач на кои министри во овие 20 години се сеќаваат, минситри за култура знаете што ќе ви кажат, да на минситерката Ганка и на минситерката Елизабета Камчевска Милевска.

Трајко Вељаноски: Благодарам.

Госпоѓа Шекеринска контра реплика, повелете.

Радмила Шекеринска: Благодарам.

Министерката за култура викнала ревизија за да ги види документите. Кои документи, тие што ги нема веќе, тие што се незапаление? Како ревизија ќе ги види документите кои ги нема и минсистерката после 10 прозивања призна дека ги нема. И затоа се согласувам колешке, министерката Елизабета ќе ја запомнат. И вашето име да го чујат поврзано со  милиони евра злоупотреби исчезнати докуметни, тендери во четири очи, и вашето име ќе го запамтат, не се секирајте можеби сте следна на ред.

Трајко Вељаноски: Тука ја прекинувам седницата продолжуваме во 19 часот и 45 минути, за тоа време ќе имаме  кратка координација за да го договориме новиот распоред на пријавени пратеници за збор.

Прекинуваме со седницата, продолжуваме во 19,45 минути. Благодарам.

(По паузата)

Светлана Јакимовска: Продолжуваме понатаму.

Збор има Емилијан Стаковиќ, повелете.

Емилијан Станковиќ:  Благодарам.

Министерке,  со тоа сакате да покажете дека нешто што во одреден момент ни изгледа како добрина, како помош, како услуга, за многу кратко време можеме да бидеме демантирани и да видиме дека всушност таа помош била одмогнување.

Во еден многу ладен зимски ден, едно врапче кое го изгубило своето јато упорно барајќи го се изнемоштило до таа мера , ги скришило своите крилја, огладнело, замрзнало и паднало на еден пат. Патот бил земјен и по него многу често поминувал добиток. За среќа или за несреќа на врапчето и тогаш во тој момент кога паднало поминувал добиток, крави и овци. Од тоа што пастирот ги терал го терал добитокот да оди многу брзо една крава се олеснила токму врз врапчето. Врапчето од топлината што ја почуствувало му станало топло и почнало да свири да пее, го слушнала лисицата која исто така била гладна дошла и го изела. 

Почитувани колешки и колеги пратеници, тоа што вечерва нема да ја прифатите нашата интерпелација не значи дека ќе и направите добрина на вашата Бети Канческа. 

Почитувана министерке, ве уверувам и ве убедувам дека тоа што вашите пратеници вечерва нема да гласаат за оваа интерпелација ќе биде за вас мечкина услуга.  Јас знам дека вие не сте случаен човек.

 Во 2010 година ја обзнанивме аферата Аналитико АИ, афара која заедно со националната платежна картица, заедно со најкриминалната приватизација ОКТА, заедно со Сведмилк, заедно со четирите стана, дава една нова димензија на приватизацијата на македонскиот телеком. Вие тогаш во тој период бевте избрани свесно или несвесно како дел од овој денеска преродбенички „дрим тим“ на Никола Груевски. И оттука апсолутно не сте случаен човек. Ја гледам вашата биографија, сте имале многу функции до сега и тоа веројатно ви дава за право да кажете дека имате големо искуство. Но не можам да поверувам дека не сте ставиле во вашата биографија дека во 2004 година сте работеле во Аналитико АИ. Тоа покажува дека и тогаш имате способност, уште од тогаш, да прикривате одредени факти и докази, како што е случајот во Патриотската метла. Тоа што партискиот центар за комуникации на ВМРО-ДПМНЕ се наоѓа на адреса Велко Влаховиќ број 7, каде што била регистрирана фирмата Аналитико АИ ,не ви дава вас за право да премолчите дека тогаш сте биле вработени во фирмата Аналитико АИ која што потпишала договор пред изборите во 2006 година за дистрибуција со сим картички со македонскиот телеком и за тоа примила пари. Но тоа говори за вас како човек.

Јјас нема да говорам бидејќи моите колеги пратеници говореа во неколку наврати за случајот Патриотска метла и за тоа што се случувало во вашето Министерство. За тоа ќе има судски епилог, дали со оваа Влада или со некоја идна влада и  тоа нема да се сведе, бидете сигурни, исто сте сега под голема хипноза или ве става во заблуда една клика во ВМРО-ДПМНЕ дека СДСМ нема никогаш да дојде на власт и дека вие сте спокојни и може да правите што сакате. Ќе бидите за многу кусо време демантирани и ќе видите дека ќе се соочите со правда. Не можам да разберам, нема да говорам за 40 илјади денари што сте ги земале како член на Комисија и дали сте ги вратиле и колку е тоа морално или неморално. Но почитувана министерке, не смеете да премолчите, не да говорите што работел Баге или што се случувало во Владата  на СДСМ во периодот од 2002 до 2006 година во област на културата, а да не дадете оценка дали се чувствувате одговорни дека ова ваше членување во комисии каде што се избрал иден проект или како требало да изгледа музејот на ВМРО не е школски пример за судир на интереси. Како државен  секретар членувате во Комисија во која што утврдува идејно решение, не е битно дали сте ги зеле  или сте ги вратиле 40 илјади денари, сте го обмислиле проектот, како министер за култура го спроведувате.  Тоа е работа за Антикорупциската комисија која благодарение на дрскоста и бруталниот притисок на оваа Влада  веќе не постои. Но, вие сте одговорни на јавноста да и објасните како сте можеле да бидете дел од Комисија која утврдува како ќе изгледа Музеј на ВМРО, а како министер сега го спроведувате и трошите народни пари, од тоа нема бегање. Дополнително, вашиот шеф на јавни набавки, вие сте биле државен секретар во периодот 2000 година, сте биле во периодот 2006-2008 година, нема ниту еден момент кој што може да ве оправда дека не ги познавате кадрите што работеле во Министерството за култура. Шефот на јавни набавки од помошник раководител станува раководител на Секторот за јавни набавки Бранко Костовски во моментот кога вие станувате министер и вие го унапредувате. И тој како член на Комисија односно шеф на Комисијата за јавни набавки при Министерството за култура точно знае што све треба да работи, каква политика треба да спроведува Министерството за култура. Не одговоривте денеска цел ден на јавноста, како е можно таткото на Бранко Костовски, Зоран Костовски да биде избран од Министерството за култура, да ја прави ротирачката скулптура да ја прави ротирачката скулптура Македонија, пред објектот на МНТ. Каде одговори министерке за сите овие класични конфликти на интереси.  Нели е срамота тоа да се одмолчи, да се зборува нешто што било во минатото, да се одмолчи за нешто што значи и има финансиски апликации. За тоа треба да одговорите министерке, а не да говорите што правела Владата. Кој што правел и што правел граѓаните кажуваат избори. Но, кога се однесува на тоа дали се работи по закон или не, тогаш се одговара на друго место. 

Сакам да говорам за една друга работа. Ја спомнаа моите колеги аферата Издавачи. Еве не зборел СДСМ, сте биле државен секретар повторно тогаш. 

Групација Економски издавачи, Табернакул, Магор, Темплур, Слово, Македонска реч, Логоса и печатниците Југореклам, Абакус комерц и Наумовски, сметаат дека тендерот даден на Микена е незаконски. Тоа го темелат врз фактот дека ни битолска Микена која што го добила тендерот да се прават овие 130 тома кој што патем е бизнис од 25 милиони денари, е тоа што Микена не е регистрирана за издавачка дејност, туку регистрирана како печатница. Истиот Бранко Костовски дава смешно образложение дека Микена како претежна  дејност има печатење. Се жалат до второстепена комисија за јавни набавки, второстепената  комисија даде набавки на економските  оператори кој што ги споменав со едно просто едноставно објаснувасе, вели, жалбата е неоснована. Но не е тоа битно. Ќе ви кажам што е уште пострашно што покажува дека не сте случаен човек. 

Пред кусо време СДСМ повторно обзани еден друг скандал. Скандалот беше изборот на нов судија на Управниот суд. Види чудо, пак сте вие на некаков напин поврзани. Ако на законскот услов од 8 години работен стаж, требало да биде избран кој што работел во областа на управното право се избрала судика која што имала 10 години стаж во драмскиот театар. Но да биде скандалот поголем, таа две години работела во Државната комисија за жалби по јавни набавки. Таму, таа комисија одлучувала за дел од тендерите за Скопје 2014 каде што вие сте министер. Значи вие индирекно ја наградувате оваа госпоѓа Едита Наскоска да стане управна судика. 

Госпоѓо министерка, времето е кратко, скандали има толку многу што и цел час да говорам малку е да ги опфатам сите скандали. Време е да дадете одговори на јавноста, време е да почуствувате одговорност и така како што се преставувате за совесна госпоѓа вечерва да си дадете оставка. Верувајте подобро е за вас, верувам дека ви е јасно дека за овие работи ќе одговарате. 

Светлана Јакимовска: Благодарам.

За реплика е пријавена министерката за култура, повелете.

Елизабета Канчевска Милевска: Благодарам.

Почитуван пратеник Емилија, јас пред јавноста одговорив јавно и транспарентно и одговорно. Ќе ви одговорам само на еден дел. 

Не сум била член на Комисијата да го обмислувам проектот кој што ќе се гради. Барем до толку сте писмени да прочитате во решението што го имате. Јас сум била член во Комисија каде што се бира идејно решение на меѓународен конкурс каде што учествувале архитекти со идеи, тоа се бирало, ја не го обмислувам до толку требате да бидете писмени. Благодарам.

Светлана Јакимовска: Контра реплика господинот Станковиќ Емилијан, повелете.

Емилијан Станковиќ: Почитувана министерке, 

Јас вас нема да ви одговорам со ароганција. 

Има една латиска максима за која што може да ви предава професорот Бучковски. Гласи: кој е прв во времето, тој е прв во правото.  

Почитувана министерке, знаете како гласи конкурсот, односно како гласи Комисијата во која што вие сте членувале, Комисија за избор на идејни решенија, почитувана министерке, за Музејот на ВМРО, една,  Домот на Мајка Тереза два и објектот на Македонска филхармонија.   Или со други зборови министерке, вие сте кажувале како ќе изгледа Музејот на ВМРО, дали квадратот ќе биде 7 000 евра, или ќе биде 1500 евра  што е нормално. Е, затоа министерке и за оваа ароганција ќе одговарате многу брзо. 

Светлана Јакимовска: Благодарам.

Следна за збор е госпоѓа Стефановска Анета, повелете.

Анета Стефановска: Благодарам почитувана потпретседателке, почитувани колеги,

И јас ќе почнам со една историја како што почна претходникот Емилијан. 

Кога во 338 година п.н.е. пред нашиот далечен предок Филип Македонски Втори стигнал пред Спарта, им испратил гласник со барање да се предатат. По кратко време Сартанците му одговориле, „Варварски крал Филипе, ние не се предаваме, а ти ако мислиш дека со една победа си поголем измери си ја сенката“. За жал Филип Македонски  е предок на сите нас, а и тој и неговиот син Александар и Цар Самоил и Климент и Наум и Гоце Делчев и Даме Груев и Мисирков и Ченто сите се тие наши претци. Така да јас мислам дека никој од нас не треба да биде против нивното овековечување. Инаку и кога се градеше Ајфеловата кула во Париз  имаше критична маса која што беше против градењето на спомениците, меѓутоа и покрај сето тоа  ние денес гледаме што значи Ајфеловата кула во Париз. Иако долго време избегнувавте почитувани колеги да поднесете интерпелација за работата на министерката за кулура секако гледајќи дека ќе бидете прочитани и зошто тоа го правите,  од друга страна огромните капитални мономентални објекти, културни потфати, јас сепак верував дека имавте страв тоа да го направите и дека сепак од тој страв ќе преовладее во вас и нема да поднесете интерпелација, меѓутоа, очигледно сум згрешила. Еве и тоа го дочекавме. Замислете интерпелација, ни повеќе ни помалку, за министерката за култура, за работата на министерката Елизабета Канческа Милевска. Зарем и во нејзината работа најдовте почитувани колеги мана. Зарем кај оваа министерка вредна како мравка, чесна и упорна, посветена и вљубена во својот народ и својата култура почитувана од сите и од секого. Јас мислам дека е срамота, мислам дека е греота. Срамно заради тоа што пред себе имаме еден млад магистер по европски студии за интеграции и комуникации, лиценциран и обучуван, од областа на историскиот развој на Европска унија, личност која со години е во културата и во Министерството за култура, образована и коректна личност која што точно знае што сака. Замислете ја споредбата со министрите од типот на Ѓунер Исмаил, на Благој Стафановски, на Слободан Унковски, и сличните кои што по ништо не ги паметиме освен по тие тендери во четири очи. Не оставиле ништо зад себе што било барем нешто случајно. Како можеме да споредиме сето тоа со госоѓата Елизабета Канческа Милевска се чудам. Неспоредливо е почитувани колеги, навистина е неспоредливо. Личност која што уште од средно училиште се определиле за изучување на културата, подоцна  да студира социјологија за на крај да биде магистер по европски студии за интеграција и комуникации поредено со претходните што ги споменав. Нема спореба. 

Читајќи ја оваа интерпелација веднаш се воочува за што всушност се работи, односно што е нејзината интерпелација. А кога ги прочитав имињата на подносителите впечатокот беше уште појасен. 

Вие господа се плашите што сето тоа што оваа министерка го остава зад себе, ништо повеќе. Во оваа интерпелација провејува вашиот страв од проектот Скопје односно Македонија 2014. Познавајќи ја вашата матрица и начинот на размислување, вие само едноставно се плашите од госпоѓата Елизабета Канческа бидејќи таа со своите проекти пробуди национална свест, македонско чувство, која што оваа министерка и оваа Влада го разбудија кај граѓаните и тоа без да изговорат без ни еден збор. Вие фактички поднесувате интерпелација за она што се гради, што се создава, таму каде што се ангажираат огромен број работници, таму каде што конечно се виде дека постојат и други ументници освен Томе Серафимовски, други стручњаци освен Грчев. Зарем мислите дека граѓаните сето ова не го  чувствуваат. Зарем навистина мислите дека формалниот повод што го наведувате чудното појавување на ТВ екраните на почитуваниот Игор Ивановски народот повторно ќе го проголта. Јас мислам дека не. Зарем не гледате дека уметниците не ве подржуваат освен Виолета Томовска не гледам дека од друг имате веќе подршка. Ниту архитект, ниту музичар, ниту археолог, ниту актер, што всушност сакате. Покрај до  сега реализираните вредности Кале во Скопје, ископување на Плаошник во Охрид, Универзитетот на Плаошник,  музејскиот комплекс во Скопје, Спомен куќата на Мајка Тереза, Музејот на вода на Охрид, Стражарската кула на Камениот мост во Скопје, почетокот на Спомен куќата на Тоше Проевски во Крушево. Комплетното реновирање на Библиотеката во Битола, археолошките зафати во Хераклеа, на Калето во Тетово, археолошко истражување во Стоби,  Марвинци, почеток и скоро изграденост на зградата на Филхармонијата, на Министерство за надворешни работи, на Уставниот суд, поставените споменици во центарот на Скопје, подготовките на нови споменици во Скопје, Битола, Прилеп, Струмица, дигитализацијата и компјутеризацијата на бибилиотеките во Република Македонија, вработувањето на млади и стручни кадри во установите низ цела Македонија, оваа министерка многу за задолжи Република Македонија и нејзините граѓани сеедно кои се и што се по некаква припадност и тоа во делот на благородното, духовното и на вековното. Сето ова што поприлично долго го набројав, работеле и работат наши работници, наши уметници, се вложуваат наши средства и ги користат наши граѓани од сите партии и од сите нации. А бидете сигурни ова не е крај, ќе следуваат и други активности. Очигледно е дека до вас и до вашата матрица не допираат фактите, дека ова се проекти кои траат повеќе години, дека се работи за големи вложувања од страна на Република Македонија со цел меѓудругото за раздвижување на многу наши градежни и други фирми, дека се работи за вложувања за капитални и трајни вредности.

Велевте дека станува збор за некаква си антиквизација на земјата, а заборавате или не дека зборот Македонија антички велевте дека се враќаме подлабоко во историјата и дека ние не сме само Словени и ништо повеќе, а светот тврди дека нешто друго. Првиот амбасадор на Германија кај нас, швајцарскиот институт и дека и словенските вредности ни ги оспоруваат и Климент, и Наум, и Гоце Делчев, и Сандански, и црквата и Богомилите. Велевте дека името на Скопскиот аеродром било грешка, а тоа не никого не му смета, на никого освен вас почитувани колеги. А и тие повеќе не зборуваа за тоа, дури ни Грците, нашите најголеми непријатели. Велевте дека во Македонија се форсирал барокниот стил. Дека тоа не е наш стил и дека ќе смета, но не сакате да прошетате по барокниот Широк сокак во Битола, дека светот не не разбрал, а не кажувате дека ни Папандреу ни Берлускони, ниту Саркози не си ја негираат својата историја и култура. Ама за жал ние ништо не знаеме да почитуваме. Токму тоа е трагедијата.
Впрочем кој спомен од Античката историја изграден и посебен освен најавите за александровите, сето друго е далеку од поранешните времиња.

За крај би сакала да споменам за повеќекратната корист од сите овие дела исклучиво на министерката Канческа, едукативната за младите луѓе што и не треба многу да се елаборира, а тоа е она што најмногу ве боли. Функционалноста, градот кој што е многу главен добива вистински плоштад какви што имаат сите поголеми градови со соседството и во Европа, а не хелихоптерската платформа. Културата се збогатува, лепезата на културни објекти достојно и достоинствени и за тие кои работат во тие институции и за граѓаните, а и за странците. Практичната страна многу органи и установи, кираџии во својата земја меѓу својот народ непотребно плаќаат кирија за користење на неадекватните објекти или просторно се во пренатрупани објекти, како што е и оваа во Собранието и многу многу други вредности кон сите овие проекти. И најзаслужна за ова е министерката, за која велите сега му е мајката да ја линчуваме, нели. Ќе видите таа ќе гради уметности и култура наместо да се бави со попаметни работи. На пример да се отвореше на А-1, да си формира невладина како што е на Владимир Милчин, така да почитувани колеги мислам дека ова веројатно не држи и треба да ја фрлиме во корпа. Благодарам.

Светлана Јакимовска: Благодарам.

За реплика е пријавен господинот Владо Бучковски, повелете.

Владо Бучковски: Колешке Стефановска, милувате да зборувате за министрите со речник кој сметам дека повеќе и смета отколку што им користи. Да речете дека е вредна како мравка дека уште од мала учела за културата и затоа е сега министер за култура сметам дека е контра продуктивно, како што сметам дека е контрапродуктивно да го почнете говорот со Филип втори. Веднаш мене ми се наметна прашањето, бидејќи сте пратеник од Битола кој е близок со градоначалникот, а мене не може мојот другар Менде да ми одговори може да ми кажете кога ќе се одважи градоначалникот и да го претстави Филип втори, онаму каде што веќе две години најавува. Да не биде тој како премиерот Груевски кој се удира во гради и вас ви вели за Александровото враќање таму каде што му е местото, мислејќи на Александар Македонски, а кога ќе отиде на Б-92 на ненарачани прашања да вели да вели тој бил Александар Велики, светски позната личност. Тоа не бива. Тоа сакаме денеска да ве прашаме вас дали си играте мајтап со македонската јавност или реално сметате дека министерката треба да биде жртвеното јагне. Кога користите податоци кој некој ви ги напишал а не ви одат во прилог. Го споменавте академикот, склупторот Томе Серафимовски, демек тој да не работел да има за некои почетници работи. Тој за да покаже на македонската јавност со своето дело искажа една реченица што за министерката требаше да биде сигнал, веднаш таа да поведе интерна истрага кој тоа до сега со нејзе си играл мајтап. Како може нашиот најпознат склуптор да го направи оној прекрасен споменик на Климент Охридски за 180 илјади евра, како што кажа самиот, а некои почетници кои се учат да прават лавови ги плаќаме за 700 илјади евра еден. Или, онаа почетничка што ништо не правела досега и даваме 600 илјади евра за Александар кој треба да биде овде на плоштадот. Нели ви е тоа сомнително? Нели со тоа што денеска го правите и правите мечкина услуга на госпоѓата Канческа Милевска. Така не се брани некој што го сакате. Вие реално, како што реков јас уште пред неколку дена кога говоревме за Скопје 2014 ја фрливте во Вардар. Ја фрливте, ако се удави ќе биде како приказната што ви ја раскажуваше Емилијан.

Светлана Јакимовска: Благодарам.

Контра реплика има госпоѓа Анета Стефановска, повелете.

Анета Стефановска: Благодарам.

Почитуван колега од СДСМ што да се каже за вас? Ништо и пак ништо. И овој наш министер е подобар од сите ваши. Повторно излетавте во празно и испаѓате забавни за народот. Отпорот и револтот ќе се зголемуваат и понатаму, затоа што како што порачал Филип втори измерете си ја сенката, најдобро ќе биде. Благодарам. 
Светлана Јакимовска: Благодарам.

За реплика е пријавен господинот Господинот Јани Макрадули, поветеле.

Јани Макрадули: Благодарам.

Претпоставувам дека министерката брзо ќе се врати, бидејќи репликите и за нејзе.

Навистина револтиран сум од понижувањето што го правите кон еден од најголемите амбасадори што Битола го дал, а тоа е Виолета Томовска. Значи, да се исмејувате со Виолета Томовска само поставете си го прашањето како овие три дена ве третираат медиумите и каква слика вие давате за Битола, а што Виолета Томовска направила за Битола. Прочитајте ги весниците и размислете каква навреда вие кажавте за една од најголемите личности што Битола ја дала, а тоа е Виолета Томовска.

Дали оваа поделба има крај што ВМРО со етикетирање и стагнатизирање ги прави на луѓето. Има ли крај ниското ниво на кое го спуштате ова Собрание. Кое е дното што вие и ВМРО-ДПМНЕ ќе го допрете во ова Собрание. За вас не чини Виолета Томовска, не чини Унковски, еве и Серафимовски. Кое е дното на етекетирање што го правите. Тоа е неверојатно нешто.

И кога сакате да зборувате за споменици и за скулптори, еве министерката дојде и да ја прашам, бидејќи вие рековте нема сите скулптури да ги прави Томе Серафимовски. Дали е законски, морално, или како сакате изберете. Да, господинот Дуковски што ја доби изработката на лавовите од општина Центар, неговиот брат роден да е инспектор во општина Центар. Значи, ние денеска кажавме 27 примери, докажавме корупција, криминал и непотизам, судир на интереси. Вашиот одговор е навреди кон Виолета Томовска. Прочитајте што овие два дена пишуваат медиумите за вас и извинете и се на госпоѓа Виолета Томовска, а кои скулптори прават тоа министерката знае најдобро. Тие од општина Центар братот си го избра да прави скулптура. Благодарам. 
Светлана Јакимовска: Благодарам.

Контра реплика има госпоѓа Анета Стефановска, повелете.

Анета Стефановска: Благодарам.

Почитуван колега Макрадули, прво никого не навредив. Има стенограми ќе кажат дека не можат само тие да бидат тие што треба да градат. Тоа ви смета. Но господа оваа министерка гради и ќе гради вредности со кои што ќе се гордеат многу, многу идни генерации. Нејзиниот рејтинг и почит меѓу обичните граѓани кои го чувствуваат сето ова е огромен и затоа ние сите како пратеничка група ќе и дадеме поддршка, а за мојот рејтинг во Битола да не се грижите, за медиумите јасно е зошто пишуваат така и на сите, на сите граѓани им е точно јасно кои сме и што сме сите ние. Благодарам. 
Светлана Јакимовска: Благодарам.

За реплика е пријавен господинот Игор Ивановски, поветеле.

Игор Ивановски: Благодарам.

Може и веднаш да прстане оваа расправа, бидејќи министерката одбра да молчи, нормално нема што да каже, уплашена, дури не се ни појави денеска во судница каде ја чекаа. Бидејќи станува очигледно дека ВМРО-ДПМНЕ ја пушти низ вода, самиот факт што ударните весници или експоненти на политиката на ВМРО-ДПМНЕ, лавови итн, не дискутираат, покажува дека и тие се свесни за тежината на гревот на Канческа како за патриотска метла, така и за примањето на хонорарите. 

Конечно, на што спадна ВМРО-ДПМНЕ. Анета Стефаноска да мери и да одлучува кој бил Слободан Унковски, кој е признат во САД, Европа и било каде, таа да одредува кој е калибарот на Томе Серафимов итн. Е, тоа е фашизоизам. Фашизоидно однесување вие да ги мерите останатите од вашата перспектира. Бог да чува и да брани. Но, кога веќе разговарате не е овде воопшто дебатата за култура или за естетика, само за една работа се работи, криминал и корупција. Ако сакате за култура, повелете предложете споменик на Канческа Милевска и ве молам да отидете во Чаир да го поставите. Баш ме интересира кој споменик Канческа Милевска ќе може да го постави во Чаир, патриотката и ние Анета Стефановска. Или одете кај луѓето што живеаат со две илјади денари месечно и објаснувајте им за барокот и за културата ваша, таа големата, бидејќни многу се разбирате.

Бидејќи спомнавте неколку работи сега ќе ви дадат уште еден конкретен пример. Канческа Милевска ги земала парите. Покажа три уплатници, а овде се четири решенија. За една иста работа има две решенија под две различни дати, а тоа е за идејните решенија на Музејот на ВМРО. Не ги вратила парите, излегува во јавноста, фатена во небрано и на дело набрзина спакува каса прими без датум, без деловоден број, што е спротивно на Законот за сметководство на буџетски институции, тоа е незаконски документ, нелегален документ и оттаму покажува дека таа апсолутно до овој момент дека само ги земала парите. Еве ви уште еден пример за дело што го прави Канческа.

Го спомнавте соодветниот Руди Ричуиоти, или Руди Рикиоти од Италија.

(Министерката дофрлува од место - од Франција)

Од Франција, се извинувам не пишува во решението за пари. Ова е работата од бате на тате од тате на бате. Канческа Милевски на Руди Ричиоте 40 илјади денари, еве го, за Музејот на ВМРО. Оп, после човекот треба да и врати, па Руди ќе и врати на Канческа Милевска, како што вие колешке Стефановска, не информиравте дека Канческа земала пари од некој народен труд. Значи, тие си ги префрлувале парите од едни на други. Благодарам. 
Светлана Јакимовска: Благодарам.

Контра реплика има госпоѓа Анета Стефановска, повелете.

Анета Стефановска: Благодарам.

Мојот одговор почитуван колега ќе бидат овие слики (покажува слики), овие дела, а вие колку верувате во Бог многу се сомневам, меѓутоа дај Боже да верувате.

Инаку, ВМРО-ДПМНЕ е христијанска партија и верува во Бог. Овие дела, (покажува слики) ве болат вас.

Почитувана министерка Канческа, целокупната поддршка ја имате. Да терате и понатаму и да го продолжите патот и да доградите се што е историја, да пишувате заедно со Владата, заедно со Никола Груевски. Благодарам. 
Светлана Јакимовска: Благодарам.

Има збор Горан Мисовски, повелете.

Горан Мисовски: Благодарам госпоѓо потпретседател.

Почитувани колеги пратеници, госпоѓо министер за култура,

Навистина сакам на почетокот на моето излагање да ви дадам една забелешка. Немојте да дозволите на ваков начин да ве бранат. Замислте, вие тоа совршено добро го знаете, вас ви го припишуваат Калето, Стоби, немојте на таков начин да дозволувате пратениците од ВМРО-ДПМНЕ, само за нив разбирливи причини сакаат да ја дефокусираат расправата. Гарантирам дека 99% од пратениците на ВМРО-ДПМНЕ не ја прочитале интерпелацијата. Ние тука го користиме инструментот кој што ни е даден од Уставот и од Деловникот да разговараме за вашата политичка одговорност. Не да разговараме за вкусовите, за спомениците, за стиловите. Немојте да дозволите Калето и Стоби вас да ви го припишуваат. Срамота е на таков начин да дозволите да ве бранат. Вие требаше денес, ако навистина сте чисти онака како што пратениците за вас говорат, први да инсистирате на секој говор од опозицијата да сте овде на оваа говорница. Вие треба да сносите политичка одговорност од две причини.

Прво, евидентно е дека сте дале налог да се уништи тендерска документација која што е врзана за Проектот Скопје 2014, за кое што велите дека нема никакви финансиски импликации. Точно министерке, ако во хипотетички претпоставен случај јас сум учесник во тендерот, сум ја добил работата, целата документација врзана за тој тендер ако ја запалите финансиски импликации нема да имам само јас како добитник на тендерот затоа што никој утре не може да знае дали имало подобра понуда, дали некој друг понудил подобри услови. Сега велите на 11.11. сте потпишале писмо на Државниот ревизор да дојде да направи увид во документацијата. На која документација министерке? Вие сте дале налог таа да биде запалена.

Ама, јас ќе се обидам да дадам една теза зошто сметам дека сте дале налог да се уништи оваа тендерска документација која што е врзана за Скопје 2014, се однесува во износ на 20 милиони евра. Вие знаете многу добро дека опозицијата во некаква најава кажа дека во ова Собрание ќе поднесе предлог за доверба на Владата на Никола Гуевски. Вие, знам дека се плашите, немате доверба во Павле Трајанов, Амди Бајрам, Борис Стојменов и сите други коалициони партнери дека можеби да се случи хипотетички при една ваква одлука да падне Владата на ВМРО-ДПМНЕ, да се формира нова техничка влада или ново парламентарно мнозинство, кое што секако и тоа како ќе биде заинтересирано да ги открие сите, да бидам погруб, во најава криминални работи кои што се одвивале во Министерството за култура. Вие веднаш давате налог да се уништи целата документација.

Дали има кривична одговорност тоа ќе го кажат другите органи. Ние тука за тоа може само да дискутираме, но дека имате политичка одговорност, таа политичка одговорност вие треба да ја сносите. Најмалку требаше премиерот да ве разреши. Вие требаше сами да си поднесете оставка пред да отпочне расправата за оваа интерпелација.

Втора работа, дали кога најавивте дека сте напишале писмо на Државниот ревизор знаејќи дека нема што да види, документацијата е запалена, СДСМ веднаш после тоа излегува со нова документација каде што, ќе кажам, на незаконски, на нелегален начин сте подигнале 160 илјади денари преку авторска агенција. Што правиме сега? Дали и понатаму опстојувате на вашето писмо до Државниот ревизор? Ако е така јас би ве замолил утре на прес конференција, не со писмо, на прес конференција повикајте ги сите новирани и повикајте го Државниот ревизор наместо како што тоа беше во 2010 година Програмата да се гледа 90% само школи и општини, прво да се гледа Министерството за култура, да се проверат сметко потврдите и каса прими и замолете го Државниот ревизор на 1.5.2011 година да биде доставен конечниот ревизорски извештај и замолете ги пратениците од ВМРО-ДПМНЕ да дозволат да расправаме по извештајот на државниот ревизор. Третата работа, ајде да расчистиме министерке околу решението кое што министерот го дал или го донел за надоместок за извршена работа. 
Прва работа,  би сакал навистина да ми дадете  одговор. Се повикува решението на министерот на Законот за култура. Велите Проектот „Скопје 2014“ е дел од годишната програма. Дали е тоа точно госпоѓо министер? Ако е точно тогаш во описот и пописот на работните задачи на државниот секретар во Министерството за култура е да ја спроведува годишната програма на Министерството. Вие не смеете да бидете во една таква Комисија. Значи вие немате право, тоа е против законски. Вие сте должни, вие примате пристојна плата 45 илјади денари за државен секретар, пристојна плата да не се обидувате на друг начин  да ги задоволувате ваши лични потреби за вашиот личен буџет. Навистина ако во Законот за државни органи на управа стои дека државниот секретар мора да ја спроведува годишната програма вие не сте смееле да бидете во таа Комисија. 

Ќе се обидам госпоѓа министерка да направам една паралела. Гледам тука во стенограмот, одбегнувајќи да одговорите на клучните поенти на интерпелацијата се повикате за нешто што се случувало во Министерството за култура години наназад. Спомнавте еден, друг, трет министер ама немојте при тоа да ја заборавате вашата работа во едно минато време кога и вие бевте во еден период државен секретар во Министерството за култура. 

Знаете, лесно е да упатите прст кон претходните министри, еве од СДСМ, а при тоа ни помалку да помислите дека во еден одреден период сте биле и те како ваќна личност во Министерството за култура како државен секретар препоставувам сте ги потпишувале  сите налози за тендери, за набавки и се она што е поврзано во финансиите во Министерството за култура секако согласно Законот. Можете да вперувате прст во некој претходен министер од СДСМ, а вие сте дале или сте одбориле на пример еве ќе ги кажам во  2001 година средствата кои што Управниот одбор на јавното претпријатие Електростопанство ви ги доверил на Министерството како помош за Балетот, како помош за археолошки истражувања, вие не сте ја искористиле вашата позиција и сте дозволиле да си купи Министерството џип Ланд Ровер Фрилендер. Зошто министерке не сте го искористиле тогаш вашето влијание? Навистина ќе излезе ли на оваа говорница повторно, правам една аналогија, дали е точни министерке дека во тоа време Министерството за култура  ви го финансирало магистарскиот труд? И тогаш повторно, по моите сознанија, повторно преку авторска агенција. Само тогаш сте земале 50 илјади денари, а сега 4 пати по 40 илјади денари. 

Навистина, не треба мене да ми дадете одговор, сега говорам околу чесноста. Доблесно е навистина во овој момент да излезете на оваа говорница, да кажете пред граѓаните на Република Македонија, особено пред вашите партиски колеги и пријатели кои што работеле за вас, за вашата позиција, дали навистина и во тој период сте направиле таква злоупотреба при што Министерството за култура ви го  финансирал магистарскиот труд и навистина ако се  одважите да излезете на ова говорница и ми го покажете благајничкиот дневник, особено вирманот госпоѓа министерка, на кој начин парите во кеш што сте ги доставиле во Министерството согласно Законот за трезорски работење. Навистина не на мене, не на опозицијата на овие два одговори би ве замолил да дадате  одговор пред граѓаните. Ако не ми дадете одговор ќе сметам дека се ова за што говорев, за вас можеби шпекулирав, е вистина е е точно. 

Светлана Јакимовска: Метлата ако сакате колега. Благодарам.

Има збор господинот Ќуркчеив Никола, повелете.

Ќе ве молам господине Ќурчиев добивте збор, повелете.

Никола Ќуркчиев: Благодарам потпретседателке.

Навистина ретко се случува да има интерпелација а да нема пратеникот од позицијата. Еве веќе влегоа тројца пратеници и сосема е во ред. Добро, се надевам дека ќе ми го вратите времето.

Почитувани колеги, госпоѓо министер, долго размислував како да го започнам моето денешно обраќање. Се одлучив за ви поставам едно прашање. 

Светлана Јакимовска: Ве молам господине Минчев на вас регира колегата Ќурчиев. 

Никола Ќуркчиев: Сосема сеедно почитувана потпретседателке, вратете ми го времето, без разлика...

Светлана Јакимовска: Со мене не разговарајте, зборувајте...

Никола Ќуркчиев: Значи триесетина секунди.

Моето прашање е се гледа ли крајот на оваа мрачна и веќе примитивна транзиција во естетска и архитектонска физиономија на Скопје. И навистина не знам од каде да почнам. Дали од  брендирањето на Скопје како град на јавна урбана култура или дали да зборувам најголемиот, најважниот, најкотраверзниот забеган што вели опозицијата или секој разумен човек во Република Македонија, Проектот „Скопје 2014“ или пак да зборувам би рекол фаст фуд концепција за  култура која ја промивирате и како културен работник и како министер. Госпоѓо министер сте се запрашале ли некогаш какви ќе бидат јавните,културолочките и психо социјалните последици после вашето министерување? 

Место да го спречите овој хорор во културата вие  го продуцирате. Дали сте се запрашале до каде ја донесовте македонската културна естетика? Имате  ли одговор на тоа како е можно тотални анонимуси и студетни, луѓе кои што никогаш во животот не направиле ништо, ниедно дело, луѓе кои се прашувам дали биле и на изложба може да поставуваат свои дела во  срцето на Скопје? 

Критичарите велат дека кога на едно место ќе поставите на отворен простор 40 до 50 скулптури рамно е на само на невкус , туку и на лудост.  На страна тоа што македонската културна сцена нема толкав авторски творечки капацитет. Вие ја покажавте нашата или вашата духовна ерозија со се што се случува во културата во Република Македонија  сметајќи ја, се  разбира, пред се, узурпација на моќта на одлучување. 

Како е можно да не слушнете што мисли фелата, што мисли еснафот, што мисли ликовната критика која како и да не постои во Република Македонија. Еден познат македонски уметник ќе рече дека бадијала, многу познат, бадијала ја претставува македонската уметност во странство кога дома еден функционер може да има толку мал капацитет и да предложи еден ваков концепт. Се претера без мерка, без усул, без норма. 

Меѓутоа за целата оваа работа јас тврдам дека заслужуваат критика не само вие, заслужува целата македонска јавност. Мораше да се реагира до сега за ова.  Секоја ваша одлука требаше да има исклучителна содржина. Впрочем, кога министерот носи одлука, мора да бидат тие одлуки сигурни, јасни разбирливи, правовремени, отпорни би рекол и рационални. Многумина во оваа наша Македонија се думат како е можно, кој тоа тим, кои се луѓето, по кои критериуми  и на каков тендер, како е можно почитувана министерке да не знаете дека бронзата е берзански производ? Како е можно да не знаете дека бронзата е 10 пати поефтина во Скопје, во Софија во Белград, во Тирана, а 10 пати поскапа во Фиренца и Верона и баш се одбра таа бронза. Арно ама нели вистината е како шило и замислете токму некој ја украл и ја уништил документацијата доказниот материјал токму за овие одбрани дела. Како е можно баш тука да фалат документи и да се криви работниците, а не работодавачот? Повеќе од очигпедно е дека во овој ресор не важи законот, дека нема постапка, дека нема процедура, дека нема ред, меѓутоа пред се нема одговорност. 

Затоа нема до ден денес одговор или чист одговор на прашањето кој тоа во Република Македонија толку неуко, толку дилетантски без критериуми го одбра токму овие скулптури да бидат во срцето на Скопје. Кој тоа направи, да не речем трагикомедија со скопскиот плоштад? Никој до ден денеска не ги знае тие луѓе кој ги избрал, кој ги поставил, со какво искуство се, кој бекграунд го имаат се разбира и зошто навистина луѓе кои што ја разбира таа политика одбиле да учествуваат и да бидат селектори? 

Ако тоа навистина требало да бидат луѓе со партиска книшка, јас ве уверувам дека во ВМРО ДПМНЕ  постојат  десетина луѓе кои што секој ќе ја симне шапката пред нив и нема никој да проговори и без поговор ќе ја прифати нивната одлука. Но, ако тие беа членови на оваа Комисија немаше да ни се случи „Скопје 2014“,  немаше да се лие Гоце и Даме, не знам каде, ќе се лиеше на друго место, а сите целокупната јавност знае дека, да речеме една споредба, вие најдобро го знаете тоа, дека споменикот на Кирил и Методиј во Охрид чини само  170 илјади долари,  а еден лав чини 760 илјади евра. Ги нема документите меѓутоа го нема и парите. Споменикот на Скендер Бег излеан во Албанија чини 10  пати помалку од еден лав. Како е можно тоа? Споредите ги во никаква смисла не можат да се доведат овие два елементи. Споменикот на Гоце Делчев можеме да го погледаме оној во паркот кај фонтаната направен од  еден уметник од Бугарија, Далчев преставува пример како изгледа еден споменик и една фигура. Зошто не се обидовте да распишете меѓународен тендер? Со  ништо не можат да се споредат тие нешта. Меѓутоа, знаете како е вашата вина е во тоа што не може да дозволите некој учен и недоучен да постави сред Скопје во епицентарот на Македонија свое дело, без потпис се разбира. Тоа може да го направи, ама во Паљурци, може да го направи во Миравци, може да го направи во Петрово, може да го направи во Демир Хисар, не може во Скопје. Арно ама како и да е срамот е на сите нас. Ајде за спомениците како што се поставија ноќе, исто така може  и ноќе да се кренат, ама што правиме со другите градби, со музеите, со театрите итн. Меѓутоа вие знаете многу добро во богатите земји и тоа се рашава. 

Госпоѓо министер, колку и да мислите дека зад вас, или зад целокупната дискусија денес дека стои некавка политика, дека е политичка работа, верувајте ми дека се лажете. Целиот ваш понатамошен работен век ќе биде поплочен со ова ваше дело „Скопје 2014“. Можеби вие одработивте се што е договорено, меѓутоа вие сте сеуште сама како министер. 

Може на луѓето да им земете се, ама паметењето не. Слушам денеска од почитуваните колеги дека ние создаваме, ние градиме. Почитувани колеги, со чии тоа пари вие градите или создавате. Со ваши или со пари на народот или пак си играте со народните пари. Сметам дека госпоѓата министер ќе остане запаметена како министер кој што ги става политичките интереси пред професионалните задачи, ќе ве паметат пред се како министер кој што масакрираше плоштадот во Скопје. Жалам што немам време повеќе.

Светлана Јакимовска: Благодарам.

За реплика е пријаван господинот Шутаров Васко, повелете.

Васко Шутаров:  Благодарам почитувана потпретседателке.

Немав почитуван колега намера да ви реплицирам ама навистина бевте провокативен.

За да веруваш во својот сопствен пат нема потреба да кажуваше дека туѓиот пат е погрешен, ќе напише еден од најчитаните автори Куељо. Знаете зошто ви го кажувам ова?  Заради тоа што животите се кратки, ама уметноста е долга, тоа многу  добро го знаеме. 

Вие спомнавте за дилетантите и анонимусите кои што го твореле и облукувале просторот, меѓу другото на Плоштад Слобода,се извинувам плоштад Слобода е во Ѓевгелија, плоштадот во Скопје. двајца Гевгеличани, почитуван колега, по име и презиме се викаат едниот Петар Кованцалиев, другиот се вика Дамјан Ѓуров. Нивните дела ќе живеат за среќа, подолго од нашите денешни политички меури од сапуница. Едниот е автор  на Климент и Наум, другиот е автор на Кирил и Методиј. Мојата гордост што два млади талентирани скулптори успеале во Скопје да достигнат слава, нивното дело да биде  изложено за век и веков е огромна. Јас ќе ве поканам во името на тоа што нашите политички говори ќе бидат многу пократки од нивните дела, да се поклониме на нивното дело заради тоа што се наши деца, наши талентирани скулптори, веројатно гордост на нашиот град утре задутре.

Нешто друго ме плаши почитуван колега, патриотската метла што на широко и на долго и на сите тапани ја чувавте нешто денеска не ја спомнувавте таа патриотска метла освен драмолетката со метлата како од првата петолетка 1946 година. Знаете зошто ретерирате и не ја спомнувате патриотската метла? Заради тоа што многу лошо звучи тоа. Тоа повикува на рушење, на палење, на грдење, на се она што денес се отвара трага за  идните генерации, патриотската метла во превод значи дека утре, задутре планирате да палите, да уништувате, да нагрдувате, како што тоа овие денови го правите со јајцата, кои се веројатно дело. Благодарам.

Светлана Јакимовска: Благодарам.

Контра реплика има господинот Никола Ќуркчиев, повелете.

Никола Ќуркчиев: Господине Шутаров, се си има свој почеток и крај. Не случајно се вели дека и болеста и вистината тешко се сокриваат кога тогаш излегуваат на виделина. 

Се сеќаваш ли колку точно оваа опозиција цела година бара да знае што се случува на македонскиот, на главниот плоштад во Скопје и колку тоа чини? 

Што се однесува до она последното, не ве разбрав, ама веројатно мислевте дека палење на некакви тендерски документи на депонија? Претпоставувам дека ваков скандалозен патриотски проект да речам еднаков на скандал, нема да се повтори во Република Македонија. Вие пред  се додека сте на власт не дозволувајте, срамота е заеднички на сите граѓани во Република Македонија, брука. А за нашите Ѓевегличани Ѓуров и Кованцалиев кога ќе направат ова е епицентар на Македонија, тие се мои сограѓани, културната јавност и критиката кажа каде е нивното место, а се надевам дека во некое идно време ќе направат уште поголеми дела. 

Светлана Јакимовска: Благодарам господине Ќуркчиев.

За реплика е пријавена госпоѓа Петрушевска, Дарка повелете. 

Дарка Петрушевска: Благодарам потпретседателке. 

Почитувани колеги од СДСМ, денеска цел ден се трудите пред македонската јавност изнесете уште една невистина. Невистина дека во Министерството за култура во кое навистина се гради и се работи се прават афери. 

Меѓутоа јас би ве потсетила колеги дека вие кога бевте од 2002 до 2006 година бевте препознатливи по сите криминали и по сите афери во Министерството за култура. Веќе да не ве потсетувам за Пелилнце, тоа повеќе колеги го изнесоа. Тука реагираше и Државната комисија за корупција, меѓутоа вие не преземавте ништо. 

Би ве прашала колеги каде ги потрошивте што и каде ги потрошивте 50 илјади евра во Центарот за култура во Куманово, каде што беше ваш директор и каде што кога дојдовме на валст 2006 година, сметката беше блокирана и тогаш Министерството за култура беше принудено да ја одблокира сметката и да ги плати тие 50 илјади евра. Меѓутоа, се чудам каде ги потрошивте тие пари и за што ги потрошивте во тој период. Во овој период кога дојдовме покрај тоа што ја одблокиравме сметката и ги плативме вашите долгови, исто така направивме санација на Центарот за култура „Трајко Прокопиев“ во Куманово. Исто така се направи санација и на музејот во Куманово. Меѓутоа колеги јас и на уште нешто нешто би ве потсетила. Симболот тупаница што овие денови го гледаме пред нас, токму го отсликува вашиот карактер. Тупаницата е симбол на насилство. 

А почитувани колеги, колку што следиме во пишаните медиуми, веќе почнавте да се заканувате на семејството Канчески, што навистина не долика, а и денеска во салата слушнавме на 2-3 пати како од вашата страна дофрлате и правите закани на госпоѓата министерка. Така да немојте со таква ароганција и со такви работи да се служите. Дајте бидете реални и кажете за она што навистина треба да го кажете. Дај пофалете нешто што е направено во овој период од 2006 до 2010 година. Навистина има многу што да се каже, што е направено во културата во овој период. Благодарам. 

Светлана Јакимовска: Благодарам. 

Контра реплика има господинот Ќуркчиев Никола, повелете. 

Никола Ќуркчиев: Почитувана колешке,. жалам што имавте задача да прочитате нешто што ви е напишано. Зарем навистина сметате дека клопчето кое што почна да се одмотува, колку и да е замрсено еден ден сепак ќе се одмота до крај. На сите ни е јасно тоа. 

Почитувана колешке, зошто ви требаше таа срамна лага дека некој се заканувал на некого. Јас во мојот говор се заканив на некого? Вие ми реплициравте мене. Апсолутно тоа не е точно. Тоа е првата работа. 

Втора работа, знаете како направете си малку анализа на сопствените тврдења и ќе видите дека тоа не е така. Затоа велам дека прочитавте нешто што се однесува на друг. Меѓутоа, мора да признаете дека не доликува на еден министер, на една дама, да се служи со лаги. Како што воопшто се разбира не ви држи или не личи вие да не навредувате без разлика што сме опозиција. Ние тоа ќе го преживееме. Меѓутоа, времето доаѓа.

Светлана Јакимовска: Благодарам. 
За реплика е пријавена госпоѓа Стефановска Анета, повелете.

Анета Стефановска: Благодарам почитувана потпретседателке, почитуван колега Ќуркчиев. 

Оваа програма е на ВМРО ДПМНЕ 2008-2012 проширена и надградена. Овде имаме зацртано точно што треба да се гради и ова го гласаа граѓаните на Република Македонија. И тука пишува, стариот театар, Македонска филхармонија, музеј на ВМРО ова сето му се понуди, граѓаните го гласаа. И еве ги делата. Овие се делата. Тоа ли ве боли. 

Е сега да ви кажам само едно ме зачуди. Затоа кога не се разбира човек во некоја работа не треба да дискутира. Што ги мешате спомениците со другите работи. Немаат врска спомениците со Министерството за култура. Тие се на друго ниво. Спомениците не се во надлежност на Министерството за култура. Тие се во надлежност на локалната самоуправа, во централното градско подрачје. Така да јаре и паре не се мешаат. Благодарам. 

Светлана Јакимовска: Благодарам. 

Контра реплика господинот Ќуркчиев Никола, повелете. 

Никола Ќуркчиев:  Почитувана колешке, навистина не знам, со каков лик излегувате на говорница да браните нешто што не се брани. Како? Па зар не чувте дека Министерството за внатрешни работи има поднесено кривични пријави против тројца службеници во Министрството. Тие се виновни претпоставуваме, нели ќе докаже судот дали е така или не. 

Меѓутоа, ние зборуваме денеска за политичката одговорност на министерот, на раководителот. Ако тројца службеници кинисаа да одат курбан, кинисаа велам, же каже тој што треба, знаете како е, најлесно би рекол со изјава, тоа се неважни документи, тоа ќе го поправиме. Кога и со чии пари? Со народните? Ни еден естета нема да го поздрави Дизнилендот што се случува во Центарот на Скопје, се и сешто на купче. 

Светлана Јакимовска: Благодарам. 

Има збор госпоѓа Матевска Цена, повелете. 

Цена Матевска:  Благодарама потпретседателке. 

Почитувана министерке за култура Елизабета Канческа Милеска, колеги пратеници, почитувани граѓани на Република Македонија.

Пред нас денес е интерпелација поднесена од СДСМ која слободно може да се каже дека е безсмислена, несуштинска, колку да се измисли нешто за човек, односно жена која се покажа како еден од највредните министри за култура што сме ги имале до сега и колку да се оцрнат делата што се создаваат а кои ќе останат како трајни вредности. 

Од 2006 година па до денес, посебно во последните две години откако министер за култура е госпоѓата Елизабета Канческа Милевска културата доживеа преродба, односно повторно го доби она значење што треба да го има во државата. Бидејќи држава што не ги почитува своите  културни вредности и не е држава. Токму Владата на Република Македонија  и Министерството за култура вложува во сето тоа. Вложувањата во областа на културата, се однесуваат во сите нејзини облсти. Капитални проекти за екипирање на стручниот кадар во културните установи, проекти во издавачката дејност, капитални истражувања во археологијата, меѓународна активност и соработка со УНЕСКО, поддршка на многу културни манифестации, саеми на книга, културни центри. Инвестиции во сите културни установи, музеи, центри, домови на култура, театри и слично. За сите овие сфери што ви ги набројав ќе изнеам реални аргументи што се се презема и какви активности прави министерката за култура која успешно менаџира како прв човек на министерството за култура. Министерството за култура за прв пат и како никогаш до сега презеде активности за реализација на голем број на капитални проекти. Некои се веќе реализирани, а некои се во фаза на реализација. Реализирани се спомен куќата на Мајка Тереза, Музејот на вода, доградба на Националната и унвиерзитетска библиотека Св..Климент Охридски - Скопје, проектите 130 тома македонска книжевност, илуминација на Камениот,илуминација на скопската тврдина Кале, поставување на 35 скулптури во централното градско подрачје, реконструкција и санација на објектите во кои што е сместен конзерваторскиот центар од Гостивар, проектот за реконсрукција и санација на Куќата на Уранија во Охрид, како и проектот за реконструкција и санација, на 33 центри и домови на културата и уредување на музеите во Република Македонија, што се придонесе за подобрување на условите за работа на техничкиот и административниот персонал, а со тоа се овозможува целокупна дисперзија на културата во сите  градови во Република Македонија, а со тоа и целосна реализација на програмите. 

Во тек на реализација се капитални проекти за изградба на стариот театар, концертната сала на Македонската филхармонија, театарот во Велес, музејски комплекс на македонската борба, Турскиот театар Скопје, започна реализацијата на проектот за заживување на Старата скопска чаршија, реализација на изградба на театар и библиотека во Тетово. 

Почитувани пратеници, со големо задоволство и со голема чест ќе кажам дека во завршна фаза е спомен куќата на Тодор Проевски во Крушево, градот од каде што доаѓам како пратеник, и ќе биде промовирана на 25 јануари 2011 година со што достојно ќе се зачува делото и ликот на нашата музичка икона Тоше. 

Во 2006 година се наследи многу лоша состојба во сите институции од културата особено во делот на уметничкиот кадар кој со години работеа со договор на дело. Во периодот од 2007 до 2008 година беа вработени 175 уметници во трите установи, Македонска филхармонија, македонска опера и балет и ансамблот Танец по што после толку децении се реши горливиот проблем на уметниците и со тоа се доекипира овие институции со стручен кадар. 

Согласно заклучокот на Владата на Република Македонија беа вработени 134 лица од кои 50 актери. Во 2010 година околу 400 привремено вработени лица во установите од областа на културата, се вработени на неопределено време и сето тоа благодарение на заложбите на министерката за култура и Владата на Република Македонија. 

Понатму, во областа на издавачката дејност, со годишните програми во 2007, 2008, 2009 и 2010 година Министерството за култура помогна за успешно објавуање на 1279 публикации од областа на литературата и културата. 

Вложувањата на Владата на Република Македонија и на Министерството за култура во археолошките истражувања се значајни и досега незапаметени во Македонската историја. Беа спроведени многу капитални проекти кои дадоа епохални откритија. Се вршеа истражувања над 20 археолошки локалитети, меѓу кои на Скопската тврдина Стоби, Св.Климентовиот универзитет на Плаошник во Охрид, Хераклеа, Линкестис Битола, Марвинци метрополити кај Валандово и на уште 14 други значајни локалитети во Република Македонија. 

Министерството за култура во периодот од 2006 до 2010 година ја продолжи и ја интензивира соработката со меѓународните организации и асоцијации. 

Во 2007 и 2010 година во Охрид се одржа првата и Втората светска конференција за меѓурелигиски и меѓуцивилизациски дијалог логистички и финансиски помогнато од УНЕСКО. Со финансиска подржка од УНЕСКО во висина од 36 илјади евра се реализираше проектот Крушево етноград. Ова е од особено значење на Република Македонија и за градот и за настојувањето на Министрството за култура преку овој пример да се подигне свеста на локалното население, за самоодржување на градовите но и привлекување на странски и домашни туристи. Овој настан беше пренесуван на ББС и Хрватската телевизија. 

Понатаму, во периодот од 2006 до 2010 година Министерството за култура потпиша 15 програми и соработки, и спогодби за соработки во областа на културата од кои 12 се потпишани токму, кога е министер за култура госпоѓата Елизабета Канческа Милеска.

За прв пат под уставното име Република Македонија потпиша неколку спогодби и програми со земјите членки на Европската унија, Чешка, Австрија и Република Франција. 

Во 2010 година се потпиша и меморандумот за разбирање со одделот за односи со јавноста, при амбасадата на САД во Република Македонија. Беше донесена и стратегија за развој на креативни индустрии во Република Македонија што беше оценето позитивно во Извештајот од Европската комисија за напредокот на Република Македонија во 2010 година. 

Министерството за култура реалилзираше низа комплексни и манифестации во странство. Денови на македонската култура во САД, Њујорк, Чикако и Вашингтон. Во 2009 година Денови на македонската култура во Прага, во 2010 година во Австрија, при што секаде имаше одлична презентација и достојно преставување на македонското културно творештво во повеќе области. 

Колеги од СДСМ има уште многу да зборувам за остварувањата во областа на културата и заложбите на министерката за култура како што е биеналето во Венеција каде минатата година се поддржаа два проекти од областа на ликовната уметност. Понатаму, поддршка на проекти во културно информативните центри во Софија и Њујорк и ред други активности и остварувања. Така да вашето барање за интерпелација и наводите што во неа ги изнесувате вашите измислени афери, патриотски метли и што уште не не ви држат. Делата говорат господа од СДСМ. Тие дела ги препознаваат сите уметници, добронамерници, граѓаните на Република Македонија. Само вас ви смета тоа што се работи, што се остварува. И затоа вашата иницијатива ќе биде отфрлена. Лично јас ќе гласам против интерпелацијата на министрката за култура. Благодарам. 

Светлана Јакимовска: Благодарам. 

За реплика е пријавен господинот Николов Марјанчо, повелете. 

Марјанчо Николов: Колешке, денеска не зборуваме што сработело Министерството за култура. Зборуваме што скрило Министерството за култура и министерката. Тие се две различни работи. Значи, вие не кажавте ниту еден збор од тоа што е наведено во интерпелацијата, Каде е документацијата за проектите што ги водело Министерството за култура. Што е со парите што се земени и потоа вратени без докази на каса прими, нема ни датум ни архивски број. Кажете го тоа, па потоа да зборуваме за тоа што го зборувавте во говорот. 

Инаку, дали денеска гледавте вести. Денеска на вестите ударна беше дека на Клиника нема храна за болните. И посебно ја дадоа Детската клиника и хирургија. И сега вие велите успех било што се изградило музеј на вода. 3 милиони евра за колци во вода. И како ќе им објасните на оние болни и нивните фамилии, сте дале 3 милиона за колци, за дрва, а нема храна за болните. И како вие тоа човечки, ете да не си ги мешаме партиите, вие тоа човечки ќе го објасните ако некој болен од Крушево лежи во клиника. И ќе му речете што се секирате има музеј на вода од 3 милиони во Охрид, не треба да јадеш денеска. За тоа зборуваме за приоритети. Или велите се поставени 35 скулптури во центарот на Скопје. Дали е тоа поприоритетно, или приоритетно е прво да се средат некои работи во здравството, во образованието, во економијата. Зошто овде не зборувате за тоа. Што зборувате вие суштински, само се фалите со споменици и со проекти кои што најголем дел од македонските граѓани не ги оправдуваат затоа што живеат во сиромаштија. Вие не може да им давате повеќе влијание на мртвите, да ги заборавате и живите. Тие живи имаат и потреби, сакаат работа, сакаат егзистенција, сакаат да не живеат на работ на социјалната егзистенција. А вие се фалите со мегаломански проекти и пари кои што ги трошите за споменици, кои што замислете споменикот во Велес, посветен на велешките илинденци, чини 50 илјади евра, по габарит е сличен на споменикот на Гоце Делчев и Даме Груев, тие чинат 800 илјади евра. Каде е разликата од 750 илјади евра. Тоа кажете го на граѓаните. Не друго.  

Светлана Јакимовска: Благодарам. 

Контра реплилка госпоѓа Матевска Цена, повелете. 

Матевска Цена: Благодарам потпретседателке. 
Колега Марјанчо Николов, прво да ги разграничиме работите, денес зборуваме за култура и за остварувањето во културата. А утре ќе зборуваме за здравството. Меѓутоа, кога толку сакате да зборувате за здравството, народот сеуште памти што вие направивте во здравството, пустошот што го направивте. Вашиот министер за здравство откако замина од функцијата, метла фати повеќе не се врати во државата. А ние за здравството во Крушево помогнавме. Оваа Влада помогна и во Крушево се отвори брза помош која што ќе им помага на болните во Крушево и ред други проекти кои што ќе ги говориме на тема кога ќе дојде на дневен ред. А денес зборуваме за културата и ние не се фалиме колега Марјанчо Николов, делата зборуваат, граѓаните ги препознаваат тие дела. 

Светлана Јакимовска: Благодарам. 

За реплика е пријавен господинот Петров Андреј, повелете. 

Андреј Петров: Благодарам.

 Oчигледно дека колешката погрешила во дневниот ред и не и е јасно за што зборуваме тука. Не зборувме за остварувањата, големите дострели на Министерство за култура, зборуваме за нешто сосема поинакво, тоа е одговорностa политичка на министерот за се она што се случува во Министерство .

Што се случува? Се случува следното.
 Имаме ситуација во која Министерство за култура прави класичен болшевички обид да ја смени сликата на главниот град  притоа го претвори главниот град во поле за егзибиција и со трошење на народните пари отвори простор велите тој проект, мегамоломански, фараонски Проект Скопје 2014 да се претвори во една голема пералница на пари. Значи,очекував колешката да каже, бидејки е од таа брнша колку што гледам по биoгеографијата, дека со тие пари да речеме само за оние два ступидни лавови поставени, односно двапати по два на мостот во Скопје, да се направат неколку училишта. Тие три милиони евра можат да се употребат за нешто многу посуштинско.Паѓаат крововите на болниците, училиштата се во распадната сосотјба иаместо да се прави тоа некој троши огромни количини пари. Во исто време му се случува да му се пали документацијата во Министерство во кое работи. Што да мисли народот освен дека се работи за огромен скандал,огромен корупциски скандал во кој желбата сега да се обвинат неколку луѓе во Министерство за култура е само за да се затвори целито тој случај, затоа што нормално е луѓето кои учествуваат во тоа да претпостават, а тоа и ќе се случи дека новата Влада по изборите на СДСМ ќе го отвори тој случај и нема да застане само на оние луѓе кои вршеле работи по директива, туку ќе излезе надвор од рамките на Министерство до нарачателите до оние кои биле иницијатори на овој проект. Овој Проект Скопје 2014 е монструозен проект, Проект кој ги зема парите од џебовите на граѓаните, ги троши парите и овозможува богатење на малкумина на сметка на народот  во Република Македонија . Затоа мислам дека е промашена дебатата да зборуваме колку министерката е вредна. Гледаме проекти сработила, ова сработила она сработила.

 Две клучни прашања на кој треба да се одговори е, зошто исчезнала документацијата, и да одговори на рпашањето како е возможно висок службеник во Министерство, државен секретар да се впушти во авантура да прими хонорар  додека е државен секретар и пота да го враќа на сметка на уплатници на кој нема никаов архивски број. Тоа се двете клучни прашања на кои треба да се одговорат. Благодарам.

Светлана Јакимовска: Благодарам.

Контра реплика госпоѓа Матевска Цена, повелете.

Цена Матевска: Благодарам.

Колега Андреј Петров, во врска со тоа  што кажувате дека тие биле, дека достигнвуањата во областа на културата се ступидни. Па ступидно е тоа што вие  денес го правите метлите што ги носите, вие сте едноставно смешни пред македоснката јвнсот. 

Кога зборувате за хонорарите за министерката за култура. Тоа цел ден го зборувате. Минситерката за култура како државен серкетар кога била поставена во одредена комисија, таа нема законска пречка да земе хонорар. Таа како државен секретар се иззема од тоа и не го зема хонорарот. Меѓутоа кога се појавува во Комисија за идејно решение за музејскиот комплекст таа се појавува како стручно лице магистер Елизабета Камческа Милевска, заедно рамо до рамо со стручни врвни архитекти, познати светски тогаш повторно таа има право да земе таков хонорар. Меѓутоа министерката за култура го вратила тој хонорар. Тука не станува збор за никакви малверзации, Вие малверзациите треба да ги побарате во вашите редови. Да се преиспитате колеги до пред 4 години што правевте вие, што правеа вашите министри. Вашиот министер за култура.

Светлана Јакимовска: Благодарам.

Благодарам госпоѓо цена Матевска.

За реплика е пријавена госпоѓа Иванова Цветанка, повелете.

Цветанка Иванова: Благодарам потпретседателке.

 Госпоѓо Цена Матевска,не разбирате вие изгледа денешнава дебата. Не зборуваме нити за достигање во културата, не зборуваме ниту за вложувања во зло време во Република Македонија во културата, не зборуваме за проектите од Скопје 2014 кои што се тотално криминални и кажавме кога дискутиравме по таа тема дека е злосторничко здружување против државата и тоа не застарува како кривично дело, и тогаш кога ќе дојдеме на власт повторно ќе го отвориме случајот без разлика   дали вие ќе сакате преку институциите кои сега ги управувате и ги раководите, да го затворите и да го заташкате случајот. Зборуваме за нешто друго денеска.

Госпоѓа Цена денеска зборуваме ние за политичка одговорност на министерката за култура госпоѓа Елизабета Канческа Милевска, затоа што во нејзиниот ресеор исчезнале документи, затоа што во нејзиниот ресор исчезнача тендерска докуметнација, затоа што кога и беше предочено и откриена аферата таа негираше упорно дека документите постојат, тука се и дека ќе покрене кривична одговорност за сите оние кои што шират лаги и невистини и дури се сликаше со купишта регистратори со кој што пред јавноста сакаше да  направи слики дека опозицијата лаже, а тие чесно работат. За да на крајто се испостави дека навистина ја нема тендерската документацја, и тоа ли е сега невистина, и тоа ли сега го негирате и сега пвоторно за да ја спасите вашата министерка Елизабета Камческа ги жртвувате тројца државни службеници.  

Јас не знам тие луѓе ако не е со договор со нив, навистина е страшно злосторство против нивните семејства, ако не е со договор затоа што според  Кривичниот законик ќе се казнат, и врсктие што ги имате во судовите, ќе ја средиме и таа работа. Ќе бидат казнети со парична казна, ќе ја понесат одговорнсота после партијата ќе ги награди.

Втората рабнота за која што зборуваме госпоѓо Цена е неморалното однесување на министерката Камчевска во време кога била државен серкетар на Министерство за култура, дека има судир на интереси, дека земала хонорари за работа што требала да ја заврши како службено лице во Министерство. Не земала.  А зошто вратила ако не земала колега Цветко Грозданов, зошто вратила средства, зошто вие не сте вратле средства на Министерство за култура ако не сте земале. Значи земала и затоа вратила. Ова се две работи на кои што денеска требаше министерката да одговори пред јавноста. Тоа не го стори, вие да ја одбрантие, тоа не го сторивте значи повторно се потврдува дека тоа е вистина.

Светлана Јакимовска: Контра реплика госпоѓа Матевска Цена, повелете.

Цена Матевска: Благодарам потпретседателке, 

Госпоѓо Цветанка Иванова, сакам да ве прашам, што сте вие во случајов, дали судија, дали архивар, дали благајник. Изнесовте одредени испревртени факти и аргументи  што вас ви одговараат, а кои што не се во корист на Министерство за култура и се спротивно од она што се работи во Министерство за култура.

Јас накратко само сакам да ве потсетам за нетолку далечното , прет четири години владеење од СДСМ, како правевте незаконска распределба на станови, доделување на кредити од министерствата, оттуѓување и изнајмување на недвижен имот сопственсот на државата, деловен простор, згради и земјиште, раскрчмување на државниот имот, трошење на државни пари за набавка на опрема во непосредна спогодба со милионски суми како што тоа го направи вашиот екс министер за култура Благоја Стефанвоски, прелевање на државни пари во приватни фирми со милионски суми, и уште ли да ви редам, и уште ли да ве потсетувам на периодот кога вие владеевте.

Светлана Јакимовска: Благодарам.

За реплика е пријавен господинот Бучковски Владо, повелете.

Владо Бучквоски: Благодарам.

Колешке Цена нема потреба толку да сте возбудени иако после инфорамциите од вашите Крушевчани, јасно ми е зошто е оваа возбуда. Вие всушност сте биле вработена во Крушево Домот на културат аод 1998 до 2002 и од 2006 до 2008 до изборите сте работеле во Министерство во Скопје и значи минситерката ви била како шефица како државен секретар и очекував ако искрено ја цените и ја почитувате, дека ќе се солидализирате со нас и ќе ја спасите од ова што и го подготвува ВМРО-ДПМНЕ. 

Или можеби на момент да помислевте дали можеби минситерката не е четвртото жртвено јагне покрај воие тројца за кои е поднесена кривична пријава. Тоа се веројатно ваши колеги. Да не бевте пратеник можеби вие ќе бевте меѓу овие тројцата кои ги жртвувате вчера или денес. Затоа кога ние бараме политичка одговорност не ни говорете што било во периодот додека вие сте биеле во опозиција. Говорете што во овие 5 години се случило и говорете дали вие, ако сте биле на местото на овие ваши коле ги затоа што сте биле државен службеник не би ви било сомнително да не завршени тендер да завршат на депонијата во фабриакта Комуна. Затоа што не сте вие наивна чим сте рабтоеле таму. Она што ние го нудиме како доказ пред македонската јавност покажува дека недостасуваат документи за два клучни проекти. Тоа е Музејто на ВМРО-ДПМНЕ кој до ден денес не може да се заврши затоа што некој бара, вие може да ми објасните кој, наместо 4,5 милиони евра колку што се дадени, да се дадат уште 500 илјади евра затоа што  не чинел нашиот травертин од Мариово , туку требало од Египет да се денсе, со непосредна спогодба некој мермер и затоа ќе нема овде документи. Или за старито Театар кој е договорен да чини карабина 5 милиони евра, сега слушаме дека по трет пат пропаѓа тендерот за внатрешно уредување за сцената за целиот ентериер кој треба да чини фантастични 9 милиони евра.  Госпоѓо Цена до вчера сте биле во тоа Министерство. Токму за овие два објекти за кој не  е завршена постапката докрај да исчезнат документите. Мислам, ве ценам  иако малку дебатиравте за чесна жеа, ако искрено ја цените министерката поддржете ја да ја спасиме од оваа замка во која е влезена. Благодарам.

Светлана Јакимовска: Благодарам.

Контра реплика Матевска Цена , повелете.

Цена Матевска: Колега Бучковски морам со жалење да констатирам дека најмалку вие иамте рпаво да го спомнувате Крушево. Ќе ви кажам зошто.

 Во 2003 година, да работев во Домот на културата и можеш да ги прашаш Крушевчани од 1998 до 2002 година каква реформа и каква преродба доживеа културата во Крушево. Работев во Министерство култура, меѓутоа, не ме отргнувајте од мислата колега Бучковски. Во 2003 година кога СДСМ дојде на власт на 15 септември вети по едно вработување од секое семејство, меѓутоа вие нажалост за еден месец изрежиравте, вашата политичка партија изрежира штрајк од вработентие на СДСМ во Тутунскиот комбинат, за да во 2004 година кога вие Бучковски коелга бевте премиер на Владата да го ставите Тутунскиот комбинат во Крушево под стечај, да го урнете последниот економски бедем во Крушево. 300 луѓе оставивте без работа. Жалам господине Бучковски.

Светлана Јакимовска: Благодарам.

Има збор господинот Сугаревски Горан, повелете.

Светлана Јакимовска: Ќе ве замолам  колеги, да го сослушаме господинот Сугаревски Горан, доби збор. 

Повелете господине Сугаревски.
Горан Сугаревски: Благодарам потпретседателке, госпоѓо министер, почитувани колеги,

Ќе ве замолам колеги да не дофрлате од место. Ќе ве замолам. Имајте малку трпение при крај сме на седницата.

Горан Сугаревски: Госпоѓо министер,почитувани колеги пратеници,

Би сакал да го изнесам своето видување по по вод интерпелациајта која што е поднесена од на пратеничката група од СДСМ.  Значи, очекував дека и министерката и пратениците на ВМРО-ДПМНЕ тоа денеска ќе го прават, меѓутоа денес имаме уште еден вешт обид како една тема која што е на дневен ред, вешто пратениците на ВМРО-ДПМНЕ се обидуваат да ја изместат и наместо барем еден пратеник да кажеше што не е точно во овие наводи на интерпелацијата која што ја пдонесе СДСМ, се обидуваме да зборуваме за успесите на Министерство за култура и за Владата на Република Македонија.

Јас би сакал, бидејки немавме право на реплика да својот говор да го искористам во делот каде што министерката зборуваше дека ова што денес  се случува во македонскиот Парламент е учебничка лекција за тоа како не треба да работи опозицијата. Министерке  ни вие , нити овие пратеници на ВМРО-ДПМНЕ немаат право бидјеки во неколку наврати се обидуваат и кога се зборуваше за Скопеј 2014 Проектот, и кога вчера кога СДСМ бараше избори, а и денес ка не учат како треба СДСМ да работи бидејки СДСМ е голема партија така да не треба многу грижа ВМРО-ДПМНЕ, мислам дека повеќе вниамние треба да обрнете во своите редови, а не дали Црвенковски чинел, дали овие пратеници на СДСМ чинат,остајте ја таа тема погледнете во своите редови. Дури имаше еден коментар вчера каде  што еден од пратениците кажа не сте сакале избори оти опозицијата била слаба. Денеска мислам  во колумните и се смееа .Меѓутоа како и да е, би сакал да ја  ги искажам своите ставови. Прво, не се согласувам со оние кои што зборуваат дека ова денеска било претворено во судница, апсолутно оваде е поднесена интерпелација. Ние не го правиме тоа така како што ВМРО-ДПМНЕ секоја улица ја направи судница, во едни класични монтирани политички процеси кои што кога ја видовме судската разрешница каква е се покажа дека е сосема поинаква од она што некој се обидува да го одземе правото на презумција на  невиност на луѓето кои што во една судска разрешница се покажа дека тоа само биле едно класично монтирани политички процеси.

Мислам дека станува збор за  интерпелација во која што и Министерство за внатрешни работи покрена кривични пријави во министерство каде што снемало документи од Министерството, од архивата на Министерство за култура и нормално е да ние, барем јас така мислам имаме право за секој министер во Владата независно дали е за Елизабета Камчевска или за било кој друг минситер до колку тоа се случило да побараме одговорнсот,д а побараме да се слушне одговор за она што е дадено во интерпелацијата. Пратениците на ВМРО-ДПМНЕ денес цел ден кажуваа за успесите, никој апсолутно не кажа зошто оваа интерпелација е неоснована. Значи, ние бараме политички морална одговорнсот. Судовите се за други одговорности. Ние тоа правоне го земаме овде и не го правиме тоа и ако некој тоа се обидува да го препише. И немојте веќе со оваа реторика која што ја кажувате како никогаш до сега, вероватно и утре кога  ќе дискутираме за здравството повторно, како никогаш до сега. Па побаравме вчера предвремени парламентарни избори, да видиме дали е таа реторика како никогаш досега. Дали е ова што ни го сеете ветар и магла точно или не е . Немојте сега од типот како никогаш до сега се прави ова, како никогаш до сега се прави во здравството, во образованието. Знаеме како се прави многу добро. Затоа баравме граѓаните да се произнесат далис е задоволни или не се. 

Значи од самиот почеток за Проектот 2014 ние тврдиме дека е најконтраверзен и најзабеган проект во Република Македонија од оваа Влада. Ние сметаме дека најголем дел од тие средства треба да се употребуваат сосема комплетно во други намени, да се покаже повеќе грижа во делот на живите луѓе, час и чест  пак ќе кажам на одредени споменици кои што треба да се постават меѓутоа не да се претера. Ептен забега работава. Така да обидете некој да прикаже колку е добро и колку треба споменици уште да се принаредат во Центарот во Скопје и во други градови, мислам дека е апсурдно и самата анкета, бидејки вие врувате во анкети на ИРИ кажа дека над 66% од граѓаните во Република Македонија сметаат дека овој проект не поминува.

 Во неколку наврати сум ви го кажал тоа, пак ќе ви кажам ВМРО-ДПМНЕ  ќе падне на избори на Проектот 2014, можеби на некој му е смешно, можеби некој не сака да верува, меѓутоа казната на граѓаните ќе додје на тој проект, на сите оние кои што ги лажевте 2006 и 2008 дека ќе им ги решите нивните проблеми, а сега очигледно е дкеа  тоа нр го тргнавтеавте во сосема погрешен правец, барем тоа е моја оценка, и тоа нжалост ќе заврши со еден добар пораст на изборите кога и да се случил.

 Ние велиме дека во еден дел на она што и минситерката Камчевска го кажа во одговорот на интерпелацијата, кажа исто така дека апсуртд е , а по нејзината иницијатива СДСМ да поднесува интерпелација. Апсолутно мислам ако фактите говорат што се случувало во Министерство за култура на 11 август кога заменикот министер на Камчевска, Недељковиќ побарал проверка на исчезната тендерска документација и ако од истиот службеник што во моментов има кривична пријава против него било даден одговор дека се коснтатира дека недостасуваат документи. За да биде ваша иницијатива, госпоѓо министер, вие требало на 13-ти да излезете и да го побарате  Министерството за внатрешни работи и да открие. Меѓутоа, вие сакале или не, СДСМ на 3 ноември излезе со прес конференција на која јасно кажа. Тогаш вие кажавте дека вака и вака стојат работите. На 13-ти требаше да излезете со прес конференција на која ќе кажевте дека фали документација во Министерството. Кои документи фалат, тие за кои СДСМ изразува сомнеж заради што овој Проект 2014 не е како што треба. Тоа е основниот проблем. Јас не знам зошто не сакаме да се слушаме, ниту пак пратениците на ВМРО-ДПМНЕ не сакаат да дадат релевантен одговор на поднесена интерпелација.

Еден од тие што се пријавиле, се надевам во преостанатото време од два часа, ќе излезе и ќе каже што е неосновано. Самите вие велите дека се исчезнати документи за Музејот на ВМРО и Стариот театар во Скопје, два конкретни проекти од Скопје 2014, изчезната тендерска документација од Скопје 2014, исчезната тендерска документација на Проектот Театар Велес и Проектот Нобеловци. Конкретно за 11 тендери недостасуваат понуди, за три тендери фалат конкурсни трудови. Не знам јас што е тоа што е бесмислено во интерпелацијата. Самата министерка го потврдува,  Министерството за внатрешни работи, вашето  Министерството за внатрешни работи. Кои наводи на интерпелацијата се бесмислени? Мислам дека само така можеме да разговараме. Дали вие цените дека и во општина Центар и во кое било друго Министерство треба да снемува документи и ние да не треба од никого да побараме политичка или морална одговорност. Сега вие не учите, дали согласно Устав, согласно закони, согласно деловници на Собранието, имаме право. Значи СДСМ во моментот цени дека треба да поднесе интерпелација. Кажете во што е бесмисленоста. Имавме прилика вчера да ги оценуваме резултатите меѓутоа вие гласавте односно го притиснавте другото копче. Тоа е основното и не знам зошто вие не сакате со тоа да се соочите. Дали за вас не е чудно да снема документи. Кој е одговорен за тие службеници. Едноставно ние не сакаме да дебаатираме на оваа тема. Значи не може денес Собранието кривично да ја оцени Елизабета Канческа Милевска. Можеме да дебатираме за нејзината политичка и морална одговорност и тука нашето до 24,00 часот завршува. Потоа се изјаснуваме, исходот е јасен предвреме. Така што, дајте аргументи со што оваа интерпелација е бесмислена, не само да излегувате со пишувани реплики и да кажувате дека оваа интерпелација е бесмислена. Кажете по што е неоснована, а ниту еден пратеник не кажа во кој дел е неоснована. Тоа е основното. Инаку ние можеме да зборуваме се и сешто, меѓутоа фактите кажуваат друго. Ние уште пред недела дена бевме категорични за Проектот Скопје 2014 што сметаме дека е најзабеганиот проект на оваа Влада, најконтраверзниот проект и сметаме дека тие пари што треба да се трошат, треба апсолутно да се трошат во друга намена, бидејќи и самите вие признавате дека Република Македонија сеуште е во економска криза. Така што, можеби ќе кажете, меѓутоа ние сметаме дека овие наводи во интерпелацијата се точни и очекуваме дека во најмала рака барем некои од пратениците ќе каже зошто тие наводи се неосновани.

Светлана Јакимовска: Благодарам.

За реплика е пријавен господинот Панче Дамески.

Панче Дамески: Благодарам.

Господине Сугарески мислев дека денес нема да влезете во филмот на вашата партија, меѓутоа тоа е тоа, партиска наредба, мора да се зборува, мора да се исполни времето до 24,00 часот, иако сте безидејни, без суштина и како прилепчанец мислам дека е срамота што воопшто излеговте да зборувате против Министерството за култура кое во овој период инвестираше во нашата општина како ниедно досега и тоа: инвестиции во Музејот во Прилеп во висина од 1.250.000 денари, инвестиции во реконструкција на Домот на културата во висина од 5,5 милиони денари. После 31 година се реконструираше Домот. Дали можете да се сетите вашиот директор на кого многу побитно му беше играњето карти од состојбата на Домот на културата. Да не спомнувам за инвестицијата од 16 милиони денари за обнова на конаците на Манастирот Свето Преображение во Зрзе. Дали знаете, господине Сугарески, што беа тие конаци пред ВМРО-ДПМНЕ да почне да ги реконструира, беа свињарник, а денес и вие уживате и вашите партиски колеги уживаат кога ќе појдете во овој манастир кој изгледа како да е рајска градина. Така се гради и се чува културното наследство на Македонија.

Понатаму, реконструкција на црквата Света Богородица во Трескавец, на црквата Свети Никола во село Манастир, обновени се археолошките испитувања на локалитетот Стибера во висина од шест милиони денари.

Господине Сугарески навистина ми е жал што и вие влеговте во овој циркус на СДСМ, бидејќи народот не сака повеќе циркузи во режија на СДСМ, бидејќи билетот што го платиле при секое владеење на СДСМ не чинел огромни средства, а згора на се вашата претстава никогаш и воопшто не е смешна.

Во однос на спомениците, ние инвестираме и резултатите се гледаат, а прашајте ги луѓето каква намена имаат спомениците што вие ги направивте како ЧИК Куманово, ФАС 11 Октомври, Алумина, ТАТ, Лавци. Пред да станат споменици тие им служеа на живи луѓе, а после големиот мајстор, архитектот Бранко Црвенковски направи зомби споменици. Откако ја зедовте иднината на многу генерации сега очигледно сакате да го избришете помнењето на цела нација, за своето минато, но нема да дозволиме. 

Светлана Јакимовска: Благодарам.

Контра реплика има господинот Горан Сугаревски.

Горан Сугаревски: Благодарам.

Колега Дамески, ништо ново, вчерашната реплика денес со извртени зборови. ВМРО-ДПМНЕ јас знам дека некогаш бил креативен. Ова е како никогаш досега. Што направивте, Прилеп е Њујорк? Тоа сакате да ми кажете.

Јас многу јасно ви кажав, прашајте ги граѓаните во Прилеп дали тие сакаат нивните пари да се трошат за правење на споменици во Центарот на Скопје, или сакаат да купите медицински возила кои ви се распаѓаат среде Прилеп. Тоа сакаат граѓаните да им кажете. Што утре ќе ми одговорите кога утре ќе ве прашам зошто возилото на итната медицинска помош е распаднато, а вие гласате за споменици во Центарот на Скопје. Тоа треба да им го кажете на прилепчани. Има поплави по селата и населбите, каде што одите да се сликате. Кажете им нив зошто гласате за овие споменици во Центарот на Скопје. Многу јасен предлог му дадов на градоначалникот, реферндум. 
Светлана Јакимовска: Благодарам.

Колеги би ве замолила да не се дофрла од место, при крај сме со дискусијата, да си го задржиме трпението.

Реплика има госпоѓа Соња Цветковска, повелете.

Соња Цветковска: Благодарам.

Почитуван колега Сугаревски, смирете се, ова е од ваш интерес. Знам зошто сте нервозен, тоа го знаат и граѓаните на Република Македонија. во 2006 година затекнавме невидени долгови во културата, милионски суми. Одговорете каде се парите. До 2007 година практично ви ги враќавме вашите долгови. Каде се парите. Во тоа време нема ниту споменици ниту никакви градби. Сега парите се оживотворени, парите се во нашето опкружување, се реконструира, се гради, работат градежни фирми кои, за жал, заспаа во последно време, а вие тоа го направивте.

Почитуван колега зборувате за тендери. Од идејното решение, сите тендерски изведби се регуларни, транспарентни. Тоа ве боли. Зошто не отидовте во  Министерството кога министерката ве повикуваше. Таа имаше доблест и ве повика, а вие немавте доблест да се појавите таму, бидејќи знаете дека зборувате невистини.

Понатаму кажавте дека тој бил најзабеган и најконтраверзен проект. Бесрамно е така да се зборува за спомениците. Вие колега сте од Прилеп и треба да се гордеете со Ченто, да му оддадете почит. Ве повикувам јавно уште утре да се поклоните на споменикот на Ченто. Вие најдовте да зборувате, прилепчанец, за спомениците. Не е тоа добро.

Што направивте во Пелинце, каде се два милиони евра. Немавте тендери туку во четири очи ги договаравте сите работи. 

Понатаму, во центрите за култура и во домовите сите објекти и простории ги издававте во четири очи. Каде се тие пари. Денес со јавно наддавање, практично парите се враќаат назад во самите институции и се употребуваат за истите. Одговорете каде се парите на Македонскиот народ во ваше време. Тоа ве боли.

Такви споменици, што викате шмизли и бизони, градевте во вашите олигарски дворови. 
Светлана Јакимовска: Благодарам.

Контра реплика има господинот Горан Сугаревски.

Горан Сугаревски: Благодарам.

Колешке би сакал да ви кажам една работа. Споменикот на Ченто во Прилеп СДСМ го постави. Да не се залажуваме сега.

Јас во мојата дискусија многу јасно кажав, час и чес на неколку исклучови, вие едно исто кажувате. Дајте сменете ја реториката и дајте некој друг аргумент, пет години сте на власт, пет години ги лажете стечајците, бранителите и сите други. На нив одговорете им, не на пратениците на СДСМ. Вие ги лажевте овие луѓе, на нив кажете им дека требаат споменици, панорамски тркала и се друго што се прави. 

Светлана Јакимовска: Благодарам.

Реплика има госпоѓа Соња Ѓелова Стојанова, повелете.

Соња Ѓелова Стојанова: Благодарам.

Почитуван колега, од самата промоција и почетокот на реализација Проектот Скопје 2014, јавноста во земјата постојано е под притисок на СДСМ, нејзиниот невладин сектор. Разни социјал демократски архитекти, архибригади поддржани со медиумска пропаганда се обидуваат да ги убедат граѓаните во недостатоците на Проектот. Се направи пропаганда за да се доведат граѓаните во заблуда за суштината на Прокетот, а суштината на Проектот Скпје 2014 е пред се потенцирање на националниот идентитет кој во последно време е под интензивен притисок и негирање од надвор. Меѓутао оваа фарса не може да се разобличи до крај, ако пред неколку дена не беше пуштен во употреба Плоштадот во Струмица кој впрочем претставува контраверзиот проект на господинот Заев. Во тој чин граѓаните на Струмица ја разбраа целата приказна на СДСМ околу Проектот Скопје 2014.

Додека Плоштадот Македонија се кретикува за изградба на споменици кои се во функција на потенцирање на националниот идентитет и заедништвото на сите кои живеат во земјата, Плоштадот што пред неколку дена се пушти во употреба во Струмица претставува матен збир на нејасни и недоизречени идеи. Мноштво на граѓани последните денови реагираат до мене како пратеник заради промената на автентичниот концепт на Плоштадот Гоце Делчев во општина Струмица кој очигледно не е изграден според објавената видео презентација на истиот. Заев ветуваше дека споменикот на Гоце Делчев ќе остане непроменет, за што сведочи и еден прилог на А-1 од пред осум месеци, што трвди дека споменици на Плоштадот воопшто ќе нема. Станува збор за промена на изгледот на споменикот на македонскиот револуционер Гоце Делчев, чиј поранешен изглед е неговиот најмаркантен споменик во Македонија и Балканот, споменик по кој градот Струмица е препознатлив.

Промената на споменикот на Гоце Делчев се состои во тоа што борците од неговата лева и десна страна сега се поставени под него, со што се намалува физичката големина на споменикот и тој повеќе не доминира на плоштадот, а добива функција на негов детал. Меѓутоа она што сериозно загрижува не е само физичкото намалување на споменикот на Гоце Делчев, туку намалувањето на неговата манифестација на национален симбол. Имено на сметка на неговото намалување поставени се симболи што треба да доминираат на плоштадот, Струмичанка под маска, маскирана жена која стои на Глобус со приказ на нејасно знаме во раката. Два споменика од овој вид се поставени на двата краја на Плоштадот, еден помал и еден поголем, ни најмалку симбол на Карневалот во Струмица.

Третиот приказ на Глобус е оној на Фонтаната кој дури е и доминантен, во позадината на споменикот на Гоце Делчев.

Ќе се најде ли некој да му објасни на господинот Заев и на СДСМ дека Саат Кулата е симбол на Отоманската империја против која еднакво се бореле и Македонците и Турците и Власите и Евреите и Албанците во Струмица. Вистинскиот назив на ова здање би требало да биде Градски часовник. Ова почитуван колега, значи контраверзен проект, а не Скопје 2014. 
Светлана Јакимовска: Благодарам.

Контра реплика има господинот Горан Сугаревски.

Горан Сугаревски: Благодарам.

Колешке ова е класилен пример на тоа дека со пишувани реплики доаѓаате овде. Класичен пример. Значи вие воопшто и не сте ме слупшале што говорев. Јас ниту во еден момент не ја спомнав Струмица, зборував за Проектот 2014 и за министерката Канческа. Имаме интерпелација за Канческа. Интерпелација на Заев на избори има. Како што поминавте, така ќе поминете пак. Таква е интерпелацијата на Заев. Овде имаме интерпелација каде што е именуван функционер од ова Собрание. За него зборувам, не зборувам за Струмица. Кога ќе дојде времето за Струмица ќе зборуваме, ама вие подобро да не зборувате за Струмица. Тоа е проблемот. 
Светлана Јакимовска: Благодарам.

Има збор господинот Менде Диневски, повелете.

Менде Диневски: Благодарам.

Почитувана министерке, при крај сме со расправата односно со интерпелацијата за министерката за култура и притоа нема денес да се впуштам во дискусии околу тоа како треба да изгледа Плоштадот, кои мотиви треба да преовладуваат. Ќе говорам исклучиво за она што беше наведено во интерпелацијата, а тоа е криминалот и корупцијата што се случува во Министерството за култура и генерално контраверзниот Проект Скопје 2014, за кој разговараме веќе подолго време и на очиглед на сите треба да ни биде јасно дека се работи за еден проект кој ги подели граѓаните на Република Македонија. Колку пратениците на ВМРО-ДПМНЕ да се повикуваат на тоа дека Проектот Скопје 2014 дека од самиот почеток е во интерес на вниманието, ќе потврдите дека самиот факт што 60% и повеќе од граѓаните тврдат дека не се согласуваат со овој проект, требаше да ве замисли како Министерство за култура, до кој степен и како ќе ја спроведувате вашата програма.

Јас денес сакам да зборувам за кредибилитетот на вашето понатамошно работење, со оглед на тоа што иако оваа интерпелација е дадена согласно роковите и помина отприлика од две до три недели, тој период навистина беше искористен од страна на пратениците за на крајот на краиштата да можеме да ја видиме целата вистина. Што се случи:

Некаде на 3.11.2010 година, од страна на Игор Ивановски, пратеник од СДСМ беше обелоденета оваа афера, оваа патриотска метла што ја спроведовте во Министерството за култура, визави соопштението што го има издадено  Министерството за внатрешни работи, ќе се обидам да кажам зошто вие немате повеќе кредибилитет.

На првата прес конференција на СДСМ, дека во Министерството за култура е исчезната документација за 14 проекти, вие во тој момент преку соопштение на Министерството за култура, за кое сум обеден дека во ниеден случај не било пуштено или не било дадено во јавноста без ваша согласност, изјавивте дека нема никаква афера и ништо од тоа што е кажано во јавноста не е точно. Тоа беше почетокот. Но бидејќи не знаевте како ќе следат понатаму сите дејности околу откривање на целата афера, во самиот момент  тогаш и само тогаш се одзва и ВМРО ДПМНЕ кое, иако вие како Министерството за култура не демантиравте преку партискиот портпарол на прашањето зошто ВМРО ДПМНЕ  се наоѓаат повикани да одговорат кога прстот беше вперен во Министерството за култура од партијата одговорија , сите обвнувања на СДСМ, проверете и во вашата телевизија, се поврзани со ВМРО ДПМНЕ  и Владата на ВМРО ДПМНЕ, ние сме ВМРО ДПМНЕ  рече Александар Бичиклиски. Бидејќи ВМРО ДПМНЕ е и Министерството за култура, е и Министерството за одбрана, е и Министерството за надворешни и внатрешни работи, затоа почитувана министерке за култура денес ВМРО ДПМНЕ вас не ве брани. Во овој момент и сега ги нема челниците кои седат во Извршниот комитет на ВМРО ДПМНЕ, ги нема цел ден да проговорат и  да кажат еден збор,зошто министерката за култура е во  право и дали министерката за култура се огрешила или направила одредени пропусти и дали има политичка одговорност zа тоа што се случи. 
Pонатаму, pосле не знам колку врем после откривањето на аферата на СДСМ, само пред два дена и затоа не ве бранат од ВМРО ДПМНЕ. Оставете ги пратениците од задните  редови, кој работел во Министерството за култура  порано, кој работел во некои од институциите од културата, се обидуваат да ни кажуваат како работеле поранешните министри и при тоа  не  се обидуваат да кажат еден добар збор или да ве одбранат со еден факт, за тоа што е напишано во интерпелацијата. 

Во соопштението на Министерството за внатрешни работи на СДСМ стои - оваа документација согласно член 172 од Законот за јавни набавки е документација која требало задолжително да се чува најмалку 5 години од денот на извршувањето на соодветниот договор за јавни набавки. Документите биле во сопственост на Министерството за култура и за нивното уништување осомничените овозможиле нејзиното понатамошно користење сторувајќи  кривично дело фалскификат или уништување на деловни книги. 

Знаете вие почитувана министерке што изјавувте во тој период. Ќе ве потсетам. Прво кажавте дека нема никаква афера и нема ништо  точно од тоа што е кажано во јавноста. Второ,  ние кога тврдевме кога оваа мега афера, патриотска метла е само уште една потврда дека Проектот „Скопје 2014“ е криминал со невидени размери, добро осмислен механизам како на криминален начин да исперат милиони евра народни пари, вие на тоа одговоривте - жалиме што СДСМ реши на овој начин, пазете ниско, дрско и безобразно, да ја манипулира јавноста. Министерството за култура нема да дозволи и преку него со измислувања СДСМ да покрива некакви си други скандали. Па како тоа ние од СДСМ дрско, безобразно ја манипулираме јавноста, а при тоа вашето Министерството за внатрешни работи излезе и посочи тројца вработени во Министерството за култура како прво обвинети и второ и трето обвинети кои направиле уништување односно фалсификување на деловни книги. 

Понатаму,како што се ширеше аферата така, почитувана министерке, од кога излеговме со тврдење дека нема документи за тендерот на ВМРО ДПМНЕ, вие изјавивте,  снемало за прв пат, прво немаше афера, сега изјавувате, снемало 14 документи за поништени постапки за кои не биле склучени договори и немало финансиски импликации и дека некои од нив биле во времетео кога вие не се биле министерка, меѓутоа имало и некои од нив кога вие сте биле министерка, за после тоа да излезе дека токму во тие што се поништени имало и документи за договори кои се склучени со  Министерството за култура,   односно со официјални изведувачи, за тендерот под архивски број, да не говорам сега, за Проектот „Скопје 2014“, Музеј  на ВМРО, за Стариот театар,  итн. Зошто најавувавте дека ќе барате одговорност од државните службениците кои се дел од секторот за јавни набавки во Министерството за култура, ако немаше афера. Зошто ќе го баравте кртот  што ги издал документите во одреден период ако немаше никаква документација и ако се беше чисто.  Зошто мега аферата Патриотска метла е отворена истрага од страна на Министерството за внатрешни работи и истата заврши со соопштение два дена пред оваа интерпелација. За да ве покријат вас, за целата вина да падне на нив? Не, почитувана министерке. Ако некој се огрешил ќе одговара, но вие ќе сносите политичка одговорност и впрочем тоа тука ние го бараме од вас, еднаш да се одважите и да понесете одговорност за сето тоа што ви се случува во вашето Министерството и да  не се обидуваат  преку вас или на вашиот грб, сите тие проекти кои ги реализираат, а се наречени проекти од „Скопје 2014“, каде што  огромни финансиски средства, народно пари се трошат и истите наместо да се пренаменат или да се дадат онаму каде што треба, а за тоа најмногу ќе зборуваме утре кога ќе дојде информацијата околу здравството ќе ви кажеме колку милиони евра оваа Влада наместо да ги пренасочи кон граѓаните, кон пациентите, денес ги оставате да немаат храна децата на Детскат клиника. Па има ли некој срам тука во оваа сала од ВМРО ДПМНЕ. дали некој ќе сноси одговорност .

И на крајот, немојте да се повикувате на поранешните министри. Само  свртете се и видете што се работи актуелниот министер, ќе ви треба уште многу многу време, уште многу, многу минути да ја одбраните неа. Благодарам.

Светлана Јакимовска: Благодарам.

За реплика е пријавена госпоѓа Ташева Виолете, повелете.

Виолета Ташева: Благодарам потпретседателке.

Светлана Јакимовска: Само момент ќе го вратиме времето. 

ас ќе замолам еден од замениците координатори на ВМРО ДПМНЕ да влезат, а сооглед на тоа треба да имаме малку трпение бидејќи имаше на еден диксутант.., ќе ве замолам господине Менде Диневски имаше на еден дискутант 4 реплики, така да го почитуваме она што имало. Повелете госпоѓо Ташева.

Виолета Ташева: Благодарам потпретседателке.

Почитуван колега Менде, јас особено вас ве почитувам и ценам и би сакала со вас да продебатирам на оваа тема .Основните наоди што се во интепелацијата по основ на документацијата би сакала три клучно точки да изкажам, да изнесам, а тоа е прво дека за посочениот период госпоѓата Елизабета Канческа Милевска министер во Министерството за култура во тој период не била надлежен министер, односно ресорен министер.

Втора работа, констатирано од МВР дека не постои ниту налог, ниту решение за уништување на постоечките документи. 

И третиот клучен момент е дека се лоцирани лицата кои тоа го направиле и постојат кривични пријави и тоа понатаму ќе следи во разрешување на правните анали.

Во однос на Проектот „Скопје 2014“, јас со вас сакам да дебатирам во делот на вашите квалификацииза него. 

Колега јас сум Скопјанка родена во Скопје , вие сте Битолчанец, ни би било коректно  и да ги чуете моите искуства во она како Скопје се развиваше и растеше и во неговите периоди. 

Во периодот кога Скопје се движеше од социјализмот кон  комунизмот тој период ние не можеме да избришеме и тогаш се градеше и тоа дел од нашиот идентитет. 

Периодот на Скопје 1963 година имаше период во кој имаше слобода на архитектонски творење во кои  имавме покането многу надворешни архитекти кои  своите креации ги покажуваа и докажуваа во Скопје и тој идентитет ние не можеме да го избиршеме. Ние не можеме да го избришеме и транзицискиот период на нашето осамостојување. Но едно е сигурно почитуван колега, да се оспорува она што е земено или она дека ние треба да не правиме нешто што на запад е веќе дефинирано како нешто добро. Тоа е најконтраверзната реакција што може  да се очекува до било кој.

 Во град Скопје постоеше еден драгстор во кој луѓето кои доаѓаа од запад се чудеа како можеме со такво име да го именуваме. Постоеше и снег бар како име. Постоеше, ако некоја кафуле и кафана се наречеше кај кафанџијата беше многу селски. Ако се кажеше дека тоа процес или иносомнија тоа е многу модерно. Но  на пример во еден Охрид на крајбрежјето, Охрид  град со традиција, со култура, стои хотел кој се вика Бетон и Гранит, тогаш тоа никому не му пречи. Единствено што во Скопје ќе се промени или ретушира тоа е дефинитивно само бетонот кој го има во Скопје.

Светлана Јакимовска: Благодарам.

Контра реплика господинот Диневски Менде, повелете.

Менде Диневски: Почитувана колешке ова не е времеплов, ова е Собрание на Република Македонија.

 Прво сабајле му велите на господинот Јани Макрадули господине Јаневски, мене ми велите господине Мендевски. Подршката на Владата остана со 64 пратеници, па дајте смирете се, помина интерпелацијата, помина  барањето за распуштање на Собранието, дајте да почнеме да си ја  работиме работата, не бидете толку возбудени.

Јас во ниеден момент со ниеден од вас нема да говорам за вкусови. Се е индивидуално. Можеби тоа што мене ми се свиѓе или што ме беднисува вас не и обратно. Но јас тука говорам за пари. Не може еден споменик како што е споменик на Климент Охридски да чини 180 илјади евра, а еден споменик или еден лав кој го прави Министерството за култура да чини 1 милион евра. Кој ви ја земе провизијата и каде одат парите. Тоа треба да им одговорите на граѓаните.

Светлана Јакимовска: Благодарам.

За реплика е пријавен господинот Котевски Никола, повелете.

Никола Котевски: Благодарам потпретседателке.

Јас би реплицирал околу две работи што ги кажа колегата Менде Диневски во неговата дискусија околу наводите во интерпелацијата за работата на министерката за култура.

 Јас тука би сакал да кажам , тоа и во мојата прва реплика го кажав. Вашата интерпелација се однесува на админстративна работа. Значи министерката во Министерството не е архивар или не е задолжена за чување на документацијата. Од поднесената ваша интерпелација можеме да зклучиме дека вие поднесувате интерпелација за човекот кој што е задолжен по систематизација по опис и попис на работни места да ја чува документацијата во Министерството за култура. Значи ние треба да зборуваме за политиките во делот на културата,  за реализација на проекти во овој период и да направиме споредби со вашиот период, кога вие ја предводевте Владата  на Република Македонија. да видиме кои проекти тогаш се реализираа во културата, а кои сега.

 Во  два наврата во вашето излагање ги споменавте поранешните министри за култура. Значи по што можеме да се сеќаваме на работата на поранешните министри за култура од вашите редови. Еве да зборуваме за последниот министер за култура кој што беше во периодот од 2002-2006 година. По кој голем проект кој што го направил за Македонија  во позитивна смисла можеме да се сетиме на него. Во корупциската афера Пелинце, по тоа можеме да се сетиме на него. По склучување на договор во 4 очи? Само по тоа можеме да се сетиме. 

По однос на тоа што направи за Битола, дали  можеме да се сетиме на издавањето на простор во Домот на културата за без пари, на роднини блиски на функционери на СДСМ? За руниирање на Домот на Армијата кој што го презеде  локалната самоуправа во катастрофална лоша состојба. На што друго можеме да се сетиме, за обидот за селидба на Фестивалот на Браќа Манаки  во времето кога покровител на Фестивалот беше Бранко Црвенковски кој што сакаше да биде пренесен во Скопје? По тоа можеме да се сетиме на политиките на СДСМ во делот на културата. Или пак по уништувањето на Битолскиот народен театар преку малиот драмски театар каде што им се ветуваа хонорари на глумците да глумат во мал драмски  театар, а да се уништува преку тоа и Народниот театар во Битола.

 Можеби единствената забелешка на министерката за култура од моја страна како пратеник од позицијата е, зошто беше премногу мека кон вашите луѓе од СДСМ. Додека ние не можевме да припариме до ниедна инститиција луѓето како Баѓе добија пари за мал драмски театар и тоа треба доблесно да го кажете тука и да знаете дека министерката не прави поделба по партиска линија. 

Да ве потсетам и за вработувањето на ќерката на советникот од СДСМ Чоревски. Значи треба доблесно да кажете дека има позитивни работи кои се направени не само да плукате, да критикувате по министерката. Минстерката се трудеше цело време да ја  тргне политиката надвор од културата.

Светлана Јакимовска: Благодарам.

Контра реплика господинот Диневски Менде, повелете.

Менде Диневски: Благодарам.

Почитуван колега, изгоре театарот. Почитуван колега Битолскиот театар умре од вирусот на  политиката. Ете го глумецот Владимир Талески. Актерите го бојкотираат Битолскиот театар. Ниту еден доаен од накогаш големите актерски имиња  на најстариот театар, Битолскиот не присуствуваше на седница по  однос на одбележувањето 65 години од постоење на театарот. Празна сала. Ова е разултат од владењето на ВМРО ДПМНЕ во Битола во изминатите 5 години. Најстарата институиција во Битола, културна, Театарот, која е од 19 век вие сакавте во 21 век да ја згаснете, да ја затворите. Не ви дозволија граѓаните, не ви дозволија уметниците. Малиот драмски театар само во 2010 година нанижа толку многу награди толку сите театри ви Република Македонија не добија.

Светлана Јакимовска: Благодарам.

За реплика е пријавена Николиќ Мазнева Косана, повелете.

Косана Мазнева Николиќ:  Почитуван господине Менде Диневски. 

Трајко Вељаноски, Васко Наумовски, Миле Јанакиевски, Зоран Ставрески, Гордана Јакуловска и за жал, една од најдобрите министерки која што до сега го водеше ова Министерството за култура  се госпоѓата Елизабета Канческа Милевска. Како не ви е срам. Објаснете ми како не ви е срам да се занимавате само со интерпелации и до злоупотребувате Деловникот во Собранието на Република Македонија кој наскоро го донесовме и да барате да се доставуваат информации и  по однос на тие информации да дебатираме  со денови, со недели, со месеци. Овој законодавен дом има обврска да носи закони, а не да се занимава со вакви работи чисто користени за партиски цели. Се согласувам со тоа дека имате право да поднесете интерпелација, се согласувам со тоа дека имате право да поднесете предлог за информација, за разлгледување, но ова е срамен начин на водење на политики. Со денови, со часови се дебатира само за една иста работа. Мислам, навистина некоректно од ваша страна.

  Политичка одговорност почитуван колега Менде Диневски се носи откако сите овие ваши лаги ќе ги изнесете надвор од ова Собрание. Истото го правевте и за претходните министри. Излезете надвор пред Собранието на Република Македонија, изнесете ги вашите аргументи и тогаш откако ќе се докаже, откако ќе имаме доволно аргументи и факти ќе барате интерпелација на одреден министер. Да не зборуваме за криминалниот начин на вашето владеење. Тоа не смееме да го заборавиме. Вие не сте невладина организација да  не сносите никаква одговорност. Кој ќе одговара за сето она што го направивте во изминатиот период, во цели 13 години владеење. Имате многу валкан труд за да застанете во оваа говорница и да договорите за правилно и законско работење. 

Ќе заборавите дека невработеноста во Република Македонија од 18 се зголеми на 40% во времето на  вашето владеење? Ќе заборавите дека ги затворивте сите големи фабрики и ги претворивте во споменици и се претворија во ваши монополчиња мали. Ќе заборавите на избрканите работници, ќе заборавите за  неисплаќањето  на платите, ќе заборавате на 120 илјади луѓе кои што ги оставивте на улица, ќе заборавите за 60 милиони евра, ќе заборавате за петте милијарди евра што останаа како оставштина во периодот на вашето владеете. Ако вака продолжите, не знам до каде ќе стасаме. Политичката кастрација ви е неминовна.
Светлана Јакимовска: Благодарам.

Контра реплика господинот Динески Менде, повелете.

Менде Динески: Благодарам.

Тврдите дека министерката за внатрешни работи лаже? Ова соопштение за кое читав дека се поднесени три кривични пријави за вработени во Министерство за култура е издадена од Министерство за внатрешни работи.

Светлана Јакимовска: Ве молам колеги, да го сослушаме господинот Динески.

Менде Динески: Ако може времето.

Светлана Јакимовска: Нема проблем ќе добиете време, повелете, само да се смират колегите да не дофрлаат од место. Повелете.

Менде Динески: Мислите дека Министерството за внатрешни работи лаже? Јас не мислам. Ова е документ од Министерство за култура. Во него стои дека е исчезната документација за 14 проекти. Тврдите дека ние лажиме. Не почитувана колешке. Уште една работа.

 Мислите интерпелациите не требало да ги поднесуваме оти биле административни. Мислите дека и со ревизорсктие извештаи на Министерство за транспорт и врски, за надворешни работи, за правда, дека ќе се задскриете зад некои службеници, архивари? Не почитувана колешке се е архивирано.Не СДСМ, ревизорите кажаа колку милиони евра оваа Влада има проневерено. 

Светлана Јакимовска:За реплика е пријавена госпоѓа Гелова Стојанова Соња, повелете.

Соња Гелова Стојанова: Благодарам.

Почитуван колега,  ние мораме да се врќаме во минатото и да правиме споредби за да покаќеме и да докажеме дека сме во право. Министерство за култура во 2007 и 2008 година по основа на  судски извршни решенија, должничко доверителски односи и повреди на правата на работен однос и неплатен данок на додадена вредност исплати долгови во висина од 105 милиони денари. Вреднсота на овие долгови беше 19% од вкупниот Буџет за 2007 година наменет за реализацја на Програмата. Долговите на институциите од областа на културата беа целосно санирани во 2007 година што овозможи тие редовно да функционираат. Институцијата со најголеми долгови беше националната установа Македонска опера и балет чиј долг изнесуваше 10 милиони и 100 илјади денари. Некогашниот најголем културен загубар со најголеми долгови во 2006 година денес е водечка културна установа со нов  современ имиџ која остварува профит од 20 милиони денари на годишно ниво. Исто така со блокирани сметки и големи долгови беа соочени и центрите за култура, а особено центрите за култура во Битола и Охрид. По санирањето на долговите и соодветното менаџирање на установите денес тие се респредативни јадра за остварување на културата во градовите низ цела Македонија.

Министерството за култура за прв пат и како никогаш до сега презеде активности за реализација на најголем број капитални проекти. Некои се веќе реализирани, а некои се во фаза на реализација. Да се потсетиме.

 Реализирани се изградбата на спомен куќата на Мајка Тереза, објект кој доби меѓународно признание и кој само за две години од отворањето има над 150 илјади посетители. Музејот на вода, доградба на Библиотеката Св. Климент Охридски-Скопје, Проектите 130 тома македонска книжевност и превод на литературни дела на добитници на Нобеловата награда за литература, илуминацијата на Камениот мост, илуминацијата на Скопската тврдина Кале, поставувањето на 35 скулптури во централното градско подрачје, рекоснтрукција и санација на објектот во кое е сместена новоформираната национална установа Конзерваторски центар Гостивар, Проектот за реонструкцја и санација на куќата  Уранија во Охрид, како и проектот за реконструкција и санација на 33 домови и центри на култури, уредувања на музеите во Република Македонија.

Од големо значење е фактот што Министерство за култура за прв пат по спреоведувањето на процесот на децентрализација инвестираше и во устаови од област на културата кои се под ингеренции на локалната самоуправа. Така да ние почитуван колега Менде зборуваме со факти, со аргументи, со бројки. Тоа докажува докажува дека нема потреба од вакви долги седници и вакви предлози за интерпелации на министри кои се премногу успешни. Благодарам.

Светлана Јакимовска: Благодарам 
Контра реплика господин Динески Менде, повелете.

Менде Динески: Благодарам.

Почитувана колешке, бидјеки по 20-ти пат денес ја читате истата реплика која ви ја имаат напишано Аналитичкиот центар на ВМРО-ДПМНЕ , а што не се однесува на ништо од јас што говорев по однос на моите 10 минути. Затоа навистина не чувствувам потреба да ви  реплицирам. Благодарам.

Светлана Јакимовска: Благодарам.

Има збор господинот Александар Николовски, повелете.

Александар Николовси: Благодарам. Почитувани коелги пратеници, почитувана госпоѓо минситер,

Ова е рпактично продолжение на неколку дена интензивни дискусии кои што ги имаме на предлог или на барање на опозицијата и така по расправата за Скопје 2014 ова е некое второ полувреме на иста или слична тема и јас задржувајки се на таа тема и на некои мои претходни тези кои што тогаш ги говорев, би сакал директно да се осврнам на вашите забелешки кои што ги има во интерпелацијата.

 Имајки предвид дека се работи за интерпелација на минситерот за култура, јас пред мене имам цел еден материјал во кој што има доста податоци за сето она што го сработило Министерство за култура наведени по области, по градови, по дејнсоти и по сектори. Така на пример се наведени сите градови во Република Македонија  или најголем дел од нив, така што не постои град во државата каде што нешто не направило Министерство за култура во изминатиов период. Наведени се различни дејности кои што спаѓаат под Министерство за култура кои што исто така се опфатени значајни проекти, расчистување на долгови, план за ново вложување и т.н. 

Јас ќе одам дирекно на она што беше ваша генерална теза денес, а се однесува на Проектот Скопје 2014. 

Како што гледаме Проектот Скопје 2014 претставува основна точка, односно основен центар околу кој што се темели битката на опозицијата за рушењето на Владата на ВМРО-ДПМНЕ,не единствен но основен и тоа е темата со која што ние се занимаваме во изминативе години, најчесто како политички опоненти.  Иако се започна со естетски квалификации дали некој стил во кој што се гради е добар или не, и се гледа дека тоа не поминува во јавноста, потоа поминавме на концепциски основи и тоа исто така не помина во јавноста. Телата теза која што долго време беше разработувана во јавноста беше околу таканареченото ефикасно користење на средствата, односно дали на приемр треба да се гради споменик на Гоце Делчев, или Македонски народен театар,или треба да се гради некоја болница, но и тие тези како такви паднаа, имајки предвид дека податоците кои што ги изнесовме во јавноста инвестирање во сите области кои што ги покрива Владата, го демантираа ова и последното на кое што одиме, е она што е омилено секогаш за политичка битка, а тоа е можноста од корупција во овој  проект, односнод али и на кој начин постојат наводи и можност за корупција. И тука одат две тези на СДСМ Првата дека недостасуваат документи кои што се поврзани со проектот и втората за тоа  што го добивала министерот за култура во својство на државен секретар.Сакам да се осврнам на двата. 

Прво, околу првиот наод. Она што е јасно е дека од документацијата во Министерството за култура  не недостасува ниту еден документ кој што е на било кој начин поврзан со фнансискиот дел од овој Проект. 

Втората работа коај што е јасна од целата оваа ситуација е дека Министерство за внатрешни работи превзеде соодветни активности околу расчистување на целата работа, дури и пред да ја иницира опозицијата односно во период кога министрката го побарала тоа од Министерството. И тие активности резултираа со она што резултираа. Понатака треба  соодветно Обвинителството и судовите треба да ја дадат   својата оценка и својот меродавен став. Но, тука има една суштинска работа за која што би сакал сега да проговорам, а тоа е еден различен однос на оваа Влада која што  владее со државата до 2006 година со сите претходни гарнитура, а тоа е дека прв пат во време на владеење на една владеачка гарнитура се разгледуваат работењето и начинот на фрустрирање на оние кои што се избрани од таа владеачка гарнитура. Тоа е еден чесен однос, кој што прв пат се применува како таков, без ни малце задни намери, без ни малце тактика во својата работа. Да беше обратно веројатно прво немаше да има никаков случај, а второ најмалце ќе имаше кривични пријави на три дена пред интерпелацијата на министерот за култура. Значи ние знаевме дека ќе има  интерпелација овдека и знаевме дека ќе се расправа ќе имаме жестока дискусија, така што ако сакавме нешто да скриеме или да темпираме можевме да го направме тоа утре, задутре, за една или за две недели, но не се случи тоа, напротив во оној момент кога ги имаше резултатите се поведе постапка како што се поведе.

Втората теза која што овдека се обидуваме да ја дискутираме е околу хонорарите кои што ги примала министерот за култура ,тогаш во својство на државен серкетар, и имислам дека тоа веќе доволно беше елаборирано во јавноста, и доволно обработено, кажа министерот за култура  дека тие се па иако согласно на законите тогаш како  државен секретар можела да  добие такви, не ги зела односно ги вратила што говори за едно друго ниво на поставување на работите и на едно друго ниво на морална одговорност.

Овие две работи ги говорам за да добиеме впечаток и да  се стекне  печаток во јавноста дека најмаце имаме намера да штитиме било кој што го прекршил Законот, тоа е прва работа и втора работа, најмаце имаме намера да штитиме било кој без разлика на која позиција е во рамки на партијата или во рамки на Владата која што е предводена од партијат ВМРО-ДПМНЕ кој што се огрешил пред законот,напротив имаме многу поинаков пристап што треба да даде пример на сите останати кои што работат на кој начин да работат. Така што и последниот начин на кој што се обидувате да го срушите Проектот Скопје 2014 очигледно нема да помине, ова е последен обид, веројато за ден, два или три ќе спласне целата енергија. Но она што ќе остане и тука мислам дека основната грешка во функционирањето,односно односно во проценката за целата оваа работа се делата. Дел од нив се изградени, дел се градат, дел ќе почнат да се градат, за година, две, три ќе ги видиме готови и тие ќе останат како такви како симбол на едно време и на еден период кога сме решиле како генерација политичка во ВМРО-ДПМНЕ, како раководство на ВМРО-ДПМНЕ и како луѓе кои што го водат Парламентот и Владата да оставем нешто за државата. Тоа се дела кои што остануваат, и тоа се дела кои што на ниеден начин никој не може да ги избрише,како што не можат да се избришат делата и на тие пред нас, како што не ќе можат да се избришат делата на  тие после нас и како што не можат да се избришат ни делата на успешните градоначалници, вклучително и од СДСМ има такви кои што прават дела за своите општини. Така што најдобриот начин да се добие оваа битка е во најмала рака е ова да се поздрави или да се игнорира од страна на опозицијата. Одбравте друга тактика, ние сме спремни да одговориме на таа тактика и постојано го правиме тоа, заради тоа што сме свесни дека на крајот, повторувам  после година, две или три, ќе останат резултатите и делата и она што ќе го паметат граѓаните ќе се  резултатите и делата,повторувам не само во Скопје, туку и во мојот роден град Охрид каде што континуирано ВМРО-ДПМНЕ инвестира во културата, во овој мандат на пример тоа е комплексот Плаошник кој што почнуваме и кој што треба да го завршиме за неколку години кој што ќе значи возобновување на Климентовиот Универзитет. Понатака Музејот на вода кој што е овде многу  оспоруван, но претставува туристичко место односно музеј кој што е најпосетен во Република Македонија, доаѓаат многу луѓе да го видат и тие не доаѓаат само Музејот да го видат, одат после во Охрид или во Пештани, било Трпеица и оставаат дел од своите средства таму што му дава живот на целиот тој регион таму заедно со локалната самоуправа. На моја иницијатива и на иницијатива на господинот Цветко Грозданов ќе се гради споменик на Св.Наум кој што треба да остане еден симбол на градот за следните поколенија и десетици други проекти кои што ги реализираме или планираме да ги реализираме во Охрид на пример куќата на Уранија која што беше подарена на Македонската академија на науките и  уметнсотите, Хикловските ѕидини за кој што се верува дека ги изградил Филип Втори Македонск,  кои што треба да бидат обновени и десетици други проекти кои што биле или се во тек на овој момент.

Така што да заклучам имајки го во предвид и времето, ова е четвртиот дел од тактиката да се оспори инвестирањето во Република Македонија околу Проектот 2014 и сите останати проекти во кој што се инвестирало во Македонија .Мислам дека ќе заврши исто неуспешно како во претходнтие три обиди, а она што ќе остане на крај се резултатите и делата. Благодарам.

Светлана Јакимовска: Благодарам.

За реплика е пријавен господинот Макрадули Јани, повелете.

Јани Макрадули: Благодарам потпретседателке.

Во низата на лаги што се изнаслушавме ама тоа е животот. Значи Уранија обејктот е даден со потпис на Владата на СДСМ, потпишана од Радмила Шекеринска како вице премиер. И уште една замена на теза или лага што ја правите.

 Интерпелациајта врска нема со Проектот Скопје 2014,но како што велите вие избравме тактика, ама тактиката ја избравте во 22,30. До 22,30 ја оставивте министерката овдека. Немаше некој да зборува. Отидовте во партија центарот ви кажа што да правите и сега се нацртавте овдека. Доцна е целокупната  јавност сфати во што е работата. А тоа дека оваа интерпелација за криминал и корупција и дека некој запалил документи.Зошто ги запалил документите? Затоа што по Законот за јавни набавки и Законот за архивска граѓа, има кривично дело кога до пред 5 години ќе запалите некој документ. И во Законот пишува, но треба да се спрмите пред д адојдете на седница, дека сите документи се битни, нема фианнсиски и нефинансиски документи, туку секое ливче хартија има своја тежина и е дел од системоти што има пофинансиско од понудите.Затоа ги запаливте понудите за  Старот театар во Велес и за ВМРО Музејот за да не види јавнсота дека некој понудил за рамките за слики 15 илјкади евра, а минситерката одбрала 190 евра. Да не види некој дека понудил мермер од Прилеп за 1000 евра  квадарат, туку министерката одбрала 7 илајди евра квадарат, и затоа се запалени понудите. Затоа Министерство за внатрешни работи по барање на заменик министерот Недељковиќ, а не како што 11-та лага ја кажа министерката денеска, по нејзино барање покрена иницијатива и поднесе три кривични пријави. На тоа денеска ние сеуште не добивме одговор, зошто се пдоенсени кривичните приајви, ако сите документи биле тука. Ама како анстапуваа лагите, так анастапуваа и кривичните приајви. Очигледно ги запаливте понудите, ама не ги запаливте до кра, бидејки оставија некои траги, писмото од заменик министерот за култура Недељковиќ е вистинската трага. Министерство за внатрешни работи кривичните пријави што ги поднесе, е вистинска трага. Каса прими без датум и без архивски број е доказ. Кој се ќе понесе одговорност, тоа ќе видиме деновиве. Благодарам.

Светлана Јакимовска: Благодарам. 

Контра реплика господинот Николовски Александар, повелете.

Александар Николовски: Благодарам.

Прво за Уранија. Додека СДСМ на валст, Уранија беше руина на што на долниот дел имаше кафиќ со тараса, култна за градот, ама не личеше на таков објект да е претворен во кафиќ. Така да толку вака за вашите вложувања во Охрид.

 По однос на делот кој што говорите, јас токму тоа го кажав, дека последниот обид кој што го правите по однос на инвестициите во културата и Скопје 2014 е да ја убедите јавнсота дека тука има корупција. И тука се демантиравте самите себе, заради тоа што еднаш Министерство за внатрешни работи за вас е авторитет, втор пат не е авторитет, еднаш днесува правилни одлуки, втор пат донесува политички одлуки.

Во овој момент за она што е факт е дека се поднесени три кривични приајви за кои што сега треба да се произнесат соодветнтие институции кои се однесуваат на уништување на документи и во нив воопшто нема тактизирање, нити политизирање, заради тоа што да беше така немаше тоа да го нарпавиме на три дена пред интерпелацијата во Собранието на Република Македонија. Благодарам.

Светлана Јакимовска: Благодарам. 
За реплика е пријавен господинот Николов Марјанчо, повелете.

Марјанчо Николов: Благодарам.

Колега Николовски, вие сте први од дискутаните од дискутантите од ВМРО-ДПМНЕ кој што денеска се обиде да дебатира по причините за интерпелацијата, односно зошто е поднесена интерпелацијата и каде се тие документи од јавните набавки и што е со оние хонорари кои што министерката, како велите вие, ги зела или не ги зела ама ги вратила. И вие сте првиот од ВМРО-ДПМНЕ, меѓутоа морам да ви кажам дека многу  неубедливо ја браневте министеркта. Министерката е на врвот од Министерство и се она што го правевте со кривичните, вклучително и вчерашната ситуација се обидовте да ја релативизирате  интерпелациајта. Меѓутоа сеуште нема одговори на прашањата, како е можно да снема документи и пазите од тендери за кои што документи се најважи од целата постапка.  Ќе зборувам за театарот во Велес. Објект Театар Велес. За јавна набавка отворена постапка, изградба на објект театар Велес во Велес. Избран еуро проект Тетово. Изведувач, од оваа јавна набавка понудите ги нема. Се работи за инвестиција вредна 4 милиони евра. И сега како ние да знаеме кои биле другите понуди, дали имало понуда од 2 милиона, дали имало понуда од 1 милион, дали имало понуда од 3 милиона, или избрана е оваа од 4 милиони денари. 

Понатаму за втората јавна набавка за театарот за Велес, се однесува за опремата за сценографија и таму ја снема тендерската документација на она што се вели во делот избрани понудувачи, ги нема понудите. И тука се работи  за милионска понуда. И сега тие документи ги нема и велите тоа не е важно. Како не е важно колега Александар, како не е важно. Имате ли вие храброст да тврдите дека немало подобри понуди од тие, имате. Што ако е оваа најлошата понуда од сите тие што ги доставиле за изградба на театарот во Велес. Тоа се една, две, три, четири, пет, шест, седум, осум понуди, што ако е избрана најскапата. Вас не ви е гајле, можеби, меѓутоа има граѓани во оваа држава што плаќаат даноци и нивните пари сакаат да се трошат за нешто подобро, а не вие да ги трошите, а притоа документите да ги палите. И затоа додека не се расчисти оваа работа вие во ВМРО-ДПМНЕ никогаш ќе не можете да тврдите дека овде нема елементи на криминал.

Светлана Јакимовска: Благодарам.

Контра реплика има господинот Николовски Александар, повелете.

Александар Николовски:  Добро ова е класична замена за тези. Значи не е избрана најскапата, туку најповолната понуда затоа што такви биле условите  заради тоа што после тоа има соодветни институции кои го разгледуваат тоа, почнувајќи од второстепената комисија за жалби и јавни набавки, завршувајќи во заводот за ревизија кои се независни органи и институции кои што си ја вршат својата работа, така што мислам дека оваа замена на тези е некоректна, како прво.

Второ како е можно да ја снема документацијата. Тоа после кривичните пријави на Министерство за внатрешни работи ќе си кажат соодветните органи, Обвинителството и судот и тука ниту јас ниту вие треба да цениме, веројатно е возможно да се случи тоа, не било со намера или било со намера, сето тоа јас не би сакал да го ценам. Но она што е факт и што ќе остане, зборувавте за театарот во Велес е дека Велес ќе добие супер модерна театарска зграда која што никој претходно не ја извадил и ќе остане и за овие генерации и за генерациите кои што ќе доаѓаат. Кога ниту јас ниту вие ќе бидеме политичари она што ќе остане ќе биде во театар во Велес кој што претходно го немало. Тоа е разликата.

Трајко Вељаноски: Благодарам.

Господинот Петров Андреј има реплика, повелете.

Андреј Петров: Благодарам претседателе.

Колега Николовски, сакам да ви реплицирам неколку од вашите работи кои ги истакнавте. Пред се сакам да кажам дајте ако навистина ја браните министерката од срце, дајте помогнете, прифатете ја нашата интерпелација бидејќи мислам дека и е јасно и неа со какви луѓе си има работа и во што се е вовлечена. Можеби без своја волја, но беше вовлечена во работи кои навистина не доликуваат и се спротивни на законите.

Втора теза што ја искажавте е зошто Министерство за внатрешни работи поднело пријава три дена  пред интерпелација. Вие отварате една многу опасна работа. Има ли координација помеѓу Министерство за внатрешни работи и политичкото водство во Парламентот во ВМРО-ДПМНЕ. Три дена пред седницата, значи немало да поднесете да не сте сакале да се дебатира за тоа. Значи, тоа е нешто што отвора сомнение во јавноста дека има координација помеѓу дејностите кои ги прави Министерство за внатрешни работи и политичките одлуки кои ќе ги донесе ВМРО-ДПМНЕ.  

Решивме да направиме, велите, нешто што ќе остане. Значи, не е спорно вие да решите да направите нешто што ќе остане, спорно е тоа да го направите без јавна дебата, спорно е тоа што веќе 150 милиони евра се потрошени, а се само карабина. Освен споменици има само карабин. Тоа е спорно. Значи, за такви проекти во Конгресот во Америка ќе се овори дебата ако потрошиле толку пари. Не отворивте дебата, 150 милиони евра до сега потрошени, пресметките покажуваат дека 350 милиони евра можеби до крајот ќе чини целата оваа работа. Секој што гарадел куќа знае дека карабината трипати повеќе чини да затворите се, да имате столче каде може да седнете во куќата.  Тоа е она што е многу важно и што граѓаните во Република Македонија го разбираат. 

Би сакал да кажам нешто околу Музејот на ВМРО некои го нарекуваат денеска Музеј на ВМРО-ДПМНЕ. Не можете да предвидувате екстравагантни,  ексклузивни рамки од типот на рамки, од типот на работи кои се луксус во време на сиромаштија. Во време кога се распаѓа се, во време кога крововите во училиштата течат. Тоа е нешто што покажува дека оваа власт, оваа Влада, нема чуство за приоритет. Тоа е недозволено и има нешто  што, на пример конкретно во Букрурешт, таму е прекрасна онаа зграда на Парламентот. Тоа е најголемата зграда која постои во Европа, деловно, после Пентагон е најголема во свет. Меѓутоа изградена е во ерата на најголемата сиромаштија во државата.

Трајко Вељаноски: Контра реплика има господинот Николовски Александар, повелете.

Александар Николовски:  Благодарам.

По однос на пријавите јас токму тоа го кажав, дека нема никаква координација помеѓу политичкото водство на партијата и институциите кои се раководени од луѓе кои се именувани од партијата, напротив дека институциите независно работат. Да би било спровитно не би ги имало пријавите три дена пред интерпелацијата, така што тоа беше мојата теза вие што ја потврдивте. 

Втората работа која ја кажавте, луксузните рамки во време на сиромаштија, вие се враќате на претходната теза што ја имавте која што полека ја напуштате, а тоа е за  неефикасно користење на средства, односно велите дапи треба да се градат споменици, музеи, театри во време кога не се градат болници итн. Мислам дека доволно ве демантиравме во изминатиот период со бројки и факти и во време кога расправавме за Буџетот и во време кога разговаравме за Скопје 2014, дека многу повеќе се инвестира во овој перид, во сите сектори во животот, споредено со било кој претходно во Република Македонија. Така што инвестициониот циклус е паралелен и во културата и во останатите дејности. Благодарам.

Трајко Вељаноски: Благодарам.
Следен пријавен за збор според редоследот е госпоѓа Славица Грковска, повелете.

Славица Грковска: Почитуван претседателе, колешки и колеги пратеници, 

Бидејќи денеска на оваа седница меѓудругото во безуспешните обиди да се брани министерката од страна на парламентарно мнозинство многу често беа користени цитати, јас решив моето искажување да го започнам со еден цитат што се надевам ќе биде порака не само за министерката туку и за останатите во оваа сала. 

Познатиот автор Пауло Куељо вели, кога најмалку очекуваш животот испраќа предизвик да ја тестира својата храброст и желба да се менуваш. Во тој момент нема никака смисол да се препарваш дека ништо не се случило или да кажете дека не сте подготвени. Предизикот нема да чека, животот не се врти наназад. Една недела е повеќе од доволно време да одлучите дали ќе ја прифатите или не вашата судбина.

Госпоѓата министерка имаше повеќе од една недела време да ја прифати или не својата судбина дека едноставно мора да одговара за аферата Патриотска метла. И тоа ќе беше најдостоинственото место што можеше да го напави оваква ситуација, заради тоа што се надевав дека една недела е сосема доволен период да свати дека е жртва на една неразумна политика која што не ја води Република Македонија напред. Туку напротив, ја води во едно безумие кое што не носи добро на граѓаните на Република Македонија. Туку напротив, во услови кога македонскиот граѓанин тешко го преживува секој ден во услови кога секој ден по улиците на Скопје се поголем е бројот на луѓе кои што одат и зборуваат сами со себе, оптеретени со тоа како да го преживеат денот, ние имаме една тотално расипничка Влада  која што се расфрла со пари, а кој што одат во прилог очигледно само на мала група на луѓе во Владата на ВМРО-ДПМНЕ. И не само пратениците од парламентарно мнозинство туку и самата министерка беше прилично неуверлива во својата сопствена одбрана. Не случајно на почетокот во своето искажување одбра и јазично едукативни причини да ја нарече оваа интерпелација несериозна, притоа не спомнувајќи ниту еден сериозен  аргумент, кои од аргументите во интерпелацијата не е точен. Напротив, се согласи дека се што е кажано во интерпелацијата е точно. И пак ќе повторам, некој може да биде инзвонреден и одличен и министер и директор и раководител, меѓутоа ако направи една грешка која што има огромни последици едноставно мора да си оди  без разлка дали е тоа е од етички, политички или од морален карактер, без разлика дали ја направил лично тој самиот или некој што е подреден под него. Факт е дека министерката заради тоа што се случува во Министерството мора да си оди. Во најмала рака ако не се прифати денес интерпелацијата тогаш барем достоинствено ако сака да си замине достоинствено од позицијат што ја има треба да си поднесе оставка бидејќи и Министерството за внатрешни работи покренувајќи кривична пријава против тројца вработени ги потврди наодите наведени во интерпелацијата. 

Меѓутоа она што изненадува, не знам дали колегите приметија од парламентарно мнозинство е што во говорот на министерката се вели, Министерство за внатрешни работи потврди дека нема никави финансиски импликации од направениот пропуст. Кое е Министерство за внатрешни работи да утврди дека нема финансиски импликации од направениот пропуст. Понатаму вели, ниту пак е исчезната финансиска документација и финансиски договори со милионски суми, што не е точно. Вие имате препукување помеѓу Управата за јавни приходи и Државнот завод за ревизија, секој од нив вели дека во овој момент не е надлежен и наеднаш велите дека Министерство за внатрешни работи за еден ден успеал да провери и да констатира дека нема никакви финансиски импликации, а притоа ниту Управата за јавни приходи не се изјаснила  за она што се случува.

Велите дека она што е потребно на Парламентот е учебничка лекција за тоа како не треба да работи опозицијата. Тоа е сосема неточно. Опозицијата ја работи точно својата работа. Меѓудругото и пратениците, обврска на пратениците е да го контролираат работењето на  извршната власт. Проблемот е што пратениците од власта не можат да сватат дека во немањето на аргументи не треба да измислуваат ступидни причини во одбрана на министерот со што го рушат рејтигот на нивната сопствена партија, меѓутоа и на нивниот личен идентитет. 

Доказ дека интерпелацијата нема одбрана е фактот што говорот на министерката две третини претставува говор за СДСМ, а не говор со кој што ќе ги негира аргуметите  дадени во интерпелацијата. Во одговорот нема ниту збор за тоа каде исчезна документацијата за тендерите за Музејот за ВМРО и стариот театар во Скопје. Каде исчезна тендерската документација за проектот театар во Велес, за проектот Нобеловци. Каде се парите што министерката ги зела, па потоа наводно ги вратила. 

Ако се сеќавате кога зборувавме за Проектот Скопје 2014 тука најголемиот дел од моите колеги пратеници од власта го бранеа проектот со тоа дека граѓаните им ја дале довербата во 2006 и 2008 година и затоа можеле да го прават тој проект и буквално што сакаат. Меѓутоа граѓаните не ви ја дадоа довербата 2006 – 2008 година да правите вакви коруптивни скандали. Да правите злоупотреба на службената должност и буквално да крадете од парите на граѓаните за лични потреби. Велевте дека тоа е проект од суштинско значење за граѓаните. Меѓутоа, оваа афера покажува дека овој проект Скопје 2014 е практички од суштинско значење за неколку луѓе во Владата на ВМРО-ДПМНЕ заради тоа што единствен ќар од овој проект ќе имаат неколку луѓе од кои и министерката, кој што очигледно ќе се збогатат на грбот на граѓаните на Република Македонија.Дека ова не го мисли само опозицијата, туку и експертите бидејќи беше кажано наводно обемниот одзив во медиумите бил на страна и во прилог на овој проект што не е точно, ќе ја прочитам само госпоѓата Ванковска која ја сметам за независна или во крајна линија сигурно не  е наклонета кон опозицијата која вели дека разочарува што и 4 години подоцна оние од коалицијата предводени од ВМРО-ДПМНЕ никако да сфатат дека треба да работат ама не со лопати. Никако да видат дека со постигнување на оваа грдотија која веќе се издига на плоштадот Македонија и онаа другат на Пела стануваат се покусогледи. На секој  од нас му се стеснува видикот од музејските поставки и се плашам дека тоа не е само во физичка визуелна смисла. Прават споменици на својата глупост, па и ако изговорените зборови можеби ќе бидат заборавени, спомениците ќе врескаат и доживотно ќе потсетуваат на чинот на себевеличење. Болното е што сите ние ги финансираме детските болести на полнолетството на државата. Еден од моите колеги рече дека после 15, 20 години овие работи ќе бидат заборавени. Нема да бидат заборавени, криминалот не може да застари, ниту пак да биде заборавен. Вие можеби ќе се гордеете со она што го гледате, меѓутоа факт е дека граѓаните на Република Македонија трпат заради ваквото ваше однесување. Нема пари за цитостатоци за болните деца, нема пари за авторите на учебниците, нема пари за породилното отсуство, нема пари за социјална заштита, нема пари за штетите од поплавите, нема пари за субвенции за земјоделците, за реконструкција на училишта, за млекарите, нема пари за помош на стопанствениците, нема пари за стипендии за студентите, нема пари за дијабетичарите, нема пари за болните од леухемија, меѓутоа затоа има пари за хонорари. Ако праксата што ја воведе премиерот Груевски дека оној што ќе си додели хонорари за работи кои што се во доменот на неговите работни обврски, може да стане амбасадор како што се случи до господинот Перо Стојановски, кој проневери 230 илјади евра доделувајќи хонорари на вработени и на себе и вработени во Министерството и стана амбасадот, јас не би сакала тоа да биде теркот за кој што некои министри од Владата  ќе го користат начинот како од министри да станат амбасадори. Сосема на крајот.

Ако госпоѓата Јанкуловска, министерката за внтрешни работи за даночната евазија во друштво со Амди Бајрам и неговиот син, не убедуваше дека законите важат за секого во оваа држава, има прилика да го докаже тоа во овој случај. Нека превземе одговорност и се што е потребно за овој случај Патриотска метла.

Трајко Вељаноски: Благодарам.

Господинот Спасеновски Александар има реплика, повелете.

Александар Спасеновски: Почитуван претседателе, почитувани колеги пратеници.

И благодарам на колешката Грковска за говорот, но дозволете да ви реплицирам во неколку делови. Мислам дека начинот на кој што ја поставивте вашата дискусија упатена заклучокот дека во однос на оправдувањето на легитимноста на вашата иницијатива за интерпелација и за барање одговорност од министерката Елизабета Канческа Милевска, вие се водите од два типа на аргументи. Првите кои што се однесуваат на дефинирањето на приоритетите, а се однесуваат на инвестициите во културата и второто во однос  на легалноста на изведувањето на проектите, најчесто дел од реализацијата на проектот Скопје 2014. Во однос на правилното со неправилното дефинирање на приоритетите мислам дека во основа правиме две групи на грешки. Прво, велиме дека не се потребни инвестиции во областа на културата и изведување на тој тип градежни зафати заради тоа што народот живее сиромашно, заради тоа што економијата не е во најдобра кондиција и заради тоа што има голем број на други проблеми кои што треба да се решаваат. Јас се согласувам со вас, тоа е точно, се разбира дека има голем број на приоритети меѓутоа иствремено на начинот на кој што вие ја поставувате вашата теза би можеле да ги искористиме истите оние аргументи кои што можеме да ги подведеме под графата инвестици во културата, а се однесуваат на инвестицијата на новиот плоштад во Струмица кој што исто така во себе содржи инвестиции кои се поврзани и спаѓаат во делот на културата. Или пак изградбата на споменикот на коњаникот во Велес кој што беше многу порано кога Република Македонија сеуште беше во времето на транзицијата и кога исто така ова држава имаше поважни приоритети. Меѓутоа суштината почитувана Грковска, не е во тоа дали треба да се инвестира во културата. Суштината на прашањето е дека треба подеднакво секаде да се инвестира. Не треба да користиме гранични примери поврзани со здравството, поврзани со потребите на болните, поврзани со потребите на македонските студенти или средношколци бидејќи доколку ги видиме резултатите од начинот на кој што функционира оваа Влада во изминатиов период, ќе видиме дека има благи подобрувања во сите од сферите кои што вие ги наведовте. Тоа не значи дека состојбите се совршени. Меѓутоа, важно е да го побиеме оној аргумент кој што вели дека оваа Влада инвестира само во областа на културата.

По однос на легалноста и иницијативата, сметам дека многу храбро настапувате. Мислам дека воопшто не е фер од оваа говорница да се упатува на одредени нечесности, одредени грешки во однос на постапката, бидејќи тоа едноставно не е така. Ние треба да покажеме верба во однос на институциите, да им дадеме шанса вие како опозиција сте доволно одговорни, ја отворивте темата, меѓутоа, прејудицирањето на некаква вина воопшто не оди во прилог ниту во прилог на градењето на демократијата, а уште помалку во насока на градење на некаков политички дијалог. Благодарам.

Трајко Вељаноски: Благодарам.
Контра реплика има госпоѓа Славица Грковска, повелете.

Славица Грковска: Господине Спасеновски, начинот на кој што функционира оваа Влада е прилично јасен и не ми дава за право да верувам дека ќе биде непристрасен заради тоа што, ако функционираше системот како што треба, господинот Перо Стојановски немаше сега да биде амбасадор во Австралија и да биде награден за злоупотребата на 230 илјади евра за доделени хонорари за работни обврски што по природата на нештата му припаѓаат. Истото го направила госпоѓата Канческа. Меѓутоа, наместо да биде подоцна принудена од лични причини да поднесе оставка, ќе беше доблесно самата да си поднесе оставка, наместо да чека да биде побарано тоа од неа. Функционирањето на институциите, особено на  Министерството за внатрешни работи имавме прилика да го видиме на дело. А вие се откажавте од дискусијата за случајот Перо Наков на Анкетната комисија по налог на  Министерството за внатрешни работи, заради тоа што имавте договор дека можат да следат идни активности за да ја нашминкате акцијата, да излезе нешто сосема друго од она што беше. 
Трајко Вељаноски: Благодарам.

Реплика има госпоѓа Виолета Ташева, повелете.

Виолета Ташева: Благодарам почитуван претседателе.

Колешке Грковска, вашите наводи по интерпелацијата и образложението во кои наведувате одредена одговорност кон министерката Елизабета Канческа Милевска, за мене се неприфатливи од три причини. Првата е, дека воопшто не постои конфликт на интереси, бидејќи периодот кој вие го посочувате госпоѓа Елизабета Канческа Милевска воопшто не била министер.

Втората работа, констатирано е од  Министерството за внатрешни работи дека не постои налог, ниту решение за уништување на постоечката документација.

И третата работа, лоцирани се вработените лица кои тоа го направиле. Поднесени се кривични пријави и следи судска разврска. 

Што се однесува до вашите описи и констатации во однос на Проектот Скопје 2014 најконтраверзен и најзабеган. Почитувана колешке, вие сте човек кој доаѓате од просветата. Единствено што сакам да ве прашам, дали цените дека е забегано доградба на Националната и универзитетска библиотека Свети Климент Охридски и во рамките на истата оформување на Библиотека за слепи лица. Вие досега сте пратеник три мандати, но во ниеден момент не се сетивте за овие лица, ниту поднесовте иницијатива за да тие добијат нешто што никогаш во животот го немале. И ова е дел од Проектот Скопје 2014. Најмалку е забеган. Забегани се и контраверзни искажаните мислења.

Трајко Вељаноски: Благодарам.

Контра реплика има госпоѓа Славица Грковска, повелете.

Славица Грковска: Благодарам.

Госпоѓо Ташева, уште десет пати да ја прочитате истата реплика, нема да може да го анулирате фактот дека дури и самото Министерство за култура и самата министерка призна дека недостига документација, дека ги земала парите, а не требала да ги земе и дека постојат, наеднаш се појавија каса прими без датум и без архивско бројче направени во паника за да се забошоти она што не може да се забошоти, а тоа е дека парите се земени. Главното прашање е, каде се парите. И ако вие знаете за се што се случува во Министерството за култура, можеби вие ќе можевте да ни кажете каде се парите. За Народната универзитетска библиотека да ви кажам, бев среќна. Знаете ли дека се поплави подрумскиот простор каде што требаше да се смести книжевниот фонд. Така ли ги правите зградите, проформа, од надвор да изгледаат одлично, а внатре да не функционира ништо. Така ли ќе го чуваме националното богатство. 
Трајко Вељаноски: Благодарам.

Реплика има госпоѓа Марија Андоновска, повелете.

Марија Андоновска: Благодарам претседателе.

Колешке Грковска, имавте недостаток на тези и затоа најголем дел од времето го потрошивте во други области како што е земјоделието, здравството итн. Има време, ќе говориме за тоа, имаме што да говориме. Но тоа дополнително ни дава за право да кажам дека вашата интерпелација денешна е неоснована. Во текот на денешната дебата низ дискусиите колегите од опозицијата говореа за многубројните проекти од она што го има сработено Министерството за култура и министерката Елизабета Канческа Милевска како прв човек на истото. Јас би сакала само да надополнам дека освен инвестициите и вложувањата во областа на културата во Македонија, министерката Елизабета Канческа Милевска е првиот министер за култура кој не ги заборави и иселениците во дијаспората, поточно во Австралија кои претставуваат нераскинлив дел од нашата држава. Во Австралија последниве две години се случува македонски филмски фестивал и Недела на македонската култура каде Министерството за култура даде значителен придонес во реализацијата на овие настани кои имаат за цел унапредување и зачувување на македонската култура. Ова е за прв пат. Не му текнало на никој од вашите министри, па ниту на некој од вас. За успешноста на Министерството за култура и министерката говорат и многубројните проекти кои секојдневно ги гледаат граѓаните. Наспроти ова да потсетиме како работеа вашите министри. И ова што јас сега ќе ви го прочитам не е мое мислење, туку ова се ревизорски извештаи почитувани колеги од Социјалдемократскиот сојуз. Ревизорски извештај за 2003, Благоја Стефановски, министер, вие го нарекувате Баге, ако сакате и јас можам така да го нарекувам. Но, еве што направил тој. Непотувајќи го Законот за јавни набавки без спроведена постапка наместо да гради, тој си набавувал цвеќиња и цветни аранжмани од 137 илјади денари без спроведена постапка си купувал авионски карти за службени патувања. Исплата на авторски хонорари со непосредна спогодба, Благоја Стефановски вашиот министер за култура, во вашето време. Понатаму, во Извештајот, од извршениот годишен попис на основните средства за 2005 година, Комисијата има констатирано кусок на пет слики во вкупна вредност од 312 илјади денари. Сликите се набавени во 2002 година, но не е изготвен акт, решение за давање на подароци. Исто така, вашиот министер правел непосредни, јас немам време да ви ги прочитам сите, се надевам дека понатаму ќе можам да се вклучам во дискусијата, непосредни договори за закуп каде што ревизијата констатирала неправилности и сите тие се со само една иста фирма. 
Трајко Вељаноски: Благодарам.

Контра реплика има госпоѓа Славица Грковска, повелете.

Славица Грковска: Благодарам.

Госпоѓо Андоновска, не кажавте ништо со што би ги демантирале наводите во интерпелацијата. Во најмала рака барем не се придруживте на онаа група ваши колеги кои што тука се обидуваа да ја бранат министерката дека била ангажирана како експерт по европски студии во Комисијата за избор на идејно архитектонско решение за Музејот на ВМРО, Мајка Тереза и Македонската Филхармонија. И тоа преку авторска агенција. Замислете од сите можни експерти за европски прашања по светот, токму државниот секретар во Министерството за култура го одбра министерот за култура да биде дел во Комисијата за избор на идејно архитектонско решение. Каков експерт по европски студии се бара за да се одлучи за идејното решение за овие три споменици. И на крајот, сакам да ве прашам, за тоа ли вашата Влада рекламира дека работи 24 часа 7 дена во неделата за да си исплаќа хонорари за прекувремена работа? За тоа може да си седи дома, не мора на таков начин да ги троши парите. 

Трајко Вељаноски: Благодарам.

Следен за збор е господинот Владо Бучковски, повелете.

Владо Бучковски: Госпоѓо министерке, колеги пратеници од ВМРО-ДПМНЕ,

Не знам што колегата Ѓорчев ќе каже во ваша одбрана. Госпоѓо министерке тоа што мене ме загрижува и јавно ќе го кажам дека ова е едно големо театро што се случува овде. Едните како божем ве бранат, а другите не бомбардираат со СМС пораки. Јас затоа го оставам на страна мојот говор. Ќе говорам за тоа што мислам дека не го кажаа моите колеги, затоа што не знаеја. Како прво, дали ви значи нешто името на господинот Иво Мирковиќ? Кога сте биле со него на вечера и дали сте разговарале за ентериерот за Стариот театар кој три пати пропаѓа тендерот и сега сте го процениле дека ќе биде девет милиони евра. Кои се тие советници од Швајцарија и што го советувале овој господин по вашата вечера. Дали три пати сте биле во Италија кај газдата на леарницата Маринели. Добро, ќе ми одговорите.

И последното прашање, можно ли е да има ваква дестинација и можно ли е некој ваш близок да е одговорен за транспортот, па да одат овие макети Скопје-Фиренца, па да се леат во Србија во Леарница „Јеремиќ“ па да ни се враќаат преку Фиренца. Ако имате потреба да ми одговорите, одговорете ми. Јас сега ќе ви кажам нешто што во меѓувреме го проверив. Значи, госпоѓо министерке, ние не сме да бидете кукла во Министерството и не смее да се случи да потпишете било каков договор, а да не проверите да речеме дека три тони бронза чинат 30 илјади долари. Додека зборувам, притиснете на интернет може да видите, металите имаат берзански цени, 30 илјади долари за три тона бронза освен во оваа леарница што ја одбравте Маринели, во сите леарници во светот леењето чини 30 илјади долари. Авторот почетник би требало да земе максимум велат 30 илјади, некој ептен да е голем мајстор, би требало да земе колку што чини и материјалот и леењето. Значи, просек на споменик како што има десетици во овој момент и Скопје, не чини повеќе од 120 илјади долари. А имаме понуда ако имате вишок пари како што ги покажувавте да спонзорирате, можеме да донесеме за две недели готов лав, можеби поубав и од овие што ги ставивте Тимон и Пумба, можеби поубав. Три тона ќе тежи, од бронза ќе биде и ќе платиме само со се транспортот, контејнерот брод 1 ќе го земеме од Солун со сите трошоци ќе чини 90 илјади долари. Дали сте подготвени, затоа што мислам, да сум на ваше место, гледајќи како фрчат пораките до опозиционерите, а не знаете уште колку ќе има авторски договори кои ќе треба да ги покривате во кеш каде што некој намерно како што рече колегата Александар намерно пред три дена полицијата пушти три кривични пријави вие да се опуштите, а ве намести вчера оној кој ви ги даде каса прими парагоните без архивски број горе и без датум со печат на Министерството. Да ве закопа. Се сеќавате дека овој човек го фативме во оваа чанта со четири пензии плус. Но, тој се покажа поголем факман и ја искористи позицијата прв човек на министерството, заврши работа во обвинителството, имаше небулозно соопштение, ги сторнирал. Како ги сторнирал што велат, ѓоа поштар е па можел тој поштарот како што ги земал од трансакционата сметка на ПИОМ, исто така, да ги врати. Но, не го видовме него со каса прими. Се плашам дека овие кои испраќаат пораки за овој господин Иво Мирковиќ. Ќе ви го дадам и телефонскиот број го имам. Ми рекоа овде слободно да вртам, би можела и македонската јавност да го чуе, но не сакам тоа да го направам додека вие не ми одговорите. Ако треба во репликата на било кој од колегите ќе го вклучам и колегата ваш Иво Марковиќ, затоа што јас не го познавам, ниту сум бил на вечера, ниту мене ми доаѓале некои швајцарци, не знам што му советувале што треба да направи. Но, очигледно е дека некој ве мести. Да сум на ваше место би си поднел оставка и би си ја подготвувал одбраната. Прво, би погледнал околу себе, кој е тој што ова ми го мести и кој решил Елизабета Канческа Милевска да биде кабаетлија за сиот криминал. Затоа што дека има криминал потврдува прецизната математика што ви ја направи академикот Томе Серафимовски. Мислам дека не случајно тој споменик одеднаш никна среде булеварот. Никој не го спомна, ниту на онаа проекција го имате Владимир Тодоровиќ, не знам дали ќе биде заштитен сведок. Но, реши да покаже колку чини еден споменик. Најдобриот скулптор во Република Македонија го ангажира, направија постамент како сите други го гледам исто работи Гранит, или Бетон, прекрасен е постаментот, споменикот од убав поубав. И ни кажа колку чини Тодоровиќ, академикот не сакаше да каже, 180 илјади евра. Каде и не случајно мислам кажа на македонската јавност, во леарницата Јеремиќ. Вие подобро знаете од мене, кој знае каде ги носите камионите, дали доаѓаат со едни царински декларации, па ги покажува, ги има на телевизија, не сакаме сега да ги вадиме, реалните цени кои се поклопуваат за ова што говоревме јас и Ивановски. И реално ви кажувам, ако сакате да и покажеме на македонската јавност ќе го донесеме пред изборите и тој лавот што ви велиме дека може да биде донесен за 90 илјади долари и ќе го ставиме и него. Еве, да речеме на овој, чудно ми е, на новиот мост сега што му правите ограда, зошто не донесеме таму еден лав за 90 илјади долари, исто толку голем. Зошто пак тој на мостот Револуција да нема лавови, а мостот Гоце Делчев да има лавови. Ќе донесеме таму еден лав за 90 илјади долари, ама ако вие дадете сигнал. Ако сметате дека ќе биде подобро за вас, за вашето семејство пред се, за себе лично, да не бидете злоупотребени во оваа валкана игра. Ова не е само пералница, ова е една голема валканица. 32 милиони евра сте платиле, а сето тоа не чини повеќе од 6 милиони евра. Како што рекоа моите колеги, за тоа да не дојдоа овие швајцарските советници. Каде се 25 милиони евра повеќе платени за спомениците. А потоа на крајот ќе ве прашам, може да ми одговорите, затоа што го имаме документот и ова излегува симптоматично токму сега. Кој ќе го донесе овој мермер од Египет кој како што вие изјавувате, некој и за тоа ве мести. Не требаше да давате интервјуа. Оставивте многу и вербални докази. Давате интервју за Слободна Европа, велите чини 4,5 милиони, клуч на рака музејот. Оп, не чинел 4,5 требало 500 илјади евра да се договорите наместо травертид од Мариово да се донесе мермер од Египет, Санибеш, што е ова Санибеш, каков ли е тој мермер што ќе го платиме половина милион евра. За ова нема документи. 

За второт, за театарот досега сте платиле вие велите прва фаза два милиони евра карабина. Втора фаза инсталации, велите не знам колку. А третата фаза која сега по трет пат ја поништувате девет милиони евра за ентериерот во театарот. Три пати пропаѓа тендерот. Овој  господинот кој сака јавно со вас на телефон Ино Мирковиќ бил заинтересиран за овој тендер. 35 секунди имате да решите дали ќе ми реплицирате, а јас имам доволно време  за да се чуеме што правиме.
Трајко Вељаноски: Метлата земете си ја. Благодарам.

Министерката култура има реплика, повелете.

Елизабета Канческа Милевска: Благодарам претседателе.

Почитуван пратеник Бучковски, значи долго време зборувавте за спомениците, за поставувањето на спомениците итн. Морам да ве демантирам. 

Министерството за култура не е надлежно за поставување на споменици и спомен обележја. Надлежни се општините и Собранието на Република Македонија, тоа е согласно законот. 

Второ, јас како министер немам никаква врска... се извинувам ако може да се доискажам, ве слушав многу внимателно. Значи јас како министер..

Трајко Вељаноски: Ве молам прекинете го времето. 

Колеги, да бидеме коректни. Господинот Бучковски Владо внимателно ги сослушавме, никој не довикуваше. Да бидеме коректни, три минути има, да бидеме коректни, да се доискаже и да ја сослушаме. После ако сакате аплаудирајте, ако сакате викајте, ама да овозможиме сепак тие три минути да ја сослушаме. Ако вие не сакате, јас сакам други сака. Благодарам.

Повелете.

Елизабета Канческа Милевска: Почитуван пратеник Бучковски, повторно ќе потенцирам Министерството не е надлежно за поставување на споменици и нема потреба мене лично да ми се обраќате за спомениците затоа што ние не сме инвеститори, ние не ги градиме спомениците. Значи Министерството за култура не е инвеститор и не ги поставувал спомениците. Треба да се обратите на друга адреса. Верувам Законот за споменици и спомен обележја го познавате, има членови, може да се види точно кој е надлежен. Јас тука не можам да ви одговорам и ве демантирам со сето она, посети на не знам каде во  Србија итн. Моја надлежност не е за поставување на споменици. 

Второ нешто што сакам да ги кажам и што за мене е доста загрижувачки е следното.  и покрај тоа што имаше закани господине Бучковски до моето семејство кое навистина е доста вознемирувачки и верувам дека и вие да сте на мое место и да има закани врз вашето семејство нема баш да ви биде пријатно. А денеска, односно вечерва ова што го слушам дека не следите, навистина  ова е доста зачудувачки и застрашувачки. Можете слободно да вртите на било кого сакате. Како се вика тој господинот јас не знам, слободно, но дали ќе биде навистина тој господин, тоа е веќе друго прашање. Благодарам.

Трајко Вељаноски: Благодарам.

Господинот Бучковски Владо има контрареплика, повелете.

Владо Бучковски: Госпоѓо министерке, ние немаме “тројки“, на друго место барајте си ги тројките кои ве следат. Јас можам само да ви помогнам да му  се јавите на господинот Ино Мирковиќ пишувајте или ќе си го земете стенограмот 00393925283336  е телефонскиот број. Ако помогне и на другите што им треба овој број мислам дека вие ќе размислите што треба да правите. 

Трајко Вељаноски: Благодарам.

Грозданов Цветко има реплика, повелете.

Цветко Грозданов: Благодарам претседателе.

Господине Бучковски мислев дека нема да се јавивте, но кога се јавивте веќе би сакал да зборувам во однос на кредибилитетот на зборувањето и вашиот говор. 

Поставивте многу прашања и вечерва искрено очекував да зборувате како правник, но очигледно дека слабост ви се бројките. Би сакал да ве потсетам за тоа какви бројки и како  се движат бројките. Во едно време во декември 2001 година исплатени кон МЗТ ФОБ 41 милион денари. Одлив на непријавена фирма, одлив на МЗТ ФОБ во декември 2001 година, јануари 2002 година 41 милион денари. Истата сума се поклопува, дел во банка, дел во фирма, а дел во чекови. Господине Бучковски со цесија, сите овие пари завршуваат во МЗТ Енергетика, кум на господинот Хари Костов. Уште еднаш со бројките, поради тоа што ви се слабост бројките. 

Господине Бучковски, земјиштето под Соравија изнесува 5.200 м2. Одлука на Влада, да се продаде. Продадено за 50 евра м2, а во тоа време вистинската вредност на м2 изнесува 1400 евра  м2 или 15 милиони  евра. Ако продолжиме понатаму со бројките би требало да кажеме дека  стотици станови беа поделени така, тетатет што би  рекол нашиот народ. 

Не би сакал да зборувам  за бројките за она што се нарекува туристичката агенција Орфеј каде  што вашата десна рака ја вработи сопругата и наместо вие да горите ги пуштивте да изгорат двајцата  тие, вашата лева и вашата десна рака, што сметам дека како храбри луѓе од СДСМ не требаше да пуштите да говорат тие луѓе. Требаше вие да излезете и да ги оправдате причините зошто тие се така, на некој начин омаловажени. За Миле Драгиќ не би сакал да зборувам господине Бучковски, навистина, затоа што мислам дека таму има нешто повеќе да се зборува. Пардон, се извинувам. А кога зборуваме за она што се нарекува оружје господине Бучковски тука е фрапатната бројка, добри цифри. И на крајот морам да констатирам дека додека сте биле премиер господине Бучковски добро сте пометиле. 

Трајко Вељаноски: Благодарам.

Господинот Бучковски Владо има контрареплика, повелете.

Благодарам, за исчистеното.

Владо Бучковски: После Цветко, секојпат ставете овде едно предупредување, добро да се исчисти.

Пет години сте на власт. Некој ќе остане мегафон и пет години први и пет години во опозиција. Некој ќе има доблест и храброст секој пат да ја бара вистината. Вие не сте таков човек. Јас затоа нема да говорам за вистината, за трагедијата каде што вашето кадровско решение, вашиот прв братучед е одговорен за смртта на 15 бугарски туристи. За тоа ќе говориме, за се друго прво, треба да и кажат тие што ви напишале, но ова прв пат денеска го слушнав и тоа ќе биде во верувале или не. 

Земјиштето под Соравија бизнис центарот чинело 50 евра. Изградено. Ако донесете одлука да го срушите продајте го после по 1400 евра земјиштето. Е мој Цветко, Цветко. 

Трајко Вељаноски: Метлата, метлата.

Мислам дека не доликува на еден пратеник, не доликува на еден поранешен премиер на Република Македонија, не доликува затоа што овие денови го срозавме Собранието, но за жал само одредена група на пратеници придонесе Собранието да биде срозано. Само продолжете така, јавноста сепак многу добро цени кој е за метла и кој треба да биде исчистен. И на крај судот на јавноста ќе даде оценка.

Господинот Владимир Ѓорчев има збор, повелете.

Владимир Ѓорчев: Благодарам претседателе.

Почитуван претседателе на Собранието, почитувани колеги пратеници, почитувани претставници на Владата.

Јас би сакал да почнам со една хипотетичка ситуација што ќе беше до колку беше  обратно.

Ние можевме овие денови да видиме, да посведочиме, да заклучиме дека семејството на  министерката Елизабета Канческа Милевска. Значи нејзината мајка која што е во години овие денови трпи закани, напади, кажувања со најпогрдни зборови, кои што не се достојни ниту за Собрание,  ниту за били чија мајка, ниту било чија жена која што има 60-70 години, не се достојни за елементарна човечка комуникација. И замислете драги колеги што ќе се случеше, не дај Боже, хипотетички, до колку било кои од тие зборови беа упатени кон било кој претставник на опозицијата. Мислам дека тогаш заеднички тоа ќе го осудевме, заеднички од тоа ќе се оградевме, ќе речевме дека тоа не е начинот на кој што треба да комуницираме во Македонија. 

Понатаму, во врска со она што беше дискутирано тука. 

Сето она што е направено во Министерството за култура е направено преку Бирото за јавни набавки. За се има отворено постапки и отворени понуди. Таму каде што не успеал тендерот повторен е. Понатаму формирани се стручни комисии во соработка со Сојузот на архитекти, со врвни архитектонски имиња од македонската наука како Јасмина Хаџиева, Анета  Таневска, Тихомир Арсовски и други, луѓе кои што се ценети  и од оние кои што се партиски определени и од оние кои што се партиски неопределени. Во секое жири почитувани колеги, од страна на Министерството за култура е предвидено да имаме учество на член од Македонската академија за науки и уметности, како што е академикот Шоп Трајанов, како што  е почитуваниот академик Луан Старова, имаме учество на на врвни професори, и на луѓе од фелата и на луѓе од науката. Исто така дел од овие постапки се почнати во време на министерувањето на Џемаили и Илијам Бекири.

Понатаму, поради специфичностаи комплексноста на обејките, во некои случаи се потребни и посебни проекти за  ентериерот затоа што една работа е да се направи карабина, да се направи обејктот, а сосема друго е да се постават седишта напред, сцена, сценографија, осветлување и се она што овие проекти ги прави комплексни. Овие проекти се комплесни и се голем потфат и за земји кои се многу поголеми и од Македонија, но Македонија и оваа Влада покажува капацитет да ги води овие проекти.

Почитувани, за дел од овие проекти и овие работи што беа кажани, или за се она што беше кажано во арената на јавното мислење во Република Македонија, има судски процеси, некои со кривични пријави, а некои за клевета. Да почекаме неколку месеци да звршат сите тие судски процеси и да видием кои ќе бидат заклучоците, наоѓањата и сите оние работи кои тогаш може да се оценат од надлежни инстанци. Значи, да поќчекаме неколку месеци, тогаш може се ова да се провери, документ по документ, ставка по ставка, проект по проект. Зошто во оваа ситуација цел ден дискутираме за оваа работа со општи квалификации и со дисквлафикации, а не одиме проект по проект. Ако се оди проект по проект ќе можат да се дадат оние заклучоци што ги дадов пред малку. За  неколку месеци, исто така, ќе можеме да ги видиме овие проекти, да се прошетаме во нив, ќе бидат  отворени за граѓаните на Република Македонија и тогаш можеме самите да заклучиме што е она со години што се работеше во Република Македонија. се работеше со години но ќе останат за наредните децении.

Почитувани колеги, овие работи што сега се прават овозможуваат повеќе од 2000 работници во градежната сфера да ги заштитат нивните работни места. До колку државата не влезеше во инвестирање и не ангажираше овие луѓе, тие сигурно ќе беа на бироата. Вакви големи проекти преземаат и други држави. Така што уште еднаш ќе кажам дека овие работи што треба да ги има една држава како свои атрибути, се помага и градежниот сектор.

Понатаму, би сакал да направам неколку споредби и можеме и за тоа да продискутираме.

Во 2005 година, еве може и од 2004 година, буџетот за Министерството за култура, во времето на СДСМ изнесува 22 милиони евра, во 2005 година 21 милион, во 2006 година 20 милиони. значи 3 години по ред намалување. Во 2007 година имаме 30 милиони за културата, во 2008 година имаме 35 милиони, во 2009 година 54 милиони и 2010 година 56 милиони евра за културата.

Почитувани пратеници, Македонија има надарени уметници, Македонија има луѓе кои знаат да го облагородат просторот, луѓе кои знаат да застанат на сцена, знаат да напишат убав збор. Сите тие уметници што во меѓувреме се ангажирани, имаат плати кои во некои случаи за поголеми од 60%. Просечно зголемувањето на платите во културата изнесува 50%. Од друга страна имаме поширока  политичка стратегија, стратегија на општ напад  кон секој поединец од власта, особено од Владата на Република Македонија. сигурен сум дека ако сме сега повторно во 2008 година и ако Елизабета Канческа Милевска треба да оцени дали да ги доврши овие проекти или да застане, повторно ќе ја донесеше и сите ние заеднички ќе ја донесевме истата одлука, да се гради и да се создава, затоа што критиките секако ќе следуваат. Дури и ништо од ова да не беша направено, критики ќе имаше. Не постои ни еден носител на јавна функција што е именуван од оваа Влада, кој заслужил, добил добар или пофален збор од опозицијата. Опозицијата критикува. Тоа е нивна задача, но останува дали после критиките кои се неизбежни, ќе се направи нешто во меѓувреме. Уште еднаш ќе кажам, критиките секако ќе беа насочени кон министерката. Останува само прашањето дали со нејзината неактивност, ќе биде како досегашните министри од редовите на СДСМ кои беа добри ви уметноста  и културата, но беа слаби  менаџери во слаби влади, кои не вложуваа во културата, или ќе остави работи кои се за наредните генерации.

Почитувани пратеници, дали треба да се разреши  Елизабета Канческа Милевска затоа што во нашата татковина е извршено уердување на сите  музеи и поставување на етнилошки и археолошки поставки кои се автентични за самиот град. Тоа е направено во Кичево, во Струга, во Ѓегвелија, во Куманово и во Тетово, во Крушево, Неготино , Кавадарци, Св.Николе, во Кратово, како у Музејот Македонија во Скопје. изврешено е санирање на сите центри на културата во Република Македонија, реконтруирани и санирани се 22 дома и центри на културата во Неготина, Охрид, Битола, Прилеп, Штип, Крива Паланка, Куманово, Струга, Кочани, Тетово,  Струмица, Демир Капоија, Демир Хисар, Кратово, Пробиштип, Св.Николе, Берово, Пехчево, Македонски Брод, Крушево. Некои од тие центри беа изградени 60 или 70 години и од тогаш не беа пипнати. Елизабета Канческа Милевска е првиот и единствениот министер што изврши уредување на сите музеи и центри на културата во Република Македонија.

Дали треба да ја разрешиме Елизабета Канческа Милевска затоа што во владеење на социјалдемократските премиери и министри, имаме издвојување  за археологијата од 7,5 милиони денари, или во овие 4  годин и што се 278 милиони денари. Кога почитувани колеги во Македонија се најдени за 4 години 100 илјади археолошки арте факти, арте факти кои што сведочат за нашите претци. Арте факти кои што сведочат за богатството на Македонија, арте факти кои што покажуваат дека ние имаме корен на оваа територија и држава. 100 илјади арте факти. 
Има многу работи, времето е кратко, имам уште многу работи кои што можам да ги кажам, но ова би било се што би можел во овие 10 минути да го кажам. 

Затоа, пратеничката група на ВМРО ДПМНЕ ќе гласа против интерпелацијата и против разрешувањето на министерката Елизабета Канческа Милевска. Благодарам. 

Трајко Вељаноски: Благодарам. 

Следен за збор е госпоѓа Весна Бендевска, повелете. 

Весна Бендевска: Благодарам цел ден поминавме во тивка сала. Честа на ВМРО ДПМНЕ во просек ја чуваа по еден до два пратеници. Да не беше колегата Бучквоски, јас сакав да заклучам на крајот дека Елизабета Канчевска Милевска одлучи денес по оваа интерпелација да се брани со молчење. А тоа значи само едно. Дека немате одбрана. Немате одбрана на ниту еден од фактите што ги наведовме во нашиот предлог, вие да заминете. Немате аргументи ниту еден госпоѓо министер, бидејќи сте фатени жива, во дело, инфлагранти што би рекле правниците. И тамам Бучковски да изнесе нови факти, се одлучивте да проговорите. И што проговоривте. Ништо. Пет пати се покајавте што се одлучивте да му реплицирате.  А започнавте, мислејќи по вас славно. Настапивте во својот вообичаен стил, арогантно и со навреди кон опозицијата, само за да го пренасочите вниманието, ама под налетот на аргументите и документите, се повлековте и замолчевте. И да ви кажам право добро сторивте. Проблемот не лежи во тоа. Во салата немаше никој кој да ги одбрани Елизабета Канческа Милевска, со документи, дури ни мајсторот за спин мајсторот Протуѓер, не можеше да напиште ништо друго во ваша одбрана. После Бучковски, моето прашање навистина го преименувам, не можеше или не сакаше. Госпоѓо Канческа, мене се поверојатно ми изгледа сценариото, дека вие сте пуштени курбан. Меѓутоа, тоа не може да ве спаси од понесување на три типа одговорнсоти какви што постојат. Првата е морална и етичка. И вие навистина треба да ја понесете таа одговорност, само заради тоа што лажевте. Ја лажевте јавноста. Од кога на почетокот на ноември, колегата Ивановски излезе и кажа дека недостасуваат документација, мртва ладна, око не ви трепна, излагавте не е точно. СДСМ лаже. Направивте циркуска претстава, покажавте еден куп кластери, не покажавте документи. Останавте на тврдењето дека Ивановски лаже и го повикавте на суд. А знаете кој ве демантираше Министерството за внатрешни работи, поднесе три кривични пријави. За тројца вработени на кој директен шеф  сте им вие. Тие прифатиле госпоѓо Милевска, веројатно сте ги притиснале, или пак ќе ги наградите, сте им ветиле награда. Меѓутоа, денес тие одговараат. Па до кога ВМРО-вските раководители ќе се кријат, ќе ја кријат својата директна одговорност зад вработените што се поднив. Ова не е прв случај. Истото се случи и со Коњановски. 12 раководители на кој тој им беше генерален директор, имаат кривична пријава, ама замислете Коњановски не е виновен. Вие околу Груевски сте заштитени како навистина да сте специјална категотрија. Вие сте поеднакви од еднаквите. Па нели ВМРО ДПМНЕ водеше неселективна борба против организиран криминал и корупција. 

Втората одговорност која мора да ја понесете е командна госпоѓо Милевска, вие им бевте раководител на овие кутри тројца што прифатиле да ја играат вашата игра. Мислите ли дека со тоа што не изгласа владеачкото мнозинство, што се исплаши од предврмени избори, дека тоа ќе ве амнестира. Тоа не ве направи мирна. Но вашиот сон, убедена сум, од денес нема да биде мирен. Вие конечно на крај, апсолутно ќе ја понесета својата лична одговорност. 

И третата најважна не ќе можете да побегнете од кривичната одговорност во кој сама се втурнавте. Малку ви беше првата лага, дека документите се тука. Втората лага ви беше дека лично сте ги повикале од Државен завод за ревизија. Не е точно. Па преку медиумите видовме дека потписник на тој документ е заменик министерот не вие. Не вие. Лага до лага би лага до лага. Секој доблесен политичар кога ќе биде фатен во живо како лаже мора да понесе одговорност, ако е доблесен нуди своја оставка. Жалам што вие ја немате таа доблест. 

Госпоѓо Канческа Милевска, имаше, колегата Ивановски, голем број прес конференции. Еве ги документите. Министерството за внатрешни работи утврди дека сепак недостасуваат документи. Бидејќи биле запалени, во Комуна. И вие мислите како што е потпишан претпоставувам еден од обвинетите сега, раководител на секторот господинот Костовски дека недостасува само документација од јавните набавки во поглед на понудите. Колеги знаете ли што значи тоа. Знаете ли што содржат понудите. Понудите содржат докази, дали Канческа протежирала некого на јавните набавки, дали вршела криминал, спротивно на Законот за јавни набавки. Односно дали избраните биле најповолни понудувачи, со најниска цена и најповолни услови. Моите колеги долго говореа дека Елизабета Канческа не ги бирала најповолните понуди, око не и трепнувало. Како ќе ги троши парите од граѓаните. Ги трошела од 5 до 10 пати по повисока цена и затоа во Република Македонија не можеме да го решиме проблемот ниту со невработеноста, ниту со сиромаштијата. Дел од таа вина носи лично Елизабета Канческа. И од она што значи лична одговорност, доблесна одговорност е класичниот судир на интреси во кој како државен секретар лично се турнавте. Државниот сектетар од сабајле претставен како министер по европски науки учествувал по комисиите, еве ги решенијата. Четири решенија веќе поседуваме. А по пладне како државен секретар решава по оние понуди кои не ги елиминирала, тоа согласно закон се вика злоупотреба на службена должност и за тоа кривично се одговара, не политички. Кривично се одговара. 

Јас навистина жалам, навистина жалам што денес не собравте храброст и доблест, да бидете голем политичар, политичар кој што знае во вистинско време да направи вистински потег. Да замине барем со исправена глава. И да признае дека навистина е сторител на овие дела. Кутриот колега Ѓорчев вели дајте ни време да ги испитаме. Колега Ѓорчев, Министерството за внатрешни работи веќе ја сврши таа работа. Поднесе кривични пријави, ама не тропна на вистинската врата. Вистинската врата беше малку погоре.  Елизабета Канческа Милеска. 

И конечно сакам да завршам со она што требаше да биде завршница на оваа дебата. Вие денс имавте госпоѓо Канческа, неповторлива можност како што кажав, да го зачувате вашиот личен интегритет, дигнитет и кредибилитет. Овие колегите што ниту ве бранеа, бидејќи немаа аргументи или пак имаа такво сценарио. Тоа вие ќе си го решите на вашиот извршен комитет. Меѓутоа денес кога ќе гласаат против вашата итнерпелација ќе ви направат мечкина услуга. Од утре вие нема да бидете истата личност. Од утре, вие не ќе може да се фалите со големите достигнувања и преродбата што последните две години како минисетер за култура ја направивте во таа област. И како  државен секретар минатите, претходен мандат на Владата на Геруевски. Од утре, вие ќе бидете министерката кој прифати да биде играчот кој ќе ги пере валканите пари преку проектот Скопје 2014. И пак претпоставувам сама знаете како беше вашиот одговор за обвинувањата на колегата Бучковски. Вие не сте биле виновни за спомениците. Нема поголем доказ за вашата вина. 

А колеги, сега кога ќе стискате, одбивајќи ја да ја прифатите интерпелацијата, станувате директни соучесници во криминалот на ВМРО ДПМНЕ. И од утре никој од вас повеќе да не зборува за чесност. Бидејќи од утре вие лично. .. . 

Трајко Вељаноски: Благодарам. благодарам. 

Министерката за култура има реплика, повелете. 

Елизабета Канческа Милевска: Почитувана пратеничка Бендевска. Никогаш не сум се бранела со молчење. Тоа не е својствено за мене. Но, за разлика од вас секогаш за бранам со факти и аргументи. Тоа и вечерва повторно ќе го направам. 

Почитувани пратеници на Социјалдемократскиот сојуз не знам дали ќе се согласите со мене, но сепак ова е мое мислење. Денеска не најдовте храброст да говорите со аргументи и факти за наводите кои ги пишувате во интерпелацијата, а со тоа се демантирате самите себе. Вие денеска сакавте врз основа на еден допис во кој таксативно се наведени 14 јавни набавки, да ја изманипулирате јавноста и сите инвесетиции во Министерството за култура да ги преставите криминално. Тоа не е доблесно и чесно од ваша страна. 

Писмото кое го имате кај вас, а еве го имам и јас пред мене, во кој допис се наведени тие 14 јавни набавки, има само две набавки за музејот на Македонска борба, тоа е јавната набвка под број 13 и 14, можете слободно да видите. 

Ќе ве демантирам во овие две јавни набавки, бидејќи немам доволно време за останатото.

Господинот Ивановски во своето излагање вели цитирам: „да бидам попрецизен уништен е дел од тендерска документација за објектот за Скопје 2014-та Музеј на ВМРО, во вредност од 8 милиони евра“. Се извинувам, имате една набавка број 13, тоа е јавна набавка за проект за ентериер. Овде проектот за ентериер не е 8 милиони евра господине Ивановски. Целиот објект не чини толку. Тоа е прво. 

Второ велите, вообичаена пракса за оваа власт е после поништување на тендерите да следи склучување на непосредна спогодба во четири очи со однапред познат изведувач. Па веднаш ќе ве демантирам господине Иванов. Значи, набавката 13, е јавна набавка на проект за ентериер. Оваа јавна набавка е поништена, веднаш по нејзе имате јавна набавка за проект за ентериер, значи ние не сме склучиле договор во четири очи. Не како вас. Значи, повторно сме објавиле нова јавна набавка, тоа треба да ви е јасно. Тоа е едната работа. Тоа е едната работа господине Ивановски. 

И повторно ќе кажам, значи господине Ивановски, денеска ја излажавте македоснката јавност, но не од прес центарот на Социјалдемократскиот сојуз туку од овде, од Собранието на Република Македонија.  Сосема ми е јасно зошто не дојдовте во Министерството за култура и зошто не извршивте увид во документацијата, но со вас ќе се видиме нели на суд и на суд ќе требате да докажете со аргументи и факти. Јас ви поднесов кривична пријава, а не вие мене. Зошто не ми поднесете? А на суд треба да докажете со аргументи и факти. Тоа е вистината. Благодарам

Трајко Вељаноски: Благодарам.
Госпоѓа Бендевска Весна има контра реплика, повелете. 

Весна Бендевска:  Пошто ви дојде желба да зборувате, заборавите да одговорите на едно прашање. 

Признавте дека примивте неколку кратно по 40 илјди хонорар за учество во комисии. Кажавте дека во кеш ги вративте парите. На каса прими нема ниту датум ниту потпис. 

Ајде излезете и кажете на кој датум се вратени тие пари госпоѓо министер, оти сте нели многу чесна, а ние сме напаѓале без аргументи. Па медиумите ги покажаа каса прими со кои вие се пофаливте, излезете тука и кажете, кога ги вративте парите. Некни, завчера, веднаш? Факт е дека ги примивте. Со самото примање и со потпишување на договорот за авторски права, вие бевте спремни и да ги потрошите. Во моментот кога Ивановски излезе и ја откри вашата игра, вие ги вративте тогаш. 

Трајко Вељаноски: Благодарам. 

Госпоѓа Стефановска Анета има реплика, повелее. 

Анета Стефановска: Благодарам почитуван претседателе. 

Пред да ја почнам мојата реплика околу не кажувањето на вистината. Значи, она што го кажавте госпоѓо Бендевска надвор од говорницата, сакам пред целата јавност да кажам дека околу господинот Коњановски ја доби правосилната пресуда и ќе платите веќе 10 илјади евра, така да некажувањето на вистината кошта. Околу тоа, Зоран Јачев што вели, во 2004 година, најголемото влијание врз тендерите и набавките  го имаат повисоките политичари или владини структури. Политичарите влијаат на тендерите, од кои доаѓаат или од желба или од лична заработувачка заради лична, обвини правникот Зоран Јанев, претставник на невладината организација Транспарентност Македонија. 

И на крајот почитувана колешке Бендевска, овде треба да се споменат и фирмите на близок роднина на Јани Макрадули, пратеник и координатор на пратеничката група, не го велам јас, ова го цитирам, на владеачката СДСМ чиј братучед од Битола, преку неговите фирми Трговија, Макро, шпедиција, Макро, Макро ДООЕЛ во изминатите две години набавуваше резервни делови и материјали за потребите на РЕК Битола. Вели Време во 2004 година, минатата недела за РЕК Битола објави уште еден скандал, затоа што раководството на овој комбинат на тендер за леб избрало најскапа понуда и прифатило за леб 2005 година да плати 60 илјади повеќе од годинава. Поради ова раководството на Електростопанство го разреши раководителот на Секторот за набавки во РЕК Битола Панде Лазаров, генерален директор на ЕСМ по пишувањето на Време во овој случај го разреши и Љупчо Кузмановски, директорот на Службата по јавни набавки. 

Околу она што прави Министерството за култура еве вака уште еднаш и за последно граѓаните да видат почитувана граѓани, еве ги кај се парите на чесната Влада, еве ги кај се тендерите во четири очи на Владата на СДСМ. И еве околу градот Битола да кажеме колку инвестиции одблокиран Домот на културата со 10 илјади евра, Народниот театар на Битола ви покажавме слики, Музејот е прогласен за најдобар во светот, Библиотеката надградба добива 600 м2, целосна реконструкција, еве го Калето и Хераклеа 6 илјади метри. Благодарам.

Трајко Вељаноски: Благодарам.

Госпоѓа Бендевска Весна контра реплика, повелете. 

Весна Бендевска: Колегата Бучковски ме тера да  изметам после Анета, ама не е доволно да се измети, овде е потребна дезинфекција и дератизација да се направи. 

Госпоѓо Канческа, заборавив уште нешто да кажам, 2001 година државен секретар во култура повторно Елизабета Канческа Милевска. Извештај на Државен завод за ревизија, бидејќи Тања Таневска нема шанси да влезе додека трае Проектот Скопје 2014. Сега нели по ваше барање ќе открие, ама кога тогаш вие бевте 2001 државен секретар ревизијата нашла исплатени 50 илјади денари за магистарски студии на државниот секретар. Госпоѓо магистар по европски науки, дење што членувате по комисии за проектите Скопје 2014, а попладне што ги решававте, а понудите ги горевте затоа мора да заминете.

Трајко Вељаноски: Благодарам.

Колеги пратеници, пред да гласаме по интерпелацијата господинот Игор Ивановски му останаа уште две ипол минути, на министерката една минута. 

Повелете господине Ивановски Игор.

Игор Ивановски: Благодарам претседателе.

И пред оваа седница целокупната македонска јавност знаеше и беше убедена дека главниот организатор на патриотската метла е токму министерката Канческа, токму и затоа денеска не се појави на судот знаејќи дека вистината и фактите се на моја страна. 
Целокупната македонска јавност сфати разбра дека министерката Канческа дрско лажеше од самиот почеток до самиот крај. Човек што лаже на начин на кој таа го правеше не може да биде министерка. И уште повеќе малку и беше лажењето и палењето на документите Канческа беше фатена на дело како земала незаконски хонорари и уште понезаконски се обиде да се вади од својата вина со фалсификувани каса прими документи за кои што апсолутно се спротивни на законот. Јавноста подолг временски период знае дека Скопје 2014 е криминална пералница на пари. Ако вечерва Канчевска која што е на чело на оваа пералница и понатаму остане да биде министер ваквото убедување, ваквиот факт ќе биде уште посилен и поцврст. 

Госпоѓа Канческа денес вашите пратеници ве пуштија низ вода, пола ден не беа присутни во салата. Главните лавови не кажаа ни збор во ваша одбрана. Тие знаат и интимно знаат и мислат дека вие сте одговорна за патриотската метла и се срамат што се криете зад жртвување на тројцата службеници кога знаат дека целокупната одговорност лежи искучиво во вас. Тие знаат, пратениците од ВМРО-ДПМНЕ  дека незаконски и нечесно сте ги зеле парите од хонорарите, не сте ги вратиле, ве фативме на дело и со уште поголем незаконски чин се обидувате да се извадите, но ништо нема да ви помогне. 

Колеги пратеници Канческа одлучи да биде нечесна кон сите граѓани во Република Македонија. Дозволи да се палат документи што е спротивно на законот. Дозволи да зема хонорари што е спротивно на законот. Дозволи да се вади на нечесен и незаконски начин. И таа ќе остане таква, нечесна, со незаконско и скандалозно работење. Но ако вие ја дадете подршката на неа знаејќи дека таа тоа го прави, ќе бидете нечесни кон самите вас.

Колеги пратеници, ако ја подржите или што и да направите Канческа од вечерва е нелегитимен министер, се што таа ќе потпише, се што таа ќе направи за нас е нелегитимно и за сите граѓани на Република Македонија. А ќе добие сериозни кривични пријави пред Јавното обвинителсто и правдата ќе ја стигне порано или подоцна.

Трајко Вељаноски: Благодарам.

Една минута има министерката за култура, повелете.

Елизабета Канеческа Милевска: Немојте господине Ивановски повторно да ја лажете јавноста. Денеска беше закажано мировно рочиште за кое што вие поим сте немале. Јас имав уредно застапник, мој адвокат на рочиштето, а бев овде, извинете.

Почитувани пратеници, додека сум на оваа функција министер за култура секогаш како и до сега ќе се трудам да направам  се што е можно повеќе за културата и за културниот развој  за сопствената држава. 

Почитуван господине Ивановски, искрено ќе ви кажам, колку и да се трудите да барате документи за мене, да ги налтретирате вработените во Министерството за култура, не можете најдете криминално работењето во моето време. Се е согласно законските процедури. Благодарам.

Трајко Вељаноски: Благодарам.

Бидејќи е исцрпен утврдениот редослед на пратеници пријавени за збор, констатирам дека претресот по интерпелацијата е завршен.

Пред да преминеме на гласање ве известувам дека интерпелацијата се смета за прифатена ако за неа гласале мнозинство од вкупниот број пратеници. 

Преминуваме на гласање.

Интерпелацијата за работата на министерот за култура Елизабета Канческа Милевска ја ставам на гласање.

Ве повикувам да гласаме. Благодарам.

Вкупно гласаа 76, од нив за интерпелацијата гласаа 16, воздржани нема, против 60.

Констатирам дека  Собранието не ја прифати интерпелацајата за работата на министерот за култура Елизабета Канческа Милевска.

Колеги пратеници, продолжуваме утре, 16-ти во 11,00 часот со истата оваа седница. Благодарам.

(Седницата прекина во 24,00 часот)  
PAGE  
128-3/86.-


